
ᑎᑎᕋᖅᓯᒪᓂᖏᑦ 

ᐃᖃᓗᐃᑦ 
 
 

ᐅᖃᖅᑎ: ᐲᑕ ᕿᓚᕝᕙᖅ, ᒪᓕᒐᓕᐅᖅᑎ 



ᐅᖃᖅᑎ 
ᐲᑕ ᕿᓚᕝᕙᖅ  
(ᐸᓐᓂᖅᑑᖅ) 

ᐃᒃᓯᕙᐅᑕᖅ, ᐊᐅᓚᑦᑎᓂᕐᒧᑦ ᐱᔨᑦᑎᕋᐅᑎᓄᑦ ᑲᑎᒪᔨᒃᑯᓐᓄᑦ 
 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ 
(ᓇᑦᑎᓕᒃ) 

ᒥᓂᔅᑕ ᐋᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐊᕐᓇᐃᑦ ᑲᑎᒪᔨᖅᔪᐊᖏᓐᓄᑦ 
 

ᐊᖓᔪᖅᑳ ᐅᓛᔪᒃ ᐊᑭᓱᒃ 
(ᕿᑭᖅᑖᓘᑉ ᓂᒋᐊᓂ) 

ᒥᓂᔅᑕ ᑲᒪᒋᔭᓕᒃ ᓄᓇᕘᒥ 
ᐃᒡᓗᓕᕆᔨᖅᔪᐊᒃᑯᓐᓂᑦ 

 
ᑕᐃᕕᑎ ᐊᓚᕋᓚᒃ 

(ᐊᕐᕕᐊᑦ) 
 

ᔭᐃᒥᓯ ᐋᕆᐊᒃ 
(ᐅᖅᑯᒻᒥᐅᑦ) 

ᐅᖃᖅᑎᐅᑉ ᑐᓪᓕᐊ; 
ᐃᒃᓯᕙᐅᑕᐅᖃᑕᐅᔪᖅ, 

ᒪᓕᒐᓕᐅᖅᑐᐃᓐᓇᓕᒫᓄᑦ 
 

ᔭᐃᒥᓯ ᐊᕐᕚᕐᓗᒃ 
(ᑐᓄᓂᖅ) 

 
ᓖᕙᐃ ᐹᓇᐸᔅ 
(ᖁᑦᑎᒃᑐᖅ) 

ᐃᒃᓯᕙᐅᑕᖅ, ᒪᓕᒐᓕᐅᖅᑏᑦ 
ᐊᑕᖏᖅᑎᓪᓗᒋᑦ; ᐃᒃᓯᕙᐅᑕᐅᖃᑕᐅᔪᖅ, 
ᒪᓕᒐᓕᐅᖅᑏᑦ ᑲᑎᒪᔨᕋᓛᖑᑎᓪᓗᒋᑦ 

 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ 

(ᑲᖏᖅᖠᓂᐅᑉ ᓂᒋᐊᓂ - ᑎᑭᕋᕐᔪᐊᖅ) 
ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ ᓄᓇᓕᓐᓂ  

ᐊᒻᒪ ᒐᕙᒪᒃᑯᓐᓂ ᐱᔨᑦᑎᕋᐅᑎᓂᑦ 
 

 
 
 

ᑕᒑᖅ ᑰᓕ 
(ᑲᖏᖅᖠᓂᐅᑉ ᑐᓄᕕᐊᓂ) 
ᑲᑎᒪᔨᕋᓛᓕᐅᖅᑎᒃᑯᑦ          

 
ᔫ ᐋᓚᓐ ᐃᕝᔭᕈᑕᐃᓚᒃ 

(ᖁᕐᓗᖅᑑᖅ) 
ᐃᒃᓯᕙᐅᑕᐅᑉ ᑐᓪᓕᐊ, ᒪᓕᒐᓕᐅᖅᑏᑦ 

ᑲᑎᒪᔨᕋᓛᖑᑎᓪᓗᒋᑦ; 
ᐃᒃᓯᕙᐅᑕᐅᖃᑕᐅᔪᖅ, 

ᒪᓕᒐᓕᐅᖅᑎᑐᐃᓐᓇᓕᒫᓄᑦ; 
ᑲᑎᒪᔩᓐᓇᐃᑦ ᑲᑎᒪᔨᖏᑦ 

 
ᐲᑕ ᑲᑦᑐᒃ 
(ᓴᓂᑭᓗᐊᖅ) 

 
ᓯᑏᕝ ᒪᑉᓴᓚᒃ 
(ᐊᑯᓪᓕᖅ) 

ᐃᒃᓯᕙᐅᑕᐅᖃᑕᐅᔪᖅ, ᒪᓕᒐᓕᐅᖅᑏᑦ 
ᐊᑕᖏᖅᑎᓪᓗᒋᑦ 

 
ᐊᖓᔪᖅᑳ ᐸᑎᖅ ᓇᑦᑎᖅ 

(ᓇᓄᓕᒃ) 
ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐃᖅᑲᓇᐃᔭᖅᑎᓂᑦ 

ᐋᓐᓂᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ 
 

ᓯᕗᓕᖅᑎ ᐹᓪ ᐅᑲᓕᖅ 
(ᐃᖃᓗᐃᑦ ᐅᐊᓐᓇᖓᓂ) 

ᓯᕗᓕᖅᑎ; ᒥᓂᔅᑕ 
ᐃᖅᑲᖅᑐᐃᔪᓕᕆᓂᕐᒧᑦ; ᒥᓂᔅᑕ ᒐᕙᒪᒃᑯᑦ 

ᓯᕗᓕᖅᑎᖏᓐᓂ ᐊᒻᒪᓗ 
ᒐᕙᒪᐅᖃᑎᒌᑦᑐᓕᕆᓂᕐᒥ 

 

ᑮᑦ ᐲᑕᓴᓐ 
(ᐃᖃᓗᑦᑑᑦᑎᐊᖅ) 

ᑲᑎᒪᔨᕋᓛᓕᐅᖅᑎᒃᑯᑦ 
 

ᐊᖓᔪᖅᑳ ᐃᐊᑦ ᐲᑯ 
(ᐃᖃᓗᐃᑦ ᑲᓇᓐᓇᖓᓂ) 
ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 
ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐃᓕᖅᑯᓯᖃᑎᒌᓐᖏᑦᑐᓕᕆᓂᕐᒧᑦ, 
ᐊᖏᕐᕋᖃᓐᖏᑦᑐᓕᕆᓂᕐᒧᑦ ᐊᒻᒪ 
ᓄᓇᑖᖅᐸᓪᓕᐊᔪᓕᕆᓂᕐᒥᒃ 

 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ 

(ᖃᒪᓂᖅᑐᐊᖅ) 
ᒥᓂᔅᑕ ᑮᓇᐅᔭᓕᕆᓂᕐᒧᑦ; ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ 
ᑲᑎᒪᔨᒃᑯᓐᓄᑦ; ᒥᓂᔅᑕ 
ᐱᕙᓪᓕᐊᔪᓕᕆᔨᒃᑯᓐᓄᑦ 
ᐃᖏᕐᕋᔪᓕᕆᔨᒃᑯᓐᓄᓪᓗ 

 
ᐊᖓᔪᖅᑳ ᓗᐃ ᑕᐹᖅᔪᒃ 

(ᐊᒥᑦᑐᖅ) 
ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᔨᒃᑯᑦ 
 

Hᐊᓐᑕ ᑐᑐ 
(ᐃᖃᓗᐃᑦ ᕿᑎᖓᓂ) 
ᑲᑎᒪᔨᕋᓛᓕᐅᖅᑎᒃᑯᑦ 

 
 

 
ᐊᐅᓚᑦᑎᔩᑦ 

ᐊᓪᓚᑦᑎ ᔮᓐ ᑯᐊᒃ 
 

ᐊᒡᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

ᑲᑎᒪᔨᕋᓛᓄᑦ ᐊᓪᓚᑦᑎ 
ᖂᔪ ᓄᓱᑦᑕᖅ 

 ᒪᓕᒐᓕᕆᔨ 
ᓲᓴᓐ ᑰᐸ   

ᐃᖅᓱᒃᑎ 
ᓴᐃᒪᓐ ᓇᑖᖅ  

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 
ᒪᓕᒐᓕᐅᕐᕕᒃ ᓄᓇᕘᒧᑦ 
ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 
ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᖏᑦᑐᖅ (877) 334-7266 

ᖃᕆᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca



ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 
ᐅᓪᓗᑐᐃᓐᓇᖅ, ᔫᓂ 1, 2007 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ, ᐊᖓᔪᖅᑳᖅ ᐅᓛᔪᒃ ᐊᑭᓱᒃ, ᑕᐃᕕᑎ ᐊᓚᕋᓚᒃ, ᔭᐃᒥᓯ ᐋᕆᐊᒃ, ᔭᐃᒥᓯ 
ᐊᕐᕚᕐᓗᒃ, ᓖᕙᐃ ᐹᓇᐸᔅ, ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ, ᑕᒑᖅ ᑰᓕ, ᔫ ᐋᓚᓐ ᐃᕝᔭᕈᑕᐃᓚᒃ, ᐲᑕ ᑲᑦᑐᒃ, 
ᐅᖃᖅᑎ ᐲᑕ ᕿᓚᕝᕙᖅ, ᓯᑏᕝ ᒪᑉᓴᓚᒃ, ᐊᖓᔪᖅᑳᖅ ᐸᑎᖅ ᓇᑦᑎᖅ, ᓯᕗᓕᖅᑎ ᐹᓪ ᐅᑲᓕᖅ, ᑮᑦ ᐲᑕᓴᓐ, 
ᐊᖓᔪᖅᑳᖅ ᐃᐊᑦ ᐲᑯ, ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ, ᐊᖓᔪᖅᑳᖅ ᓗᐃ ᑕᐹᖅᔪᒃ, Hᐊᓐᑕ ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳᖅ ᐲᑕ ᕿᓚᕝᕙᖅ): ᖁᔭᓐᓇᒦᒃ. ᐊᐱᕆᔪᒪᓪᓗᒍ ᒥᔅᑕ ᓇᑦᑎᖅ ᑐᔅᓯᐊᓂᒃᑯᑦ 
ᒪᑐᐃᖅᓯᔪᓐᓇᕐᒪᖔᑦ. ᒥᔅᑕ ᓇᑦᑎᖅ. 
 
>>ᑐᒃᓯᐊᖅᑐᑦ 
 
ᐅᖃᖅᑎ: ᐅᓪᓛᒃᑯᑦ, ᓯᕗᓕᖅᑏ, ᒥᓂᔅᑕᐃᑦ, ᐊᒻᒪ ᒪᓕᒐᓕᐅᖅᑏᑦ. ᑲᑎᒪᔾᔪᑎᔅᓴᑎᓐᓄᑦ. ᓇᒻᒪ 2. ᒥᓂᔅᑕᐃᑦ 
ᐅᖃᐅᓯᔅᓴᖏᑦ. [ᓯᕗᓕᖅᑎ.] 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 062 - 2(4): ᓄᓇᐃᑦ ᓇᒻᒥᓂᕆᔭᐅᔪᑦ ᖃᕋᓴᐅᔭᒃᑰᖃᑦᑕᕐᓂᐊᓕᕐᓂᖏᑦ (ᐅᑲᓕᖅ) 
 
ᓯᕗᓕᖅᑎ ᐹᓪ ᐅᑲᓕᖅ: ᐅᓪᓛᓴᒃᑯᑦ, ᓂᕈᐊᖅᑕᐅᖃᑎᒋᓯᒪᔭᒃᑲ. (ᑐᓵᔨᒃᑯ) ᐅᖃᖅᑏ, ᑕᐃᒪᓐᖓᓂᑦ 1999-ᒥ 
ᑖᒃᑯᐊ ᐊᑎᓕᐅᖅᑎᑦ [ᓇᒻᒥᓂᕆᔭᐅᔪᓄᑦ] ᐃᒪᓐᓇ ᐸᐃᑉᐹᓕᕆᖃᑦᑕᑐᐃᓐᓇᖅᓯᒪᖕᒪᑕ. ᑭᓯᐊᓂ ᓇᓃᓐᓂᕗᑦ 
ᐃᓱᒪᒋᓪᓗᒍ ᐊᒻᒪᓗ ᐱᔭᕆᐊᑐᓂᕆᔭᖅᐳᑦ, ᑖᒃᑯᐊ ᓂᐅᕐᕈᑕᐅᔪᒃᓴᐅᖃᑦᑕᖅᑐᑦ ᐃᒡᓗᐃᑦ ᐃᒪᓐᓇ 
ᐊᑯᓂᐅᓂᖅᓴᐅᖃᑦᑕᕐᒪᑕ ᐸᐃᑉᐹᑦ ᐱᔾᔪᑎᒋᓪᓗᒋᑦ.  
 
ᑐᓴᖅᑎᑦᓯᒍᒪᔪᖓ ᐅᓪᓗᒥ ᓄᑖᒥᒃ ᐊᑐᕐᓂᐊᓕᕋᑦᑕ ᑖᓐᓇ ᐱᐊᓂᒃᓯᒪᓕᕐᒪᑦ ᑕᒪᕐᒥᒃ ᑖᒃᑯᐊ ᓄᓇᕗᒥ 
ᓇᖕᒥᓂᕆᔭᐅᔪᑦ ᖃᐅᔨᓴᖅᑕᐅᓯᒪᓕᕐᒪᑕ. ᑕᐃᒃᑯᐊ ᓄᓇᑖᕐᓂᕐᒧᑦ ᐱᔾᔪᑎᖃᖅᑐᑦ ᐃᒪᓐᓇ ᖃᕆᑕᐅᔭᒃᑯᑦ 
ᐃᓕᐅᖅᑲᖅᑕᐅᓯᒪᓂᐊᓕᖅᑐᑦ ᑖᒃᑯᓄᖓ ᐆᒃᑐᖅᑎᐅᔪᓄᑦ ᓄᓇᓄᑦ ᐃᒪᓐᓇ ᑲᒪᒋᔭᐅᖃᑦᑕᕐᓂᐊᓕᖅᖢᑎᒃ.  
 
ᐊᒻᒪᓗ ᑐᒡᓕᐊᓂ, ᑕᒡᕙᓂ ᐊᕐᕌᒍᒥ ᐱᒋᐊᖅᑕᐅᓂᐊᕐᖢᓂ ᑖᒃᑯᐊ ᓄᓇᒥ ᓇᖕᒥᓂᖃᖅᑐᑦ ᓇᓗᓇᐃᒃᑯᑕᖏᑦ ᓲᕐᓗ 
ᖃᕆᑕᐅᔭᒃᑯᑦ ᑲᒪᒋᔭᐅᖃᑦᑕᕐᓂᐊᓕᕐᖢᑎᒃ ᐊᒻᒪᓗ ᖃᕆᑕᐅᔭᒃᑯᑦ ᓇᒃᓯᐅᑎᔭᐅᒍᓐᓇᖃᑦᑕᕐᓂᐊᓕᖅᖢᑎᒃ ᑖᒃᑯᐊ 
ᑎᑎᖅᑲᐃᑦ. ᑕᒪᓐᓇ ᐱᔭᕆᐊᑐᓐᖏᓐᓂᖅᓴᐅᓂᐊᕐᓕᕐᒪᑦ ᑖᒃᑯᐊ ᓄᓇᒥ ᓂᐅᕐᕈᑎᖃᒐᓚᒃᑐᑦ ᐱᔾᔪᑎᒋᓪᓗᒋᑦ 
ᑕᐃᒪᓐᓇᑎᑐᑦ ᑲᓇᑕᒥᐅᑕᑎᑐᑦ ᐊᑐᖅᑕᐅᓂᐊᓕᕐᖢᑎᒃ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓯᕗᓕᖅᑎ. ᒥᓂᔅᑕᐃᑦ ᐅᖃᐅᓯᔅᓴᖏᑦ. ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ 
ᐲᑯ. 

ᐊᖓᔪᖅᑳᑉ ᐅᖃᐅᓯᖓ 063 - 2(4): ᑐᑭᒧᐊᖅᑎᑦᑎᔩᑦ ᐃᑲᔫᓯᐊᖅᑐᓕᕆᔨᒃᑯᑦ ᐊᕐᕌᒍᑕᒫᑦ ᑲᑎᒪᓂᖓ (ᐲᑯ) 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ): ᐅᑉᓛᒃᑯᑦ, ᐅᖃᖅᑏ. ᖁᕕᐊᓱᒃᐳᖓ ᑐᓴᖅᑎᑦᓯᒍᓐᓇᕋᒪ ᑲᑎᒪᔨᐅᔪᓄᑦ 
ᓄᓇᕗᒥ ᑖᒃᑯᐊ ᓂᖃᐃᑐᕐᓂᕐᒧᑦ ᑲᑎᒪᕐᔪᐊᕐᓂᐊᕐᒪᑕ ᐃᖃᓗᓐᓂ. ᐊᕐᕌᒍᑕᒫ ᑖᒃᑯᐊ ᑲᓇᑕᒥᐅᑕᐃᑦ ᐃᒪᓐᓇ 
ᑲᑎᒪᑎᑦᓯᕐᔪᐊᖃᑦᑕᕐᒪᑕ. ᑕᒡᕙᓂ ᓄᓇᕗᒥ ᑲᑎᒪᕐᔪᐊᕐᓂᐊᖅᐳᑦ. 
 
ᑖᒃᑯᐊ ᓂᖃᐃᑐᖅᑐᓕᕆᔨᒃᑯᑦ ᑲᓇᑕᓕᒫᒥ ᒐᕙᒪᑐᖃᒃᑯᓪᓗ ᑎᑭᓐᓂᐊᖅᐳᑦ ᐃᖃᓗᖕᓄᑦ ᐊᐃᑉᐱᕐᒥ. ᐱᖓᑦᓯᕐᒥ 
ᑲᑎᒪᒋᐊᕐᓂᐊᖅᖢᑎᒃ ᐅᓪᓗᕈᒥᑕᕐᓇᐅᓕᖅᐸᑦ ᐱᒋᐊᕐᓂᐊᖅᖢᑎᒃ.  
 
ᐅᖃᖅᑏ, ᑖᒃᑯᐊ ᑐᑭᒧᐊᖅᑎᑦᓯᔩᑦ ᓂᖃᐃᑐᖅᑎᓕᕆᓂᕐᒧᑦ ᑕᒪᕐᒥᒃ ᖃᐅᔨᓴᖃᑦᑕᕐᒪᑕ ᐱᓕᕆᐊᕆᔭᐅᔪᓂᒃ 
ᐃᒃᐱᖕᓇᕈᑕᐅᔪᓂᒡᓗ ᑭᒃᑯᑐᐃᓐᓇᕐᓄᑦ. ᑕᒪᒃᑯᐊ ᐱᓕᕆᐊᒃᓴᐃᑦ ᐱᔾᔪᑎᒋᓪᓗᒋᑦ ᐃᖅᑲᓇᐃᔭᕐᓂᒧᓪᓗ 
ᓄᓇᖃᖅᑳᖅᓯᒪᔪᓪᓗ ᐊᒻᒪᓗ ᑮᓇᐅᔭᓕᐅᓐᖏᑦᑐᑦ ᐱᔾᔪᑎᒋᓪᓗᒋᑦ, ᖃᓄᕐᓗ ᐋᖅᑭᒃᑕᐅᒍᓐᓇᕋᔭᕐᒪᖔᑦ 
ᓂᖃᐃᑐᖃᑦᑕᕐᓂᖅ ᐱᓕᕆᐊᕆᔭᐅᓂᐊᖅᐳᖅ.  
 
ᑲᑎᒪᒍᑕᐅᓂᐊᖅᐳᖅ ᑕᒪᒃᑯᐊ ᓂᖃᐃᑐᖅᑐᓕᕆᓂᖅ ᑕᒪᓐᓇ ᑲᒪᒋᔭᐅᑦᓯᐊᕈᓐᓇᖁᓪᓗᒍ ᑲᓇᑕᒥ. ᐊᒻᒪᓗᒃᑕᐅᖅ 
ᐱᓕᕆᐊᑦᑎᓐᓂᒃ ᑕᑯᑎᑦᓯᒍᓐᓇᕐᓂᐊᖅᑕᕗᑦ ᑖᒃᑯᓂᖓ ᖃᕋᑕᐅᔭᒃᑯᑦ ᑲᒪᒋᖃᑦᑕᖅᑕᑦᑎᓐᓂᒃ ᐊᒻᒪᓗ ᐃᓐᓇᕐᓂᒃ 
ᐃᓕᓐᓂᐊᖅᑎᑦᓯᖃᑦᑕᕐᓂᕐᒥᒃ ᓄᓇᓕᓐᓂᓗ ᐱᓕᒻᒪᒃᓴᖃᑦᑕᕐᓂᕐᒥᒃ. 
 
ᐊᒻᒪᓗ ᐊᕐᕌᒍᑕᒫᖅᓯᐅᕐᓂᕐᒧᑦ ᑲᑎᒪᓂᕆᔭᐅᓂᐊᖅᑐᖅ ᑕᑯᒃᓴᐅᑎᑦᓯᓂᐊᕆᓪᓗᓂ ᓄᓇᕗᒻᒥᐅᑕᐅᔪᓂᒃ, 
ᐊᒻᒪᓗᒃᑕᐅᖅ ᑐᑭᒧᐊᖅᑎᑦᓯᔨᑦ ᑕᒪᒃᑯᐊ ᓯᓚᒦᑎᑕᐅᕈᓘᔭᕐᓂᐊᖅᐳᑦ ᐅᑭᐅᖅᑕᖅᑐᒥᐅᑦ ᓂᕿᖏᓐᓂᒡᓗ 
ᓂᕆᑎᑕᐅᖃᑦᑕᕐᓗᑎᒃ.  
 
ᐃᖅᑲᓇᐃᔭᖅᑎᖏᑦ ᑐᑭᒧᐊᖅᑎᑦᓯᔨᑦ ᑖᒃᑯᐊ ᓂᕆᐅᒋᔭᖃᑦᓯᐊᖅᐳᑦ ᑎᑭᒍᒪᓪᓗᑎᒃ ᑕᒡᕗᖓ 
ᑕᒪᐅᓐᖓᓚᐅᖅᓯᒪᓐᖏᑐᓪᓗ ᐱᑕᖃᕐᓂᐊᕐᒪᑕ. 
 
ᐅᖃᖅᑏ, ᒫᓐᓇᓵᖑᓂᐊᖅᑐᒥᒃ ᑐᓐᖓᓱᒃᑎᑦᓯᓂᐊᖅᐳᒍᑦ ᑖᒃᑯᓂᖓ ᑐᑭᒧᐊᖅᑎᑦᓯᔨᓂᑦ ᓂᖃᐃᑐᕐᓂᕐᒧᑦ 
ᐃᖃᓗᖕᓄᑦ ᐊᒻᒪᓗᒃᑕᐅᖅ ᑐᓐᖓᓱᒃᑎᑦᓯᓂᐊᖅᐳᒍᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ ᐃᓕᖅᑯᓯᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ 
ᑕᐹᖅᔪᒃ. 
 
ᐊᖓᔪᖅᑳᑉ ᐅᖃᐅᓯᖓ 064 - 2(4): ᐃᓄᐃᑦ ᐱᐅᓯᖏᑦᑕ ᐃᓕᖅᑯᓯᖏᑦ ᐱᓕᕆᐊᓐᖓᐅᑕᐅᔪᖅ (ᑕᐹᖅᔪᒃ) 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᐅᓪᓛᒃᑯᑦ, ᐅᖃᖅᑎᑦᓯᔩ. ᐃᓛᒃ ᐱᓕᕆᓇᓱᐃᓐᓇᖅᖢᑕᓗ ᑕᒪᒃᑯᐊᓗ ᖃᓄᖅ ᓄᓇᓖᑦ 
ᓴᐃᒪᓇᖅᑐᒥᒃ ᑐᓐᖓᓇᖅᑐᒥᒃ ᐃᓅᖃᑎᒌᑦᓯᐊᓂᕐᓗ, ᓇᒻᒥᕐᓂᕐᓗ ᒪᑭᐸᓪᓕᐊᓂᐊᕐᓂᕐᒧᑦ 
ᐱᓕᕆᐊᕆᔪᓐᓇᑦᓯᐊᕐᒪᖔᑦᑎᒍᑦ ᑖᓐᓇ  



ᐅᓪᓗᑐᐃᓐᓇᖅ, ᔫᓂ 1, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐊᒃᓱᕉᑎᒌᓐᓇᖅᐸᒃᑲᑦᑎᒍᑦ ᓄᓇᕗᑦ ᒐᕙᒪᒃᑰᑎᓪᓗᑕ. ᓇᓗᓇᕈᓐᓃᑦᑎᐊᕐᒪ ᓲᕐᓗ ᓴᓐᖏᔪᒻᒪᕆᒻᒥᒡᓗ ᐊᒻᒪᓗ 
ᐱᔪᒪᔭᐅᒻᒪᕆᒃᖢᑎᒃ ᑕᒪᒃᑯᐊ ᓲᕐᓗ ᓄᓇᓕᖕᓂ ᓴᐃᒪᓇᖅᑐᒥᒡᓗ ᐊᒻᒪᓗ ᐃᓅᖃᑎᒌᑦᓯᐊᕐᓂᕐᒥᑦ ᐱᓇᓱᓐᓂᐊᕈᑦᑕ ᐃᓄᐃᑦ 
ᐱᐅᓯᖏᑦᑕ ᐃᓕᖅᑯᓯᑦᓯᐊᕙᖏᑦ ᑭᓯᐊᓂ ᐊᑐᕐᓗᒋᐅᔭᕆᐊᖃᕋᑦᑕ.  
 

ᓄᓇᓖᑦ ᑖᒃᑯᐊ ᐃᖃᓗᒃᑑᑦᓯᐊᕐᒥ ᐊᒻᒪᓗ ᑲᖏᕐᖢᒑᐱᒻᒥ ᑕᒪᑐᒥᖓ ᓲᕐᓗ ᖃᐅᔨᓴᖅᑎᒌᓐᓇᕋᑦᑎᒍᑦ ᑕᐃᒪᓐᓇᐃᑦᑐᒥᒃ 
ᐱᓕᕆᑎᓐᓇᓱᐊᖅᖢᑎᒍ. ᖃᓄᖅᑐᖅ ᑕᒪᒃᑯᐊ ᐃᓐᓇᕆᔭᕗᑦ ᓄᓇᓕᖕᓂ ᐊᑑᑎᖃᔾᔫᒥᒃᑲᓐᓂᓚᐅᕐᓕᑦ ᐃᓱᒪᒋᓪᓗᑎᒍ 
ᓴᐃᒪᓇᖅᑐᒥᒡᓗ ᐃᓚᖃᑦᓯᐊᕐᓂᕐᒥᒡᓗ ᐃᓱᒪᒃᓴᖅᓯᐅᕐᖢᑕ ᐊᒻᒪᓗ ᑕᒪᒃᑯᓄᖓ ᓲᕐᓗ ᐃᓅᓯᓕᕆᓂᕐᒧᑦ ᖃᓄᖅ ᑕᒪᒃᑯᐊ 
ᐊᐅᓚᑕᐅᑦᓯᐊᕈᓐᓇᕐᒪᑕ ᑖᑦᓱᒥᖓ ᑐᓐᖓᕕᖃᕐᓂᐊᖅᑎᓪᓗᒋᑦ ᐃᓄᐃᑦ ᐱᐅᓯᖏᑦᑕ ᐃᓕᖅᑯᓯᑦᓯᐊᕙᖏᓐᓂᒃ.  
 

ᑕᒪᓐᓇ ᐃᑲᔫᑎᖃᒻᒪᕆᒃᓯᒪᕗᖅ ᓄᓇᕗᑦ ᒐᕙᒪᒃᑯᖏᓐᓄᑦ ᑐᑭᓯᕚᓪᓕᖅᑎᑕᐅᒻᒪᕆᒃᑲᑦᑕ ᑕᒪᒃᑯᐊ ᐃᓄᐃᑦ ᐱᐅᓯᖏᑦᑕ 
ᐃᓕᖅᑯᓯᖏᑦ ᖃᓄᐃᑦᑑᔭᕆᐊᖃᕐᒪᖔᑕ. ᑖᓐᓇᓗ ᐱᔪᓐᓇᖅᓯᑎᑦᓯᕚᓪᓕᖅᖢᓂ ᓴᓐᖏᑎᑦᓯᕚᓪᓕᒻᒪᕆᖕᒪᓪᓘᓐᓃᑦ 
ᐃᓐᓇᕐᓂᒃ ᑕᒪᒃᑯᓂᖓ ᓄᓇᓖᑦ ᐃᓗᐊᓂ ᐃᓅᓯᓕᕆᓂᕐᒧᑦ ᐱᓇᓱᐊᖅᑎᓪᓗᒋᑦ ᐃᓚᐅᑎᑕᐅᕙᒃᑎᓪᓗᒋᑦ. ᑕᒪᒃᑯᓄᖓᓗ 
ᑲᑎᒪᔨᕋᓛᕆᔭᐅᕙᒃᑐᓄᑦ ᑕᑎᒋᔭᐅᓂᖅᓴᐅᕙᓪᓕᐊᓕᖅᑎᓪᓗᒋᑦ, ᑖᓐᓇ ᖃᓄᖅ ᓄᓇᓖᑦ ᐃᓗᐊᓂ ᐃᓅᓯᓕᕆᓂᖅ ᓲᕐᓗ 
ᓴᐃᒪᓇᖅᑐᒦᒃᑲᓐᓂᕈᓐᓇᕐᒪᖔᑦ ᐅᕝᕙᓘᓐᓃᑦ ᖃᓄᖅ ᐊᐅᓚᑕᐅᒃᑲᓐᓂᕈᓐᓇᕐᒪᖔᑦ ᐃᓐᓇᐃᑦ ᑕᑎᒋᓇᓱᐊᕐᓗᑎᒍᑦ 
ᐱᔪᒃᓴᐅᑕᐅᓂᖅᐳᑦ ᐱᔾᔪᑎᒋᓪᓗᒍ.  
 

ᒥᒃᖠᑎᑕᐅᕙᓪᓕᐊᓂᖓ ᐅᕝᕙᓘᓐᓃᑦ ᐊᑐᕈᓐᓃᖅᑎᑕᐅᓯᒪᔾᔫᒥᓂᕆᓚᐅᕐᒪᒍ ᐃᓐᓇᐃᑦ ᑕᒪᑐᒪᓂ ᓯᕗᓂᒃᑎᓐᓂ 
ᓱᕙᓕᑭᐊᕆᔭᐅᓕᖅᔫᒥᓯᒪᖅᑰᔨᓚᐅᕐᒪᑕ ᑕᒪᓐᓇ ᐊᓯᔾᔨᕆᐊᖃᕐᒪᑦ ᐊᒻᒪ ᐅᓇ ᐱᔾᔪᑎᒋᓗᐊᖅᑐᒍ ᐃᓄᐃᑦ 
ᖃᐅᔨᒪᔭᑐᖃᖏᑦ, ᑕᐃᒪᓐᓇᐃᑎᓪᓗᒍ ᔭᒐᐃᕙᓪᓕᐊᓕᕋᑦᑎᒍᑦ ᐃᓐᓇᖅᐳᑦ ᑖᒃᑯᐊ ᐊᑐᓐᖏᓗᐊᓕᑐᐊᕋᑦᑎᒍᑦ. ᑕᒪᓐᓇ 
ᐱᓕᕆᐊᕆᓇᓱᐊᖅᑕᕗᑦ ᓄᓇᓕᓐᓄᑦ ᒪᕐᕉᖕᓄᒃ ᑕᐃᒪ ᐃᒡᓗᖔᖓᓄᑦ ᓵᑎᑦᓯᕙᓪᓕᐊᓕᕐᒪᑦ ᑕᒪᒃᑯᓂᖓ ᓲᕐᓗ 
ᓱᕙᓕᑭᐊᖑᖅᓴᐃᓯᒪᑯᑖᒃᑲᑦᑕ ᐃᓐᓇᕆᔭᑦᑎᓐᓂᑦ. ᒫᓐᓇ ᐊᑐᓕᖅᑎᑦᑎᓇᓱᐊᒻᒪᕆᓕᖅᐳᒍᑦ ᐃᓄᐃᑦ ᖃᐅᔨᒪᔭᖏᑦ 
ᒪᓕᒡᓗᒋᑦ ᑖᒃᑯᓂᖓ ᓄᓇᓕᖕᓂᑦ. ᑖᒃᑯᐊ ᐃᑲᔪᖅᑕᐅᓯᒪᓪᓗᑎᒃ ᑮᓇᐅᔭᑎᒍᑦ, ᐃᖏᕐᕋᑦᓯᐊᕐᒪᑕ ᐃᓄᐃᑦ ᐱᐅᓯᖓᑦᑕ 
ᐃᓕᖅᑯᓯᑦᓯᐊᕙᖓᐃᓛᒃ ᑖᓐᓇ ᓴᖅᑭᑦᑕᕆᐊᖃᖅᑎᓪᓗᒍ ᐃᓐᓇᕐᓄᑦ ᑕᒪᒃᑯᓄᖓᓗ ᓲᕐᓗ ᒫᓐᓇ ᓯᕗᓐᓂᐊᖅᑎᒋᔭᐅᓕᕐᒪᑕ 
ᐃᒪᐃᓕᐅᕆᐊᖃᖅᐳᑏᕈᑎᖏᑦ ᑕᒪᒃᑯᐊ ᐃᒃᐱᒋᔭᐅᕙᓪᓕᐊᑐᐃᓐᓇᓕᕐᒪᑕ ᑖᒃᑯᓂᖓ ᐱᓕᕆᐊᕆᔭᑦᑎᓐᓂᑦ. 
 

ᐅᖃᖅᑎᑦᓯᔩ, ᑕᒪᓐᓇ ᐱᓕᕆᐊᕆᓇᓱᒃᑕᕗᑦ ᓇᓗᓇᕈᓐᓃᖅᑐᖅ ᓄᓇᓕᖕᓄᑦ ᒥᑭᓐᓂᖅᓴᐅᔪᓄᑦ 
ᐊᑑᑎᖃᑦᓯᐊᖅᑐᒻᒪᕆᐊᓘᔪᓐᓇᖅᑐᖅ ᑕᒪᒃᑯᓂᖓᓗ ᐱᓕᕆᓇᓱᒃᖢᑕ ᐃᓄᐃᑦ ᐱᐅᓯᖏᑦᑕ ᐃᓕᖅᑯᓯᑦᓯᐊᕙᖏᑦ 
ᑕᒪᒃᑯᓄᖓ ᓄᓇᓕᓐᓂ ᐊᑲᐃᓪᓕᐅᕈᑕᐅᕙᒃᑐᑦ ᑲᒪᒋᓇᓱᐊᖅᑕᐅᓂᐊᖅᑎᓪᓗᒋᑦ. ᐃᓱᒪᒐᓗᐊᖅᐳᒍᑦ ᑕᒪᓐᓇ 
ᖃᐅᔨᓴᕐᓂᕆᔭᕗᑦ ᓇᓗᓇᕈᓐᓃᑦᓯᐊᖅᐸᑦ ᐃᑲᔫᑎᖃᒻᒪᕆᒍᓐᓇᕐᓂᐊᖅᑐᖅ, ᓄᓇᓖᑦ ᐊᓯᖏᓐᓄᑦ ᑕᒪᓐᓇ 
ᐆᒃᑐᖅᑕᐅᓛᖁᒐᑦᑎᒍᑦ.  
 

ᐃᓄᐃᑦ ᐱᐅᓯᖏᑦᑕ ᐃᓕᖅᑯᓯᑦᓯᐊᕙᖏᑦ ᓇᓗᓇᓐᖏᑦᓯᐊᓕᕐᒪᑕ ᐃᓄᐃᑦ ᖃᐅᔨᒪᔭᖏᓐᓂᑦ ᐊᒻᒪᓗ ᐃᓐᓇᐃᑦ 
ᐊᑑᑎᖃᕈᓐᓇᕐᓂᖏᓐᓂᑦ ᐊᑐᖅᑕᐅᔪᓐᓇᑦᓯᐊᕐᓂᖏᓐᓂᒡᓗ ᐃᒃᐱᒋᔭᐅᑦᓯᐊᕐᓂᖏᓐᓂᑦ ᑖᒃᑯᐊ ᑭᓯᐊᓂ ᐃᒃᐱᒋᒍᑦᑎᒍ 
ᑕᒪᒃᑯᐊ ᐃᓅᓯᓕᕆᓃᑦ ᓄᓇᓕᖕᓂᑦ ᓴᐃᒪᓇᖅᑐᒦᓐᓂᖅᓴᐅᔪᓐᓇᕐᒪᑕ ᐃᓄᐃᒡᓗ ᐃᓕᖅᑯᓯᖏᑦ ᐃᓱᒪᓕᐅᕈᓯᖏᓪᓗ ᐊᒡᓛᑦ 
ᐊᓐᓇᐅᒪᓇᓱᐊᕈᓯᖏᑦ ᑕᐃᒪᓐᓇ ᑭᓯᐊᓂ ᐱᕙᓪᓕᐊᓂᖅᓴᐅᓂᐊᕐᒪᑕ, ᐅᖃᖅᑎᑦᓯᔩ. ᖁᔭᓐᓇᒦᒃ. 
 

>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ ᐅᖃᐅᓯᔅᓴᖏᑦ. ᐃᓕᖅᑯᓯᓕᕆᓂᕐᒧᑦ ᐃᖅᑲᓇᐃᔭᖅᑐᓕᕆᓂᕐᒧᓪᓗ ᐱᓕᕆᐊᓕᒃ, 
ᒥᓂᔅᑕ ᑕᐹᖅᔪᒃ. 
 

ᐊᖓᔪᖅᑳᑉ ᐅᖃᐅᓯᖓ 065 - 2(4): ᑐᑭᓯᑎᑦᑎᒋᐊᕐᓂᖅ ᓯᕗᓕᖅᑎᒃᓴᑦ ᐃᖅᑲᓇᐃᔭᖅᓯᓐᓈᑦ 
ᐃᓕᓐᓂᐊᖅᑎᑕᐅᓂᖏᑦ ᐱᓇᓱᐊᒐᕐᒥᒃ (ᑕᐹᖅᔪᒃ) 

 

ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐃᓛᒃ ᑐᓴᖅᑎᑦᓯᑲᓐᓂᖁᓪᓗᖓ 
ᖃᓄᐃᓕᐅᖅᐸᓪᓕᐊᓕᕋᓗᐊᕐᒪᖔᑕ ᐃᖅᑲᓇᐃᔮᖅᑐᓕᕆᔨᒃᑯᑦ ᑖᒃᑯᐊ ᐃᓕᓴᐃᕙᓪᓕᐊᑎᓪᓗᒋᑦ ᑕᒪᒃᑯᓂᖓ 
ᐱᓕᕆᐊᒃᓴᓂᒃ ᑕᐃᒎᓯᖃᖅᐸᒃᐳᑦ ᑖᓐᓇ ᐃᓕᓐᓂᐊᕐᓂᐅᔪᖅ ᓯᕗᓕᖅᑎᒃᓴᑦ.  
 

ᓯᕗᓕᖅᑎᒃᓴᑦ ᐃᖅᑲᓇᐃᔮᖅᓯᓐᓈᑦ ᐃᓕᓐᓂᐊᖅᑎᑕᐅᕙᓪᓕᐊᖕᒪᑕ ᐊᐅᓚᑦᑎᔨᓐᖑᖅᐸᓪᓕᐊᓂᐊᖅᑎᓪᓗᒋᑦ ᐊᒻᒪᓗ 
ᑕᒪᒃᑯᓂᖓ ᐱᔭᕆᐊᑐᔪᓂᑦ ᐃᓕᑕᐅᓯᒪᑦᓯᐊᕆᐊᖃᖅᑐᓂᑦ ᐃᓕᓐᓂᐊᖅᐸᓪᓕᐊᖕᒪᑕ ᑕᒪᒃᑯᓄᖓ ᐃᓄᖕᓄᑦ ᒪᑯᓄᖓ 
ᐊᐅᓚᑦᑎᔨᓐᖑᕈᓐᓇᖁᓪᓗᒋᑦ ᐅᕝᕙᓘᓐᓃᑦ ᓲᕐᓗ ᐃᓱᒪᑕᕆᔭᓕᐅᕈᓐᓇᖁᓪᓗᒋᑦ ᑕᒪᒃᑯᓇᓂ ᐊᕕᒃᑐᖅᓯᒪᔪᓂᑦ 
ᐱᓕᕆᕝᕕᖕᓂᑦ ᐱᔨᑦᑎᕋᕐᓂᐊᖅᑎᓪᓗᒋᑦ ᑕᒪᒃᑯᓂᖓ ᐃᓄᖕᓂᑦ. ᑖᒃᑯᐊ ᓇᓗᓇᐃᖅᓯᒪᖃᑦᑕᕐᒪᑕ ᑖᒃᑯᓇᓂ 
ᐊᕕᒃᑐᖅᓯᒪᔫᔪᓂᑦ ᐅᕝᕙᓘᓐᓃᑦ ᑎᒥᖁᑎᒋᔭᐅᔪᓂᑦ ᑖᒃᑯᐊ ᓲᕐᓗ ᑕᒪᕐᒥᒃ ᐊᑐᐊᒐᖃᕐᒪᑕ ᑐᕌᒐᖃᕋᓱᐊᕐᒪᑕ ᐃᓄᖕᓂᑦ 
ᐃᖅᑲᓇᐃᔭᖅᑎᑦᑎᓕᖅᐸᓪᓕᐊᓇᓱᖕᓂᕐᒥᒃ ᑕᕝᕙᓂ ᐃᖅᑲᓇᐃᔭᕐᕕᒋᔭᖏᑦᑕ ᐃᓗᐊᓂ. 
 

ᐅᖃᖅᑎᑦᓯᔩ, ᑖᒃᑯᐊ ᓂᕈᐊᖅᑕᐅᓯᒪᔪᑦ ᑕᒪᑐᒥᖓ ᐃᓕᓐᓂᐊᖅᓯᓐᓈᑦ ᐃᖅᑲᓇᐃᔭᖅᑐᑦ ᐊᕐᕌᒍᒧᑦ ,ᐊᕐᕌᒍᓄᑦ ᐱᖓᓱᓄᑦ, 
ᑕᐃᒪ ᑕᒪᒃᑯᓂᖓ ᐃᑲᔪᖅᑕᐅᖃᑦᑕᖅᑐᑦ ᐃᓕᓐᓂᐊᖅᑎᑕᐅᕙᓪᓕᐊᓪᓗᑎᒃ ᐊᒻᒪᓗ ᑕᕝᕗᖓ 
ᐃᓂᒡᓚᒃᑎᑕᐅᕙᓪᓕᐊᓇᓱᐊᖅᖢᑎᒃ ᐃᒃᐱᒍᓱᖕᓂᕐᒥᒍᑦ ᓄᓇᕗᑦ ᒐᕙᒪᒃᑯᖏᓐᓂᑦ ᐃᖅᑲᓇᐃᔭᖅᑎᐅᓂᐊᖅᑎᓪᓗᒋᑦ. ᑖᒃᑯᐊ 
ᓱᓕ ᐃᑲᔪᖅᓯᖅᑕᐅᖃᑦᑕᖅᑐᑦ ᓲᕐᓗ ᐅᑯᓄᖓ  

ᐃᓕᓐᓂᐊᒐᒃᓴᖏᑦ ᐋᖅᑭᒃᑕᐅᓯᒪᖃᑦᑕᖅᑐᑦ ᑕᒪᑐᒧᖓ ᑐᕌᖓᔪᒧᑦ ᓄᓇᒋᔭᑦᑎᓐᓂᑦ ᐊᒻᒪᓗ ᑕᒪᒃᑯᐊ 
ᐃᓕᓐᓂᐊᕈᑕᐅᕙᒃᑐᑦ ᐋᖅᑭᒃᓱᖅᑕᐅᖏᓐᓇᖅᐸᓪᓕᐊᔪᑦ ᑖᒃᑯᐊ ᐊᑐᖅᑕᐅᕙᓪᓕᐊᑎᓪᓗᒋᑦ.  
 
ᑖᒃᑯᐊ ᐃᓕᓴᖅᓯᓐᓈᑦ ᐃᖅᑲᓇᐃᔭᖅᑐᑦ ᑕᐃᒪ ᐃᓕᓐᓂᐊᖃᑦᑕᕐᒥᖕᒪᑕ ᑕᒪᐃᓐᓂᒃ ᐊᑐᖅᖢᑎᒃ ᐅᖃᐅᓯᕐᓂᒃ 
ᖃᓪᓗᓈᑐᓪᓗ ᐃᓄᒃᑐᓪᓗ ᑕᒪᒃᑯᓄᖓᓗ ᓲᖃᐃᒻᒪ ᐱᓕᒻᒪᒃᓴᖅᐸᓕᐊᓇᓱᐊᕋᑦᑎᒍᑦ ᐊᐅᓚᑦᑎᔨᓐᖑᓛᕆᐊᖏᑦ ᑖᓐᓇ 
ᓂᕆᐅᒋᓪᓗᑎᒍᑦ. ᑖᒃᑯᐊ ᐱᕙᓪᓕᐊᒻᒪᕆᖕᒪᑕ ᐃᓕᓐᓂᐊᖅᐸᓪᓕᐊᓪᓗᑎᒡᓗ ᐱᓕᕆᕝᕕᒋᓂᐊᖅᑕᒥᖕᓄᑦ ᑕᐃᑯᖓ 
ᐃᓂᒡᓚᒃᐸᓪᓕᐊᓇᓱᐊᕐᓂᐊᖅᑎᓪᓗᒋᑦ ᓱᓇᓂᒃ ᐃᓕᓐᓂᐊᕆᐊᖃᕐᒪᖔᑕ ᑕᒪᒃᑯᓂᖓ ᖃᐅᔨᒪᑎᑕᐅᑦᓯᐊᖅᑐᑦ.  
 
ᒫᓐᓇᒧᑦ ᑎᑭᑦᖢᒍ, ᐅᖃᖅᑎᑦᓯᔩ, 7-ᖑᔪᑦ ᒫᓐᓇ ᑖᒃᑯᓂᖓ ᐊᓄᒍᐃᓯᒪᓕᖅᑐᑦ ᐃᓕᓴᕐᓂᕐᒥᒃ, ᒫᓐᓇ 16-ᖑᓪᓗᑎᒃ 
ᑖᒃᑯᓇᓂ ᓱᓕ ᐃᓕᓴᖅᑕᐅᔪᑦ. ᑕᒪᓐᓇ ᐱᔭᐅᓚᐅᖅᑎᓪᓗᒍ, ᐃᓄᐃᑦ ᐃᖅᑲᓇᐃᔭᖅᑐᑦ ᒐᕙᒪᒃᑯᓐᓂᑦ 
ᐅᓄᖅᓯᕚᓪᓕᖅᓯᒪᒻᒪᕆᒃᐳᑦ ᐊᒻᒪᓗ ᖁᕕᐊᓱᖕᒪᕆᒃᐳᖓ ᒫᓐᓇᐅᔪᕐᖏᓛᒃ ᐅᓪᓗᒥ ᐃᖅᑲᓇᐃᔭᖅᑐᓕᕆᔨᒃᑯᑦ 
ᐅᓄᖅᓯᒋᐊᖅᑎᑦᓯᒃᑲᓐᓂᓚᐅᕐᒪᑕ ᐃᓕᓐᓂᐊᖅᓯᓐᓈᑦ ᐃᖅᑲᓇᐃᔭᕐᓂᐊᖅᑐᓄᑦ ᑕᕝᕙᓂ ᓯᕗᓕᖅᑎᒃᓴᒃᑯᓐᓂᑦ 14-
ᖑᓚᐅᖅᑑᒐᓗᐊᑦ ᒫᓐᓇ 16-ᖑᖅᑎᓕᖅᑕᕗᑦ. 
 
ᑖᒃᑯᓄᖓ ᓱᓕ ᒪᓂᓴᐅᑎᖃᕐᓂᐊᖅᐳᒍᑦ ᑐᒃᓯᕋᕋᓱᐊᕐᓂᐊᖅᑐᒍᑦ ᓱᓕ ᑕᑯᒃᓴᐅᔪᑎᒍᑦ ᑭᒃᑯᑦ ᐆᒃᑐᕈᒪᓇᔭᕐᒪᖔᑕ 
ᑖᒃᑯᐊ ᐃᓐᓄᒃᑕᐅᖁᓪᓗᒋᑦ ᐱᖓᓲᔪᑦ ᐃᓄᖃᓐᖏᒻᒪᑕ ᑖᒃᑯᐊ ᐃᓐᓄᒃᑕᐅᖁᓪᓗᒋᑦ. ᑖᒃᑯᐊ ᐃᓕᓐᓂᐊᖅᑐᑦ 
ᐃᖅᑲᓇᐃᔭᖅᓯᓐᓈᑦ ᐅᑯᓇᓐᖔᕐᒪᑕᐃᑦ: ᑭᓐᖓᓂᑦ, ᖁᕐᓗᖅᑑᒥᑦ, ᐊᒻᒪᓗ ᐊᕐᕕᐊᓂ. ᑖᒃᑯᐊᓗ ᑕᒪᒃᑯᓂᖓ ᓲᖃᐃᒻᒪ 
ᐃᓕᓐᓂᐊᖃᖅᑕᐅᓂᐊᕐᒪᑕ ᓄᓇᓖᑦ ᓄᓇᖏᓐᓂᒃ, ᓄᓇᓖᑦ ᐱᕙᓪᓕᐊᓂᖏᓐᓂᑦ, ᐊᒻᒪᓗ ᑕᒪᒃᑯᓄᖓ 
ᓴᕕᕋᔭᒃᓴᖅᓯᐅᖅᑎᐅᓂᐊᖅᑐᓄᑦ ᑕᒪᒃᑯᐊᑦᑕᐅᖅ ᖃᐅᔨᒪᑦᓯᐊᖁᓪᓗᒋᑦ. 
 
ᐅᖃᖅᑎᑦᓯᔩ, ᓯᕗᓕᖅᑎᒃᓴᖅ ᑖᓐᓇ ᐱᓕᕆᐊᕆᒐᑦᑎᒍᑦ ᐊᖏᕈᑎᖃᖅᓯᒪᓂᑦᑎᓐᓂ ᑖᒃᑯᐊ ᒐᕙᒪᒃᑯᓐᓂᑦ ᓲᕐᓗ 
ᐊᑐᐊᒐᖃᕐᒪᑕ, ᑐᕌᒐᖃᕐᒪᑕ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ ᓇᓗᓇᐃᖅᓯᒪᔪᓂᒃ ᐱᓕᒻᒪᒃᓴᕐᓂᖅ/ᐱᔨᑦᓯᕋᕐᓂᖅ.  
 
ᐊᒻᒪᓗ ᖁᔭᒋᒻᒪᕆᒃᐸᒃᑲ ᐅᐱᒋᒻᒪᕆᒃᖢᒋᓪᓗ ᑖᒃᑯᐊ ᐊᒃᓱᕈᑦᓯᐊᖅᖢᑎᒃ ᐱᔪᒪᑦᓯᐊᖅᖢᑎᒡᓗ ᐃᓕᓐᓂᐊᕐᒪᑕ. 
ᑕᐃᔅᓱᒪᓂᐅᓚᐅᖅᑐᖅ ᐊᒡᓛᑦ ᒫᓐᓇᒧᑦ ᑎᑭᑦᖢᒍ ᑕᐃᒪᓐᓇᐃᖏᓐᓇᕐᒪᑕ, ᐊᒻᒪᓗ ᑖᒃᑯᐊ ᒐᕙᒪᒃᑯᓐᓄᑦ 
ᐃᖅᑲᓇᐃᔭᖅᑎᐅᔪᑦ ᐃᓕᓴᐃᖃᑦᑕᕐᒪᑕ ᑕᒪᒃᑯᓂᖓ ᑐᓴᖅᑕᐅᔭᕆᐊᓕᖕᓂᑦ ᐃᑲᔪᖅᓱᑦᑎᐊᖅᖢᑎᒡᓗ ᑕᒪᓐᓇ 
ᐃᖏᕐᕋᑦᑎᐊᕐᓂᖓᓂᑦ ᐃᓕᑎᑦᑎᓐᓂᐊᖅᑐᓪᓗ ᑲᔪᓯᑦᑎᐊᕐᓂᐊᖅᐳᓪᓗ ᓇᓗᓇᓐᖏᒻᒪᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ ᐅᖃᐅᓯᔅᓴᖏᑦ. ᑲᑎᒪᔾᔪᑎᔅᓴᑎᓐᓄᑦ. 3. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. 
ᑲᖏᖅᓯᓂᕐᒧᑦ ᑎᑭᕌᕐᔪᐊᒧᓪᓗ [ᒪᓕᒐᓕᐅᖅᑎ], ᒥᔅ ᐸᕋᐅᓐ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 141 - 2(4): ᐃᓕᑕᖅᓯᓂᖅ ᒫᓂ ᐅᓗᔪᒃ ᐃᓕᓐᓂᐊᕐᕕᒻᒥ ᑲᖏᕐᖠᓂᕐᒥ - 

ᓯᑏᕝ ᕚᒃᓇ (ᐸᕋᐅᓐ) 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᖁᕕᐊᓱᑉᐳᖓ ᑐᓴᖅᑎᑦᓯᒍᓐᓇᕋᒪ 
ᐃᓕᓐᓂᐊᖅᑎᑦᓯᔨ ᐃᓕᑕᕆᔭᐅᓵᓚᐅᕐᒪᑦ Canadian Association ᑖᒃᑯᐊ ᐃᖃᐃᓕᓴᕐᓂᕐᒧᑦ ᓲᕐᓗ 
ᑲᑐᔾᔨᖃᑎᒌᒃᑯᖏᓐᓄᑦ. 
 
ᐅᖃᖅᑏ, ᓯᑏᕝ ᕚᒃᓇ ᑖᓐᓇ ᐃᓕᓐᓂᐊᖅᑎᑦᓯᖃᑦᑕᕐᒪᑕ ᐃᖃᐃᓕᓴᕐᓂᕐᒧᑦ ᒍᕋᐃᑦ 7-ᑯᓐᓄᑦ 12-ᒧᑦ ᑐᑭᓪᓗᒍ ᒫᓂ 
ᐅᓗᔪᒃ ᐃᓕᓐᓂᐊᕐᕕᖓᓂ, ᖃᐅᔨᒪᔭᐅᑦᓯᐊᖅᑐᖅ ᑲᖏᕐᖠᓂᕐᒥᐅᓄᓪᓗ.  

ᐊᒻᒪᓗᒃᑲᓐᓂᖅ, ᐅᖃᖅᑏ, ᐊᐅᓚᑦᓯᔨᐅᓪᓗᓂ ᐃᖃᐃᓕᓴᖅᑐᓄᑦ, ᕿᑎᒃᑐᓄᑦ ᐊᒻᒪᓗᑦᑕᐅᖅ 
ᑲᑎᒪᔨᐅᖃᑕᐅᓯᒪᓪᓗᓂ ᐃᖃᐃᓕᓴᕐᓂᕐᒧᑦ ᑲᑐᔾᔨᖃᑎᒌᒃᑯᖏᓐᓄᑦ ᐊᒻᒪᓗ ᐃᓕᓴᐃᖃᑦᑕᖅᖢᓂ ᐊᐅᓚᔾᔭᒃᑐᓂᒃ 
ᑖᒃᑯᓂᖓ ᐃᑲᔪᖅᑎᐅᖃᑦᑕᖅᖢᓕ. 
 
ᐅᖃᖅᑏ, ᓯᑏᕝ ᑖᓐᓇ ᓯᕗᓕᖅᑎᐅᑦᓯᐊᖅᐳᖅ ᐱᓕᕆᖃᑎᖃᖃᑦᑕᖅᖢᓂᓗ ᑖᒃᑯᓂᖓ KPEHP-ᑯᓐᓂᒃ, 
ᐊᒻᒪᓗᑦᑕᐅᖅ ᑲᒪᔨᐅᖃᑦᑕᖅᓯᒪᓪᓗᓂ ᐃᓕᓴᐃᓕᓵᖅᑐᓂᒃ ᒍᕋᐃᑦ 12-ᒧᑦ ᑎᑭᑦᖢᒍ ᐃᓕᓐᓂᐊᖅᑎᑦᓯᖃᑦᑕᖅᖢᓂ 
ᖃᓄᐃᓕᖓᒋᐊᖃᕐᓂᖏᓐᓄᑦ ᐋᖅᑭᐅᒪᒋᐊᖃᕐᓂᖏᓐᓄᑦ ᐃᖃᐃᓕᓴᖅᑎᑕᐅᖃᑦᑕᖅᑐᑦ ᐃᓕᓐᓂᐊᕐᕕᖕᒥ. 
 
ᐅᖃᖅᑏ, ᒥᔅᑕ ᕚᒃᓇ ᑖᓐᓇ ᐱᖓᓱᐊᖅᑎᖅᑕᐅᓪᓗᓂ ᐊᐅᓚᑦᓯᔨᐅᖃᑕᐅᖁᔭᐅᓯᒪᕗᖅ ᕼᐋᑭᖅᑐᓄᑦ ᐃᒪᓐᓇ 
ᐃᓕᓐᓂᐊᖅᑎᑦᓯᑦᓯᐊᖃᑦᑕᖅᖢᓂᓗ ᐃᖃᐃᓕᓴᕐᓂᕐᒧᑦ ᐊᒻᒪᓗ ᐃᓅᓯᕐᒥᒃ ᐱᔾᔪᑎᖃᖅᖢᓂ ᐃᓕᓐᓂᐊᖅᑎᑦᓯᖃᑦᑕᕐᒪᑦ 
ᐊᒃᓱᕈᕆᐊᖃᕐᓂᕐᒧᓪᓗ ᕿᑎᑦᓯᐊᕆᐊᖃᕐᓂᕐᒧᓪᓗ. 
 
ᐅᖃᖅᑏ, ᑖᒃᑯᐊ ᑲᑎᒪᔨᐅᖃᑎᒃᑲᓗ ᑖᒃᑯᐊ ᐅᐱᒋᒍᒪᕙᕗᑦ ᓯᑏᕝ ᕚᒃᓇ ᐃᓕᑕᕆᔭᐅᓚᐅᕐᓂᖓᓄᑦ ᐱᒻᒪᕆᐅᔪᒥᒃ 
ᑲᓇᑕᒥ ᐃᓕᑕᕆᔭᐅᔾᔪᓯᐊᒥᒃ. ᑖᓐᓇ ᐆᒃᑑᑎᒋᔭᐅᑦᓯᐊᕈᓐᓇᖅᐳᖅ ᓄᓇᕗᒻᒥᐅᑕᐅᔪᓄᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᑲᖏᖅᓯᓂᐅᑉ ᐅᐊᓐᓇᖓᓄᑦ, ᒥᔅᑕ ᑰᓕ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 142 - 2(4): ᑐᖁᖓᔪᓕᕆᔨᒻᒪᕆᐅᑉ ᐊᓪᓚᕝᕕᖓ (ᑰᓕ) 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᐅᓇ, ᐅᖃᖅᑏ, ᓂᑯᕕᔾᔪᑎᒋᔭᕋ ᖃᐅᔨᒪᔪᐃᓐᓇᐅᖅᑰᓕᕐᒪᑕ ᑕᒫᓂ ᑲᑎᒪᔩᑦ ᐊᒻᒪ 
ᓄᓇᕗᑦᒥᐅᑦ ᐊᕐᕌᒍᑕᒫᑦᓯᐊᖅ ᐃᓄᖁᑎᕗᑦ ᐃᓅᔪᓐᓃᖃᑦᑕᓕᕐᒪᑕ ᐃᓅᔪᓐᓃᕋᔭᓐᖏᖦᖢᑎᒃ ᓱᓕ ᓄᓇᕗᑦᒥ. 
ᐃᓚᖏᑦ ᐱᔾᔪᑎᖃᖃᑦᑕᖅᑐᑦ ᓯᓚᒥᑦ, ᐃᓚᖏᑦ ᐅᕝᕙᓘᓐᓃᑦ ᐅᑭᐅᖑᒐᓗᐊᖅᐸᑦ ᐊᐅᔭᐅᑉᐸᓪᓘᓐᓃᑦ, ᓲᕐᓗ 
ᐃᓚᖏᑦ ᓯᓚᒦᓐᓂᕐᒥᑦ ᑐᑭᓯᐅᒪᓐᖏᓗᐊᒐᓚᒧᑦ ᖃᓄᖅ ᐅᖅᑯᐊᓕᐅᕈᓐᓇᕆᐊᒃᓴᕐᓘᓐᓃᑦ.  
 
ᐃᓚᖏᑦ ᑐᖁᖃᑦᑕᖅᑐᑦ, ᐃᓅᔪᓐᓃᖃᑦᑕᕐᒥᔪᑦ ᓄᓇᕗᑦᒥᐅᖁᑎᕗᑦ ᐋᓐᓂᐊᕐᓂᑐᖄᓗᓐᓄᑦ 
ᖃᐅᔨᔭᐅᓚᐅᖅᓯᒪᓐᖏᑦᑐᕕᓂᕐᓄᑦ. ᐋᓐᓂᐊᕐᓂᖃᖅᑐᕕᓂᐅᕋᑖᖅᑐᕕᓂᐅᖃᑦᑕᖅᖢᓂᓗ ᐃᓅᕋᐅᔭᖅᑐᕕᓂᖅ 
ᑐᑭᓯᔭᐅᓚᐅᖅᓯᒪᓐᓂᓐᖏᑦᑐᑦ medical institutions-ᖑᔪᓄᑦ ᑲᓇᑕᒥ ᐅᕝᕙᓘᓐᓃᑦ ᓄᓇᕗᑦᒥ. ᐅᖃᖅᑏ, ᐊᒻᒪ 
ᐊᒥᓱᐊᓗᐃᑦ ᓄᓇᕗᑦᒥᐅᑦ ᓱᓕ ᐅᑕᖅᑭᔪᑦ ᐋᓐᓂᐊᕐᓂᕐᒥᓐᓂᒃ ᖃᓄᐃᑦᑑᒻᒪᖔᑦ ᖃᐅᔨᔭᐅᔪᒪᓪᓗᑎᒃ.  
 
ᐅᖃᖅᑏ, ᐅᑉᐱᕈᓱᒃᑐᖓ ᓄᓇᕗᑦᒥᐅᑦ ᕿᓂᕐᒪᑕ ᐊᐱᕆᖕᒪᑕᓗ ᐃᑲᔪᖅᑕᐅᓚᐅᖅᑕᑐᖅ ᑕᒪᒃᑯᐊ 
ᑐᖁᔾᔪᑕᐅᓇᔭᓐᖏᑦᑐᑦ, ᐃᓅᔪᓐᓃᕈᑕᐅᒐᔭᓐᖏᑦᑐᑦ ᓄᖅᑲᖅᑎᔾᔫᒥᓇᓱᒍᓐᓇᕐᒪᖔᑦᑎᒍᑦ. Mr. Speaker, 
ᐅᑉᐱᕈᓱᓪᓚᕆᑦᑐᖓ ᐃᑲᔪᖅᑕᐅᔪᓐᓇᖅᑰᖅᑐᒎᒐᓗᐊᖅ office-ᑕᖃᕐᒪ ᑕᒡᕙᓂ ᐊᑎᖃᖅᑐᖅ ᑕᐃᒍᓐᓇᖅᑕᕗᑦ 
Chief Coroner of ᓄᓇᕗᑦ.  
 
ᐃᒻᒪᖃ ᒐᕙᒪᒃᑯᑦ ᐅᖃᐅᔾᔨᖃᑦᑕᖅᐸᑕ ᐃᒃᑯᐊ ᓱᓇᒥᒃ ᐱᔾᔪᑎᖃᕐᖢᑎᒃ ᑐᖁᔪᖃᕐᓂᕐᒪᖔᑦ ᖃᐅᔨᒋᐊᓚᐅᕆᑦᓯ. 
ᖃᐅᔨᒋᐊᖅᐸᑦ report-ᖃᖅᐸᑦ ᑐᑭᓯᕚᓪᓕᕋᔭᕋᑦᑕ ᒪᑯᐊ ᑕᒪᔾᔭ 
ᓄᖃᖅᑲᖅᐹᓪᓕᕈᑕᐅᒐᔭᖅᑐᓃᓚᒍᓐᓇᖅᐸᓪᓚᐃᒐᔭᕐᒪᑦ. ᑕᐃᒪᐃᓕᐅᓐᖏᑉᐸᑦ, Mr. Speaker, 
ᑎᒃᑯᐊᖅᑐᓕᒑᔪᖃᕈᓐᓇᕐᒪᑦ ᑲᑎᒪᔨᒥᒃ ᐅᕙᓐᓂᒡᓘᓐᓃᑦ ᐃᓐᓇ ᐃᑲᔪᓚᐅᕐᓂᓐᖏᒻᒪᑦ. Mr. Speaker, ᒐᕙᒪᒃᑯᑦ 
Chief Coroner ᐊᑐᖃᑦᑕᕆᐊᖃᖅᑐᑦ. ᐊᒻᒪ ᒫᓐᓇ ᐊᐱᕆᔪᒪᒐᓗᐊᖅᑐᖓ ᐅᐃᒍᔭᐅᔪᒪᓪᓗᖓ ᐱᐊᓂᒍᒪᒐᒃᑯ. 

ᐅᖃᖅᑎ: ᖁᔭᓐᓇᒦᒃ, ᒥᔅᑐ ᑰᓕ. ᐊᐱᕆᒻᒪᑦ ᑕᒪᔅᓯᓐᓄᑦ ᐊᖏᖅᑕᐅᔪᒪᓪᓗᓂ ᐱᔭᕇᕈᒪᓪᓗᓂ ᐅᖃᐅᓯᔅᓴᒥᓂᑦ. 
ᐋᒡᒑᖅᑐᖃᕐᒪᖔᑦ. ᐋᒡᒑᖅᑐᖃᓐᖏᒻᒪᑦ. ᑲᔪᓯᒋᐊᕈᓐᓇᖅᑯᑎᑦ, ᒥᔅᑐ ᑰᓕ. 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᐊᒥᓲᓕᕐᒪᑕ ᐱᔾᔪᑕᐅᔪᑦ, ᓲᕐᓗ ᐊᐅᔭᒃᑯᑦ ᐅᒥᐊᑦ ᓈᒻᒪᓐᖏᑦᑐᓂᒃ ᐃᒻᒪᖄ 
ᐊᑐᖅᑐᕕᓃᑦ ᐅᒥᐅᕐᓂᒡᓘᓐᓃᑦ ᓱᓇᓂᑦ, ᐅᕝᕙᓘᓐᓃᑦ ᒪᒃᑯᓗᐊᖅᑐᑦ ᓯᓚᒦᓐᓂᕈᓂ ᐃᑲᔪᖅᑎᖃᓐᖏᖦᖢᓂ 
ᑕᖁᐊᖃᓐᖏᖦᖢᓂ ᐃᒡᓗᓕᔾᔪᑎᒃᓴᖃᓐᖏᖦᖢᓂ, ᓱᓇᖃᓐᖏ. ᑐᑭᓯᔭᐅᒃᑲᓐᓂᕆᐊᖃᓕᕐᒪᑕ, Chief Coroner 
ᐃᑲᔪᕈᓐᓇᕋᓱᒋᔭᕋ. Report-ᖓ ᐃᑲᔪᕈᓐᓇᕋᔭᓪᓚᕆᑦᑐᖅ ᑕᒪᒃᑯᐊ ᐅᖃᐅᑕᐅᓲᑦ preventable death-ᖑᔪᑦ 
ᐱᔾᔪᑕᐅᔪᑦ ᓇᓗᓇᐃᔭᕆᐊᖃᓕᕋᑦᑎᒍ.  
 
ᒫᓐᓇ Mr. Speaker ᐅᑯᐊ ᒐᕙᒪᒃᑯᑦ ᐊᐱᕆᔭᒃᑲ ᐃᒻᒪᖃ ᑖᑦᓱᒪ office-ᖓᓂᒃ ᐊᑐᖃᑦᑕᕐᔫᒥᒍᑦᓯ 
ᑎᓕᓯᖃᑦᑕᕐᓗᓯᓗ ᑕᒫᓂ ᓄᓇᕗᑦᒥ ᐱᔾᔪᑎᖏᓐᓂᒃ ᑐᑭᓯᓂᕐᓴᐅᒍᓐᓇᖅᑰᕋᑦᑕ ᐊᑯᓂᐅᓐᖏᑦᑐᕐᓗ ᒥᓂᔅᑐ ᑖᒃᑯᐊ 
ᐊᐱᕆᓂᐊᖅᑕᒃᑲ ᑖᑦᓱᒥᖓ ᐊᑐᕈᓐᓇᕐᒪᖔᑖ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑐ ᑰᓕ. ᒫᓐᓇ ᑕᓯᐅᔭᕐᔪᐊᕐᒧᑦ ᒪᓕᒐᓕᐅᖅᑎ, ᒥᔅᑐ ᑲᑦᑐᒃ. 

(ᑲᑦᑐᒃ) 
ᑲᑦᑐᒃ (ᑐᓵᔨᒃᑯᑦ): ᓇᑯᕐᒦᒃ, ᐅᖃᖅᑎᑦᓯᔩ. ᓂᑯᕕᑦᑐᖓ ᐅᓪᓗᒥ ᒪᓕᒐᓕᐅᕐᕕᒻᒥ ᓯᕗᒧᐊᑦᓯᐊᕐᓂᑯᒥᒃ 
ᐅᖃᐅᓯᖃᕈᒪᓪᓗᖓ ᓴᓂᑭᓗᐊᕐᒥ ᓄᐃᔭᒃ ᐃᓕᓴᕐᕕᖓᓂᒃ ᖁᕕᐊᓱᑦᓯᐊᖅᑐᖓ ᑕᐃᒃᑯᐊ 
ᓯᕗᒧᐊᓯᓯᒪᑦᓯᐊᖅᓯᓯᒪᖕᒪᑕ ᐊᕐᕌᒍᒋᔭᑦᑎᓐᓂ.  
 
ᐅᖃᖅᑎᑦᓯᔩ, ᓯᕗᓪᓕᖅᐹᒥ ᐅᐱᒋᒍᒪᑦᓯᐊᖅᑕᒃᑲ ᓄᐃᔭᒃ ᐃᓕᓴᕐᕕᖓᓂ ᑕᐃᒃᑯᐊ volleyball-ᖃᑦᑕᖅᑐᑦ 
ᓵᓚᓐᓃᓚᐅᕐᒪᑕ ᒎᓗᒥᒃ ᒫᓐᓇᕋᑖᖑᔪᖅ ᐃᖃᓗᖕᓂ ᑕᒫᓂ volleyball-ᕆᐊᖅᓯᒪᑎᓪᓗᒋᑦ. ᑖᒃᑯᐊ ᓄᓇᕗᑦ 
volleyball-ᑎᖏᓐᓄᑦ ᐱᓐᖑᐊᕆᐊᖅᑐᓚᖓᒻᒥᔪᑦ ᑲᖏᕐᖠᓂᕐᒧᑦ ᐆᑑᐱᕆᒥ.  
 
ᐅᖃᖅᑎᑦᓯᔩ, ᑖᒃᑯᐊ ᓵᓚᓐᓃᑉᐸᑕ ᒎᓗᒥᒃ ᑭᒡᒐᖅᑐᐃᑐᐃᓐᓇᕆᐊᓖᑦ ᓄᓇᕗᒻᒥᐅᓂᒃ ᐱᓐᖑᐊᕕᔾᔪᐊᓕᖅᐸᑕ 
ᐅᑭᐅᖅᑕᖅᑐᒥ ᔭᓗᓇᐃᕝᒥ ᐊᕐᕌᒍ. ᓵᓚᓐᓂᖁᒐᓗᐊᖅᑲᒃᑲ ᑕᐃᒃᑯᐊ ᐃᑲᔪᖅᑐᕐᓂᐊᕋᑦᑎᒍ ᐅᑭᐅᖅᑕᖅᑐᒥ 
ᐱᓐᖑᐊᕕᔾᔪᐊᓕᖅᐸᑕ.  
 
ᐅᖃᖅᑎᑦᓯᔩ, ᓴᓂᑭᓗᐊᕐᒥ ᐃᓕᓴᖅᑎᐅᔪᑦ ᑲᔪᖏᑦᓯᐊᕐᒪᑕ ᑕᐃᒪᓐᓇᐃᖃᑦᑕᕐᓯᒪᖕᒪᑕᓗ ᑭᖑᓂᑦᑎᓐᓂ ᐊᒻᒪᑦᑕᐅᖅ 
ᐃᓚᖏᑦ ᐱᓕᕆᐊᕆᔭᐅᓂᐊᕐᒥᔪᑦ ᒪᕐᕉᖕᓂᒃ ᐃᒡᓗᓕᐅᕐᓂᐊᖅᑐᑦ ᓄᓇᓕᖕᓂ. ᐊᕐᓇᐃᓪᓗ ᕿᔪᓕᕆᔨᐅᓂᕐᒥᒃ 
ᐃᓕᓐᓂᐊᖅᑎᑕᐅᓂᐊᖅᑐᑦ ᐊᕐᓇᐃᑦ ᕿᒫᕕᒃᓴᖓᓂᒃ ᓴᓇᓗᑎᒃ ᐊᖑᑎᐅᔪᓪᓗ ᓴᓇᓂᐊᖅᑐᑦ 
ᕿᔪᓕᕆᔭᕆᐅᒃᓴᓂᕐᒧᑦ ᐃᓕᓴᖅᑕᐅᓗᑎᒃ, ᐊᒻᒪ ᐃᓚᒌᓄᑦ ᐊᖏᕐᕋᕆᔭᐅᔪᒃᓴᓂᒃ ᐃᒡᓗᓕᕆᔨᒃᑯᑦ 
ᐃᒡᓗᖁᑎᒃᓴᖓᓂᒃ ᓴᓇᓂᐊᖅᑐᑦ.  
 
ᑭᖑᓪᓕᖅᐹᒥᒃ, ᐅᖃᖅᑎᑦᓯᔩ, ᐅᐱᒋᔪᒪᔭᕗᑦ ᑎᓴᒪᐃᑦ ᑖᒃᑯᐊ ᐃᓕᓴᕐᕕᒻᒥ ᐃᓕᓐᓂᐊᕐᕕᐊᓗᖓᓂ ᐱᔭᕇᖅᓯᓚᖓᔪᑦ 
ᐊᕐᕌᒍᒋᔭᑦᑎᓐᓂ ᒍᕋᐃᑦ 12-ᒥᓂᒃ ᔫᓂ 15 ᐱᔭᕇᖅᓯᓚᖓᔪᑦ ᐊᕐᕌᒍᒋᔭᑦᑎᓐᓂ ᐅᑯᐊᖑᔪᑦ: ᔨᐊᓯ ᕗᕋᐃᓱ, ᑲᐃᑎ 
ᑖᒪᔅ, ᔨᐊᓂᐳ ᒦᑯ, ᒥᓂ ᓄᕙᓕᖓᖅ.  
 
ᐅᖃᖅᑎᑦᓯᔩ, ᑖᒃᑯᐊ ᐱᔭᕇᕐᓯᔪᑦ ᐱᒻᒪᕆᐊᓗᖕᒥᒃ ᐊᓪᓗᐃᓯᒪᖕᒪᑕ ᐊᒻᒪ ᐊᔾᔪᒥᒋᔭᐅᑦᑎᐊᕈᓐᓇᕆᓪᓗᑎᒃ 
ᐃᓅᖃᑎᖏᓐᓄᑦ ᓴᓂᑭᓗᐊᕐᒥᐅᑕᓄᑦ ᒪᒃᑯᒃᑐᓄᑦ. ᐅᑭᐊᒃᓵᖑᓂᐊᖅᑐᖅ ᑖᒃᑯᐊ ᐃᓕᓴᖅᑐᔪᑦ 
ᓯᓚᑦᑐᓴᕐᕕᔾᔪᐊᖓᓅᕐᓂᐊᕐᒪᑕ ᐋᓐᑎᐊᕆᐆᒥ ᑐᕆᓐᑦᖑᓂᕋᖅᑕᐅᔪᒧᑦ.  

ᑕᐃᒃᑯᐊ ᒪᓕᒐᓕᐅᖅᑎᐅᖃᑎᒃᑲ ᐊᐱᕆᔭᒃᑲ ᐅᐱᒍᓱᖃᑎᒋᒍᒪᓪᓗᒋᑦ ᐃᓕᓴᖅᑎᓂᒃ ᐱᔭᕇᖅᓯᓯᒪᔪᓂᒃ ᐊᒻᒪ 
ᐃᓕᓴᐃᔨᓂᒃ, ᐊᖓᔪᖅᑳᖓᓐᓂᒡᓗ ᐃᓕᓴᐃᔩᑦ ᓴᓂᑭᓗᐊᕐᒥ ᐃᓕᓴᕐᕕᖓᓂ ᓯᕗᒧᐊᑦᓯᐊᖁᕙᒃᑲ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑐ ᑲᑦᑐᒃ. ᑲᑎᒪᔾᔪᑎᕗᑦ 3. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᐊᑯᓪᓕᕐᒧᑦ, 
ᒥᔅᑐ ᒪᑉᓴᓚᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 144 - 2(4): ᓴᓇᔨᒻᒪᕆᐅᓂᕐᒥᒃ ᐃᓕᓐᓂᐊᑦᑎᐊᖅᑐᑦ ᑰᒑᕐᔪᒻᒥ (ᒪᑉᓴᓚᒃ) 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᓂᑯᕕᑦᑐᖓ ᐅᓪᓗᒥ ᐃᑲᔪᖅᓯᒍᒪᓪᓗᖓ ᓄᓇᕗᒥ 
ᐃᒡᓗᓕᕆᔨᕐᔪᐊᒃᑯᑦ ᐃᓕᓐᓂᐊᖅᑎᑦᑎᔾᔪᑎᒃᓴᖏᓐᓂᒃ ᐱᓕᒻᒪᒃᓴᐅᑎᒃᓴᖏᓐᓄᑦ ᑰᒑᕐᔪᖕᒥ 
ᓴᓇᔨᕈᕆᐅᖅᓴᕈᑎᒋᓂᐊᖅᑕᖏᓐᓂᑦ ᐱᓕᕆᐊᒥᒃ. 
 
ᐃᒡᓗᓕᕆᔨᕐᔪᐊᒃᑯᑦ ᑖᒃᑯᐊ ᐊᖏᖃᑎᖃᖅᓯᒪᓕᕐᒪᑕ ᑖᒃᑯᐊ ᕼᐋᒻᒪᓚᒃᑯᖏᓐᓂᒃ ᑰᒑᕐᔪᖕᒥᐅᑦ ᓴᓇᓂᐊᖅᑎᓪᓗᒋᑦ 
ᐱᖓᓱᓂᑦ ᑕᓪᓕᒪᓄᑦ ᐊᒃᑐᐊᖃᑎᒌᒃᑐᓂᑦ ᐃᒡᓗᓂᑦ, ᑲᓇᑕᒥ ᓄᓇᕗᒥ ᐱᖁᑎᕐᔪᐊᓕᕆᓂᕐᒧᑦ ᐊᖏᖃᑎᒌᒍᑏᑦ 
ᐊᑐᖅᑕᐅᓗᑎᒃ. ᑖᒃᑯᐊ ᐱᓕᕆᐊᒃᓴᐅᔪᑦ ᐅᑭᐊᒃᓵᖅ ᐱᒋᐊᖅᑕᐅᓚᐅᖅᑐᑦ ᐊᒻᒪ ᑭᖑᓪᓕᖅᐹᖑᓪᓗᑎᒃ 
ᓴᓇᔭᐅᓂᐊᖅᑐᑦ ᐊᖏᕈᑏᑦ ᐊᑐᕐᓗᒋᑦ. 
 
ᑖᒃᑯᐊ 9-ᖑᔪᑦ ᐃᖅᑲᓇᐃᔭᖅᑏᑦ ᑰᒑᕐᔪᖕᒥᐅᓂᑦ ᓴᓇᓚᐅᖅᑐᑦ ᐅᑭᐊᒃᓵᖅ ᑕᓪᓕᒪᐃᓪᓗ ᐊᑎᓕᐅᖃᑕᐅᓚᐅᖅᑐᑦ 
ᓯᕗᕐᖓᒍᑦ ᓴᓇᔨᕈᕆᐅᖅᓴᓂᕐᒧᑦ ᐃᓕᓐᓂᐊᖅᑎᑕᐅᔪᒪᓪᓗᑎᒃ ᐊᒻᒪ ᐊᑕᐅᓯᖅ ᖃᐅᔨᓴᖅᑕᐅᓪᓗᓂ ᖃᐅᔨᒪᓂᕆᔭᖓ 
6-ᖑᓚᐅᖅᑐᖅ, ᓴᓇᔨᕈᕆᐅᖅᓴᕈᒪᔪᑦ ᐱᖑᓱᓪᓗ ᐅᑎᖅᓯᒪᓪᓗᑎᑦ. 
 
ᐅᖃᖅᑎᑦᑎᔩ, ᑕᒪᒃᑯᐊ ᐅᖃᐅᓯᕆᖃᑦᑕᕋᒃᑭᑦ ᒪᓕᒐᓕᐅᕐᕕᖕᒥ ᐱᓕᒻᒪᒃᓴᐅᔭᕆᐊᖃᕋᑦᑕ ᐃᖅᑲᓇᐃᔮᒃᓴᓂᒡᓗ 
ᐱᕕᒃᓴᖃᕆᐊᖃᕋᑦᑎᒍᑦ ᓄᓇᓖᑦ ᒥᑭᑦᑑᑕᐅᓂᖅᓴᐃᑦ ᓯᐊᒻᒪᒃᑎᕆᕝᕕᐅᓯᒪᓐᖏᑦᑐᑦ. ᓇᓗᓇᐃᖅᓯᔪᒪᔪᖓ 
ᖁᔭᓕᓂᓐᓂᒃ ᐃᒡᓗᓕᕆᔨᕐᔪᐊᒃᑯᓐᓄᑦ ᐊᖏᖅᓯᓯᒪᓂᖏᓐᓂᒃ ᑰᒑᕐᔪᖕᒥᐅᓄᑦ ᐊᒻᒪ ᓯᕗᒧᐊᑦᓯᐊᖁᒐᓗᐊᖅᐸᒃᑲ 
ᑕᑯᓛᕈᒪᓪᓗᒋᑦ ᐱᕕᒃᓴᐅᔪᑦ ᓯᕗᓂᒃᓴᑦᑎᓐᓂ ᓇᐅᔮᕐᒥᐅᓂᑦ ᐊᑐᖅᑕᐅᔪᒃᓴᐃᑦ ᐊᓯᖏᓐᓂᒡᓗ ᓄᓇᓕᖕᓂ ᓄᓇᕗᑦ 
ᐃᓗᐊᓃᑦᑐᓂᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒪᑉᓴᓚᒃ. ᒪᓕᒐᓕᐅᖅᑎ ᖁᕐᓗᖅᑑᒧᑦ, ᒥᔅᑕ ᐃᕝᔭᕈᑕᐃᓚᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 145 - 2(4): ᖁᕐᓗᖅᑑᒥ ᐊᖅᑯᑎᕐᓗᓐᓂᖓ (ᐃᕝᔭᕈᑕᐃᓚᒃ) 
 
ᐃᕝᔭᕈᑕᐃᓚᒃ (ᑐᓵᔨᑎᒍᑦ): ᐅᓪᓛᒃᑯᑦ, ᐅᖃᖅᑎᑦᑎᔩ. ᐅᓪᓗᒥ ᓂᑯᕕᑦᑐᖓ ᐅᐱᕐᖔᒃᑯᑦ ᐅᓪᓛᒥ 
ᐅᖃᐅᓯᖃᕈᒪᓪᓗᖓ ᖃᐅᔨᒪᔭᐅᑦᑎᐊᖅᑐᒥᒃ ᒪᓕᒐᓕᐅᖅᑎᐅᖃᑎᓐᓄᑦ. ᐅᖃᖅᑎᑦᑎᔩ, ᐅᐱᕐᖔᖑᓕᕌᖓᑦ 
ᖃᐅᔨᒪᔪᖓ ᐅᓄᖅᑐᑦ ᓄᓇᕗᒥ ᓄᓇᓕᐅᔪᑦ ᐊᑲᐅᓐᖏᓕᐅᕈᑎᖃᖃᑦᑕᕐᒪᑕ ᐊᖅᑯᑎᒥᖕᓂᒃ. ᑕᐃᒃᑯᐊᓗ 
ᐊᖕᒪᔪᖃᐅᖅᑐᐊᓘᖃᑦᑕᖅᖢᑎᒃ ᑕᒫᓂ ᐃᖃᓗᖕᓂ ᐅᔾᔨᕆᓯᒪᖕᒥᔭᕋ ᑕᐃᒪᓐᓇᐃᖃᑦᑕᕐᒥᒻᒪᑦ ᐊᖅᑯᑎᖏᑦ 
ᒪᓃᓚᐅᓕᖅᖢᑎᒃ ᖁᕐᓗᖅᑑᒥᐅᑦ ᑐᐃᒪᓐᓇᑎᒋᐊᓗᒃ ᐊᑲᐅᓐᖏᓕᐅᕈᑎᖃᓐᖏᑦᑑᒐᓗᐊᑦ ᑭᓯᐊᓂ ᐊᖅᑯᑎᖏᑦ 
ᐱᐅᔪᓐᓃᖅᐸᓪᓕᐊᔪᑦ. 
 
ᐅᖃᖅᑎᑦᑎᔩ, ᒥᓂᔅᑕᖓ ᓄᓇᓕᖕᓄᑦ ᒐᕙᒪᒃᑯᓄᓪᓗ ᐱᔨᑦᑎᖅᑎᔩᑦ ᑖᒃᑯᐊ ᐳᓛᕆᐊᓚᐅᕐᒪᑕ ᓄᓇᑦᑎᓐᓄᑦ 
ᐅᑭᐊᒃᓵᖅ ᐊᐱᓚᐅᖅᑳᖅᑎᓐᓇᒍᓱᓕ. ᑕᑯᓇᑦᑎᕈᓘᔭᓚᐅᕋᒃᑭᑦ ᐃᖅᑲᓇᐃᔭᖅᑎᖏᑦ ᖃᓄᖅ ᐊᖅᑯᑎᕗᑦ 
ᓵᑦᑐᑯᓘᑎᒋᓕᕐᒪᖔᑕ.  

ᕼᐋᒻᒪᓚᒃᑯᓐᓄᑦ ᐃᖅᑲᓇᐃᔭᖅᑎᐅᔪᑦ ᐃᖅᑲᓴᐃᔭᑦᓯᐊᖃᑦᑕᖅᑐᑦ ᐊᖅᑯᑎᓂᒃ ᓴᓗᒻᒪᕐᓴᐃᓪᓗᑎᒃ. ᑭᓯᐊᓂ 
ᐱᓕᕆᔪᓐᓇᖅᑕᖓ ᐃᓱᖃᖃᑦᑕᕐᒥᖕᒪᑕ ᓱᓇᒃᑯᑕᖏᑦ ᒪᓕᒃᖢᒋᑦ ᑕᐃᒃᑯᐊᓗ ᓄᓇᓯᐅᑎᓄᑦ ᐊᑐᖅᑕᐅᓗᐊᕐᓂᑯᐃᑦ 
ᑲᑉᐱᐊᓇᒻᒪᕆᓕᖅᑐᑦ ᐃᓚᖏᓪᓗ ᐊᖅᑯᑏᑦ ᑰᒍᔾᔭᐅᓕᖅᑐᑦ. ᐅᖃᖅᑎᑦᑎᔩ, ᑕᑯᖃᑦᑕᖅᓯᒪᔪᖓ ᐅᖁᒪᐃᑦᑐᖅᓯᐅᑏᑦ 
ᐃᒪᐃᔭᐃᔪᖅ ᒪᕐᕋᕐᒥᒃ ᐊᒻᒪ ᑕᐃᒃᑯᐊ ᓄᓇᓯᐅᑏᑦ ᐃᓚᖏᑦ ᒪᕐᕋᕐᒧᑦ ᑭᕕᑐᐃᓐᓇᓛᖅᑐᒃᓴᐅᔪᑦ ᐊᖅᑯᒻᒥ. 
 
ᐅᖃᖅᑎᑦᑎᔩ, ᐊᖅᑯᑏᑦ ᐸᓂᓕᕌᖓᑕ ᐊᐅᔭᓐᖑᕌᖓᓪᓗ ᓄᓇᓕᐅᔪᖅ, ᑖᒃᑯᐊ ᐊᖅᑯᑏᑦ ᐸᓂᕌᖓᒥᒃ 
ᐊᐅᔭᓐᖑᖅᑎᓪᓗᒍ ᓄᓇᓕᐅᔪᑦ ᐊᖅᑯᑎᖏᑦ ᐳᔪᐃᓐᓇᐅᓕᕐᓂᐊᕐᒥᖕᒪᑕ ᐃᓱᒫᓘᑕᐅᓕᕐᒥᓪᓗᓂᓗ. ᖃᐅᔨᒪᔪᖓ 
ᒪᓕᒐᓕᐅᖅᑎᐅᖃᑎᕗᑦ ᑕᕝᕙᓂ ᒪᓕᒐᓕᐅᕐᕕᖕᒥ ᓂᑯᕕᖃᑦᑕᖅᓯᒪᖕᒪᑕ ᐃᑲᔪᖅᑕᐅᔪᒪᓪᓗᑎᒃ ᓄᓇᓕᖏᓐᓂ 
ᐳᔫᓗᐊᖁᓇᒋᑦ ᐊᖅᑯᑎᖏᓐᓂᑦ. 
 
ᐅᖃᖅᑎᑦᑎᔩ, ᖁᕐᓗᖅᑑᒥ ᐳᔫᓗᐊᓕᖃᑦᑕᕐᒪᑦ ᒪᕐᕋᖅ ᐸᓂᓕᕌᖓᑦ. ᓄᓇᓕᖕᒥᐅᑦ ᐊᖅᑯᑎᒥᖕᓂᖏᓛᒃ 
ᑲᒪᔪᓐᓇᐃᓪᓕᖃᑦᑕᕐᒪᑕ. ᒫᓐᓇᐅᔪᕐᓕ ᐱᓕᕆᐊᖃᕆᐊᖃᓕᖅᑐᑦ ᐊᖅᑯᑏᑦ ᖄᖓ ᖄᓕᕐᓱᖅᑕᐅᓗᓂ. ᑕᐃᒪᓐᓇ 
ᓴᐳᔾᔨᓯᒪᒐᔭᕐᒪᑦ ᑕᐅᓇᖓ ᓄᓇᒥ ᖁᐊᕐᒥᒃ ᐊᒻᒪ ᐊᑦᑕᕐᓇᓐᖏᓐᓂᖅᓴᐅᓕᕐᓗᑎ ᐊᖅᑯᑎᐅᔪᒧᑦ ᐊᒻᒪ 
ᐳᔫᓐᖏᓐᓂᖅᓴᐅᓕᕐᓗᓂ. 
 
ᐅᖃᖅᑎᑦᑎᔩ, ᑕᐃᒪ ᓈᒻᒪᒃᓯᑉᐸᑦ ᐊᐱᕐᓲᑎᒋᓂᐊᖅᑕᕋ ᒥᓂᔅᑕᒧ ᑖᓐᓇ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᓇᑦᑎᓕᒻᒧᑦ, ᒥᔅ 
ᐊᒡᓘᒃᑲᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 146 - 2(4): ᖁᔭᒋᔪᒪᓪᓗᒍ ᑯᑉᓗ ᑕᖅᑐ (ᐊᒡᓘᒃᑲᖅ) 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᓪᓛᖅ ᐃᓕᓴᖅᓯᔪᒪᔪᖓ. ᓯᕗᓪᓕᖅᐹᒥᒃ ᖁᔭᓐᓇᒦᕈᒪᓪᓗᑎᑦ ᐅᖃᖅᑎᑦᑎᔩ ᐊᖏᖃᑎᖃᓚᐅᕋᔅᓯ ᐅᓂᒃᑳᕈᒪᓪᓗᑎᑦ 
ᐃᑉᐸᒃᓴᖅ ᐅᓐᓄᓴᒃᑯᑦ.  
 
ᓯᕗᓪᓕᖅᐹᒥ ᐃᓕᓴᖅᓯᔪᒪᔪᖓ ᖁᔭᓐᓇᒦᕐᓗᒋᓪᓗ ᑕᐃᒃᑯᐊ ᓂᕈᐊᖅᑕᐅᕕᒋᓯᒪᔭᓐᓃᖔᖅᑐᖅ, ᑯᑉᓗ ᑕᖅᑐ, 
ᐊᕐᕌᒍᓄᑦ 30-ᓄᑦ ᐃᓕᓴᐃᔨᐅᖃᑦᑕᖅᓯᒪᓕᕐᒪᑦ ᑕᓗᕐᔪᐊᕐᒥᐅᓄᑦ. ᑯᑉᓗ ᑕᐃᓐᓇ ᐃᓕᓴᐃᔨᒋᓚᐅᖅᓯᒪᔭᕋ 
ᐃᓕᓐᓂᐊᓕᓵᕐᖢᖓ ᐊᒻᒪ ᒍᕋᐃᑦ 1-ᒥ ᐃᓕᓐᓂᐊᓕᖅᑎᓪᓗᖓ. ᐅᓪᓗᒥ ᓱᓕ ᐃᖅᑲᐅᒪᑦᑎᐊᖅᑕᕋ ᐱᐅᔫᑎᓂᒃ 
ᐅᓪᓗᒥᒧᑦ ᑎᑭᑦᖢᒍ ᑯᑉᓗ. 
 
ᐅᖃᖅᑏ, ᑭᖑᓂᖃᓈᖅᑕᐅᓂᐊᖅᑐᖅ ᐃᓕᓐᓂᐊᕐᕕᖕᒥ ᐃᓕᓐᓂᐊᖅᑎᓄᑦ ᐊᒃᓱᐊᓗᒃ ᐃᒃᐱᒋᔭᐅᑦᑎᐊᖃᑦᑕᕐᒪᑦ 
ᐊᒻᒪᓗᑦᑕᐅᖅ ᑕᐃᓐᓇ ᐃᓕᓴᐃᔨ ᑭᖑᕝᕕᖅᑎᒃᓴᖓᓂᒃ ᓇᓂᓯᔪᓐᓇᓗᐊᕐᓂᐊᖅᐸᓪᓚᐃᓐᖏᑦᑐᑦ ᑭᓯᐊᓂ 
ᖁᔭᓐᓇᒦᕈᒪᑦᑎᐊᖅᑕᕋ ᓄᓇᕗᒻᒥᐅᓂᒃ ᐃᓕᓐᓂᐊᖅᑎᑦᑎᖃᑦᑕᕐᒪ.ᑦ ᓯᕗᒧᐊᑦᑎᐊᖁᓂᐊᕐᒥᔭᕋ ᕿᑲᓕᖅᑎᓪᓗᒍ. 
 
ᐊᒻᒪᓗᑦᑕᐅᖅ ᐅᖃᕈᒪᔪᖓ ᐅᓪᓛᖅ ᐃᖅᑲᓇᐃᔭᖅᑎᕗᑦ ᓄᖅᑲᖅᓯᒪᓕᕐᒥᖕᒪᑦ ᐃᖅᑲᓇᐃᔭᖃᑎᒋᖃᑦᑕᓚᐅᖅᑕᕋ 
ᐃᓕᓴᐃᔨᐅᖃᑦᑕᕐᒥᔪᖅ [ᓴᓪᓕᓐᓂᑦ] ᔭᓗᓇᐃᕝᒥᓗ ᐃᑲᔪᖃᑦᑕᖅᓯᒪᔪᖅ ᐃᓕᓐᓂᐊᕐᓂᓕᕆᓂᕐᒧᑦ 
ᐃᖅᑲᓇᐃᔭᖅᑐᓕᕆᔨᒃᑯᓐᓄᓪᓗ. 

ᐊᒻᒪᓗᒃᑕᐅᖅ ᒫᓐᓇ ᖁᔭᓐᓇᒦᕈᒪᔭᕋ ᒥᔅᑕ ᑖᒻ ᑖᒻᓴᓐᒧᑦ, ᑐᖏᓕᕆᔭᐅᓚᐅᖅᑐᖅ ᐃᖅᑲᓇᐃᔭᖅᑐᓕᕆᔨᒃᑯᓐᓂ. 
ᐅᓪᓗᒥ ᓄᖅᑲᕐᓂᐊᓕᕐᒪᑦ ᐅᓐᓄᒃ 7-ᒥ ᐊᐅᓪᓚᕐᓂᐊᕐᒪᑦ, ᐃᓅᓯᕐᒥᓂᒃ ᓄᑖᒥᒃ ᐊᑐᕋᓱᓐᓂᐊᕐᓕᕐᒥᖕᒪᑦ ᐃᓚᓂ 
ᐱᖃᑎᒋᓗᓂᒋᑦ. ᖃᐅᔨᒪᖅᑰᖅᑕᓯ ᑭᓇᐅᒻᒪᖔᑦ, ᓯᕗᒧᐊᑦᑎᐊᖁᓂᐊᕐᒥᔭᕋ ᐊᒻᒪᑦᑕᐅᖅ ᖁᔭᓐᓇᒦᒃᑲᓐᓂᕈᒪᓪᓗᒍ 
ᐊᕐᕌᒍᓄᑦ ᐊᒥᓱᓄᑦ ᐃᑲᔪᖅᓯᒪᓕᕐᒪᑦ ᓄᓇᕘᒥ ᐱᕙᓪᓕᐊᑎᑕᐅᓂᖓᓄᑦ.  
 
ᑭᖑᓪᓕᖅᐹᒥ, ᐅᖃᖅᑎᑦᑎᔩ, ᐱᖃᓐᓂᕆᔭᕋ ᑲᖏᕐᖠᓂᕐᒥᐅᑕᖅ ᓇᓪᓕᐅᑎᑦᑎᐊᖁᔭᕋ ᖃᐅᒃᐸᑦ, ᔩᓐ ᑯᓱᒐᖅ, 
ᓈᓚᒃᑯᕕᑦ ᓇᒡᓕᒋᕙᒋᑦ ᐊᒻᒪ ᖃᐅᒃᐸᑦ ᓇᓪᓕᐅᑎᑦᑎᐊᕐᓂᐊᖅᐳᑎᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅ ᐊᒡᓘᒃᑲᖅ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᐅᖅᑯᕐᒥᐅᓄᑦ ᒪᓕᒐᓕᐅᖅᑎ, ᒥᔅᑕ ᐋᕆᐊᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 147 - 2(4): ᓯᓚᖅᔪᐊᑉ ᐅᖅᑰᓯᕙᓪᓕᐊᓂᖓᓄᑦ ᐃᓕᓐᓂᐊᕐᓂᖅ 101 

ᐳᓚᕋᕐᓂᒃᑯᑦ ᑲᖏᖅᑐᒑᐱᒻᒧᑦ (ᐋᕆᐊᒃ) 
 
ᐋᕆᐊᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ ᓂᑯᕕᑦᑐᖓ ᑐᓴᖅᑎᑦᑎᔪᒪᓪᓗᖓ ᒪᓕᒐᓕᐅᕐᕕᖕᒥ. 
ᒫᓐᓇᕋᑖᖑᓚᐅᖅᑐᖅ ᓄᓇᕐᔪᐊᑉ ᐅᖅᑰᓯᕙᓪᓕᐊᓂᖓᓄᑦ 101 ᕿᑭᖅᑖᓗᖕᒥ ᕿᒧᒃᓯᕐᓂᕆᔭᐅᓚᐅᖅᑐᖅ 
ᑲᖏᕐᖢᒑᐱᖕᒧᑦ. ᐃᖅᑲᐅᒪᔪᒃᓴᐅᒐᔅᓯ ᑕᐃᒃᑯᐊ ᐊᒥᐊᓕᑲᒥᐅᑕᐃᑦ ᒫᓐᓇᕋᑖᖑᓚᐅᖅᑐᖅ ᑕᖅᑭᓄᑦ ᑎᓴᒪᓄᑦ 
ᕿᒧᒃᓯᓚᐅᕐᒪᑕ ᕿᑭᖅᑖᓗᒻᒥ ᓄᐊᑦᑎᒡᓗᑎᒃ ᑐᓴᒐᒃᓴᓂᒃ ᖃᓄᖅ ᓯᓚ ᐅᖅᑰᓯᕙᓪᓕᐊᓂᖓ ᐊᒃᑐᐃᓯᒪᖕᒪᖔᑦ 
ᓄᓇᕐᔪᐊᑎᓐᓂᒃ. 
 
ᐊᒻᒪ ᖃᐅᔨᔭᒥᖕᓂᒃ ᓄᓇᕐᔪᐊᕐᒥᐅᓄᑦ ᑐᓴᖅᑎᑦᑎᔪᒪᓪᓗᑎᒃ. ᑕᖅᑲᒃᑯᐊ ᐅᒃᔨᕈᓱᒃᑎᑕᐅᓂᖓ ᓄᓇ ᓯᓚᕐᔪᐊᑉ 
ᐅᖅᑰᓯᕙᓪᓕᐊᓂᖓ ᐊᒃᑐᐃᓂᕆᔭᖓᓗ ᐅᑭᐅᖅᑕᖅᑐᒥ ᖃᐅᑕᒫᑦᑎᐊᖅ ᐅᓄᖅᓯᕙᓪᓕᐊᖕᒪᑕ. ᖁᕕᐊᓱᑦᑎᐊᖅᑐᖓ 
ᑕᐃᒃᑯᐊ ᕿᒧᒃᓯᓚᐅᖅᑐᑦ ᐃᖅᑲᓇᐃᔭᖃᑎᖃᑦᑎᐊᓚᐅᕐᒪᑕ ᐃᓄᖕᓂᒃ ᐊᖑᓇᓱᒃᑎᓂᒃ ᐃᓐᓇᑐᖃᕐᓂᒡᓗ ᑕᒪᑐᒥᖓ 
ᐱᓕᕆᐊᖃᖅᑎᓪᓗᒋᑦ, ᑕᐃᒃᑯᐊ ᐃᓚᐅᓚᐅᖅᑐᑦ ᐃᒻᒥᖕᓂᒃ ᐃᓕᓐᓂᐊᖃᑦᑕᐅᑎᔪᓐᓇᕐᒪᑕ.  
 
ᑲᖏᕐᖢᒑᐱᖕᒦᑦᑎᓪᓗᒋᑦ ᑕᐃᒃᑯᐊ ᑕᑯᑎᑕᐅᓚᐅᖅᑐᑦ ᐊᒃᓱᕈᖅᖢᑕ ᐃᓕᖅᑯᓯᑐᖃᑦᑎᓐᓂᒃ ᐊᑐᕋᓱᒃᑲᑦᑕ 
ᐅᓪᓗᒥᓯᐅᑎᓂᒡᓗ ᐊᑐᕋᓱᓯᓐᓈᖅᖢᑕ. ᒪᒃᑯᒃᑐᖁᑎᕗᑦ ᐆᒪᑦᑎᐊᕈᓐᓇᖁᒐᑦᑎᒍᑦ ᓄᓇᒥ ᐊᒻᒪ 
ᖃᕋᓴᐅᔭᕈᓐᓇᑦᑎᐊᓯᓐᓇᖅᑎᓪᓗᒋᑦ, ᑕᐃᒃᑯᐊ ᐃᓕᓐᓂᐊᖅᑎᑕᐅᑦᑎᐊᖁᒐᑦᑎᒍ ᐊᒻᒪ ᑮᓇᐅᔭᓕᐅᕈᑎᒃᓴᓂᒃ 
ᐱᕕᒃᓴᓕᐅᑦᑎᐊᖁᒐᑦᑎᒍ ᐅᐱᒍᓱᒡᓗᑎᒃ ᐅᖃᐅᓯᕐᒥᓂᒃ, ᐃᓕᖅᑯᓯᕐᒥᓂᒡᓗ, ᐱᐅᓯᕐᒥᓂᒃ. 
 
ᐅᖃᖅᑎᑦᑎᔩ, ᐳᓛᕆᐊᖅᑎᓪᓗᒋᑦ ᐅᖃᐅᑎᓚᐅᖅᑕᒃᑲ ᐳᓛᕆᐊᖅᓯᒪᔪᑦ ᐱᒻᒪᕆᐅᓂᖓᓂᒃ ᑕᒪᓐᓇ ᐱᔾᔪᑕᐅᔪᖅ. 
ᖃᐅᔨᒪᔪᐃᓐᓇᐅᒐᑦᑕ ᐊᒥᐊᓕᒃᑲᒥᐅᑦ ᒫᓐᓇᐅᔪᖅ ᑐᒃᓯᕋᐅᑎᓕᐅᓕᕐᒪᑕ ᑎᑎᕋᖅᑕᐅᖁᓪᓗᒋᑦ ᓇᓄᐃᑦ 
ᑎᑎᕋᖅᑕᐅᒪᕕᖏᓐᓄᑦ ᐊᑦᑕᕐᓇᖅᑐᒦᓐᓂᕋᖅᑕᐅᓪᓗᑎᒃ ᐊᒥᐊᓕᒃᑲᒥᐅᑦ ᓂᕐᔪᑎᑦ ᓄᖑᓐᓂᐊᖅᑐᒋᔭᐅᓕᖅᑐᑦ 
ᐱᖁᔭᕐᔪᐊᖏᑎᒍᑦ. ᐅᖃᐅᑎᓚᐅᖅᑕᒃᑲ ᐊᒥᐊᓕᒃᑲᒥᐅᑦ ᐳᓛᕆᐊᖅᓯᒪᔪᑦ ᐊᕙᑎᓕᕆᓂᕐᒧᑦ ᒥᓂᔅᑕ 
ᐳᓛᕆᐊᓚᐅᖅᓯᒪᖕᒪᑦ ᐅᐊᓯᖕᑕᓐᒧᑦ ᐅᖃᓪᓚᒋᐊᖅᑐᖅᓯᒪᓪᓗᓂ ᑕᐅᓄᖓ. 
 
ᑖᒃᑯᐊ ᒥᐊᓂᖅᓯᔾᔪᑎᒋᕙᑦᑕᕗᑦ ᑐᓐᖓᕕᖃᕐᒪᑦ ᐱᐅᕐᓱᐊᕐᓂᕐᒥᒃ ᒪᓕᒃᖢᒋᑦ ᐱᐅᓂᖅᐹᓂᒃ ᑐᓴᒐᒃᓴᓂᒃ 
ᐱᓯᒪᔭᑦᑎᓐᓂᒃ. ᓇᓄᐃᑦ ᑎᑎᕋᖅᑕᐅᑉᐸᑕ ᐊᑦᑕᕐᓈᕿᔪᓄᑦ ᐊᒃᓱᐊᓗᒃ ᐊᒃᑐᐃᓂᐊᕐᒪᑕ ᐃᓄᖕᓂᒃ ᐊᖑᓇᓱᒃᑎᓂᒃ 
ᓄᓇᓕᖕᓂᐅᔪᓂᒃ ᐊᒻᒪ ᑕᑯᕚᒃᓴᓂᒃ ᓇᓐᓂᐊᖅᑎᑦᑎᖃᑦᑕᕐᓂᕐᒧᑦ ᐱᕕᒃᓴᖏᓐᓂᒃ ᐊᓯᐅᔨᓂᐊᕐᒪᑕ 
ᑲᖏᕐᖢᒑᐱᖕᒥᐅᓂᒡᓗ. 

ᐅᖃᖅᑎᑦᑎᔩ, ᖁᔭᓐᓇᒦᕈᒪᔭᒃᑲ ᑲᖏᕐᖢᒑᐱᖕᒥᐅᑦ, ᕿᑭᖅᑕᕐᔪᐊᕐᒥᐅᓄᓪᓗ ᑐᓐᖓᓱᒃᑎᑦᑎᑦᑎᐊᓚᐅᕐᒪᑕ 
ᐃᓕᖅᑯᓯᕐᒥᖕᓂᒃ ᐊᑐᖅᖢᑎᒃ ᓄᓇᖅᑲᑎᒋᓐᖏᑕᑦᑎᓐᓂᒃ ᐳᓛᕆᐊᖅᓯᒪᔪᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐋᕆᐊᒃ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ [ᐃᖃᓗᐃᑦ ᑲᓇᓐᓇᖓᓄᑦ, 
ᒥᔅᑕ ᐲᑯ.] 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 148 - 2(4): ᑐᒃᓯᐊᕐᕕᔾᔪᐊᒃᓴᒧᑦ ᓴᓇᕕᒃᓴᒥᒃ ᐃᔾᔪᓕᕆᓂᖅ (ᐲᑯ) 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ): [ᖁᔭᓐᓇᒦᒃ, ᐅᖃᖅᑏ. ᐱᕕᖃᖅᑎᑕᐅᓂᕐᓂ ᑐᓴᖅᑎᔪᒪᔭᒃᑲ ᒪᓕᒐᓕᐅᖅᑏᑦ 
ᖁᕕᐊᓇᒻᒪᕆᑦᑐᒥᒃ ᐱᔪᖃᕐᓂᐊᖅᑐᒥᒃ ᐃᖃᓗᓐᓂ ᓈᑦᑎᐅᖑᔭᐅᓂᐊᖅᑐᒥ. 
 
ᐅᖃᖅᑏ, ᐊᔪᕆᖅᓱᐃᔨᕐᔪᐊᖅ ᐊᓐᑐᕉ ᐊᑕᒍᑦᑖᓗᒃ ᐃᓚᖃᐅᕐᓗᓂ ᑐᒃᓯᐊᕐᕕᒻᒧᑦ ᐃᓚᒋᔭᐅᔪᓂᒃ ᐊᒻᒪ 
ᖃᐃᖁᔭᐅᓯᒪᔪᓂᒃ ᐊᖕᒪᐃᓇᓱᐊᕐᓗᑎᒃ ᐃᔾᔪᕐᒥᑦ ᑐᒃᓯᐊᕐᕕᒃᓴᑦᑕ ᐃᓂᖓᒍᑦ ᑕᐃᑲᓂ ᓄᓇᖓ ᖃᓗᕋᖅᑕᐃᓕᕈᓂ. 
 
ᐃᓚᖃᕐᓂᐊᕐᒪᑦ ᓯᓚᒥᑦ ᑐᒃᓯᐊᕐᓂᕐᒥᒃ ᐊᒻᒪ ᓴᐃᒻᒪᖅᑎᑕᐅᓗᓂ. ᑕᐃᑲᓂ ᑐᒃᓯᐅᕇᕈᑎᒃ, ᐱᕈᖅᓴᐃᓇᓱᐊᓚᖓᔪᑦ 
ᑮᓇᐅᔭᓂᒃ ᓴᖅᑭᔮᖅᑎᑦᑎᓗᑎᒃ ᓂᕆᔭᒃᓴᓂᒃ, ᐱᓗᐊᖅᑐᒥᒃ ᐊᒡᒍᐊᓕᕿᓵᒥᒃ ᐸᓚᐅᒑᖃᖅᖢᓂ ᐱᔭᒃᓴᐅᓂᐊᖅᑐᑦ 
$10-ᒧᑦ. 
 
ᐅᖃᖅᑏ, ᐱᔪᓐᓇᕐᓂᓐᓂᑦ ᖁᔭᓕᔪᒪᕙᒃᑲ ᐃᖃᓗᒻᒥᐅᑕᐃᑦ ᐃᓄᐃᓪᓗ ᓇᒥᓕᒫᖅ ᐅᑭᐅᖅᑕᖅᑐᒥᑦ ᖃᓪᓗᓈᑦ 
ᓄᓇᖓᓐᓂᓗ ᐃᑲᔪᐃᒻᒪᑕ ᓴᓇᔭᐅᒃᑲᓐᓂᕋᓱᐊᕐᓂᖓᓄᑦ ᓇᓪᓕᒋᔭᐅᒻᒪᕆᒃᑑᑉ ᑐᒃᓯᐊᕐᕕᐅᑉ ᐃᖃᓗᓐᓂᑦ.  
 
ᐅᓪᓗᒥᒧᑦ ᑎᑭᖦᖢᒍ, ᐱᕈᐃᑎᑦᑎᓯᒪᓕᖅᑐᑦ ᐅᖓᑖᓄᑦ $100,000 ᐃᖃᓗᓐᓂᑐᐊᖅ. ᑲᑎᓕᒫᖅᖢᑎᒃ 
ᐱᕈᐃᑎᑦᑕᐅᓯᒪᔪᑦ $1.4 ᒥᓕᐊᓐᖏᓐᓂᑦ ᓄᓇᕗᒥ ᑲᓇᑕᐅᓪᓗ ᐃᓗᐊᓂᕈᓘᔭᖅ. ᑕᒪᓐᓇ ᓄᓇᒥᒃ ᐊᖕᒪᐃᓂᖅ 
ᓴᖅᑭᑎᑕᐅᓚᖓᒻᒪᑦ ᐃᓂᒃᓴᖏᓐᓄᑦ ᓂᒡᓕᓇᕈᓐᓇᐅᑏᑦ ᓇᐸᔪᒃᓴᖏᓐᓄᑦ. ᑕᒪᒃᑯᐊ ᓂᒡᓕᓇᕈᓐᓇᐅᑏᑦ 
ᓇᐸᔪᒃᓴᖏᑦ, ᖃᐅᔨᒪᒍᔅᓯᐅᒃ, ᖁᐊᖅᑎᑦᑎᕙᒻᒪᑕ ᓄᓇᒥᒃ ᓄᓇᒃᓴᖓ ᑐᒃᓯᐊᕐᕕᐅᑉ ᖁᐊᖅᑎᑕᐅᓂᐊᕐᒪᑦ 
ᓴᓇᔪᓐᓇᖅᓯᑕᐃᓐᓇᕋᔭᕐᒪᑕ ᖁᐊᖑᓕᕈᓂ ᓄᓇᖓ ᐃᒻᒪᖄ 12-ᓂᒃ 18-ᒧᑦ ᑕᖅᑭᓄᑦ ᖁᐊᕋᓱᒃᑲᔭᕐᒪᑦ. 
 
ᐅᖃᖅᑏ, ᑐᓐᖓᓴᐃᔪᒪᔭᒃᑲ ᑕᒪᕐᒥᒃ ᒪᓕᒐᓕᐅᖅᑎᐅᖃᑎᒃᑲ ᐊᒻᒪ ᓈᓚᒃᑐᐃᑦ ᑕᖅᑳᓂ ᐅᐸᒍᑎᖁᓪᓗᒋᑦ 11-ᒥᑦ 
ᐅᓪᓛᒃᑯᑦ ᑐᒃᓯᐊᕐᕕᕕᓂᐅᑉ ᓄᓇᕕᓂᖓᓐᓂᑦ ᓇᑦᑏᓐᖑᔭᒥᑦ ᓄᓇᖓᑦ ᖃᓗᕋᖅᑕᐅᑎᓪᓗᒍ ᐊᒻᒪᓗ 
ᐱᕈᐃᓇᓱᐊᖅᑎᓪᓗᑕ ᑐᒃᓯᐊᕐᕕᒃᓴᒧᑦ ᐊᒡᒍᐊᓕᕿᓵᖅᑐᕆᐊᖅᑐᕐᓗᑎᒃ ᐸᓚᐅᒑᓕᒻᒥᒃ ᑐᒃᓯᐊᕐᓂᖅᑕᖃᓚᐅᕐᓗᓂ 
ᓯᕗᕐᖓᒍᑦ. ᖁᔭᓐᓇᒦᒃ, ᐅᖃᖅᑏ.] 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑯ. [ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐃᖃᓗᐃᑦ ᐅᐊᓐᓇᖓᓄᑦ, 
ᓯᕗᓕᖅᑎ.] 
  
ᒪᓕᒐᓕᐅᖅᑎᐅᑉ ᐅᖃᐅᓯᖓ 149 - 2(4): ᐊᑭᓕᒃᓴᖅᑖᕈᑎᒥᒃ ᐊᐅᒃᑕᔫᒥᒃ ᓵᓚᒃᓴᐅᓯᐊᕐᓂᖅ (ᐅᑲᓕᖅ) 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) [ᐅᓪᓗᒥ ᑎᔅᓯᓈᖃᓐᓇᐅᒻᒪᑦ ᐅᓪᓗᑐᐃᓐᓇᖅ, 
ᐅᓂᒃᑳᑲᐃᓐᓇᕈᒪᒐᒪ ᒪᓕᒐᓕᐅᖅᑎᐅᖃᑎᓐᓄᑦ. 

ᓵᓚᒃᓴᖅᑐᖃᕋᓱᓚᐅᕐᒪᑦ ᓂᐅᕕᕋᖅᐸᒃᑐᓄᑦ ᐊᑭᓕᒃᓴᖃᐅᑎᒃᑯᑦ MasterCard-ᑯᑦ ᐊᒻᒪᓗ ᓂᕈᐊᖅᐸᒃᖢᑎᒃ 
ᐊᑕᐅᓯᕐᒥᑦ ᓵᓚᒃᓴᖅᑐᒥᒃ ᑕᒪᐃᓐᓂᒃ ᐊᒡᒍᖅᓯᒪᓂᐅᔪᓂᑦ ᑲᓇᑕᒥᑦ. ᐊᑐᐃᓐᓇᓪᓚᕆᓚᐅᕋᒃᑯᑦ ᐊᑭᓕᒃᓴᖃᕈᑎᒐ 
ᐃᒻᒪᖃ ᑎᓴᒪᐃᖅᓱᖅ ᐅᕝᕙᓗ ᑕᓪᓕᒪᐃᖅᓱᖅᖢᒍ ᐅᓪᓘᑉ ᐃᓗᐊᒍᑦ ᓵᓚᒃᓴᕋᓱᐊᖅᖢᖓ ᐱᔭᐅᓇᓱᐊᖅᑐᒥᒃ 
ᖃᖓᑦᑕᐅᑎᒥᒃ ᐃᕐᖑᓯᖅᑖᕋᓱᐊᖅᑐᓂᒃ ᕼᐋᑭᖅᑎᓪᓗᒋᑦ. 
 
ᓄᒫᓱᓕᖅᖢᖓ ᑐᓴᕋᒪ ᒪᓕᒐᓕᐅᖅᑎᐅᖃᑎᒐ ᐃᖃᓗᐃᑦ ᑲᓇᓐᓇᖓᓄᑦ ᓵᓚᒃᓴᓚᐅᕐᓂᖓᓄᑦ ᐊᑕᐅᓯᐊᑦᑎᐊᖅᖢᓂ 
ᐊᑐᖅᖢᓂᐅᒃ ᐊᑭᓕᒃᓴᖃᐅᑎᖃᕈᑎᖓ. ᑕᑕᒥᓚᐅᖅᑐᖓ ᑐᓴᕋᒃᑯ ᑕᒪᓐᓇ ᐊᒻᒪ ᐅᑕᖅᑭᓂᐊᓕᕋᒪ 
ᑭᖑᓪᓕᖅᐹᖓᓄᑦ ᐅᓪᓗᕐᒧᑦ ᐊᑭᓕᕆᐊᖃᕐᓂᕐᒧᑦ ᐊᖏᔪᕐᔪᐊᒥᑦ ᐊᑭᓕᒐᒃᓴᖃᓕᕋᒪ ᓂᐅᕕᕈᑎᒋᖃᑦᑕᓚᐅᖅᑕᓐᓄᑦ.   
 
ᑐᓴᐅᒪᒍᕕᐅᒃ ᑕᑯᒃᓴᐅᕙᒃᑐᖅ ᑕᒪᑐᒧᖓ, ᒪᓕᒐᓕᐅᖅᑎᐅᖃᑎᒐ ᐅᐸᒍᑎᔪᓐᓇᔾᔮᓐᖏᒻᒪᑦ ᕼᐋᑭᖅᑐᓄᑦ ᐃᕐᖑᓯᕐᒥᑦ 
ᐱᓇᓱᐊᖅᑐᓄᑦ. ᖃᐅᔨᒪᒐᔭᕋᔅᓯ ᓵᓚᒃᓴᓚᐅᕐᒪᑦ. ᑭᓯᐊᓂ ᐊᑭᖃᓕᕆᐊᖓᓐᓂᑦ ᓴᖅᑭᑕᒃᓴᐅᓐᖏᑦᑐᑐᑦ 
ᐅᐸᒍᓐᓇᓐᖏᒻᒪᑦ ᑭᖑᕝᕕᐅᑎᓂᐊᕋᒃᑯ ᑕᐃᒃᑯᓄᖓ ᐱᓐᖑᐊᖅᑐᐃᑦ ᖁᓐᖏᐊᕈᑎᖏᓐᓄᑦ. ᖁᔭᓐᓇᒦᒃ, ᐅᖃᖅᑏ.]  
 
>>ᐃᓪᓚᖅᑐᑦ 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑏ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑕ ᐊᕐᕚᕐᓗᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 150 - 2(4): ᐃᓕᑕᖅᓯᓂᖅ ᔪᐊᑕᓐ ᑐᑐᒥᒃ (ᐊᕐᕚᕐᓗᒃ) 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑏ. ᒥᑦᑎᒪᑕᓕᖕᒥᐅᑦ ᑭᒡᒐᖅᑐᕐᓗᒋᑦ ᖁᔭᓐᓇᒦᕈᒪᓪᓗᖓ ᔪᐊᑕᓐ ᑐᑐ ᐊᒻᒪᓗ ᑖᒃᑯᐊ 
ᐃᓚᒋᔭᖏᑦ ᑕᑉᐹᓃᓚᐅᕐᒪᑕ ᐃᑉᐸᒃᓴᖅ. ᑖᒃᑯᐊ ᐊᒃᓱᒻᒪᕆᐊᓗᒃ ᖁᕕᐊᒋᔭᐅᓚᐅᖅᑐᑦ ᒥᑦᑎᑕᒪᓕᖕᒥᐅᓄᑦ 
ᐱᓗᐊᖅᑐᒥᒃ ᒪᒃᑯᒃᑐᓄᑦ ᑕᒪᒃᑯᓄᖓ ᕼᐋᑭᕈᒪᕙᒃᑐᓄᑦ.  
 
Arena-ᑖᕈᒥᓈ. ᖁᕕᐊᒋᔭᒻᒪᕆᐊᓘᓚᐅᕐᒪᑕ ᑕᐃᒫᒃ ᐊᒃᓱᕈᕆᐊᓪᓚᖕᓂᐊᖅᑐᒃᓴᐅᓕᕐᒥᔪᑦ ᓯᐊᕐᕆᔮᕐᕕᒃᑖᕈᒪᓗᑎᒃ, 
ᐅᖃᐅᓯᕆᒃᑲᓐᓂᓛᖅᑕᒃᓴᕆᒋᕙᕗᑦ ᓱᓕ ᒥᓂᔅᑕ ᑕᒪᐅᖓ ᓴᖅᑭᔮᕐᕕᖕᒨᕐᒥᑉᐸᑦ ᐅᑭᐊᒃᓵᖃᐃ. 
 
ᐃᓛᒃ, ᐅᓇ ᐱᔾᔪᑎᒋᓗᐊᕐᓗᒍ ᐅᖃᐅᓯᕆᔭᕋ ᑖᒃᑯᐊ ᑕᑯᑐᐃᓐᓇᖅᖢᑎᒃ, ᓲᕐᓗ ᑏᕖᒃᑯᑦ ᑕᐅᑐᒃᐸᑦᑐᑦ ᑖᒃᑯᓂᖓ 
ᓈᔅᕕᐅᓪ ᐳᕋᑕᑐᔅᑯᓐᓂᑦ ᑭᓯᐊᓂ ᑕᑯᑐᐃᓐᓇᕐᖢᑎᒃ ᐃᓅᓂᖓ ᑕᑯᒐᒥᔾᔪᒃ ᒪᒃᑯᒃᑑᒐᒥ 
ᐱᕚᓪᓕᕈᑎᒋᒻᒪᕆᐊᓗᒋᖃᑦᑕᕐᒪᒍ ᐊᕐᕌᒍᓕᒫᒧᑦ ᑕᐃᒪ ᖁᕕᐊᒌᓐᓇᕐᓂᐊᓕᕆᓪᓗᒍ ᑕᑯᓚᐅᖅᓯᒪᒐᒥᔾᔪᒃ. 
 
ᐊᒻᒪᓗ ᐊᑎᓕᐅᖃᑦᑕᖅᖢᓂ ᑕᒪᒃᑯᓄᖓ ᑕᑯᔭᕋᕐᕚᕆᓛᖅᑕᖓᓂᑦ. ᑖᒃᑯᐊ ᑐᓐᖓᓱᒃᑎᑦᑎᐊᖅᑕᕗᑦ ᐊᒻᒪᓗ 
ᖃᐅᔨᒪᓂᐊᖅᐳᑦ ᒪᒃᑯᒃᑐᑦ ᐳᐃᒍᖃᑦᑕᓐᖏᑦᑎᐊᕐᒪᑕ ᑕᑯᔭᐅᔭᕌᖓᒥᒃ. ᖁᔭᓐᓇᒦᑦᑎᐊᖅᑕᕗᑦ ᑕᕝᕗᖓ ᑎᑭᓚᐅᕐᒪᑕ. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᐊᕐᕕᐊᓄᑦ, ᒥᔅᑕ ᐊᓚᕋᓚᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 151 - 2(4): ᐃᑲᔪᕋᓱᓐᓂᖅ ᐃᓄᓐᓂᑦ ᐅᔭᕋᕐᓂᐊᓂᕐᒥ 

ᐃᖅᑲᓇᐃᔮᖅᑖᕋᓱᓐᓂᕐᒧᑦ (ᐊᓚᕋᓚᒃ) 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᕌᓘᕗᑎᑦ. ᐃᓛᒃ ᑖᓐᓇ ᐅᖃᐅᓯᕆᔭᕋ ᐃᓱᒫᓘᑎᖃᓪᓚᕆᒃᑲᒪ 
ᑕᒪᒃᑯᓂᖓ ᐃᓄᖕᓂᒃ ᓴᓇᔪᓐᓇᖅᑐᓂᒃ ᖃᓄᐃᓐᖏᑦᑎᐊᖅᑐᓂᒃ, ᐸᓂᒐᓕ ᐊᒡᓛᑦ ᐃᓐᖏᐅᑎᕆᖃᑦᑕᖅᓯᒪᒐᒃᑯ 
ᐱᔪᓐᓇᑦᑎᐊᕋᓗᐊᖅᖢᓂᓗ ᓱᒋᐊᕈᓐᓇᖅᑎᑕᐅᓗᐊᓐᖏᓐᓂᕐᒥᓄᑦ ᓱᓕᕆᔪᓐᓇᓐᖏᓐᓇᒥ ᒪᖃᐃᖃᑦᑕᕋᓂᓗ. 

ᑭᓯᐊᓂ ᐆᒥᖓ ᐅᖄᒡᓚᓚᐅᕐᓗᖓ ᓴᓇᔭᖅᑐᕈᒪᔪᓄᑦ ᐅᕐᓂᒃᑕᐅᖃᑦᑕᓚᐅᕋᒪ ᐃᑲᔪᖅᑕᐅᔪᒪᔪᓄᑦ 
ᑕᓚᕘᑎᖃᓐᖏᑦᑐᑦ fax machine-ᖃᓐᖏᑦᑐᑦ ᓱᓇᖃᓐᖏᑦᑐᑦ ᑕᐃᒃᑯᓄᖓ ᑕᓚᕘᖅᑕᐅᔭᕆᐊᓕᖕᓄᓪᓗ 
ᑕᓚᕘᕆᐊᖃᕋᓗᐊᖅᖢᑎᒃ ᐊᔪᖅᖢᑎᒡᓗ ᓇᒡᓕᖕᓇᖅᓯᑦᑎᐊᖃᑦᑕᕐᒪᑕ ᐃᑲᔪᕋᓱᒃᑲᓗᐊᖅᖢᒋᑦ ᐊᒻᒪᓗ 
ᓴᓇᕝᕕᒃᓴᓕᕆᔨᒧᒡᒎᖅ ᓯᕙᓂᖁᔭᐅᒑᖓᒥᒃ ᑕᐅᕗᖓ ᐃᐊᑦᒪᓐᑕᓐᒧᑦ ᒪᑯᓄᖓ ᐅᔭᕋᒃᑕᕆᐊᓄᑦ ᕿᓂᖅᑐᓄᓪᓗ 
ᐅᔭᖅᑲᓂᒃ ᐊᒻᒪᓗ ᐅᔭᕋᒃᑕᕆᐊᒃᓵᓗᖕᒧᑦ ᖃᒪᓂᑦᑐᐊᕐᒥ ᑲᖏᕐᖠᓂᕐᒥᓗ. 
 

ᐊᒻᒪᓗ ᐊᒡᔭᕐᓇᖅᑐᒥ, Ferguson Lake, ᑭᓯᐊᓂ ᑕᐃᑯᖓ ᓯᕙᓂᕋᓗᐊᖅᖢᓂᒡᒎᖅ ᐃᓄᖃᕈᓐᓇᓐᖏᑦᑐᑦ 
ᓇᐅᑦᑎᐊᒻᒪᕆᒎᖅ. ᑕᐃᓐᓇ ᒪᕐᕉᖕᓂᒃ ᑕᖅᑮᖕᓂᒃ ᐱᓇᓱᐊᓕᓚᐅᖅᑐᖅ ᐅᖃᓪᓚᖃᑎᖃᕈᓐᓇᖅᓯᓚᐅᖅᓯᒪᓐᖏᑦᑐᕉᖅ 
ᓇᒡᓕᖕᓇᐅᒐᓗᐊᖅ.  
 

ᑭᓯᐊᓂ ᓂᑯᕕᔾᔪᑎᒋᔭᕋ ᒫᓐᓇ, ᒐᕙᒪᕗᑦ ᐅᓇ ᓱᓕᕆᓯᒪᓗᐊᖅᑰᓐᖏᒻᒪᑦ ᑕᐃᒃᑯᐊ ᑕᐃᒪᓐᓇᐃᑦᑐᑦ ᐱᔾᔪᑎᒋᓪᓗᒋᑦ 
ᐃᓛᒃ ᐃᑲᔪᕆᐊᖃᓪᓚᕆᓕᖅᑰᕋᑦᑎᒍ, ᐅᖃᕋᓗᐊᖅᖢᑕ, “ᐊᓕᐊᓇᐃᑦ ᐅᔭᕋᒃᑕᕆᐊᖅᑕᖃᓛᓕᕐᒪᑦ, ᐊᓕᐊᓇᐃᑦ 
ᐅᔭᕋᒃᓯᐅᖅᑐᖃᓕᕐᒪᑦ ᓴᓇᕝᕕᒃᓴᒐᓛᓗᖕᓂᑦ ᑕᑯᔪᒫᖅᑐᐊᓘᓕᖅᐳᒍᑦ.” ᑕᐃᒪᓐᓇᐃᓕᐅᕋᓗᐊᖅᖢᑕ ᑭᓯᐊᓂ 
ᓄᖅᑲᖓᑐᐃᓐᓇᖅᖢᑕᓗ ᐃᑲᔪᕋᓱᐊᕐᒥᓐᓇᑕ ᐃᑲᔪᕐᓂᕋᕋᓗᐊᖅᖢᑕᓗ ᑕᑯᒃᓴᕈᖅᑐᖃᕋᓂᓗ. (ᑐᓵᔨᒃᑯᑦ) 
ᑕᑯᒃᓴᐅᑎᑦᑎᓐᖏᑦᑐᒍᑦ ᐃᑲᔪᕋᓱᒃᖢᒋᑦ ᑕᐃᒃᑯᐊ ᐃᖅᑲᓇᐃᔮᖅᑖᕋᓱᒃᑐᑦ ᐅᔭᕋᒃᓯᐅᕐᕕᓂ.  
 

(ᑐᓵᔨᒃᑯᑦ ᓄᖅᑲᖅᑐᖅ) ᐃᓛᓪᓚᕆᒃ. ᑖᓐᓇ ᐱᔾᔪᑎᒋᓪᓗᒍ ᒫᓐᓇ ᓂᑯᕕᔾᔪᑎᒋᔭᕋ ᐃᑲᔪᖅᑕᐅᔭᕆᐊᓖᓂᒃᑯᐊ 
ᕼᐋᒻᓚᒃᑯᓐᓄᓪᓘᓐᓃᑦ ᒐᕙᒪ ᐅᓇ ᐱᓕᕆᖃᑎᖃᕐᓗᓂ ᐅᕝᕙᓘᓐᓃᑦ ᐃᓄᐃᑦ ᑲᑐᔾᔨᖃᑎᒌᖏᓐᓂᑦ 
ᐱᓕᕆᖃᑎᖃᕆᐊᓪᓚᒃᑲᓐᓂᓕᕐᓗᓂ.  
 

ᑮᓇᐅᔭᑲᓪᓚᖅᔪᐊᕌᓗᖕᓂᑦ ᐊᓐᓇᐃᖃᑦᑕᖅᑐᒍᑦ ᑕᒫᓂ ᓄᓇᕗᒥ ᓱᓕᕆᓐᖏᓐᓂᑦᑎᓐᓄᑦ ᐃᓄᖁᑎᑦᑎᓐᓄᑦ 
ᑎᒍᔭᐅᓇᔭᖅᑐᓂᒃ ᐊᓯᖏᓐᓄᑦ ᑕᒫᓂᕐᒥᐅᑕᐅᓐᖏᑦᑐᓄᑦ ᓄᓇᕗᒥᐅᑕᐅᓐᖏᑦᑐᓄᑦ ᐊᔪᕐᓇᕐᒪᑦ, choice-
ᖃᕈᓐᓃᖃᑦᑕᕐᒪᑕ ᑕᐃᒃᑯᐊ ᐅᔭᕋᒃᑕᕆᐊᒐᓚᐃᑦ mining-ᒍᒫᕐᓂᐊᖅᑐᓪᓗ choice-ᖃᕈᓐᓃᖃᑦᑕᕐᒪᑕ 
ᑎᑭᑦᑐᓐᓇᖃᑦᑕᓐᖏᒻᒪᑕ ᑕᐃᒃᑯᓄᖓ ᕿᓂᖅᑕᒥᓄᑦ ᐃᓄᖕᓄᑦ ᐱᓕᕆᔪᓐᓇᖅᑐᓄᑦ. ᐱᓕᕆᔪᖃᕈᓘᔭᖅᑑᒐᓗᐊᖅ 
ᖃᒪᓂᑦᑐᐊᕐᒥ ᑭᓯᐊᓂ ᒥᑭᓂᖅᓴᐅᔪᓄᑦ ᑮᓇᐅᔭᓕᐅᓐᖏᓐᓂᖅᓵᕐᔪᖕᓄᒡᒎᖅ ᐱᓕᕆᔪᖃᖅᑑᒐᓗᐊᖅ. ᐃᓛ ᑖᓐᓇ . .  
 

ᐅᖃᖅᑎ: ᒥᔅᑕ ᐊᓚᕋᓚᒃ, ᓯᕿᓐᖑᔭᐃᑦ ᓈᒻᒪᒃᓯᑦᑎᐊᕐᒥᒻᒪᑦ. ᐅᖃᑦᑎᐊᕐᓂᐊᕋᕕᑦ ᐃᒻᒪᖃ ᐊᐱᕆᓚᐅᕐᓗᑎᑦ 
ᑲᔪᓯᑎᑕᐅᔪᓐᓇᕐᒪᖔᖅᐱᑦ, ᒥᔅᑕ ᐊᓚᕋᓚᒃ. 
 

ᐊᓚᕋᓚᒃ: ᖁᔭᓐᓇᒦᒃ. ᐊᐱᕆᓚᐅᕐᒥᓚᑦᓯ ᓂᕈᐊᖅᑕᐅᖃᑎᒋᓯᒪᔭᒃᑲ ᑖᓐᓇ ᐱᐊᓂᒍᒪᒐᒃᑯ ᓇᐃᑦᑑᓕᖅᑑᒐᓗᐊᖅ 
ᐅᐃᒍᒍᓐᓇᕐᒪᖔᒃᑯ. ᖁᔭᓐᓇᒦᒃ. 
 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᐊᐱᕆᒻᒪᑦ ᐊᖏᖅᑕᐅᔪᒪᓪᓗᓂ ᑕᒪᔅᓯᓐᓄᑦ. ᐊᒡᒑᖅᑐᖃᕐᒪᖔᑦ. 
ᐊᒡᒑᖅᑐᖃᓐᖏᒻᒪᑦ. ᑲᔪᓯᒋᐊᕈᓐᓇᖅᓯᔪᑎᑦ, ᒥᔅᑕ ᐊᓚᕋᓚᒃ. 
 

ᐊᓚᕋᓚᒃ: ᖁᔭᓐᓇᒦᕌᓘᕗᓯ, ᐊᓕᐊᓇᐃᑦ. ᐃᓛᒃ ᓂᓪᓕᐊᕐᔪᔪᖃᓚᐅᖅᓯᒪᓐᖏᒻᒪᑦ ᓈᓚᐅᑎᒃᑯᓪᓘᓐᓃᑦ ᓰᐲᓰᒃᑯᑦ 
ᑕᒪᐅᓇᓗ ᓄᓇᓖᑦ ᓈᓚᐅᑎᕋᓛᑎᒍᑦ ᐅᕝᕙᓘᓐᓃᑦ newsletter-ᒐᓛᕈᓗᐃᑦ ᑭᕙᓪᓕᕐᒥᐅᑕᖃᖅᖢᑕᓗ 
ᑐᓴᖅᓴᐅᔪᖃᓚᐅᖅᓯᒪᓇᓂᓗ, “ᐄ, ᐅᑯᐊ ᐅᔭᕋᒃᑕᕆᐊᑦ ᐅᕙᓂ ᐱᒋᐊᓚᖓᓕᖅᑐᑦ. ᑐᓴᕐᓇᕋᓗᐊᖅᖢᑎᒃ, ᐃᓄᐃᑦ 
ᐅᕗᖓ ᓯᕙᓂᕆᑦᑎ. 
 

ᐅᓇ ᑕᑯᔭᖅᑐᖅᓯᐅᒃ ᐃᓄᒃ ᒐᕙᒪᒃᑯᓐᓂᑦ ᓴᓇᔪᖅ, QIA-ᑯᓐᓂᑦ ᓴᓇᔪᖅ, ᕼᐋᒻᓚᒃᑯᓐᓂᑦ ᓴᓇᔪᖅ ᑕᑯᔭᖅᑐᕆᑦᓯᐅᒃ 
ᐱᓕᕆᓚᐅᖅᓯᒪᓐᓂᕈᕕᑦ ᖃᓄᖅ ᐃᓱᒪᔮᕐᓂᕈᕕᑦ.” ᐃᒪᓐᓇᐃᓕᐅᒐᓚᒃᑐᓂᒡᓘᓐᓃᑦ ᐊᔭᐅᕆᐊᖃᓕᖅᑰᖅᑐᖅ ᐅᓇ 
ᒐᕙᒪᒋᔭᕗᑦ, ᐃᑲᔪᕆᐊᖃᓪᓚᕆᓕᖅᑕᕗᑦ. ᑕᐃᒪᐃᓐᓂᐊᓐᖏᒃᑯᑦᑕ ᑕᐃᒪᓐᓇᐃᖏᓐᓇᐅᔭᕐᓂᐊᖅᑐᖅ 
ᑕᐅᕗᖓᓗᒃᑖᑦᑎᐊᒻᒪᕆᒃ. ᖃᐅᔨᒪᓕᓚᐅᖅᓯᒪᔾᔮᓐᖏᑦᑐᑦ ᐃᓕᑦᑎᓚᐅᖅᓯᒪᔾᔮᔪᓐᖏᑦᑐᑦ 
ᐱᓕᕆᔭᕆᐅᓚᐅᖅᓯᒪᔾᔮᓐᖏᑦᑐᑦ. 
 

ᑕᒪᒃᑯᓄᖓ ᐅᖃᕋᓗᐊᖅᑐᒍᑦ ᐊᓕᐊᓇᐃᑦ ᑕᒪᒃᑯᐊ ᓴᖅᑭᑎᖅᐸᓪᓕᐊᓕᕐᒪᑕ ᓄᓇᕗᑦ ᐃᓗᐊᓂ. (ᑐᓵᔨᒃᑯᑦ) ᑕᐃᒪ 
ᐊᔭᐅᖅᑐᖅᐸᑦᓯ, (ᑐᓵᔨᒃᑯᑦ ᓄᖅᑲᖅᑐᖅ) ᓂᕈᐊᖅᑕᐅᓯᒪᖃᑎᒃᑳ, ᑕᐃᒪᓐᓇᐃᑦᑐᒥᒃ ᐱᓕᕆᐊᒃᓴᖃᖃᑕᐅᓐᓂᕈᕕᑦ 
ᓇᖏᖅᓯᒃᑲᓐᓂᕆᐊᖃᓕᖅᑐᑎᑦ ᐊᑐᐃᓐᓇᐅᔪᓂᒃᑯᐊ ᐱᓕᕆᖃᑎᒃᓴᐃᑦ ᐃᓄᐃᑦ ᑕᒫᓂ ᓄᓇᖓᓂᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 



ᐅᓪᓗᑐᐃᓐᓇᖅ, ᔫᓂ 1, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᖁᑦᑎᒃᑐᒧᑦ, ᒥᔅᑕ ᐹᓇᐸᔅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 152 - 2(4): ᖃᐅᒻᒪᖅᑯᑎᑐᖃᐃᑦ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓛᒃᑯᑦ. ᐅᖃᑦᑎᐊᖅᑐᒥᒃ ᑐᓴᓚᐅᖅᐳᖓ from my colleague 
ᐊᕐᕕᐊᕐᒥᐅᑕᖅ. 
 
ᐅᓪᓗᒥᓕ ᓇᖏᖅᓯᔾᔪᑎᖃᖅᑐᖓ, ᐅᖃᖅᑎᑦᑎᔩ, ᑖᒃᑯᐊ ᒐᕙᒪᕗᑦ ᐅᖃᕐᒪᑕ 2012-ᖑᓕᖅᐸᒡᒎᖅ ᑕᒪᒃᑯᐊ 
ᖃᐅᒻᒪᖅᑯᑎᑦ ᑕᒪᒃᑯᐊ ᐊᑐᓗᐊᓐᖏᑦᑐᑦ, ᐃᓛᒃ ᒪᓐᓇ ᐅᖅᑰᓯᕙᓪᓕᐊᓂᖓ ᐱᔾᔪᑎᒋᓪᓗᒍ ᑕᒪᒃᑯᓂᖓ 
ᐱᐅᓂᖅᓴᐅᔪᓂᑦ ᖃᐅᒻᒪᖅᑯᑎᓂᒃ ᐊᑐᓕᖅᑎᑦᑎᖔᕈᒪᖕᒪᑕ ᑕᒪᒃᑯᐊ fluorescent lights-ᕈᔪᐃᑦ ᑕᒪᒃᑯᐊ 
ᐃᑯᒻᒪᖅᑯᑎᓄᑦ ᐊᑐᓗᐊᓐᖏᑦᑐᐃᑦ ᐊᑐᖅᑕᐅᖔᕈᒪᓪᓗᑎᒃ ᑕᐃᒪᓐᓇ ᐸᕐᓇᒐᓱᖕᒪᑕ.  
 
ᐅᖃᖅᑎᑦᑎᔩ, ᑭᒡᒐᖅᑐᕐᕕᒋᔭᓐᓂᑦ ᑕᑉᐹᓂ ᖁᑦᑎᒃᑐᒥ ᑖᖏᓐᓇᓕᖃᑦᑕᕋᑦᑕ ᐃᓛᓐᓂᒃᑯᑦ ᑕᖅᑭᓄᑦ ᑎᓴᒪᑲᓴᖕᓄᑦ 
ᐊᒻᒪ ᖃᐅᒻᒪᖅᑯᑎᓂᒃ ᐊᑐᕐᓂᖅᐹᖑᔪᒍᑦ ᓇᓗᓇᓐᖏᖦᖢᓂ ᑖᒃᑯᓇᓂ ᑭᒡᒐᑐᕐᕕᒋᔭᓐᓂ. ᑭᓯᐊᓂ ᑕᒪᒃᑯᐊ 
ᐊᑭᓕᖕᓂᖅᓴᐅᒻᒪᑕ ᑕᒪᒃᑯᐊ regular ᖃᐅᒻᒪᖅᑯᑎᑦ ᑕᒪᒃᑯᐊ ban-ᑕᐅᔪᒪᔪᑦ, ᐃᓛᒃ ᐊᑐᖅᑕᐅᔪᒪᔪᓐᓃᖅᑐᑦ new 
ᒐᕙᒪᓐᖑᔪᒥᒃ. ᑖᒃᑯᐊ ᐊᑐᖅᑕᐅᔭᕆᐊᖃᕈᓐᓃᕐᓂᐊᕐᒪᑕ 2012-ᒥ ᐊᒻᒪ ᐊᑭᑐᓂᖅᓴᐅᓪᓗᑎᒃ ᑕᒪᒃᑯᐊ 
ᐊᑐᖅᑕᐅᖁᔭᐅᔪᑦ ᑕᒪᓐᓇ ᐅᖅᑰᓯᕙᓪᓕᐊᓂᖅ ᐱᔾᔪᑎᒋᓪᓗᒍ.  
 
ᐊᒃᑐᖅᑕᐅᓂᖅᐹᖑᔮᓘᒐᑦᑕ ᐃᓛᒃ ᑕᒪᕐᒥᑦᑎᐊᖅ ᓄᓇᕘᒥᐅᑦ ᐊᒻᒪ ᑲᓇᑕᒥᐅᑦ ᐊᒃᑐᖅᑕᐅᓂᐊᖅᑐᑦ ᑕᒪᑐᒧᖓ 
ᓇᓗᓇᓐᖏᑦᑐᖅ ᑭᓯᐊᓂ ᐊᑐᕐᓂᖅᐹᖑᖃᑦᑕᖅᑎᓪᓗᒋᑦ ᖃᐅᒻᒪᖅᑯᑎᓂᒃ ᑖᒃᑯᐊ ᑭᒡᒐᖅᑐᖅᑕᒃᑲ, ᑕᒪᓐᓇ 
ᑐᑭᓯᐅᒪᑦᑎᐊᕆᐊᖃᕐᓂᐊᕋᑦᑎᒍ ᑭᓱᑦ ᖃᐅᔨᒪᖅᑯᑎᑦ ban-ᑕᐅᓯᒪᒻᒪᖔᑕ, ᐊᑭᓕᒃᓯᕚᓪᓕᕐᓂᐊᕐᒪᖔᑕᓘᓐᓃᑦ 
ᑕᒪᒃᑯᐊ power bill-ᕗᑦ ᐅᑭᐅᖅ ᑕᐃᒪ ᖁᑦᑎᖕᓂᖅᐹᖑᓂᐊᕐᒥᒻᒪᑕ ᓇᓗᓇᓐᖏᑦᑐᖅ 
ᐃᑯᒪᐃᓐᓇᖃᑦᑕᕆᐊᖃᕐᓂᖅᐳᑦ ᒪᓕᒃᖢᒍ. ᑕᒪᓐᓇ ᐱᔾᔪᑎᒋᓪᓗᒍ ᐅᓪᓗᒥ ᓇᖏᖅᓯᔾᔪᑎᒋᒐᒃᑯ, ᐅᖃᖅᑏ, ᐃᒻᒪᖃ 
ᐊᐱᕐᓱᓇᖅᓯᒃᐸᑦ ᑖᓐᓇ ᐃᑯᒻᒪᖅᑯᑎᓕᕆᔨᒃᑯᑦ ᒥᓂᔅᑕᖓᑦ ᑕᒪᑐᒪ ᒥᒃᓵᓄᑦ ᐊᐱᕐᓱᕐᓂᐊᕋᒃᑯ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᐱᑕᖃᕈᓐᓃᖅᑰᕐᒪᑦ. ᑲᑎᒪᔾᔪᑎᔅᓴᑎᓐᓄᑦ 
ᐅᑎᕐᓗᑕ. ᑲᑎᒪᔾᔪᑎᔅᓴᕗᑦ 4. ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᔅᓴᕗᑦ 5. ᐃᓕᓴᖅᓯᓂᖅ 
ᐳᓛᕆᐊᖅᓯᒪᔪᓂᑦ ᒪᓕᒐᓕᐅᕐᕕᒻᒧᑦ. ᑲᑎᒪᔾᔪᑎᔅᓴᕗᑦ 6. ᐅᖃᐅᓯᒃᑯᑦ ᐊᐱᖅᑯᑏᑦ. ᑐᓄᓂᕐᒧᑦ ᒪᓕᒐᓕᐅᖅᑎ, ᒥᔅᑕ 
ᐊᕐᕚᕐᓗᒃ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 186 - 2(4): ᑮᓇᐅᔭᖃᖅᑎᑕᐅᓂᖓ ᐱᕙᓪᓕᐊᑎᑕᐅᓂᖏᓐᓄᑦ ᓄᓇᕗᒥ ᐋᓐᓂᐊᓯᐅᖅᑏᑦ 

(ᐊᕐᕚᕐᓗᒃ) 
ᐊᕐᕚᕐᓗᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑐᕌᖅᑎᑦᑐᒪᔭᕋ ᐋᓐᓂᐊᖅᑕᐃᓕᒪᔪᓕᕆᔨᒃᑯᑦ ᐃᓄᓕᕆᔨᒃᑯᓄᓪᓗ 
[ᒥᓂᔅᑕᖓᓄᑦ.] 
 
ᐅᖃᖅᑏ, ᓯᕗᓪᓕᖅᐹᒥ ᒥᓂᔅᑕ ᖃᐅᔨᒪᖁᔭᕋ ᐃᑲᔪᖅᑐᖅᑕᒃᑲ ᐃᓕᓐᓂᐊᑎᑦᑎᓂᕐᒥᒃ, ᓴᖅᑭᑎᑦᑎᕙᓪᓕᐊᓂᕐᒥᓪᓗ 
ᐋᓐᓂᐊᕐᕕᒻᒥ ᐋᓐᓂᐊᖅᓯᐅᑎᒃᓴᓂᒃ. ᑕᐃᒪ ᑐᕌᖅᑕᐅᔪᓂᒃ ᑐᓴᖅᑎᑕᐅᓚᐅᕋᑦᑕ ᒪᑯᓂᖓ ᓄᓇᑦᓯᐊᒥ. 
 
ᖃᐅᔨᒪᒐᒪ ᓄᓇᑦᓯᐊᕐᒥ ᐊᑐᕐᓂᐊᕐᒪᑕ ᑮᓇᐅᔭᓂᒃ ᑖᒃᑯᓇᓐᖓᑦ ᑐᓂᔭᐅᔾᔪᑎᒋᔭᖏᓐᓂᑦ ᐋᓐᓂᐊᖅᓯᐅᑎᒃᓴᓄᑦ 
ᓇᔭᓐᖑᐊᒃᓴᓄᑦ. 
 
ᐊᒻᒪᓗ ᖃᑦᓯᓂᒃ ᖄᖓᒍᑦ ᑮᓇᐅᔭᓂᒃ ᓄᓇᕗᒧᑦ ᑐᓂᓯᒃᑲᓂᖅᐸᑦ ᐊᒻᒪᓗ ᖃᓄᖅ ᐊᑐᖅᑕᐅᓂᐊᖅᐸᑦ? ᖁᔭᓐᓇᒦᒃ, 
ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑭᖑᓪᓕᕐᒥ ᑲᑎᒪᑎᓪᓗᑕ ᒫᑦᓯ ᐄᐳᕈᒥ, ᑕᐃᓐᓇ 
ᒥᓂᔅᑕᐅᔪᖅ ᐋᓐᓂᐊᖅᑕᐃᓕᒪᔪᓕᕆᔩᑦ ᔨᐊᓗᓇᐃᒥ ᑲᑎᒪᓚᐅᕐᒪᑕ ᐱᔾᔪᑎᒋᓪᓗᒍ ᑕᒪᓐᓇ ᐱᒋᐊᕈᑕᐅᔪᖅ 
ᑮᓇᐅᔭᐃᑦ ᓄᑖᑦ ᑕᐃᔭᐅᑎᓪᓗᒋᑦ ᐊᑐᖅᑕᐅᔪᒃᓴᐃᑦ ᐅᑭᐅᓄᑦ ᐱᖓᓱᓄᑦ ᐃᓕᖓᓂᐊᖅᑐᑦ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᖅ ᐅᐃᒍᒋᐊᕈᑦ, ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᓇᓗᓇᐃᖅᓯᒃᑲᓐᓂᕈᓐᓇᖅᐹ ᑖᒃᑯᐊ ᑮᓇᐅᔭᐃᑦ ᖃᓄᖅ 
ᓇᓕᐊᓐᓄᑦ ᐊᑐᕐᓂᐊᖅᐸᑦ ᐃᓕᓐᓂᐊᕐᑎᑦᑎᓂᕐᒧᑦ ᐊᒻᒪᓗ ᐃᓱᒫᓗᒃᑐᓄᑦ ᐋᓐᓂᐊᖅᓯᐅᑎᓄᑦ ᖃᓄᖅ 
ᐊᑐᖅᑕᐅᓂᐊᕐᒪᖔᑕ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᖓ ᑖᓐᓇ 
ᐅᖃᐅᓯᕆᓂᐊᖅᑲᐅᔭᕋᓗᐊᕋ ᓴᖅᑭᑎᓪᓗᒍ.  
 
ᑕᐃᒪ ᐅᖃᐅᓯᐅᓚᐅᖅᑐᑦ ᐱᖓᓱᓄᑦ ᓄᓇᓕᔾᔪᐊᖑᔪᓄᑦ ᐊᕕᒃᑐᖅᓯᒪᔪᓂ ᑕᐃᒪ ᐅᑕᖅᑭᔭᕆᐊᖃᕐᒪᑕ ᒪᑯᐊ 
ᓵᑕᐅᓯᒪᔾᔪᑎᕗᑦ ᐱᔾᔪᑎᒋᓪᓗᒋᑦ ᐊᔾᔨᒋᓐᖏᒻᒪᒋᑦ ᐊᖏᐅᑎᒋᓚᐅᖅᓯᒪᔭᑦᑕ ᐃᓗᐊᓂ ᐅᑭᐅᖑᓚᐅᖅᓯᒪᔪᓂ. ᐊᒻᒪᓗ 
ᑖᒃᑯᐊ ᐅᑕᖅᑭᓗᐊᖃᑦᑕᖁᔭᐅᓇᑎᒃ ᑕᑯᔭᐅᔭᕆᐊᓖᑦ. 
 
ᐊᒻᒪᓗ ᐃᓕᑕᖅᓯᓪᓗᑕ ᑖᒃᑯᐊ ᐱᖓᔪᐃᑦ ᐊᕕᒃᑐᖅᓯᒪᔪᒥ ᐅᑭᐅᖅᑕᖅᑐᒥ ᓇᓗᓇᐃᖅᓯᓇᓱᐊᖅᖢᑎᒃ ᑕᒪᒃᑯᐊ 
ᐅᑕᖅᑭᓗᐊᖃᑦᑕᖅᑎᓪᓗᒋᑦ ᑕᑯᔭᐅᔭᕆᐊᓖᑦ ᐊᒻᒪᓗ ᐱᔾᔪᑎᒋᓪᓗᒋᑦ ᑖᒃᑯᐊ ᐃᓕᓴᐃᓂᕐᒥᑦ ᐋᓐᓂᐊᖅᓯᐅᑎᓂᑦ 
ᓇᔭᓐᖑᐊᖑᓂᕐᒧᑦ ᐊᒻᒪᓗ ᐊᑐᒃᑲᓐᓂᕈᒪᓪᓗᑎᒍᑦ ᑕᒪᒃᑯᐊ ᑮᓇᐅᔭᐃᑦ ᐅᑭᐅᖅᑕᖅᑐᒥ ᖃᓄᖅ ᐋᓐᓂᐊᓂᖅ 
ᖃᐅᔨᓇᓱᐊᕐᓂᕐᒧᑦ ᐊᑐᕐᓂᖅᓴᐅᔪᒪᔭᕗᑦ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐊᒡᓘᒃᑲᖅ. ᐊᐃᑉᐹᓂ ᐅᐃᒍᒋᐊᕈᑦ, ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᒥᓂᔅᑕ ᐃᖅᑲᐅᒪᔪᒃᓴᐅᕗᖅ ᑭᖑᓪᓕᕐᒥ ᑲᑎᒪᑎᓪᓗᑕ 
ᓴᖅᑭᑦᑎᓚᐅᖅᓯᒪᖕᒪᑦ ᖃᓪᓗᓈᖑᓐᖏᑦᑐᓄᑦ ᑐᕌᖓᔪᓂᒃ ᐱᒋᐊᓪᓚᐅᑎᒃᓴᓂᒃ ᐃᖅᑭᓕᖕᓄᑦ ᐊᒻᒪᓗ ᐃᓄᖕᓄᑦ 
ᑐᕌᖓᔪᓂᒃ. 
 
ᑐᑭᓯᑎᑕᐅᔪᓐᓇᖅᐱᑖ ᖃᓄᐃᓕᖓᓕᕐᒪᖔᑦ ᑖᒃᑯᐊ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑮᓇᐅᔭᓂᒃ ᑲᓇᑕᐅᑉ 
ᒐᕙᒪᒃᑯᖏᓐᓂᑦ ᐱᔪᓐᓇᕐᓂᐊᕋᑦᑕ ᑕᐃᓐᓇ ᐊᖅᑯᑎᒋᓗᒍ ᖃᓪᓗᓈᖑᓐᖏᑦᑐᓄᑦ ᑐᕌᖓᔪᑦ 
ᐃᓅᓕᓴᐃᔨᑖᖅᐸᓪᓕᐊᓂᐊᕋᑦᑕ ᓄᓇᕗᒥ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ.  
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᑮᓇᐅᔭᑦ ᐱᓯᒪᓕᖅᑕᕗᑦ ᑲᓇᑕᐅᑉ 
ᒐᕙᓚᒃᑯᖏᓐᓂᑦ ᐃᓚᒃᑲᓐᓂᕐᓗᒋᑦ ᐊᒻᒪᓗ  

ᐃᓅᓕᓴᐃᔩᑦ ᐅᓄᖅᓯᕙᓪᓕᐊᑎᓇᓱᒃᖢᑎᒃᑯᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑮᓇᐅᔭᓂᒃ ᐱᓯᒪᓕᖅᑐᑦ. 
 
ᐊᒻᒪᓗ ᑕᒪᑐᒪᓂ ᐱᓇᓱᐊᕈᓯᕐᒥ ᖃᐅᔨᒃᑲᐃᓂᐊᖅᖢᖓ ᖃᓄᖅ ᑕᐃᒃᑯᐊ ᑮᓇᐅᔭᑦ ᐊᒡᒍᖅᑐᖅᑕᐅᓯᒪᓕᕐᒪᖔᖏᑦ 
ᐊᒻᒪᓗ ᖃᓄᖅ ᑮᓇᐅᔭᑦ ᐊᑐᕐᓂᐊᕐᒪᖔᖏᑦ ᓄᓇᕗᑦ ᐃᓗᐊᓂ ᐃᓅᓕᓴᐃᔨᑖᕋᓱᒃᑲᓐᓂᖅᑎᓪᓗᑕ. 
ᐆᒃᑑᑎᖃᕈᓐᓇᖅᑐᖓ ᐊᑕᐅᓯᕐᒥᒃ ᐅᖁᒪᐃᓐᓂᓂᐊᕐᕕᖕᒥ ᐃᖅᑲᓇᐃᔭᖅᑎᒧᑦ ᑐᕌᖓᔪᒥᒃ ᐋᖅᑭᒃᓯᔪᒪᓂᐊᖅᑐᒍᑦ.  
 
ᐊᒻᒪᓗ ᐊᑕᐅᓯᐅᓐᖏᑦᑐᓂᒃ ᓴᖅᑭᑦᑎᓯᒪᔪᒍᑦ ᐃᓕᓐᓂᐊᖅᑎᑦᑎᕙᓪᓕᐊᔪᒪᓪᓗᑕ ᐃᓅᓕᓴᐃᔨᒃᓴᓂᒃ ᓯᓚᑦᑐᖅᓴᕐᕕᒃᑯᑦ 
ᑮᓇᐅᔭᑦ ᑕᐃᒃᑯᐊ ᑲᓇᑕᐅᑉ ᒐᕙᒪᒃᑯᖏᓐᓃᓐᖔᖅᑐᑦ ᐊᑐᕐᓗᑎᒃᑯᑦ. ᓇᒡᒐᔾᔭᒥ ᐊᐃᑉᐹᓂᓘᓐᓃᑦ ᑖᒃᑯᐊ 
ᐅᓂᒃᑲᐅᓯᕆᒃᑲᓐᓂᕐᓂᐊᖅᑕᒃᑲ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐊᒡᓘᒃᑲᖅ. ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓂᒃᑲᐅᓯᖃᕐᓂᐊᕆᕗᖅᑐᖅ ᑕᐃᒪ ᓇᓗᓇᐃᖅᓯᒍᓂ ᓇᒡᒐᔾᔭᐅᒥ 
ᐊᐃᑉᐹᓂᓘᓐᓃᑦ ᒐᕙᒪᒃᑯᑦ ᑎᑎᖅᑲᑎᒍᑦ ᐊᐱᖅᑯᒻᒧᑦ ᑭᐅᔾᔪᑎᑦ ᐅᖃᖅᓯᒪᓚᐅᖅᓯᒪᖕᒪᑦ $2,576,000-ᒎᖅ 
ᐊᑐᖅᑕᐅᓚᐅᖅᓯᒪᔪᑦ ᑕᐃᒃᑯᓄᖓ ᐃᓇᖐᑲᐃᓐᓇᖃᑦᑕᕐᓂᐊᖅᑐᓄᑦ ᐋᓐᓂᐊᓯᐅᖅᑎᓂᒃ ᑲᓇᑕᐅᑉ ᓯᓚᑖᓂ 
ᐃᖅᑲᓇᐃᔭᖅᑎᑖᖑᔪᕕᓃᑦ ᐃᖅᑲᓇᐃᔮᖅᑖᕈᓐᓇᓐᖏᖦᖢᑎᓪᓗ ᑲᓇᑕᐅᑉ ᐃᓗᐊᓂ. 
 
ᐊᒻᒪᓗ ᑎᑎᖅᑲᑎᒍᑦ ᐊᐱᖅᑯᒻᒧᑦ ᑭᒡᒍᑏᑦ ᐃᒪᐃᓕᖓᓚᐅᖅᓯᒪᖕᒥᔪᑦ ᐊᑭᑦᓯᕌᕐᒧᑦ ᒪᓕᒐᕐᓂᐊᕐᕕᖕᒥ 
ᐃᓕᓐᓂᐊᖅᑐᓄᑦ ᐊᑐᖅᑐᕕᓃᑦ $3,041,680-ᖑᔪᕕᓃᑦ. ᑮᓇᐅᔭᑭᑉᐱᒃᓯᓐᓇᖅ ᑕᒫᓂ ᐃᓅᓕᓴᐃᔨᒃᓴᓂᑦ 
ᐃᓕᓐᓂᐊᖅᑎᑦᓯᖔᕆᐊᖃᖅᑐᒍᑦ ᐅᓄᖅᓯᕙᓪᓕᐊᓂᐊᕐᒪᑕ.  
 
ᑖᓐᓇᖃᐃ ᒥᓂᔅᑕᕆᔭᐅᔪᖅ ᐅᓂᒃᑲᐅᑎᖃᕈᓐᓇᖅᐸᑦ ᖃᓄᐃᑦᑐᓂᒃ ᐱᒋᐊᖅᑎᑦᑎᒻᒪᖔᑦ ᐊᒻᒪᓗ ᑕᖅᑳᓐᖓᑦ 
ᑮᓇᐅᔭᖃᖅᑎᑕᐅᓗᑎᒃ ᑲᑐᔾᔨᖃᑎᒌᒡᓗᑎᒃ ᐱᒋᐊᖅᑎᑦᑎᓂᐊᕐᒪᖔᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. (ᑐᓵᔨᑎᒎᕈᓐᓃᖅᑐᖅ) ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 
ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ.  
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑎᑎᕋᖅᑕᐅᓯᒪᓂᐊᕐᒪᑦ ᐊᒻᒪᓗ ᑖᔅᓱᒪ 
ᓂᓪᓕᐅᑎᒋᔭᖏᑦ ᑕᒻᒪᖅᓯᒪᔪᑦ ᐋᖅᑭᒋᐊᕐᓗᒋᑦ, ᑕᐃᒃᑯᐊ ᑕᖅᑳᓐᖔᖅᑐᑦ ᐊᑐᖃᑦᑕᖅᑕᕗᑦ ᐊᑕᐅᓯᐅᓐᖏᑦᑐᓂᒃ 
ᐃᓐᓄᒃᓯᒪᓐᖏᑦᑐᓂᒃ ᐱᑕᖃᖃᑦᑕᕐᒪᑦ ᒫᓐᓇᐅᔪᖅ. ᑕᐃᒃᑯᐊ ᐊᑐᓐᖏᓐᓂᖅᓴᐅᕙᓪᓕᐊᓇᓱᓕᖅᑕᕗᑦ ᑐᒃᓯᕋᐅᒻᒥᒡᓗ 
ᓴᖅᑭᑦᑎᓯᒪᓕᖅᖢᑕ ᐊᑐᓐᖏᓐᓂᖅᓴᐅᒃᑲᓐᓂᕐᓂᐊᕋᑦᑕ ᑕᒪᒃᑯᓂᖓ ᑲᓇᑕᐅᑉ ᓯᓚᑖᓂᓐᖔᖃᑦᑕᖅᑐᓂᒃ ᓄᓇᕗᒻᒥ 
ᐊᒻᒪᓗ ᓄᓇᑦᓯᐊᕐᒥ. 
 
ᐃᓕᓐᓂᐊᖅᑎᑦᑎᕙᓪᓕᐊᔪᒍᑦ, ᐃᓐᓄᒃᑕᐅᓯᒪᓐᖏᑦᑐᖅᑕᖃᕌᖓᑦ ᐊᒻᒪᓗ ᐃᖅᑲᓇᐃᔮᖅᑖᓂᒃ 
ᐃᓐᓄᒃᑕᐅᓯᒪᓪᓚᕆᒋᐊᖃᓲᖑᖕᒪᑦ ᑕᐃᒃᑯᓂᖓ ᑲᓇᑕᐅᑉ ᓯᓚᑖᓂᓐᖔᖅᑐᓄᑦ ᐃᓐᓄᒃᑕᐅᖃᑦᑕᖅᑐᑦ ᐊᒻᒪᓗ ᑲᓇᑕᒥ 
ᐋᓐᓂᐊᓯᐅᖅᑏᑦ ᐊᒥᒐᖅᓯᑎᓪᓗᒋᑦ ᐊᑐᑲᐃᓐᓇᖃᑦᑕᕆᐊᖃᖅᑕᕗᑦ ᐃᓐᓄᐃᑲᐃᓐᓇᕆᐊᖃᕌᖓᑦᑕ ᐃᖅᑲᓇᐃᔮᒥᒃ.  

ᑕᐃᒃᑯᐊ ᒪᓕᒐᓕᐅᕐᕕᖕᒧᑦ ᑐᓴᐅᒪᔾᔪᑏᑦ ᑕᒪᑐᒪᓂ ᓴᖅᑭᑦᑎᒍᒪᓂᐊᖅᑕᒃᑲ ᐊᔪᕐᓇᖅᐸᓪᓘᓐᓃᑦ ᐊᐅᔭᒃᑯᑦ 
ᐊᒻᒪᓘᓐᓃᑦ ᐅᑭᐊᒃᓵᒃᑯᑦ ᓴᖅᑭᑦᑐᒫᕐᓂᐊᖅᑕᒃᑲ.  
 
ᒪᒥᐊᓇᖅᑑᒐᓗᐊᖅ ᑕᐃᒃᑯᐊ ᐅᓪᓗᒥ ᓴᖅᑭᒍᓐᓇᓐᖏᓐᓇᒃᑭᑦ. ᖃᓄᖅᑑᕈᑎᒃᓴᖅᓯᐅᕐᓂᐊᖅᑐᒍᑦ ᐋᓐᓂᐊᓯᐅᖅᑏᑦ 
ᑕᒪᒃᑯᐊ ᐃᖅᑲᓇᐃᔮᖅᑕᖅᑎᑉᐸᓪᓕᐊᓂᐊᕋᑦᑎᒃᑯᑦ ᐊᒻᒪᓗ ᖃᓄᖅ ᐃᓕᓐᓂᐊᖅᑎᑦᑎᕙᓪᓕᐊᓂᐊᕐᒪᖔᑦᑕ 
ᐋᓐᓂᐊᓯᐅᖅᑎᓂᒃ ᐃᓕᓐᓂᐊᖅᑎᑦᑎᕙᓪᓕᐊᓗᑕ, ᐊᒻᒪᓗ ᐃᖅᑲᓇᐃᔮᖅᑖᖅᑎᑉᐸᓪᓕᐊᓗᑎᒃᑯᑦ ᑕᐃᒃᑯᐊ 
ᐱᔭᕇᖅᐸᓪᓕᐊᔪᑦ.  
 
ᓄᓇᓕᖕᓃᒃᑯᐊ ᐃᓕᒃᐸᓪᓕᐊᒍᒪᐃᓐᓇᕐᒪᑕ ᑕᐃᒃᑯᐊ ᐅᑕᖅᑭᓂᕐᒧᑦ ᑐᕌᖓᔪᑦ ᑮᓇᐅᔭᖁᑎᖏᑦ ᐊᑐᕐᓗᒋᑦ ᑕᒪᒃᑯᐊ 
ᐱᕙᓪᓕᐊᑎᑦᑐᒪᓂᐊᖅᑕᕗᑦ. ᑕᒪᒃᑯᐊ ᑲᑎᓕᒫᕐᓗᒋᑦ ᑐᓴᐅᒪᔾᔪᑏᑦ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓛᖅᑐᑦ ᐃᒻᒪᖃ 
ᐅᑭᐊᒃᓵᖅ. 
 
ᐅᖃᖅᑎ: ᒪᒥᐊᓇᖅ. ᖁᔭᓐᓇᒦᒃ, ᒥᓂᔅᑐ. ᐃᖅᑲᐃᑎᒋᐊᒃᑲᓂᕐᓗᓯ ᑖᒃᑯᐊ ᑭᐅᔾᔪᑎᓯ ᓇᐃᓈᖅᓯᒪᒋᐊᕐᓗᒋᑦ 
ᐊᐱᖅᑯᑎᓯᓗ ᓇᐃᓪᓕᒋᐊᖅᓯᒪᓗᒋᑦ. 
 
ᑲᑎᒪᔾᔪᑎᔅᓴᑎᓐᓄᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᑕᓯᐅᔭᕐᔪᐊᒧᑦ ᒪᓕᒐᓕᐅᖅᑎ, ᒥᔅᑐ ᑲᑦᑐᒃ. 
 
ᐊᐱᖅᑯᑦ 187 - 2(4): ᓄᐃᔭᒃ ᐃᓕᓐᓂᐊᕐᕕᒃ ᐅᖅᑰᓴᐅᑎᖓᓄᑦ ᐊᑲᐅᓐᖏᓕᐅᕈᑏᑦ (ᑲᑦᑐᒃ)  
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᐱᖅᑯᑎᒐ ᑐᕌᖅᑎᑦᑐᒪᔭᕋ ᐃᓕᓐᓂᐊᖅᑐᓕᕆᔨᒃᑯᑦ 
ᒥᓂᔅᑕᖓᓐᓄᑦ. 
 
ᐅᖃᖅᑏ, ᓴᓂᑭᓗᐊᕐᒥ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐃᓱᒫᓘᑎᖃᓚᐅᕐᓯᒪᖕᒪᑕ ᐅᖅᑰᓗᐊᖅᑐᐊᓘᖕᒪᑦ 
ᑕᐃᓐᓇ ᓄᐃᔮᑉ ᐃᓕᓐᓂᐊᕐᕕᖓ. ᑖᓐᓇ ᐃᓕᓐᓂᐊᕐᕕᒃ ᑲᐃᕙᑎᑦᑎᔾᔪᑎᓂᒃ ᐊᓂᕐᓵᖅᑐᑦᑎᐊᕐᓇᕐᓂᐊᕐᒪᑦ 
ᑕᐃᒪᐃᑦᑐᖅᓯᐅᒻᒥᒃ ᐊᓄᕆᓯᐅᒻᒥᒃ ᐱᑕᖃᓐᖏᒻᒪᑦ ᐊᒻᒪᓗ ᑕᐃᒪᐃᓐᓂᖓᓄᑦ ᐊᒃᓱᐊᓗᒃ ᐊᒃᓱᕈᖅᑎᑕᐅᖃᑦᑕᖅᑐᑦ 
ᐃᓕᓴᐃᔩᑦ ᐅᖅᑰᓗᐊᖅᑐᒥ ᐃᖅᑲᓇᐃᔭᕋᓱᒃᑎᓪᓗᒋᑦ, ᓂᒡᓕᓇᖅᑐᒥᒃ ᐊᓂᕐᓵᖅᑐᕈᓐᓇᓐᖏᑦᑐᑦ 
ᐋᓐᓂᐊᓕᕐᓴᕋᐃᓲᖑᓪᓗᑎᒡᓗ. ᖃᓄᖅᑑᕈᑎᒋᔭᐅᓂᐊᖅᐸ ᑖᓐᓇ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑐ ᑲᑦᑐᒃ. ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑐ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ) ᖁᔭᓐᓇᒦᒃ, ᐅᖃᖅᑏ. ᐄ, ᑖᓐᓇ ᖃᐅᔨᒪᑦᑎᐊᖅᑐᖅ ᐊᑭᑐᔪᖅᑐᕈᑎᒃᓴᓂᑦ 
ᐱᓕᕆᐊᖃᕋᓱᒃᑲᑦᑕ ᐊᒻᒪᓗ ᓴᓂᑭᓗᐊᕐᒥ ᐃᓕᓐᓂᐊᕐᕕᓕᐅᕈᒪᓪᓗᑕ ᓄᑖᒥᒃ.  
 
ᑖᓐᓇ ᖃᐅᔨᒪᓚᐅᓐᖏᓇᒃᑯ ᐃᓱᒫᓘᑎᒋᔭᐅᔪᖅ ᓴᓂᑭᓗᐊᕐᒥᐅᓄᑦ. ᖃᐅᔨᒋᐊᒃᑲᓐᓂᓚᐅᕐᓗᒍ 
ᑲᒪᒋᒋᐊᒡᓚᒃᑲᓐᓂᕐᓂᐊᖅᐸᕗᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑐ. ᓯᕗᓪᓕᖅᐹᖅ ᐅᐃᒍᒋᐊᕈᑦ, ᒥᔅᑐ ᑲᑦᑐᒃ. 

ᑲᑦᑐᒃ: ᓇᑯᕐᒦᒃ, ᐅᖃᖅᑎᑦᓯᔩ. ᐊᒻᒪ ᓇᑯᕐᒦᒃ ᒥᓂᔅᑐ. ᑭᓯᐊᓂ ᐊᐱᕆᒍᒪᔭᕋ ᖃᖓ ᑕᒪᓐᓇ 
ᐱᓕᕆᐊᒋᒋᐊᓐᓂᐊᕐᒪᖔᒍ. ᓇᑯᕐᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑐ ᑲᑦᑐᒃ. ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑐ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᒫᓐᓇ ᑐᓴᓕᑕᐃᓐᓇᕋᒪ ᑖᔅᓱᒧᖓ ᒪᓕᒐᓕᐅᖅᑎᒧᑦ 
ᐅᖃᕈᓐᓇᖅᑐᖓ ᑐᓴᐅᒪᔾᔪᑏᑦ ᐱᑐᐊᕈᒃᑭᑦ ᑲᒪᒋᑦᓴᐅᑎᒋᓂᐊᖅᑕᒃᑲ. ᐃᖅᑲᓇᐃᔭᑦᑎᐊᕆᐊᖃᕋᓗᐊᕐᒪᑕ 
ᐊᑦᑕᓇᔾᔭᐃᕐᓯᒪᑦᑎᐊᕐᓗᑎᒃ ᐃᓕᓴᐃᔩᑦ ᐊᒻᒪᓗ ᐃᓕᓴᖅᑏᑦ ᐃᓕᓐᓂᐊᕆᐊᓖᑦ.  
 
. . . ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑐ. ᐊᐃᑉᐹᓂ ᐅᐃᒍᒋᐊᕈᑦ, ᒥᔅᑐ ᑲᑦᑐᒃ. 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᑦᓯᔩ. ᑭᓯᐊᓂ ᑖᓐᓇ ᒪᐃ 7 ᑕᐃᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᑖᑦᓱᒥᖓ 
ᐃᓱᒫᓘᑎᖃᓕᓚᐅᕐᒪᑕ ᑕᐃᒃᑯᐊ ᐃᓕᓐᓂᐊᑦᓯᐊᕆᐊᖃᕐᒪᑕ ᐊᒻᒪ ᑕᐃᒃᑯᐊ ᐃᓕᓴᐃᔩᑦ ᐱᓇᓱᕝᕕᖃᑦᓯᐊᕆᐊᖃᕐᒪᑕ 
ᑕᒪᓐᓇ ᐃᓱᒪᒋᔭᐅᑦᓯᐊᓂᐊᖅᑯᖅ ᐊᒻᒪ ᑖᓐᓇ ᑕᑯᓂᐊᖅᐸᕋ ᐊᐱᕐᓱᓚᖓᓕᖅᐸᑦ. ᓇᑯᕐᒦᒃ, ᐅᖃᕐᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ. ᐊᐱᖅᑯᒻᒥᒃ ᑐᓴᓐᖏᓐᓇᒪ. ᒥᓂᔅᑐ ᐲᑯ ᓂᓪᓕᖅᐱᒋᔪᒪᒍᕕᐅᒃ. ᒥᓂᔅᑐ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ) ᖁᔭᓐᓇᒦᒃ, ᐅᖃᖅᑏ. ᑕᐃᒫᑐᐃᓐᓇᖅ ᑕᐃᒃᑯᐊ ᐱᓯᒪᔭᒃᑲ ᕿᒥᕐᕈᓇᖅᓯᒪᒐᒃᑭᑦ 
ᑭᓱᓂᒡᓗ ᐃᓱᒫᓘᑎᒋᔭᐅᔪᓂᒃ ᑐᕌᖓᔪᓂᒃ ᑕᑯᓐᖏᖦᖢᖓ, ᑐᓴᕆᐅᕋᒃᑯᐃᓛᒃ. 
 
ᐅᖃᖅᑏ ᑖᓐᓇ ᒪᓕᒐᓕᐅᖅᑎ ᓇᓗᓇᐃᕐᕕᒋᔪᒪᔭᕋ ᑖᓐᓇ ᑲᒪᒋᑦᓴᐅᑎᒋᓂᐊᖅᑕᕋ ᐊᒻᒪᓗ ᐃᖅᑲᓇᐃᔭᖅᑏᑦ 
ᒫᓐᓇᓘᓐᓃᑦ ᐱᓕᕆᓇᓱᓯᑲᐅᑎᒋᔪᒃᓴᐅᕗᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑐ. ᐅᖃᓯᒃᑯᑦ ᐊᐱᖅᑯᑏᑦ. ᖁᕐᓗᖅᑑᒧᑦ ᒪᓕᒐᓕᐅᖅᑎ, ᒥᔅᑐ ᐃᕝᔭᕈᑕᐃᓚᒃ. 
 
ᐊᐱᖅᑯᑦ 188 - 2(4): ᖁᕐᓗᖅᑑᒥ ᐊᖅᑯᑎᓂᑦ ᐃᓗᐊᓐᖏᓕᐅᕈᑏᑦ (ᐃᕝᔭᕈᑕᐃᓚᒃ) 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᐱᖅᑯᑎᒐ ᓄᓇᓕᓐᓂ ᒐᕙᒪᓐᓄᓪᓗ ᐱᔨᑦᑎᖅᑎᓄᑦ 
ᒥᓂᔅᑕᕆᔭᐅᔪᒧᑦ ᑐᕌᖅᑎᑦᑐᒪᔭᕋ.  
 
ᒪᓕᒐᓕᐅᖅᑏᑦ ᐅᖃᐅᓯᖏᑦᑎᒍᑦ ᓴᖅᑭᑦᑎᖃᐅᒐᒪ ᑕᐃᒃᑯᐊ ᖁᕐᓗᖅᑑᕐᒥ ᐊᖅᑯᑏᑦ 
ᓴᓇᔭᐅᒃᑲᓐᓂᕆᐊᖃᕐᓂᖏᓐᓂᒃ. ᐅᑭᐊᒃᓵᖑᓕᖅᑐᖅ ᑖᓐᓇ ᒥᓂᔅᑕᕆᔭᐅᔪᖅ ᓄᓇᑦᑎᓐᓄᑦ ᐳᓛᕆᐊᓚᐅᕐᓯᒪᔪᖅ 
ᐊᒻᒪᓗ ᑕᑯᖅᑯᑎᓚᐅᖅᖢᒍ ᖃᓄᐃᑦᑐᓂᒃ ᐅᖁᒪᐃᒃᓴᐅᑎᓂᒃ ᓵᓐᖓᔭᐅᖃᑦᑕᕐᒪᖔᑦ ᑕᐃᒃᑯᐊ ᓂᕈᐊᖅᑎᒃᑲ. 
ᑕᑯᖅᑯᑎᓚᐅᖅᑕᕋ ᐊᖅᑯᑎᒃᑎᖕᓂᒃ ᐊᒻᒪᓗ ᓵᓪᓕᕙᓪᓕᐊᓗᐊᓕᕐᓂᖏᓐᓂᒃ. ᑖᓐᓇᖃᐃ ᒥᓂᔅᑕᕆᔭᐅᔪᖅ 
ᐅᖃᐅᔾᔨᔪᓐᓇᖅᐳᖅ ᖃᓄᖅ ᐊᖅᑯᑎᓕᕆᓂᕐᒧᑦ ᐊᑲᐅᓐᖏᓕᐅᕈᑏᑦ ᖁᕐᓗᖅᑑᒥ ᑲᒪᒋᔭᐅᓂᐊᕐᒪᖔᖏᓐᓂᒃ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᓄᓇᓕᓐᓂ ᒐᕙᒪᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐸᕋᐅᓐ. 
 



ᐅᓪᓗᑐᐃᓐᓇᖅ, ᔫᓂ 1, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓛᒃ ᖁᕐᓗᖅᑑᒦᓚᐅᕋᒪ ᑖᓐᓇ 
ᓄᓇᖃᑦᓯᐊᖅᑐᐊᓘᒻᒪᑦ, ᓄᓇᖓ ᑲᔾᔮᓇᖅᑐᐊᓘᒻᒪᑦ ᐱᐅᔭᕆᐊᖃᒻᒪᑦ.  
 
ᑕᐃᒪ ᐃᓕᑦᑎᔾᔪᑎᒋᓚᐅᕋᒃᑯᓘᓐᓃᑦ ᑕᐅᕙᓂ ᑕᑯᒐᒪ ᐊᒥᓱᓂᓪᓗ ᓄᓇᓕᓐᓂ ᑕᑯᓯᒪᑉᓗᖓ ᑕᐃᒃᑯᐊ ᐊᔪᖅᓴᖅᑐᖅ 
ᓯᐅᕋᖅᑕᓂᕐᒧᑦ. ᑖᓐᓇ ᓄᓇᓕᐊ ᑕᐃᒪᓐᓇᐃᖃᑕᐅᒻᒪᑦ ᐊᔪᖅᓴᕐᓂᑯᐊᓄᑦ ᓯᐅᕋᖅᑕᕐᕕᒻᒧᑦ, ᓯᐅᕋᐃᑦ 
ᓈᒻᒪᑦᓯᐊᕆᐊᖃᖃᑦᑕᓂᕐᒪᑦ. ᑕᒪᓐᓇᑦᑕᐅᖅ ᐃᓕᑉᐸᓪᓕᐊᒐᒃᑯ ᐊᑯᑉᓕᕇᓐᓂᖅ, ᓯᐅᕋᖅᑕᕐᓂᖅ, ᐅᔭᕋᓛᑦ ᑕᒪᒃᑯᐊ 
ᐅᕝᕙᓘᓐᓃᑦ ᑭᓂᐸᐃᓐᓇᓱᖅᑐᑦ ᑕᐃᒃᑯᐊ ᐊᑯᑉᓕᕇᑦᓯᐊᕐᓗᑎᒃ ᐊᖅᑯᒻᒧᑦ ᐃᓕᔭᐅᔭᕆᐊᖃᖃᑦᑕᕐᓂᕐᒪᑕ. 
ᖁᓪᓗᖅᑑᖅ ᑕᐃᒪ ᐃᓚᒋᔭᐅᖃᑕᐅᒻᒪᑦ ᑖᒃᑯᓄᖓ ᐊᔪᖅᓴᖅᑐᓄᑦ. ᐸᕐᓇᒃᑕᐅᕙᓪᓕᐊᒻᒪᑕ ᑕᐃᒪᓐᖓᑦ 
ᐊᐅᓪᓚᓚᐅᖅᑎᓪᓗᖓ. ᐅᖃᐅᓯᐅᖏᓐᓇᖅᑐᑦ ᑖᒃᑯᐊ CGS-ᑯᑦ ᐱᓕᕇᓐᓇᖅᑐᑦ. 
 
ᐊᒻᒪᓗ ᑮᓇᐅᔭᕐᒥᒃ ᑐᓂᓯᓯᒪᖃᑦᑕᖅᑑᒐᓗᐃᑦ Hᐋᒻᓚᒃᑯᓐᓄᑦ ᑕᒪᐃᓐᓄᑦ ᓄᓇᓕᓐᓄᑦ ᑕᒪᒃᑯᓂᖓ ᐊᖅᑯᑎᓂᒃ 
ᓄᓇᓖᑦ ᐃᓗᐊᓂ ᐋᖅᑭᒃᓲᑕᐅᓂᐊᖅᑐᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᑲᖏᖅᓯᓂᐅᑉ ᐅᐊᓐᓇᖓᓄᑦ ᒪᓕᒐᓕᐅᖅᑎ, ᒥᔅᑕ ᑰᓕ. 
 
ᐊᐱᖅᑯᑦ 189 - 2(4): ᑮᓇᐅᔭᖃᖅᑎᑕᐅᓂᖅ ᒐᕙᒪᑐᖃᒃᑯᓐᓂᑦ ᕿᓂᖅᑎᓄᑦ ᑐᐊᕕᕐᓇᖅᑐᓕᕆᔨᓄᓪᓗ 

(ᑰᓕ)  
ᑰᓕ: ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᐱᖅᑯᑎᒋᔪᒪᔭᕋ ᑖᑦᓱᒧᖓ ᓱᓕ ᒥᓂᔅᑕᒧᑦ, search and rescue ᒥᒃᓵᓄᑦ 
ᑐᕌᖓᔪᖅ.  
 
ᑕᐃᓐᓇ ᐃᑉᐸᒃᓵᓂ ᐅᖃᐅᓯᕆᓚᐅᖅᑕᖓ, ᑲᓇᑕ ᒐᕙᒪᒃᑯᓐᓂᑦ ᑮᓇᐅᔭᖅᑖᓂᐊᕐᒪᑕᒎᖅ ᓄᓇᕗᑦ ᒐᕙᒪᑦ $1 
ᒥᓕᐊᓐ ᐅᑭᐅᓄᑦ ᐱᖓᓱᓄᑦ ᐊᑐᕐᓂᐊᖅᖢᓂ, ᑖᓐᓇ $1 ᒥᓕᐊᓐ ᑕᐃᒃᑯᓄᖓ 3 territories, ᐱᖓᓲᔪᑦ, ᔫᑳᓐ, 
[ᓄᓇᑦᓯᐊᖅ] ᐊᒻᒪ ᑖᓐᓇ ᐊᕕᑦᑐᕐᓂᖓ ᑕᐅᑐᕋᓐᓈᕈᑦᑎᒍ ᐅᑭᐅᑦ ᐱᖓᓲᓂᐊᖅᑐᑦ. ᐃᒻᒪᖃ ᐅᑭᐅᑦ ᐱᖓᓱᑦ 
ᓈᑉᐸᑕ $33 ᒥᓕᐊᓐᒐᓚᓐᓂᒃ ᐊᑐᕐᓂᐊᕐᒪᑦ ᓄᓇᕗᑦ ᒐᕙᒪᑦ. ᐊᕐᕌᒍᑕᒫᑦ $10 ᒥᓕᐊᓐᖑᓂᐊᖅᑐᒃᓴᐅᓪᓗᓂ 
ᐅᖓᑎᐊᕐᔪᐊᓂᓘᓐᓃᑦ.  
 
ᒥᓂᔅᑕ ᐊᐱᕆᔪᒪᔭᒋᑦ, ᑖᓐᓇ ᐃᑲᔪᖅᑐᑦᓯᐊᖅᖢᒍ ᓲᕐᓗ ᑐᑭᓯᐅᒪᑎᑦᑎᒐᓱᖕᓂᕐᒧᑦ ᒪᑯᓄᖓ ᐱᓗᐊᖅᑐᒥᒃ 
ᐅᖃᖅᓯᒪᔫᔮᕐᒪᑦ, ᒪᒃᑯᒃᑐᓄᓪᓗ ᑐᑭᓯᐊᒋᐊᖃᕐᓂᖏᓐᓄᑦ ᐊᒻᒪ ᓄᓇᖃᖅᑳᓐᓂᑯᑦ ᓄᓇᖏᓐᓄᑦ ᐊᒻᒪ tourists 
ᒥᒃᓵᓄᑦ. ᑕᐃᒪᐃᓕᖓᓂᐊᖅᑎᓪᓗᒍ ᑖᓐᓇᖃᐃ ᑮᓇᐅᔭᖅ ᐊᑐᕐᓂᐊᖅᑐᖅ ᑕᕝᕗᖓ headquarters-ᖏᓐᓇᕐᒧᑦ 
ᐊᑐᖅᑕᐅᓂᐊᓐᖏᒃᑲᓗᐊᖅᐸ ᓄᓇᓕᖕᓄᑦ ᐊᕕᑦᑐᖅᑕᐅᔾᔫᒥᓂᐊᕋᓗᐊᖅᐹ ᐃᓚᖓ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐱᓕᕆᐊᓕᒃ ᓄᓇᓕᓐᓂ ᒐᕙᒪᓕᕆᓂᕐᒧᑦ, ᒥᔅ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᑕᐃᓐᓇ ᑮᓇᐅᔭᖏᓛᖅ $1 ᒥᓕᐊᓐᖑᖕᒪᑦ, 
ᐱᖓᓱᓄᑦ ᐊᕕᑦᑐᖅᓯᒪᔪᓄᑦ ᐊᑐᕐᓂᐊᕐᒪᑦ.  
 
ᐃᓛᒃ, ᑕᐃᓐᓇ ᓱᓕ ᖃᐃᑕᐅᓚᐅᓐᖏᑎᓪᓗᒍ ᐸᕐᓈᓂᓐᖏᑦᑐᒍᑦ ᓱᓕ ᐸᕐᓇᒃᑲᓐᓂᕐᓂᐊᕋᓗᐊᖅᑐᒍᑦ ᐊᒻᒪ ᑕᐃᒪ 
ᐅᔾᔨᕈᓱᓐᓂᐊᖅᐳᒍᑦ ᓄᑖᖑᕙᓪᓕᐊᑐᐃᓐᓇᕐᒪᑕ ᑕᒪᒃᑯᐊ ᑐᐊᕕᕐᓇᖅᑐᓄᑦ ᐊᑐᖅᑕᐅᔭᕆᐊᓖᑦ ᐊᒻᒪ ᑕᐃᒪ ᐅᑭᐅᖅ 
ᖃᐅᔨᓚᐅᕋᑦᑕᓘᓐᓃᑦ ᐃᖃᓗᖕᓂ ᐊᓄᕌᖅᔪᐊᖅᑐᕐᔪᐊᒻᒪᕆᐊᓘᓚᐅᕐᒪᑦ ᑕᐃᔅᓱᒪᓂ, ᑕᒪᒃᑯᐊᑦᑕᐅᖅ 
ᖃᐅᔨᔭᐅᒃᑲᓐᓂᕆᐊᖃᕐᓂᐊᕐᒪᑕ. ᐊᒻᒪ ᓲᕐᓗ ᑕᐃᓐᓇ ᐃᑉᐸᒃᓴᖅ ᐊᐱᖅᑯᑕᐅᓚᐅᖅᑐᖅ ᑲᑎᒪᔨᐅᖃᑎᒪ 
[ᑲᖏᖅᑐᒑᐱᒥᐅᑕᐅᒻ] ᐊᐱᖅᑯᑎᒋᓚᐅᖅᑖ, ᑕᐅᓇᓐᖓᑦ ᑕᕆᐅᑉ ᐊᑖᓂᒃ ᐱᔪᖅ.  
 
ᑕᒪᒃᑯᐊ ᑕᑯᔭᐅᒃᑲᓐᓂᕆᐊᖃᕐᓂᐊᕐᓕᕐᒪᑕ ᐊᔾᔨᒌᓐᖏᑦᑐᕈᓈᓐ, ᑕᒡᕙᓂ ᐃᓗᐊᓂ ᑮᓇᐅᔭᐅᑉ 
ᐃᓗᐊᓃᓐᓂᐊᖅᑐᒃᓴᐅᒻᒪᑕ ᐸᕐᓇᒍᑕᐅᒃᑲᓐᓂᕐᓗᑎᒃ ᐊᒻᒪᓗ ᑕᐃᒃᑯᐊ [ᒐᕙᒪᑐᖃᒃᑯᑦ] ᓴᓇᖃᑎᒌᒃᑲᓐᓂᕐᓂᐊᖅᐸᕗᑦ 
ᑕᒪᑐᒪ ᒥᒃᓵᓄᑦ ᑕᒪᒃᑯᐊ ᐊᖏᓕᖅᐸᓪᓕᐊᑐᐃᓐᓇᕐᒪᑕ ᑐᐊᕕᓐᓇᖅᑐᐃᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᖅ ᐅᐃᒍᒋᐊᕈᑦ, ᒥᔅᑕ ᑰᓕ. 
 



ᐅᓪᓗᑐᐃᓐᓇᖅ, ᔫᓂ 1, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᑰᓕ: ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᖁᔭᓐᓇᒦᖅᖢᒍ.  
 
ᐆᒥᖓ ᒥᓂᔅᑕ ᐃᓱᒪᓇᔭᖅᐸᑦ ᖁᓚᕐᓇᓐᖏᑦᑎᐊᕐᒪᓪᓕ ᑕᐃᒃᑯᐊ ᐅᕙᓂ ᑕᐃᔭᐅᓯᒪᖃᑕᐅᔪᑦ ᐳᓚᕋᖅᑏᒡᒎᖅ 
ᐃᓄᐃᑦ ᓄᓇᖓᓄᑦ ᐅᕝᕙᓘᓐᓃᑦ ᔫᑳᓐ, ᓄᓇᑦᓯᐊᕐᒥᐅᓄᓪᓘᓐᓃᑦ. ᑖᒃᑯᐊᓕ ᑲᒪᒋᔭᐅᒋᐊᖅᐸᑕ ᑕᐃᒃᑯᐊ ᓄᓇᕗᑦ 
Tourism-ᑯᒐᓚᐃᑦ ᖁᓚᕐᓇᓐᖏᑦᑐᖅ ᑮᓇᐅᔭᒥᒃ ᓂᖏᕈᒪᓂᐊᕐᒪᑕ ᐳᓚᕋᖅᑐᑦ ᒥᒃᓵᓄᑦ ᐅᔾᔨᕈᓱᓕᕈᑎᒃᓴᖏᓐᓂᒃ.  
 
ᑭᓯᐊᓂ ᓄᓇᕗᑦ, ᒪᒃᑯᒃᑐᓪᓗ, ᐊᒻᒪᓗ ᒪᑯᐊ ᓄᓇᖃᖅᑳᕐᓂᒃᑯᑦ ᓄᓇᖏᑦ ᐱᔾᔪᑎᒋᓪᓗᒋᑦ, ᒥᓂᔅᑕᖃᐃ 
ᐅᐱᒍᓱᑦᑎᐊᕈᓐᓇᕋᔭᖅᐳᖅ ᑕᐃᒃᑯᐊ ᐃᓐᓇᐃᓪᓗ ᐃᓕᓯᒪᔪᑦ ᑐᓴᐅᒪᖁᔭᖏᑦ ᑎᑎᕋᖅᓯᒪᑦᑎᐊᓕᕋᔭᖅᐸᑕ. ᑖᓐᓇ 
consultants-ᓄᑦ ᐊᑐᖅᑕᐅᑐᐃᓐᓇᓐᖏᓪᓗᓂᖃᐃ ᑕᐃᒪᓐᓇ ᐱᒋᐊᕈᓐᓇᕋᔭᖅᐳᑎᓇᐃ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᓄᓇᓕᓐᓂ ᒐᕙᒪᓕᕆᓂᕐᒧᑦ ᐱᓕᕆᐊᓕᒃ, ᒥᔅ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄᓗᐊᒻᒪᕆᐊᓗᒃ ᑕᐃᒪ ᑖᒃᑯᐊ ᒪᒃᑯᒃᑐᓇᐃ 
ᐃᓱᒪᒋᓗᐊᖅᐸᕗᑦ ᐊᐅᓪᓚᕋᔪᒃᓯᒻᒪᑕᑦᑕᐅᖅ ᐊᔪᕈᓐᓃᕆᐊᖃᕐᒥᒻᒪᑕ ᓇᖏᐊᕐᓇᖅᑐᑦ ᑕᒪᒃᑯᐊ 
ᖃᐅᔨᔭᐅᒃᑲᓐᓂᕆᐊᖃᕐᒪᑕ ᒪᒃᑯᒃᑐᓄᑦ. ᑕᐃᒃᑯᐊᑦᑕᐅᖅ ᐊᖅᑯᑎᒋᔪᒪᓇᔭᕋᒃᑭᑦ, ᐃᓛᒃ ᑎᓕᓯᓇᔭᖅᑐᖓ ᑕᐃᒃᑯᓂᖓ 
ᐃᓕᓐᓂᐊᖃᑦᑕᕐᓂᐊᖅᑐᓂᒃ ᐅᕙᒍᑦ ᐱᓕᕆᕝᕕᒋᔭᑦᑎᒍᑦ ᐊᖅᑯᑕᐅᓂᐊᖅᐸᑦ, ᐊᖅᑯᑕᐅᓂᐊᕐᒪᓂᓛᒃ.  
 
ᐃᓐᓇᑐᖃᐃᑦ ᐃᓚᐅᓂᖅᓴᐅᓪᓗᑎᒃ ᑕᒪᒃᑯᐊ consultant-ᖑᓐᖏᓐᓂᖅᓴᐅᔪᑦ. ᐄ, ᐊᖏᖃᑎᒌᑦᓯᐊᖅᑕᒃᑭᑦ 
ᑖᔅᓱᒧᖓ ᑲᑎᒪᔨᐅᖃᑎᒐ ᑲᖏᕐᖠᓂᕐᒥᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂ ᐅᐃᒍᕆᐊᕈᑦ, ᒥᔅᑕ ᑰᓕ. 
 
ᑰᓕ: ᐅᖃᖅᑏ, ᖁᔭᓐᓇᒦᒃ. ᐊᒻᒪ ᑖᓐᓇ ᖁᔭᓐᓇᒦᒃ ᒥᓂᔅᑕ.  
 
ᑖᓐᓇ ᓂᕆᐅᒋᓂᐊᖅᐳᕗᓐ ᑕᐃᒪᓐᓇᐃᑉᐹᓪᓕᕈᓐᓇᕐᒪᑕ. ᐅᖃᕈᑎᒋᓚᐅᖅᑕᕋ ᐳᓚᕋᖅᑎᓪᓗᑕ ᐅᓇᓂ ᓄᓇᕕᒃᒥ 
ᐊᕐᕌᓂᐅᓚᐅᖅᑐᖅ. ᑕᐃᓐᓇ ᐃᓄᒃ ᓇᒻᒥᓂᖅ ᐊᖑᑦ ᐃᓄᓪᓚᕆᐅᒐᒥ ᐱᓕᕆᐊᖃᖅᑐᕕᓂᐅᓚᐅᖅᑐᖅ ᑕᒪᑐᒥᖓ, 
information. ᐃᒃᐱᐊᕐᔪᒻᒥᐅᑕᑯᓗᖕᒥᒃ ᓴᓇᓯᒪᔪᖅ, ᓱᓇᓂᒃ ᓇᒃᓴᖃᑦᑕᕆᐊᖃᕐᒪᖔᑦᑕ ᓯᓚᒥᓪᓗ 
ᐅᔾᔨᕈᓱᒋᐊᖃᕐᓂᖏᓐᓂᒃ ᒪᒃᑯᒃᑐᓄᑦ ᑐᓂᐅᖅᑲᐅᑎᒋᖃᑦᑕᖅᑕᖓ.  
 
ᐊᔪᕐᓇᓐᖏᑦᑐᖅ ᑕᐃᒪᐃᓕᖓᔪᒥᒃ regions ᐊᔾᔨᒌᓐᖏᒻᒪᑕ ᐅᓗᕆᐊᓇᖅᑐᖅᑕᖃᕐᖢᑎᒡᓗ, ᓲᕐᓗ ᒪᐅᓐᖓᕋᒪ ᒫᓂ 
ᐅᓗᕆᐊᓇᖅᑐᓂᒃ ᑕᑯᖃᑦᑕᓚᐅᖅᑐᖓ ᓯᑯᕙᓪᓕᐊᓕᓵᖅᑎᓪᓗᒍ ᑭᕙᓪᓕᕐᒥ ᐱᑕᖃᓐᖏᑦᑐᖅ. ᐊᔾᔨᒌᓐᖏᒻᒪᑕ 
ᐅᕙᓃᓐᓇᖅ ᓴᓇᔭᐅᓂᖅ ᐊᔪᕐᒪᑕ. ᑖᓐᓇ ᑕᐃᒪᐃᒍᓐᓇᕋᔭᕈᕕᑦ ᖁᔭᓐᓇᒦᖅᑕᐅᑦᑎᐊᕐᓂᐊᕋᕕᑦ 
ᐃᑲᔪᖅᑐᑦᑎᐊᖅᐸᒋᑦ. ᑕᐃᒃᑯᐊᓗ ᑲᑎᒪᔨᕋᓛᑦ ᐱᓕᕆᖃᑎᒋᑦᓯᐊᕐᓂᐊᖅᐱᒋᖅᑲᐃ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᓄᓇᓕᓐᓂ ᒐᕙᒪᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᖔ, ᐅᖃᖅᑎᑦᓯᔩ. ᐄ, ᑕᐃᒃᑯᐊ ᓄᓇᓕᓐᓂ ᑲᑎᒪᔨᕋᓛᑦ 
ᐊᖅᑯᑎᒻᒪᕆᐊᓗᒋᓲᕆᒐᑦᑎᒍ ᐊᒻᒪ ᐃᓕᑕᕆᔭᐅᑦᓯᐊᖅᓯᒪᑉᓗᑎᒃ ᑕᐃᒃᑯᐊᓕ ᐊᖅᑯᑎᒋᓂᐊᖅᑕᕗᑦ ᓲᖃᐃᒻᒪ 
ᖃᐅᔨᒪᓂᖅᓴᐅᒻᒪᑕ ᓄᓇᒻᒥᓂᒃ. 
 
ᐊᒻᒪ ᓇᐃᑦᑐᒥᒃ ᐅᖃᕈᒪᑉᓗᖓ, ᑕᐃᓐᓇ ᐃᓅᔪᓐᓃᖅᓯᒪᔫᒐᓗᐊᖅ ᐅᐃᓂᐸᐃᒡᒦᑦᑐᓂ ᐊᓯᐅᔨᔪᒪᓐᖏᒧᑦᑕᐅᖅ 
ᐅᖓᓯᑦᑐᐊᓗᒻᒧᑦ ᐱᓱᖃᑦᑕᓕᓚᐅᕐᒪᑦ ᑕᒪᑯᓂᖓ ᓇᓗᓇᐃᒃᑯᑦᑎᒥᐊᖅᓱᓂ ᖃᐅᔨᒪᓂᐊᖅᑕᒥᓂᒃ, ᓲᕐᓗ ᐃᓄᐃᑦ 
ᐱᖅᑯᓯᒻᒪᕆᐊᓂᒃ ᐊᑐᖅᓱᓂ ᐅᐃᓂᐸᐃᒡᒥ ᐊᓯᐅᓚᐅᖅᓯᒪᓐᖏᑦᑐᖅ ᑕᐃᒪᓐᖓᑦ 
ᖃᐅᔨᓴᖅᑕᐅᖏᓐᓇᖃᑦᑕᓕᓚᐅᕐᒪᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᖁᑦᑎᒃᑐᒧᑦ ᒪᓕᒐᓕᐅᖅᑎ, ᒥᔅᑕ ᐹᓇᐸᔅ. 



ᐅᓪᓗᑐᐃᓐᓇᖅ, ᔫᓂ 1, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐊᐱᖅᑯᑦ 190 - 2(4): ᖃᐅᒻᒪᖅᑯᑏᑦ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᒪᓕᒐᓕᐅᖅᑏᑦ ᐅᖃᐅᓯᒃᓴᖏᓐᓂᒃ ᐅᖃᐅᓯᒃᓴᕆᖅᑲᐅᔭᕋ ᑖᓐᓇ 
ᑕᒪᒃᑯᐊ ᖃᐅᒻᒪᖅᑯᑏᑦ ᒥᒃᓵᓄᑦ. ᒥᓂᔅᑕ [ᐃᑯᒻᒪᖅᑯᑎᓕᕆᓂᕐᒧᑦ], ᑖᓐᓇ ᐊᐱᕐᓱᕈᒪᓪᓗᒍ. ᑖᒃᑯᐊ 
ᐊᑐᕈᓐᓃᖁᔭᐅᔪᐃᑦ ᑖᒃᑯᓇᓐᖓᑦ new government-ᖑᔪᓂᒃ, ᑖᓐᓇ ᒪᓕᒃᖢᒍ Energy Efficiency Act, ᑖᓐᓇ 
ᒪᓕᒃᖢᒍ ᑕᐃᒪᓐᓇᐃᓕᖓᖕᒪᑦ. ᑖᒃᑯᐊ ᐊᑐᕈᓐᓃᖁᔭᐅᔪᐃᑦ ᖃᐅᒻᒪᖅᑯᑏᑦ ᑖᒃᑯᐊ ᒐᕙᒪᒋᔭᕗᓂᓛᒃ saving-
ᓯᓂᐊᕋᓱᒋᒻᒪᑕ, ᐃᓛ ᐊᑐᓐᖏᐹᓪᓕᕐᓂᐊᕋᓱᒋᒻᒪᑕ ᑕᒫᓂ $73 ᒥᓕᐊᓐᓂᒃ.  
 
ᐅᕝᕙᓘᓐᓃᑦ ᑕᒪᓐᓇ ᐅᖅᑰᓯᕙᓪᓕᐊᓂᕐᒧᑦ ᒪᓕᒃᖢᒍ ᒥᒃᖠᕚᓪᓕᕐᓂᐊᕋᓱᒋᔭᐅᒻᒪᑦ 400,000 tonage-ᒥᑦ. ᑖᓐᓇ 
ᐱᔾᔪᑎᒋᓪᓗᒍ ᑭᒡᒐᖅᑐᖅᑕᓐᓂ ᑖᖏᓐᓇᖃᑦᑕᕐᒪᓂᓛᒃ, ᐅᖃᖅᑲᐅᒐᒪ, ᑕᖅᑭᓄᑦ ᑎᓴᒪᑲᓴᖕᓄᑦ ᐊᒻᒪ 
ᖃᐅᒻᒪᖅᑯᑎᓂᒃ ᐊᑐᕐᓂᖅᐹᖑᓪᓗᑕ. ᑕᐃᒪ ᒐᕙᒪᕗᓪᓕ ᖃᓄᖅ ᑕᒪᑐᒪ ᒥᒃᓵᓄᑦ ᐱᓕᕆᓂᐊᖅᐸᑦ ᑖᒃᑯᐊ ban-
ᑕᐅᓂᐊᖅᑐᑦ ᖃᐅᒪᖅᑯᑏᑦ ᒥᒃᓵᓄᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᐆᒻᒪᖅᑯᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᕝᕙᓂ ᒪᓕᒐᐅᔪᒥᖏᓛᖅ ᑕᕝᕙᓂ ᓯᕗᓪᓕᖅᐹᒥ 
ᐊᐃᑉᐸᖓᓂᓪᓗ ᐅᖃᓕᒫᖅᑕᐅᓂᖓᓂ. 
 
ᐅᖃᕈᓐᓇᖅᑐᖓ ᑖᔅᓱᒧᖓ ᐱᖁᔭᕐᒧᑦ, ᐱᖁᔭᔅᓴᒧᑦ. ᑖᓐᓇᐃᓛᒃ ᐱᐅᔫᑎᒋᑦᑎᐊᕋᑦᑎᒍ ᓄᓇᕗᒻᒥᐅᑕᐅᓪᓗᑕ, 
130,000-ᓂᒃ ᓂᕆᐅᒃᑲᑦᑕ ᐅᖁᒪᐃᓐᓂᖃᖅᑐᓂᒃ, 130,000 ᑕᓐᔅ ᐅᖁᒪᐃᓐᓂᖏᓐᓂᒃ ᐱᑕᖃᓐᖏᑉᐹᓪᓕᕋᔭᖅᑐᖅ.  
 
ᓇᓗᓇᐃᕆᐊᖃᕆᓪᓗᑕᓗ ᐋᔅᑐᕋᐃᓕᐊ, ᐋᓐᑎᐅᕆᐆ, ᓅᕙ ᔅᑰᓯᐊ, ᐊᒻᒪ ᒐᕙᒪᑐᖃᒃᑯᑦ ᐅᖃᖅᓯᒪᓕᕐᖓᑕᑦᑕᐅᖅ 
ᑕᒪᒃᑯᓂᖓ ᐊᑐᖃᑦᑕᕈᓐᓃᕐᓂᐊᕐᓂᕋᖅᑐᑎᒃ. ᖁᔭᓐᓇᒦ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᖅ ᐅᐃᒍᒋᐊᕈᑦ, ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒪᒃᑯᓂᖓ ᖃᐅᒻᒪᖅᑯᑎᓂᒃ ᐊᑐᓕᖅᑎᑕᐅᖁᔭᐅᔪᑦ ᑕᒪᒃᑯᐊ 
ᐊᑭᑐᓂᖅᓵᕐᔫᒻᒪᑕ, ᐸᕐᓇᒃᓯᒪᕙᓪᓕᐊᓕᖅᐹᑦ ᑖᔅᓱᒧᖓ ᐱᓕᕆᕝᕕᖓ ᑕᒪᒃᑯᐊ ᐊᑭᓕᒃᓯᕚᓪᓕᖁᓪᓗᒋᑦ 
ᖃᐅᒻᒪᖅᑯᑏᑦ ᑖᒃᑯᐊ ᐊᑐᖅᑕᐅᖁᔭᐅᔪᑦ ᐱᔾᔪᑎᒋᓪᓗᒋᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᐆᒻᒪᖅᑯᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ ᑮᓇᐅᔭᓂᖏᓛᒃ ᐱᓯᒪᒐᑦᑕ 
ᒐᕙᒪᑐᖃᒃᑯᑦᑎᓐᓂᑦ ᕿᒥᕐᕈᕙᓪᓕᐊᓪᓗᑎᓪᓗ ᑕᐃᒃᑯᐊ ᑐᓂᔭᐅᔪᒫᕐᓂᐊᖅᑐᑎᒃ ᓇᑲᓲᔭᐅᔪᑦ ᑕᒫᓂ ᓄᓇᕗᒻᒥ.  
 
ᑕᐃᒃᑯᐊ ᐊᑕᐅᓯᖅ ᓇᑲᓲᔭᖅ 8,000-10,000-ᓂᑦ ᐃᑲᕐᕋᓂᑦ ᐃᑯᒪᔪᓐᓇᕐᖓᑦ, ᓲᕐᓗ ᖃᐅᔨᒪᓪᓗᑕᓗ ᑕᐃᒃᑯᐊ 
ᐊᑭᑭᓪᓕᕙᓪᓕᐊᔫᔮᑐᐃᓐᓇᖅᑑᒐᓗᐊᑦ ᓇᑲᓲᔭᐅᓕᖅᑐᑦ ᐊᑐᖁᔭᐅᔪᑦ ᐊᑐᓐᖏᓂᖅᓴᐅᔪᑦ ᐆᒻᒪᖅᑯᑎᓂᒃ ᑕᐃᒃᑯᐊ.  
 
ᑕᒪᒃᑯᐊ ᓲᕐᓗ ᐃᒐᐅᑉ ᐃᓗᐊᓂ ᓇᑲᓲᔭᕈᓗᐃᑦ ᓯᓚᒥᓘᓐᓃᑦ ᑕᒪᒃᑯᐊ ᓄᖅᑲᖅᑎᔾᔮᓐᖏᑕᕋᓗᐊᕗᑦ. 

ᑭᓯᐊᓂᓕ ᐊᑐᐃᓐᓇᖃᑦᑕᖅᑕᑦᑎᓐᓂᒃ ᐃᓪᓗᑦᑎᓐᓂᑦ ᑕᐃᒃᑯᐊ ᐃᓱᒪᒋᓗᐊᖅᑕᕗᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂ ᐅᐃᒍᒋᐊᕈᑦ, ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒃᑯᐊᓕ ᖃᓄᐃᑦᑐᒃᑭᐊᕐᖓᐃ, ᑐᑭᓯᐅᒪᒃᑲᓐᓂᖁᓪᓗᒋᑦ ᑭᒡᒐᖅᑐᖅᑕᒃᑲ ᐊᒻᒪ 
ᓄᓇᕗᒻᒥᐅᑦ, ᖃᓄᐃᑦᑐᑦ ᑕᐃᒃᑯᐊ ᖃᐅᒻᒪᖅᑯᑎᑦ ban-ᑕᐅᓂᐊᖅᐸᑦ? Ban-ᑕᐅᑉᐸᑕ ᒐᕙᒪᕗᑦ ᒪᓕᒃᓴᕐᓂᐊᖅᐸᑦ 
ᖃᓄᐃᑦᑐᑦ ᑕᐃᒃᑯᐊ ᖃᐅᒻᒪᖅᑯᑎᑦ ban-ᑕᐅᒻᒪᑕ? ᓲᕐᓗ ᖃᐅᒻᒪᖅᑯᑎᑦ ᐊᔾᔨᒌᓐᖏᒻᒪᑕ ᐊᒻᒪ ᑕᐃᒃᑯᐊ 
ᖃᐅᒻᒪᖅᑯᑎᑦ ᐃᓚᖏᑦ ᐱᐅᓐᖏᑦᑑᓚᐅᖅᑐᑎᒃ ᑕᒪᒃᑯᐊ ᖃᓄᐃᑦᑐᑦ ᑕᐃᒃᑯᐊ ban-ᑕᐅᕙᑦ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᐆᒻᒪᖅᑯᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᐅᖃᒃᑲᓐᓂᕐᓗᖓ ᑕᐃᒃᑯᐊ ᒪᓕᒐᐅᔪᓂᓛᒃ 
ᐱᓯᒪᓐᖏᓇᒃᑭᑦ ᐅᕙᓂ ᒪᓕᒐᒃᓴᐅᔪᑦ.  
 
ᑕᐃᒃᑯᐊ ᐃᓪᓗᒥᑦ ᐊᑐᖅᐸᑦᑕᕗᑦ ᓇᑲᓲᔭᐃᑦ ᑕᐃᒃᑯᐊ ᐅᖃᐅᓯᕆᔭᕗᑦ, ᑕᐃᒃᑯᐊ 60 watts-ᒥᑦ ᓴᓐᖏᓂᓕᕈᓗᐃᑦ 
100-ᒥᓪᓘᓐᓃᑦ ᐆᒻᒪᖅᑯᑎᓂᒃ ᐊᑐᖅᑐᒻᒪᕆᐊᓘᒻᒪᑕ. 
 
ᑕᐃᒃᑯᐊ ᐃᓇᓗᐊᖑᔭᓐᖑᐊᑯᓘᔮᖅᑐᑦ ᐃᒪᐃᓕᖓᔪᑦ ᑕᐃᒃᑯᐊ ᑕᑯᓪᓗᒋᑦ. . . 
 
ᑕᐃᒃᑯᐊ ᑎᑎᖅᑐᒐᖅᑕᐅᓯᒪᓐᖑᐊᓲᕈᓗᐃᑦ ᐃᖅᑲᐃᒐᐃᒐᒥ ᓇᑲᓲᔭᓐᖑᐊᖃᔾᔮᔪᐊᓘᒻᒪᑕ ᑕᐃᒪᐃᑦᑐᓐᖑᐊᓂᑦ.  
 
ᑕᐃᒪ ᐅᖃᐅᓯᕆᔭᕗᑦ ᑕᐃᒃᑯᐊ ᒥᖅᓲᑎᓄᑦ ᐃᒐᓄᓪᓘᓐᓃᑦ ᓯᓚᒥᓘᓐᓃᑦ ᓇᑲᓲᔭᐅᔪᑦ ᑕᒪᒃᑯᐊ 
ᓴᒃᑯᔮᓐᖏᑕᕋᓗᐊᕗᑦ ᑕᐃᒃᑯᐊ ᑭᓯᐊᓂ ᖃᐅᒪᓪᓗᐊᑕᐅᕙᑦᑐᑦ ᐃᓪᓗᑎᓐᓂᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. (ᑐᓵᔨᑎᒍᑦ) ᐅᓪᓗᑐᐃᓐᓇᐅᕈᓘᔭᖅᑐᖅ ᐅᓪᓗᒥ. (ᑐᓵᔨᑎᒎᕈᓐᓃᖅᑐᖅ) ᐅᐃᒍᒋᐊᕈᑦ 
ᑭᖑᓪᓕᖅᐹᖅ, ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄᓛᒃ, ᐅᓪᓗᑐᐃᓐᓇᐅᖕᒪᑦ ᖃᐅᒻᒪᖅᑯᑎᕗᑦ ᐃᓛᓐᓂᒃᑯᑦ ᐃᑭᓚᐅᖃᑦᑕᕐᒪᑎᒃ. 
ᐃᓛᒃ ᐊᐱᕆᔪᒪᓕᕐᒥᔭᕋ ᑖᓐᓇ ᒥᓂᔅᑕ: ᖃᓄᐃᒻᒪᑦ ᑖᓐᓇ ᒐᕙᒪᑐᖃᒃᑯᓐᓂᑦ ᐋᖅᑭᒃᑕᐅᔪᖅ ᑖᓐᓇ ᒪᓕᒐᒃᓴᖅ 
ᖃᓄᖅ duplicate-ᑕᐅᕙ ᓄᓇᕗᑦ ᒐᕙᒪᒃᑯᓐᓄᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᐆᒻᒪᖅᑯᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᐃᒫᒃ ᓯᕗᓪᓕᐅᑲᐃᓐᓇᓲᖑᔪᑦ. ᑕᐃᒃᑯᐊ 
ᒐᕙᒪᑐᖃᒃᑯᑦ ᐃᓱᒪᖃᓚᐅᖅᑑᔮᖅᑎᓐᓇᒋᑦ ᓱᓕ ᑕᒪᒃᑯᓂᖓ ᐃᓱᒪᒋᐊᓕᓚᐅᖅᓯᒪᔪᒍᑦ 2012-ᒧᑦ. ᑕᐃᒃᑯᐊ 
ᓴᖅᑮᓯᒪᓐᖏᑦᑐᑦ, ᓴᖅᑮᔪᒫᕐᓂᐊᖅᑐᑦ ᐋᓐᑎᐅᕆᐆ, ᓅᕙ ᔅᑰᓯᐊᓗ  

ᐅᖃᖅᓯᒪᓕᕐᒥᔪᑦ ᑕᐃᒪᐃᒃᑲᓐᓂᕐᓂᐊᕐᓂᕋᕆᓪᓗᑎᒃ ᐋᔅᑐᕋᐃᓕᐊᒥᓗ.  
 
ᐅᑉᐱᕈᓱᒃᑲᑦᑕᓕ ᓱᒃᑲᓕᓂᖅᓴᐅᕌᕐᔪᒃᑯᑦᑕ ᐊᑐᓐᖏᓂᖅᓴᐅᒍᓐᓇᖅᑐᒍᑦ ᐆᒻᒪᖅᑯᑎᓂᒃ 130,000 ᑕᓐᔅᓂᒃ 
ᐅᖁᒪᐃᓐᓂᖃᖅᑐᓂᒃ ᐊᑐᓐᖏᓂᖅᓴᐅᓕᕋᔭᕐᖓᑕ ᐊᓯᔾᔨᐸᓪᓕᐊᓂᖓᓄᓪᓗ ᑕᖅᑲᐅᖓ ᐃᒫᒃ 
ᐃᑉᐱᓇᕐᓂᖃᕐᓂᐊᕐᖓᑦ ᑕᐃᒫᒃ.  
 
ᑕᒪᓐᓇ ᐱᔾᔪᑎᒋᓪᓗᒍ ᑲᔪᓯᑎᓐᓇᓱᑦᑎᐊᒻᒪᕆᑦᑕᕗᑦ ᑕᐃᓐᓇ ᐊᒻᒪᓗ ᒪᓕᒐᓕᐅᖅᑎᐅᔪᑦ ᑕᕝᕗᖓ 
ᐊᐃᕙᔾᔪᑎᖃᕈᓐᓇᓛᕐᒥᔪᑦ ᑕᐃᓐᓇ ᓴᖅᑭᑉᐸᑦ.  
 
ᐄ, ᒥᔅᑕ ᑰᓕ ᐅᖃᕐᖓᑦ ᑮᓇᐅᔭᖃᕆᐊᖃᓛᕐᒥᔪᖅ. ᑕᐃᒪ ᐊᑐᖅᐸᕗᑦ ᑕᐃᒃᑯᐊ ᒐᕙᒪᑐᖃᒃᑯᓐᓂᑦ 
ᑮᓇᐅᔭᖅᑖᕆᓯᒪᔭᕗᑦ ᑕᒪᔅᓱᒧᖓ.  
 
>>ᐃᓪᓚᖅᑐᑦ 
 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. (ᑐᓵᔨᒃᑯᑦ ᓄᖅᑲᖅᑐᖅ) ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᒃᑑᑦᑎᐊᒧᑦ 
ᒪᓕᒐᓕᐅᖅᑎ, ᒥᔅᑕ ᐲᑕᓴᓐ. 
 
ᐊᐱᖅᑯᑦ 191 - 2(4): ᐃᓕᓴᖅᓯᓂᖅ ᓄᓇᓕᓐᓂ ᐃᓕᓐᓂᐊᖅᑐᓕᕆᔩᑦ ᐃᖅᑲᓇᐃᔭᖃᑦᑕᖅᓯᒪᓂᖏᓐᓄᑦ 

(ᐲᑕᓴᓐ) 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᐱᕆᔪᒪᔭᕋ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᒥᓂᔅᑕ.  
 
ᓄᓇᕗᒻᒥ ᓄᓇᓕᐅᔪᑦ ᑕᐃᒃᑯᐊ ᓂᕈᐊᖅᑐᖃᖃᑦᑕᕐᖓᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ ᑕᒪᓐᑯᓄᖓ 
ᑲᑎᒪᔨᐅᓂᐊᖅᑐᓄᑦ ᐱᒻᒪᕆᐅᔪᒥᓪᓗ ᑕᐃᒃᑯᐊ ᐱᓕᕆᐊᖃᖅᑐᑎᒃ ᐋᖅᑭᑦᓱᐃᓇᓱᒻᒪᑕ ᐃᓕᓐᓂᐊᖅᑎᖁᑎᑦᑎᓐᓄᑦ. 
ᑕᐃᒃᑯᐊ ᐃᖃᓗᒃᑑᑦᑎᐊᕐᒥ ᐊᒃᓱᕈᖅᓯᒪᒻᒪᑕ.  
 
ᐊᐱᕆᔪᒪᔭᕋ ᒥᓂᔅᑕᐅᔪᖅ: ᒥᓂᔅᑕᐅᔪᖅ ᐅᖃᕈᓐᓇᖅᑲ ᑖᒃᑯᐊ ᓄᓇᓕᓐᓂᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 
ᐱᔪᓐᓇᕐᓂᖃᓪᓚᕆᒋᐊᖃᕐᖓᑕ ᐊᖏᖅᑕᐅᕈᓗᑐᐃᓐᓇᖃᑦᑕᓐᖏᓪᓗᑎᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ  (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐃᒫᒃ ᐅᕙᓃᒍᓐᓇᕐᓂᓐᖏᒃᑲᓗᐊᕈᒪ 
ᓇᕿᑦᑎᕈᓗᑐᐃᓐᓇᕋᔮᖅᑑᑎᒋᓐᖏᓐᓇᒃᑯ.  
 
ᐄ, ᑖᓐᓇ ᓱᓕᔪᖅ ᓄᓇᕗᑦ ᒐᕙᒪᒃᑯᖏᑦ ᓴᓐᖏᓂᖃᑦᑎᐊᖅᑐᑦ ᑕᒪᒃᑯᐊ ᐃᓕᓐᓂᐊᖅᑐᓕᕆᓂᒃᑯᓐᓄᑦ ᑲᑎᒪᔨᐅᔪᑦ 
ᓄᓇᓕᓐᓂ ᑕᐃᒫᒃ ᐃᑲᔪᖅᑐᐸᓪᓕᐊᓇᓱᐊᖃᑦᑕᖅᓯᒪᔭᕗᑦ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑭᒡᒐᖅᑐᖅᑎᒋᔭᖏᑦ 
ᑕᒪᒃᑯᐊ ᑭᒡᒐᖅᑐᖅᑎᓪᓗᒋᑦ. 

ᑲᑎᒪᖃᑎᒋᔪᓐᓇᓚᐅᕐᒥᒐᒃᑭᑦ ᒫᓐᓇᕈᓘᓚᐅᖅᑐᖅ ᑕᐃᓐᓇ ᐱᔾᔪᑎᒋᓪᓗᒍ  ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖅ 
ᓴᖅᑭᓛᑐᖅ ᐅᑭᐊᒃᓵᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥ ᐅᐃᒍᒋᐊᕈᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃᓗ ᒥᓂᔅᑕᐅᔪᖅ. ᐄ, ᐊᖏᖅᓯᒪᑦᑎᐊᕐᖓᓪᓗ ᑖᔅᓱᒧᖓ ᑖᓐᓇ 
ᐱᔭᕇᕐᓂᖓᓂᑦ ᐃᕐᓂᖓᓄᑦ ᐱᔭᕇᖅᑎᓪᓗᒍ ᑖᓐᓇ ᒥᓂᔅᑕᐅᓪᓗᓂ ᐊᖓᔪᖅᑳᕆᔭᐅᓪᓗᓂᓗ. 
 
ᑕᒪᒃᑯᐊ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᑕᒪᒃᑯᐊ ᐃᓱᒪᓕᐅᕈᑎᒋᔭᕋᓗᐊᖏᑦ 
ᐱᐅᓯᕚᓪᓕᕈᑕᐅᓇᓱᐊᕐᓂᐊᕐᓗᑎᒃ ᓄᓇᒋᔭᖏᓐᓂᑦ. 
 
ᐅᖃᖅᑏ, ᐊᐱᖅᑯᑎᒋᔪᒪᔭᕋ ᒥᓂᔅᑕᒧᑦ: ᖃᓄᑎᒋ ᐊᐅᓚᑦᑎᓂᖃᕈᓐᓇᖅᑲᑦ ᑕᒪᒃᑯᓇᓂ ᓄᓇᖏᓐᓂ ᐊᕕᑦᑐᖅᓯᒪᔪᓂ 
ᐃᓕᓐᓂᐊᕐᕖᑦ ᐊᐅᓚᓂᕆᓂᐊᖅᑕᖏᓐᓄᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐃᓕᓐᓂᐊᖅᑐᓕᕆᓂᓕᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐱᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑐᑭᓯᒋᐊᖅᑎᒃᑲᓐᓂᕐᓗᒍ 
ᐋᓇᕼᐊᐃᒻᒦᓐᓂᐊᓚᐅᕋᓗᐊᕋᒪ ᑕᑯᔭᖅᑐᕐᓗᖓ ᐊᑭᓕᖅᑕᐅᓗᖓ.  
 
>>ᐃᓪᓚᖅᑐᑦ 
 
ᑕᐃᓐᓇ ᑕᐃᒫᒃ ᐱᔭᕆᐊᑐᔪᒻᒪᕆᐅᔪᕐᖏᓛᒃ ᐊᐱᖅᑯᑎᒋᔭᖓ. ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᐊᓪᓚᕝᕕᖃᕐᖓᑕ 
KSO-ᖑᒻᒪᑕ, ᑕᐃᒃᑯᐊ ᑲᒪᖃᑦᑕᖅᑐᐃᑦ ᐃᖅᑲᓇᐃᔭᖅᑎᒋᔭᖏᓐᓂᑦ ᐊᒥᓱᐊᖅᑎᑦᑐᒋᓪᓗ ᐃᓕᓴᕕᐅᔪᑦ 
ᐋᖅᑭᔅᓯᒪᓂᖏᓐᓄᑦ. 
 
ᐃᓕᓐᓂᐊᖅᑐᓕᕆᔨᒃᑯᖏᓪᓕ ᑲᑎᒪᔨᒋᔭᖏᑦ ᐱᓕᕆᐊᖃᖃᑦᑕᖅᑐᑦ ᐃᒫᒃ ᐃᖅᑲᓇᐃᔭᖅᑎᑖᕈᓐᓇᓂᕐᒧᑦ ᐊᒻᒪᓗ 
ᖃᓄᖅ ᐃᓕᓐᓂᐊᖅᑎᑕᐅᒋᐊᖃᕐᓂᖏᓐᓄᑦ ᐊᒻᒪᓗ ᖃᐅᑕᒫᑦ ᐊᐅᓚᓂᕆᖃᑦᑕᖅᑕᖏᓐᓂᑦ ᑕᕝᕙᓂ 
ᐃᓕᓐᓂᐊᕐᕕᐅᔪᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂ ᐅᐃᒍᒋᐊᕈᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖁᔭᒋᓪᓗᒍᓗ ᒥᓂᔅᑕᐅᔪᖅ ᑐᑭᓯᒋᐊᖅᑎᑦᑎᒻᒪᑦ. 

ᒥᓂᔅᑕᐅᔪᖅ ᐅᖃᕈᓐᓇᖅᑲ ᖃᓄᐃᓕᐅᕈᓐᓇᖅᑯᑭᐊᕐᖓᐃ ᐃᓱᒪᓕᐅᕈᓐᓇᕐᓗᑎᒃ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᑦ ᐃᒫᓪᓘᓐᓃᑦ ᐊᖏᖃᑎᖃᕐᓂᓐᖏᑉᐸᑕ ᐊᕕᒃᑐᖅᓯᒪᔪᓂᑦ ᐃᓕᓴᕕᓕᕆᔨᒃᑯᓐᓂᑦ ᑖᒃᑯᐊ 
ᓄᖅᑲᖅᑐᐃᓐᓇᐅᒐᔭᖅᑳᑦ ᑲᑎᒪᔨᐅᔪᑦ, ᖃᓄᐃᒃᑲᔭᖅᑲ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᔪᖓ ᒥᔅᑕ ᑯᐊᒃ ᖃᐅᔨᒪᔪᖅ ᐃᒫᒃ 
ᑲᖐᓱᑐᐃᓐᓇᖅᑑᔪᖅ ᑕᐃᒪᐃᑦᑐᖃᓚᐅᕐᓯᒪᓐᖏᒻᒪᑦ.  
 
ᐅᖃᕈᒪᔪᖓ, ᐅᖃᖅᑏ, ᐊᑐᓂᑦ ᒪᓕᖃᑦᑕᕐᖓᑕ ᖃᓄᐃᓕᐅᕋᓱᐊᕐᓂᖏᓐᓂᑦ ᐅᖃᕈᓐᓇᓐᖏᑦᑐᖓ 
ᑕᐃᒪᐃᓚᐅᖅᓯᒪᔪᖃᖅᑎᓐᓇᒍ. 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐲᑯ, ᒥᓂᔅᑕ ᐲᑯ, ᑕᐃᒪ ᑖᒃᑯᐊ ᐅᖃᐅᓯᕆᔭᑎᑦ, ᐅᖃᕈᒪᓪᓗᖓᓗ ᐃᓚᖏᑦ 
ᐅᖃᐅᓯᕆᔭᕋᓗᐊᑎᑦ ᑕᕝᕙᓂ ᒪᓕᒐᓕᐅᕐᕕᒻᒥ ᑭᐅᓇᓱᒃᑎᓪᓗᑎᑦ ᑕᐃᓐᓇ ᐊᐱᖅᑯᑎᒋᖅᑲᐅᔭᖓ 
ᑭᐅᑦᑎᐊᕋᓱᑐᐃᓐᓇᕈᒃ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᑕᐃᒪᐃᓚᐅᖅᓯᒪᓐᖏᑦᑑᒐᓗᐊᖅ ᑭᓯᐊᓂ 
ᑕᐃᒪᐃᑦᑐᖃᕐᓂᖅᑲᑦ ᕿᒥᕐᕈᔭᕆᐊᖃᕋᔭᖅᑐᒍᑦ. ᓇᓗᓇᐃᖅᓯᒪᔪᑦ ᑕᕝᕙᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑕ 
ᐱᖁᔭᖓᓂᒃ. 
 
ᐃᒪᐃᒐᔪᑦᑐᖅ ᐊᑲᐅᓐᖏᓕᐅᕈᑎᖃᖅᑐᖃᖅᑎᓪᓗᒍ ᐃᓕᓐᓂᐊᕐᓂᓕᕆᔨᒃᑯᓐᓂᑦ ᐊᒻᒪᓗ ᓄᓇᓕᓐᓂ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ, ᑲᒪᒋᔭᐅᒍᓐᓇᕋᔭᖅᑐᖅ ᑕᕝᕗᖓ ᑐᓂᔭᐅᓗᓂ ᒥᓂᔅᑕᒧᑦ, ᑭᓯᐊᓂ 
ᑕᐃᒪᐃᑦᑐᖃᓚᐅᖅᓯᒪᓐᖏᑦᑐᖅ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᓕᒫᑦ ᓄᖅᑲᕐᓗᑎᒃ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᐅᖃᕈᒪᓪᓗᖓ ᑲᑎᒪᔨᐅᔪᓄᑦ, ᑕᒪᒃᑯᐊ ᐊᐱᖅᑯᑎᒋᔭᐅᔪᓗᒃᑖᑦ ᑖᒃᑯᐊ ᐃᓛ 
ᐃᒻᒪᖄᑐᐃᓐᓇᖅᓯᒪᔪᑦ ᐅᖃᐅᓯᕆᖃᑦᑕᓂᐊᖅᑕᒃᑲ ᐃᖅᑲᓇᐃᔭᖅᑎᓅᓐᖏᑦᑐᖅ. ᐅᕙᓐᓄᑦ, ᐅᖃᖅᑎᐅᓪᓗᖓ, 
ᐅᖃᐅᓯᕆᔭᐅᖃᑦᑕᕆᐊᖃᖅᑐᑦ. ᐱᖓᔪᐊᑦ ᐊᒻᒪᓗ ᑭᖑᓪᓕᖅᐹᖅ [ᐃᓚᒋᐊᕈᑦ], ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋ ᒥᓂᔅᑕ ᑭᐅᒍᑎᖃᕐᒪᑦ. ᐄ, ᓱᓕᑦᓯᐊᖅᑐᖅ. ᑕᐃᒃᑯᐊ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᑕᐃᒃᑯᐊ ᐃᖃᓗᒃᑑᑦᓯᐊᕐᒥ ᓄᖅᑲᓚᐅᓐᖏᒻᒪᑕ ᐊᒻᒪᓗ ᐃᓕᓐᓂᐊᕐᕖᑦ 
ᐊᐅᓚᑕᐅᓂᖏᓐᓄᑦ ᐱᐅᒋᔭᐅᓚᐅᓐᖏᒻᒪᑕ.  
 
ᑕᐃᒃᑯᐊ ᑲᑎᒪᔨᖏᑦ ᓲᕐᓗ ᓂᕈᐊᖅᑕᐅᖃᑦᑕᕐᒪᑕ ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᖃᖅᑎᑕᐅᓪᓗᑎᒃ, 
ᖃᐅᔨᒪᓗᒃᑖᓐᖏᖦᖢᑎᒡᓗ ᐱᒻᒪᑕ. ᐊᒻᒪᓗᑦᑕᐅᖅ ᑕᐃᒃᑯᐊ ᐃᓕᓐᓂᐊᕐᓂᖅ ᐊᐅᓚᑕᐅᓂᖓᓄᑦ ᐱᓕᕆᔨᐅᔪᑦ 
ᐱᓕᕇᓐᓇᖃᑦᑕᖅᖢᑎᒡᓗ.  

ᒥᓂᔅᑕ ᐅᖃᕈᓐᓇᖅᐹ ᐊᖓᔪᖅᑳᕆᔭᐅᔪᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ ᐱᖃᑎᖃᕐᓗᑎᒃ ᐅᕝᕙᓘᓐᓃᑦ 
ᓄᓇᓕᖕᓂ ᐃᓕᓐᓂᐊᕐᓂᖅ ᐊᐅᓚᑕᐅᓂᖓᓄᑦ ᐃᖅᑲᓇᐃᔭᖅᑎᓂᑦ ᐱᔾᔪᑎᒋᓪᓗᒋᑦ ᑕᒪᒃᑯᓂᖓ 
ᖃᓄᐃᓕᐅᕈᑎᖃᕈᓐᓇᕋᔭᕐᒪᖔᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑕᐃᒪ ᑕᐃᒪᓐᓇᐃᑦᑐᖃᖅᑐᕕᓂᐅᑉᐸᑦ, ᑲᑎᒪᔨᐅᑉ 
ᐅᖃᐅᓯᕆᔭᖓ ᒪᓕᒡᒍ, ᐃᒪᓐᓇ ᐅᖃᖅᑲᐅᖕᒪᑦ, ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᓄᖅᑲᖅᓯᒪᓐᖏᒻᒪᑕᒎᖅ ᓱᓕ. 
ᐃᒪᓐᓇ ᑭᐅᒍᒪᓐᖏᓐᓇᒪ ᓲᕐᓗ ᐃᒪᓐᓇᐃᓕᐅᖅᑎᖃᑦᑕᕐᓂᖅᐹᓛᑐᐃᓐᓇᕐᒪᓂᓛᒃ.  
 
ᑕᐃᒪ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐱᓕᕆᖃᑎᖃᑦᓯᐊᕆᐊᖃᕐᒪᑕ ᓲᕐᓗ ᐃᓕᓐᓂᐊᖅᑐᓕᕆᓂᖅ 
ᐊᐅᓚᑕᐅᓂᖓᓄᑦ ᑲᒪᔨᐅᔪᓂᒃ ᐱᓕᕆᖃᑎᖃᕐᓗᓂ ᐃᓕᓐᓂᐊᕐᕕᖕᓂᒡᓗ ᑕᒪᓐᓇ ᑕᒡᕙ ᐃᓕᔭᐅᓯᒪᒋᐊᖃᖅᑐᖅ 
ᒪᓕᒃᑕᐅᔭᕆᐊᖃᓲᖅ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏ. ᑲᖏᖅᓯᓂᐅᑉ ᐅᐊᓐᓇᖓᓄᑦ ᒪᓕᒐᓕᐅᖅᑎ, ᒥᔅᑕ ᑰᓕ. 
 
ᐊᐱᖅᑯᑦ 192 - 2(4): ᑳᓐᑐᕌᒃᑎᐅᔪᑦ ᐊᑐᖃᑦᑕᕐᓂᖏᑦ ᐆᒻᒪᖅᑯᑎᓂᒃ ᐃᒡᓗᓕᕆᔨᒃᑯᓐᓂᑦ (ᑰᓕ) 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᐅᓇ ᐊᐱᖅᑯᑎᒋᔪᒪᔭᕋ ᒥᓂᔅᑕᒧᑦ [ᐃᑯᒻᒪᖅᑯᑎᓕᕆᓂᕐᒧᑦ]. ᐅᖃᖅᑏ, ᐊᒥᓱᐊᓘᖕᒪᑕ 
ᑕᐃᑲᓂ ᐃᓚᖏᑦ ᐅᖃᐅᓯᕆᓚᐅᖅᑕᒃᑲ, ᐃᓚᖏᑦ ᐅᖃᐅᓯᕆᓚᐅᓐᖏᑕᒃᑲ ᒥᓂᔅᑕᒧᑦ. ᑭᓯᐊᓂ ᐆᒥᖓ 
ᐅᖃᐅᑎᒍᒪᔭᕋ ᖃᐅᔨᑎᑦᑐᒪᓪᓗᒍ, contractors ᒐᕙᒪᒃᑯᓐᓄᑦ ᑎᓕᔭᐅᓯᒪᔪᑦ ᐊᒥᓲᖃᑦᑕᕐᒪᑕ ᑲᖏᕐᖠᓂᕐᒥ.  
 
ᐃᓚᖏᑦ power source-ᖃᓐᖏᒃᑳᖓᒥᒃ construction-ᒧᑦ ᐊᑐᕐᓂᐊᖅᑐᒥᒃ service-ᖃᖏᒃᑳᖓᒥᒃ power-ᒧᑦ, 
ᐊᑐᓕᖃᑦᑕᕐᒪᑕ public housing-ᒦᑦᑐᑦ tenant power-ᖓᓂᒃ. ᑕᐃᒪᐃᑎᓪᓗᒍ ᒫᓐᓇ ᐅᑭᐅᖅ 
ᐊᓂᖁᔭᐅᔪᖃᓕᖅᑲᐅᒻᒪᑦ constituency-ᒐᓂᑦ ᓴᓇᓐᖏᖦᖢᓂ ᐃᖅᑲᓇᐃᔮᖃᓐᖏᖢᓂ. 
 
ᓄᑕᕋᖃᕐᖢᓂ ᐊᒥᓱᐊᓗᓐᓂᒃ, power bill-ᖓ $1,000 ᐅᖓᑖᓄᑦ contractor-ᒧᑦ ᐊᑐᖅᑕᐅᓯᒪᓕᖅᑐᖅ 
ᐊᐅᔭᓂᑦ, ᐊᕐᕌᓂᓂᑦ. ᔫᓐ ᐅᑭᐅᖑᓂᐊᓕᖅᑐᖅ. ᑕᐃᓐᓇ power bill ᐅᖓᑖᓃᓕᖅᑐᖅ $1,000. NPC-ᑯᓐᓄᑦ 
ᑕᐃᑯᓐᖓᐅᖃᑦᑕᖅᑑᒐᓗᐊᖅ ᓇᓂᔭᐅᔪᓐᓇᐃᓕᐅᖅᑲᓪᓗᓂ ᓄᑕᕋᖃᕋᒥ ᐊᒥᓱᓂᒃ ᑕᐃᒃᑯᐊ bills-ᖏᑦ 
ᓇᓂᔪᓐᓇᐃᓪᓕᐅᖅᑲᒻᒪᒋᑦ, ᖃᐅᔨᒪᓪᓚᕆᑦᑐᖅ $1,000 ᐅᖓᑖᓃᒻᒪᑦ ᑕᐃᓐᓇ ᐊᑐᖅᑕᐅᓂᑯᖅ contractors-ᓄᑦ.  
 
ᖃᓄᕐᓕᑭᐊᖅ ᑕᐃᓐᓇ ᐋᖅᑭᒃᑕᐅᒋᐊᕈᓐᓇᖅᐸ ᑕᐃᒃᑯᐊ ᐊᑐᖅᑐᕕᓃᑦ ᓇᒻᒥᓂᖃᐃ Power Corporation 
ᑐᒃᓯᕋᖅᕕᒋᒍᓐᓇᖅᐸᖏᑦ instead of the tenant of the house? ᑖᓐᓇᖃᐃ ᑐᑭᓯᓇᕋᓗᐊᖅᐸ, ᐅᖃᖅᑏ? 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑐ ᑰᓕ. ᐆᒻᒪᖅᑯᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑐ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪᓐᓇ ᑲᑎᒪᔨᐅᔪᖅ ᐅᖃᖅᑲᐅᖕᒪᑦ ᑕᐃᒪᓐᓇ 
ᒪᓕᒐᕐᓂᒃ ᒪᓕᓐᖏᑦᑐᖅ ᑕᐃᒪᓐᓇᐃᑦᑐᖃᖅᐸᑦ, ᑖᒃᑯᐊ ᐊᑐᖅᑐᐊᖅᑕᐅᔪᑦ ᐃᒡᓗᐃᑦ ᑕᐃᒪᓐᓇ ᖃᐅᒻᒪᖅᑯᑎᖏᑦ 
ᑕᐃᒪᓐᓇ ᐊᑐᖅᑕᐅᒋᐊᖃᓐᖏᒻᒪᑕ ᑲᑉᐳᔾᔭᖅᑐᕈᑎᖏᑦ ᐊᑐᖅᑕᐅᒋᐊᖃᓐᖏᒻᒪᑕ.  

ᑕᐃᒪᓐᓇ ᖃᐅᔨᒪᒍᓂ ᒪᓕᒐᕐᓂᒃ ᒪᓕᓐᖏᑦᑐᖅ ᓯᖁᒥᒃᓯᔪᖅ ᑎᒡᓕᒃᑐᖅ ᓲᕐᓗ, ᑖᓐᓇ ᑲᑎᒪᔨᐅᔪᖅ ᑕᐃᒪᓐᓇᖃᐃ 
ᑐᑭᓯᒋᐊᕈᑎᒃᓴᐃᑦ ᐅᕙᑦᑎᓐᓄᑦ ᑐᓂᒃᐸᒋᑦ ᑖᒃᑯᐊ ᖃᐅᔨᒋᐊᕈᓐᓇᕋᔭᖅᑕᕗᑦ. 
 
ᐱᓗᐊᖅᑐᒥᒃ ᑕᐃᒪᓐᓇᐃᑦᑐᖃᖅᐸᑦ, ᑕᒪᓐᓇ ᐱᒻᒪᕆᐅᖕᒪᑦ ᑕᐃᒪᓐᓇ ᑭᒃᑯᑐᐃᓐᓇᐅᑉ ᓲᕐᓗ ᐊᑐᖅᑐᐊᖅᑑᑉ ᐃᒡᓗᒥᒃ 
contractor ᐊᑐᖅᐸᑦ ᑲᑉᐳᑎᓯᒪᔪᕕᓂᐅᓐᓂᖅᐸᑦ ᑎᒡᓕᒃᑐᑎᑑᕋᔭᖅᑐᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑐ.  ᓯᕗᓪᓕᖅᐹᒥᒃ ᐅᐃᒍᒋᐊᕈᑦ, ᒥᔅᑐ ᑰᓕ. 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᕐᖢᒍ ᒥᓂᔅᑐ.  
 
ᑖᓐᓇ complex-ᖑᒐᓚᖕᒪᑦ, ᑎᑎᕋᐅᓯᕆᓂᐊᖅᓯᒪᔭᕋᓗᐊᕋ ᑭᓯᐊᓂ ᒥᓂᔅᑐ ᖃᐅᔨᒪᑎᒍᒪᔭᒋᑦ ᐊᒥᓲᖕᒪᑕ 
ᐃᓅᓐᖏᑦᑐᒥᒡᓘᓐᓃᑦ ᐱᑕᖃᕐᒥᔪᖅ ᑕᐃᑲᓂ ᓴᐱᓕᐅᖅᑲᓕᖅᑐᖅ ᖃᓄᖅ ᐅᑎᖅᑎᒐᔭᕐᒪᖔᕐᒥᐅᒃ power 
ᐊᑐᖅᑕᐅᓂᑯᕕᓂᖓ.  
 
ᐊᒻᒪ ᑕᐃᓐᓇ ᒫᓐᓇ ᐊᕐᕌᓂ ᐊᑐᖅᑕᐅᓂᑯᕕᓂᖅ ᑐᓂᔾᔪᑕᐅᓯᒪᔫᒐᓗᐊᖅ Power Corporation-ᑯᓐᓄᑦ 
ᒥᑭᓂᖅᓴᐅᓪᓗᓂ. Constituent-ᒪ ᑕᐃᓐᓇ contractor-ᒧᑦ ᐊᑐᖅᑕᐅᓂᑯ, ᐊᕐᕌᓂ ᐊᑐᖅᑕᐅᓂᑯᕕᓂᖅ, ᓱᓕ 
ᐊᑭᓕᖅᑕᐅᓂᖅ ᐊᔪᓕᐅᖅᑲᔪᖅ power-ᑯᓐᓄᑦ ᐅᓇ ᐱᔾᔪᑎᒋᓪᓗᒍ legal records-ᖃᓐᖏᒻᒪᑦ. 
 
ᐃᒻᒪᖃ ᒥᓂᔅᑐᖃᐃ Power Corporation ᒪᓕᒐᓕᐅᕈᓐᓇᖅᐳᑎᑦ ᑕᒪᒃᑯᓄᖓ contractors-ᓄᑦ, 
ᑲᑉᐳᑎᑐᐃᓐᓇᖃᑦᑕᕆᐊᖃᓐᖏᓐᓂᖏᓐᓂᑦ ᖃᐅᔨᒪᖃᑦᑕᖅᑰᓐᖏᒻᒪᑕ ᓱᖁᑎᒃᓴᖏᖦᖢᑎᒡᓗ. ᑕᐃᓐᓇᓗ one 
constituent ᐅᖃᓚᐅᖅᑐᖅ ᑕᐃᒃᑯᐊᒎᖅ equipment-ᖏᑦ battery-ᒧᑦ charge-ᑕᐅᔪᑦ ᐲᖃᑦᑕᓕᓚᐅᖅᑕᖏᑦ 
ᐅᓐᓄᐊᒃᑯᑦ power-ᒥᒃ ᐊᑭᓕᕐᓱᐃᒐᒥ. 
 
ᒥᓂᔅᑐ ᐃᑲᔪᕆᐊᕈᓐᓇᖅᐱᒋᖅᑲᐃ, notice-ᖃᖅᑎᑦᑎᒍᑎᒃ contractors ᐅᑯᓄᖓᓘᓐᓃᑦ Housing 
Corporation-ᑯᓐᓄᑦ CGS-ᑯᓐᓄᑦ ᑳᓐᑐᕌᒃᓯᖃᑦᑕᕐᒪᑕ ᑕᒪᒃᑯᐊ ᐋᖅᑭᐅᒪᑦᓯᐊᕆᐊᖃᕐᓂᖏᓐᓂᒃ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑐ ᑰᓕ. ᐆᒻᒪᖅᑯᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑐ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑳᓐᑐᕌᒃᑎᐅᔪᑦ ᑖᒃᑯᐊ ᓄᓇᓕᖕᓂ ᐱᓕᕆᒑᖓᑕ 
ᐊᖏᔫᑎᐅᓗᐊᖃᑦᑕᓐᖏᒻᒪᑕ ᑖᒃᑯᐊ ᓄᓇᓕᖕᓂ ᐆᒻᒪᖅᑯᑎᖃᕆᐊᖃᕐᒪᑕ ᑖᒃᑯᐊ ᐅᖃᐅᓯᕆᔭᐅᑲᐅᑎᒋᒋᐊᖃᖅᑐᑦ 
ᐃᒡᓗᓕᕆᔨᒃᑯᓐᓄᑦ. 
 
ᑕᐃᒪ ᐱᒻᒪᕆᐅᖕᒪᑦᑕᐅᖅ ᑲᑎᒪᔨᐅᔪᖅ ᑖᓐᓇ ᐅᖃᐅᑎᒍᒪᔭᕋ ᓄᓇᓕᖕᓂ ᑕᐃᒃᑯᐊ ᑭᒡᒐᖅᑐᖅᑎᖃᕋᓗᐊᕐᒪᑕ 
ᖃᖏᕐᖠᓂᕐᒥ ᐊᒻᒪᓗ ᑕᒪᓐᓇ ᖃᐅᔨᒋᐊᕐᓂᐊᖅᐸᕗᑦ ᑕᒪᓐᓇ ᖃᐅᔨᔭᐅᓯᒪᓕᕐᓂᖓ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑐ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ ᕿᑎᐊᓄᑦ ᒪᓕᒐᓕᐅᖅᑎ, ᒥᔅᑐ ᑐᑐ. 
 
ᐊᐱᖅᑯᑦ 193 - 2(4): ᓴᖅᑭᑕᐅᓂᖏᑦ 2005-2006 ᐅᓂᒃᑳᑦ ᑮᓇᐅᔭᓄᑦ ᐊᑐᖅᓯᒪᔪᑦ (ᑐᑐ) 

ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᐱᖅᑯᑎᒐ ᐱᒋᐊᓚᐅᓐᖏᓐᓂᕋᓂ ᑮᓇᐅᔭᓕᕆᓂᕐᒧᑦ ᒥᓂᔅᑐᒧᑦ, 
ᑐᓐᖓᓱᖁᔭᒃᑲ ᑖᓐᓇ ᐃᓚᑯᓗᒐ ᐃᓪᓗᑯᓗᒐ ᐊᖑᑎᖃᑎᒐ ᔪᐊᑕᓐ ᑐᑐ.  
 
>>ᐸᑦᑕᑐᖅᑐᑦ 
 
ᐊᒻᒪᓗᑦᑕᐅᖅ ᖁᔭᓐᓇᒦᕈᒪᓪᓗᒍ ᐱᓕᕆᖃᑎᖃᕐᒪᑦ NorTerra-ᑯᓐᓂ ᐳᓚᕋᖅᖢᓂ ᓄᓇᓕᖕᓄᑦ Canadian 
North-ᑯᑦ. ᒪᒃᑯᒃᑐᓂᒡᓗ ᐅᓂᒃᑳᕆᐊᖅᑐᕐᕕᖃᖃᑦᑕᕐᖢᓂ ᐃᓕᓐᓂᐊᕐᕕᖕᒥ ᐃᓕᓐᓂᐊᕌᓂᖃᑦᑕᖁᓪᓗᒋᑦ, 
ᖁᔭᓐᓇᒦᕈᒪᔭᕋ ᑕᐃᒪᓐᓇ, ᐅᐱᒋᒍᒪᓪᓗᒍᓗ. ᑕᐃᒪ ᐊᐱᕐᓱᕐᓂᐊᓕᖅᐳᖓ. 
 
ᐅᖃᖅᑏ, ᑖᓐᓇ ᐊᐱᖅᑯᑎᒋᔭᕋ ᑮᓇᐅᔭᓕᕆᓂᕐᒧᑦ ᒥᓂᔅᑕᒧᑦ, ᐳᐃᒍᕋᒪ, ᑖᓐᓇ ᒥᓂᔅᑐ ᐆᒻᒪᖅᑯᑎᓕᕆᔨᒃᑯᓐᓄᑦ 
ᐅᖃᖅᑲᐅᖕᒪᑦ ᐃᓛᓐᓂᒃᑯᑦ ᓲᕐᓗ ᐃᓱᒪᖃᑦᑕᓐᖏᓐᓇᒪᒎᖅ ᓇᑲᓱᓐᖑᐊᖅᑕᖃᓲᖑᓐᖏᒻᒪᑦ ᓂᐊᖁᕐᒪ ᖁᓛᓂ. ᐄ, 
ᑕᐃᒪᓐᓇᐃᑦᑑᓐᖏᓐᓇᑦᑕᓕ ᐊᕙᓃᖔᖅᑐᑦ ᑕᐃᒪᓐᓇᐃᑦᑑᒻᒪᑕ.   
 
ᒥᓂᔅᑕᒧᑦ ᑮᓇᐅᔭᓕᕆᓂᕐᒧᑦ ᐊᐱᖅᑯᑎᒋᔭᕋ: ᐊᕐᕌᒍᑕᒫᑦ ᑖᒃᑯᐊ ᑮᓇᐅᔭᖁᑎᖏᑦ ᒐᕙᒪᒃᑯᑦ ᑎᑎᕋᖅᓯᒪᔪᑦ 
ᓇᓗᓇᐃᔭᕐᓯᒪᔪᑦ ᑭᖑᕙᐃᓐᓇᖃᑦᑕᕐᒪᑕ, ᐅᖃᕈᓐᓇᖅᐸᖃᐃ ᖃᖓ 2005-06 ᑖᒃᑯᐊ ᓴᖅᑭᑎᑕᐅᓂᐊᕐᒪᖔᑕ 
ᐅᓂᒃᑳᖅᓯᒪᔪᑦ ᒐᕙᒪᒃᑯᑦ ᐊᑐᖅᓯᒪᔭᖏᑦ ᑮᓇᐅᔭᑦ ᑕᐃᒪᓐᓇ ᓴᖅᑭᑎᓐᓂᐊᕋᓱᒋᓚᐅᕋᓗᐊᕋᒃᑭᑦ ᑕᒡᕙᓂ ᒫᓐᓇ 
ᑲᑎᒪᑎᓪᓗᑕ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᑮᓇᐅᔭᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᕈᓐᓃᖅᑐᖅ) ᒪᒥᐊᓇᐅᒐᓗᐊᖅ 
ᓄᕙᓕᖅᐸᓪᓕᐊᒐᒪ.  
 
(ᑐᓵᔨᑎᒍᑦ) ᐅᖃᖅᑏ, ᑖᒃᑯᐊ 2005-06 ᑮᓇᐅᔭᖅᑐᕈᑎᒋᓚᐅᖅᑕᖏᑦ ᒐᕙᒪᒃᑯᑦ ᐱᐊᓂᒃᐸᓪᓕᐊᔭᐅᓕᖅᑑᒐᓗᐊᑦ 
ᔮᓄᐊᕆᖑᓚᐅᖅᑐᒥ ᑭᓯᐊᓂ ᐱᐊᓂᒃᓯᒪᓐᖏᐊᕐᔪᖕᒪᑕ ᓴᖅᑭᑎᑕᐅᔪᓐᓇᕐᓂᐊᖅᑑᒐᓗᐊᑦ. ᐱᔾᔪᑎᖃᓗᐊᖅᖢᑕ ᑖᒃᑯᐊ 
2005-06 ᓄᓇᕗᑦ ᐃᒡᓗᓕᕆᔨᕐᔪᐊᒃᑯᖏᑦ ᐃᓚᐅᑎᑦᓯᒋᐊᖃᕐᒪᑕ ᑮᓇᐅᔭᓂᒃ ᓇᓗᓇᐃᔭᖅᓯᒪᔪᓂᒃ 25-ᓂ 
ᓄᓇᓕᖕᓂᑦ ᐃᒡᓗᓕᕆᔨᒃᑯᓐᓃᓐᖔᖅᑐᓂᒃ.  
 
ᑕᒪᓐᓇ ᐱᔭᕆᐊᑐᔪᒻᒪᕆᐅᖕᒪᑦ ᑭᓯᐊᓂ ᐱᓕᕆᖃᑎᖃᑦᓯᐊᖅᑑᒐᓗᐊᑦ ᑕᐃᑲᓂ ᑮᓇᐅᔭᓂᑦ 
ᑕᒻᒪᖅᓯᒪᔪᖅᓯᐅᖅᑎᕐᔪᐊᒃᑯᓐᓂᑦ ᐊᒻᒪᓗ ᑮᓇᐅᔭᓕᕆᔨᒃᑯᑦᑎᓐᓂᒃ. ᐱᐊᓂᒃᐸᓪᓕᐊᓕᖅᑑᒐᓗᐊᑦ. ᑖᒃᑯᐊ 
ᐱᓕᕆᖃᑎᒌᓐᓇᕐᓂᐊᖅᑕᕗᑦ ᐃᒡᓗᓕᕆᔨᒃᑯᑦ ᑕᐃᒪᓐᓇ ᐅᓂᒃᑳᓕᐅᑦᓯᐊᕈᓐᓇᖁᓪᓗᒋᑦ ᐊᒻᒪᓗ 
ᑕᒻᒪᖅᓯᒪᔪᖅᓯᐅᖅᑎᕐᔪᐊᒃᑯᑦ ᑕᐃᒃᑯᐊ ᐱᓕᕆᔨᖏᑦ ᐱᓕᕆᖃᑎᒋᓪᓗᒋᑦ. (ᑐᓵᔨᒃᑯᑦ ᓄᖅᑲᖅᑐᖅ) ᒪ’ᓇ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥ ᐅᐃᒍᒋᐊᕈᑦ, ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑭᖑᓪᓕᖅᐹᖑᒐᔭᖅᑐᖅ ᐃᓛᒃ ᐱᐊᓂᒃᐸᓪᓕᐊᓂᕋᖅᑲᐅᖕᒪᒋᑦ ᔮᓄᐊᕆᒥ 
ᐱᒋᐊᖅᖢᑎᒃ ᐱᓕᕆᐊᕆᔭᐅᓚᐅᕐᒪᑕ. 

ᑕᐃᒪ ᐱᔪᓐᓇᕐᓯᑐᐊᕈᑦᑕ ᐃᒪᓐᓇᐃᓕᖅᑲᐅᖕᒪᑦ, ᐃᒻᒪᖃ ᐅᖃᐅᑎᔭᐅᒍᓐᓇᕈᑦᑕ ᖃᖓᓪᓚᑦᑖᖑᓂᐊᕐᒪᖔᑦ 
ᓴᖅᑭᑎᑕᐅᓂᐊᕐᒪᖔᑕ ᑲᑎᒪᕕᐅᑉ ᐃᓗᐊᓄᑦ ᐱᓇᓱᐊᕈᓯᐅᓂᐊᖅᑐᒥ, ᑕᖅᑭᑦ ᐃᒻᒪᖃ 6, ᖃᖓᓪᓚᑦᑖᖅ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᑮᓇᐅᔭᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᓄᓇᕗᒥ ᐃᒡᓗᓕᕆᔨᖅᔪᐊᒃᑯᖏᑦᑕ ᑮᓇᐅᔭᖁᑎᖏᑦ 
ᓇᓗᓇᐃᔭᖅᓯᒪᓂᖏᑦ ᐱᐊᓂᒃᐸᓪᓕᐊᓕᖅᑑᒐᓗᐊᑦ ᐊᒥᐊᒃᑯᑦ ᐱᑕᖄᕐᔪᒃᑑᒐᓗᐊᑦ ᐱᐊᓂᒃᓯᒪᓐᖏᐊᕐᔪᒃᑑᒐᓗᐊᑦ.  
 
ᖃᖓᓪᓚᑦᑖᖅ ᓴᖅᑭᑎᑕᐅᓂᐊᕐᒪᖔᑕ ᑖᒃᑯᐊ ᐅᖃᕈᓐᓇᓐᖏᑦᑐᖓ. ᐱᓕᕆᖃᑎᖃᕋᓗᐊᖅᑐᒍᑦ 
ᑕᒻᒪᖅᓯᒪᔪᖅᓯᐅᑎᕐᔪᐊᒃᑯᑦ ᐱᓕᕆᔨᖏᓐᓂᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂ ᐅᐃᒍᒋᐊᕈᑦ, ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑕᐃᒪ ᖃᖓᓪᓚᑦᑖᖑᓂᐊᕐᒪᖔᑦ ᑕᒪᓐᓇ ᖃᐅᔨᒍᒪᓐᓇᐅᒐᓗᐊᖅ 
ᑕᐃᒪᓐᓇᐃᑎᓪᓗᒍ ᓂᕆᐅᒐᓗᐊᕋᑦᑕ ᑖᒃᑯᐊ ᑮᓇᐅᔭᑦ ᓇᓗᓇᐃᔭᖅᑕᐅᓯᒪᔪᑦ ᑐᓴᕈᑎᒋᒍᒪᓪᓗᒋᑦ 
ᐅᖃᓕᒫᕈᒪᓪᓗᒋᓪᓗ ᑖᒃᑯᐊ ᑲᑎᒪᔨᕋᓛᑦ ᓲᕐᓗ ᕿᒥᕐᕈᑦᑎᐊᕈᒪᖃᑦᑕᕐᒪᑕ ᑕᒻᒪᖅᓯᒪᔪᖅᓯᐅᖅᑎᕐᔪᐊᖅ 
ᐱᓕᕆᐊᕆᔭᖏᓐᓂᒃ ᐃᓛᒃ ᐱᓕᕆᐊᕆᔭᐅᖁᓯᒪᔭᖏᓐᓂᒃ. 
 
ᐊᐱᕆᒍᒪᖕᒥᔭᕋᑦᑕᐅᖅ ᑖᓐᓇ ᒥᓂᔅᑕ: ᑕᖅᑭᐅᓂᐊᖅᑐᒥ, ᑕᖅᑭ ᒪᕐᕉᒃ, ᐅᕝᕙᓗ ᐅᐱᕐᖔᖅ, ᐅᕝᕙᓘᓐᓃᑦ ᐊᐅᔭᖅ, 
ᖃᖓᓪᓚᑦᑖᖅ, ᐅᖃᐅᑎᔭᐅᔪᓐᓇᕈᑦᑕ ᖃᖓᓪᓚᑦᑖᖅ ᑖᒃᑯᐊ ᐊᑐᐃᓐᓇᐅᓕᕐᓂᐊᕐᒪᖔᑕ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᑮᓇᐅᔭᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. 2005-06 ᑖᒃᑯᐊ ᑮᓇᐅᔭᑦ 
ᓇᓗᓇᐃᔭᖅᑕᐅᓯᒪᓂᖏᑦ ᕿᒥᕐᕈᔭᐅᓪᓚᕆᒃᓯᒪᓐᖏᒻᒪᑕ ᐱᐊᓂᒃᑕᐅᓚᐅᖅᓯᒪᓪᓗᑎᒃ ᓴᖅᑭᑎᑕᐅᓪᓗᑎᒡᓗ ᓯᑎᐱᕆ 
2006-ᖑᑎᓪᓗᒍ. ᑕᐃᒃᑯᐊ ᐃᓛᒃ ᑖᒃᑯᐊ ᑮᓇᐅᔭᓂᒃ ᐅᓂᒃᑳᓕᐅᖃᑦᑕᕐᓂᖅ ᑕᒪᓐᓇ 
ᐱᔭᕆᐊᑐᓐᖏᓐᓂᖅᓴᐅᖁᓕᓚᐅᕋᓗᐊᕐᒪᑦ ᐊᒻᒪᓗᑦᑕᐅᖅ ᑖᒃᑯᐊ 11-ᖑᔪᑦ ᒐᕙᒪᒃᑯᓐᓂᑦ ᐃᖅᑲᓇᐃᔭᖅᑏᑦ 
ᐱᓕᕆᖅᔪᐊᓚᐅᖅᓯᒪᓂᖏᓐᓄᑦ.  
 
ᑖᒃᑯᐊ ᐱᐊᓂᒃᐸᓪᓕᐊᓕᖅᑑᒐᓗᐊᑦᑕᐅᖅ ᑭᖑᓪᓕᖅᐹᑦ ᑖᒃᑯᐊ ᑲᒪᒋᕙᓪᓕᐊᓕᖅᑕᕋᓗᐊᖅᐳᑦ. ᑕᐃᒪ 
ᓯᕗᓂᒃᓴᐅᓂᐊᖅᑐᒥ ᑕᒪᓐᓇ ᖃᐅᔨᒋᐊᕐᓂᐊᖅᑕᒃᑲ ᐃᖅᑲᓇᐃᔭᖅᑎᒃᑲ ᖃᐅᔨᒋᐊᕐᕕᒋᓗᒋᑦ ᖃᖓ 
ᐱᐊᓂᓐᓂᐊᕐᒪᖔᑕ ᑖᓐᓇ ᐅᓂᒃᑳᕈᑎᒋᓂᐊᖅᐸᕋ ᑲᑎᒪᕕᐅᑉ ᐃᓗᐊᓄᑦ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᒥᐊᓇᖅ. ᖁᑦᑎᒃᑐᒧᑦ ᒪᓕᒐᓕᐅᖅᑎ, ᒥᔅᑕ ᐹᓇᐸᔅ. 
 
ᐊᐱᖅᑯᑦ 194 - 2(4): ᓄᓇᓕᓐᓂᑦ ᑳᓐᑐᕌᒃᑎ ᐊᔪᖅᑎᑕᐅᔪᖅ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓯᕗᓪᓕᕐᒥ ᖁᔭᓐᓇᒦᕈᒪᒐᒃᑯ ᔪᐊᑕᓐ ᑐᑐ ᐊᒻᒪᓗ ᑖᒃᑯᐊ ᓄᓇᓯᒃᑯᑦ 
ᑭᒡᒐᖅᑐᕐᕕᒋᔭᕐᓄᑦ ᐅᐸᒍᑎᓯᒪᓚᐅᕐᒪᑕ. ᐊᒻᒪᓗ ᐅᐸᑦᑕᐅᑦᑎᐊᕐᓂᕋᖅᑕᐅᓪᓗᓂ ᖁᕕᐊᒋᔭᐅᓪᓗᓂ 
ᐅᖃᐅᔾᔭᐅᑲᑕᒃᑲᒪ ᑭᒡᒐᖅᑐᕐᕕᒋᔭᓐᓄᑦ, ᖁᔭᓐᓇᒦᕌᓗᒃ ᑕᒪᕐᒥᒃ. 
 
ᐊᐱᕆᔪᒪᔪᖓ ᐃᒡᓗᓕᕆᔨᒃᑯᑦ ᒥᓂᔅᑕᖓᓐᓄᑦ ᑕᐃᒪ local contractors-ᖑᔪᐃᑦ ᐊᒻᒪ development 
corporation-ᖑᔪᐃᑦ ᑕᑉᐹᓂ ᑭᒡᒐᖅᑐᕐᕕᒋᔭᓐᓂᑦ ᑳᓐᑐᕌᒃᑖᕋᓱᖃᑦᑕᖅᓯᒪᒐᓗᐊᕐᒪᑕ ᑕᐃᒃᑯᓄᖓ federal 
program-ᒦᓐᖔᖅᑐᓂᒃ ᐃᒡᓗᒃᓴᓄᑦ ᓴᓇᔭᐅᕙᓪᓕᐊᓇᓱᒃᑐᓄᑦ. ᑭᓯᐊᓂ overbid-ᓂᕋᖅᑕᐅᓪᓗᑎᒃ ᑖᒃᑯᐊ local 
contractors-ᖃᓱᒃᑐᐃᑦ ᑕᒪᑐᒧᖓ ᐊᖏᖅᑕᐅᓯᒪᓐᖏᒻᒪᑕ ᑳᓐᑐᕌᒃᑖᕆᓇᓱᒃᑕᖓᓄᑦ. 
 
ᑖᒃᑯᐊᓕ subcontract-ᑕᐅᓂᐊᕋᓗᐊᖅᐳᖅᑲᐃ ᑕᒪᒃᑯᐊ local business-ᖑᔪᐃᑦ ᐅᕝᕙᓘᓐᓃᑦ development 
corporation-ᖑᓇᓱᒃᑐᓪᓗ ᑕᒫᓂ ᒥᑭᓐᓂᖅᓴᐅᔪᓂᑦ ᓄᓇᓕᖕᓂᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᓄᓇᕗᑦ ᐃᓪᓗᓕᕆᔨᕐᔪᐊᒃᑯᖏᓐᓄᑦ ᐱᓕᕆᐊᓕᒃ, ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᕈᓐᓃᖅᑐᖅ) ᑖᓐᓇ ᑎᑎᕋᖅᓯᒪᔭᕗᑦ 
ᐊᑐᐊᕋᓱᐊᑦᓯᐊᓂᐊᖅᑕᕗᑦ ᑖᒃᑯᓂᓐᖓ ᐃᓪᓗᓂᒃ ᓴᓇᕙᓪᓕᐊᒐᓱᐊᕐᓂᐊᑎᓪᓗᑕ. ᑖᒃᑯᐊ ᓄᓇᓖᑦ 
ᐃᓪᓗᓕᐅᕐᕕᐅᔪᐃᑦ, ᓄᓇᓕᓕᒫᓄᓂᓛᒃ ᑕᒫᓂ ᓄᓇᕗᒻᒥ ᐋᖅᑭᑦᓯᒪᑦᓯᐊᖅᑐᒥᒃ ᐱᓕᕆᖃᑎᒋᔪᒪᒐᑦᑎᒍ. ᑕᒪᓐᓇ 
ᑎᑎᕋᖅᓯᒪᔭᕗᑦ ᐃᒪᐃᓕᐅᕐᓂᕆᓂᐊᕐᓂᕋᓚᐅᖅᓯᒪᔪᔭᕗᑦ ᑖᒃᑯᐊ $725 ᒥᓕᐊᓐ ᑐᓂᔭᐅᑎᓪᓗᒋᑦ ᐅᕙᑦᑎᓐᓄᑦ. 
ᑖᓐᓇ ᐊᑐᕋᓱᐊᑦᓯᐊᓂᐊᖅᑲᕗᑦ ᑖᒃᑯᐊᓗ ᓄᓇᓖᑦ ᐃᖅᑲᓇᐃᔭᖃᑎᒋᑦᓯᐊᕈᒪᒋᓪᓗᒋᑦ ᓇᒻᒥᓂᕆᔭᐅᔪᑦ ᑕᒪᑦᓱᒪᓐᖓᑦ 
ᑎᒍᓯᒃᑲᓐᓂᕈᓐᓇᖁᓪᓗᒋᑦᑕᐅᖅ ᓴᓇᕙᓪᓕᐊᓂᕆᔭᑦᑎᓐᓂᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥ ᐅᐃᒍᒋᐊᕈᑦ, ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒃᑯᐊ development corporation-ᖑᔪᑦ ᐊᒻᒪᓗ local contractors 
ᕿᒥᕐᕈᓇᑦᑕᐅᒐᒥᒃ ᑖᒃᑯᐊ bid-ᒍᑎᒋᔭᖏᑦ ᓲᖃᐃᒻᒪ ᑕᑯᔭᐅᓯᒪᓐᖏᑦᑐᓐᓂᒃ ᐃᒡᓗᓕᕆᔨᕐᔪᐊᒃᑯᓐᓄᑦ ᓇᓗᓇᓐᖏᒻᒪᑦ 
ᐸᕐᓇᒃᓯᒪᓚᐅᕐᒪᑕ ᐅᖓᑕᐅᔾᔨᓯᒪᖕᒪᑕ ᑕᐃᒃᑯᐊ ᑐᒃᓯᕋᐅᑎᒋᔭᖏᑦ. ᑕᐃᒃᑯᐊᓕ, ᐸᕐᓇᒃᓯᒪᑦᑎᐊᖅᑐᖅ ᑕᐃᓐᓇ 
ᖃᐅᔨᒪᔭᕋ ᐃᓕᓐᓂᐊᖅᑎᑦᑎᔾᔪᑕᐅᓂᐊᖅᑐᕐᓗ ᑖᒃᑯᓇᓐᖓᑦ ᐃᒡᓗᓕᕆᔨᕐᔪᐊᒃᑯᓐᓂᑦ, ᑕᒪᒃᑯᓄᖓ ᐅᑭᐅᖅᑕᖅᑐᒥ 
ᓯᓚᑦᑐᖅᓴᕐᕕᒻᒧᓪᓗ ᑖᒃᑯᐊ ᐃᖅᑲᓇᐃᔭᖃᑎᖃᖅᐸᓪᓕᐊᒻᒪᑕ. 
 
ᖃᐅᔨᒪᒐᒃᑭᑦ ᐃᒡᓗᓕᕆᔨᕐᔪᐊᒃᑯᑦ ᑕᒪᒃᑯᐊ ᐃᓕᑉᐹᓪᓕᕈᓐᓇᖁᓪᓗᒋᑦ ᑕᒪᒃᑯᐊ ᒪᒃᑯᒃᑐᐃᑦ ᑭᓱᓐᖑᕈᒪᔪᑦ. ᑕᐃᒃᑯᐊᓕ 
ᖃᓄᐃᓕᖓᔾᔪᑕᐅᕙᑦ ᐃᒡᓗᓕᕆᔨᕐᔪᐊᒃᑯᓐᓂᑦ ᑳᓐᑐᕌᒃ ᐅᑎᖅᑎᑕᐅᓂᐊᕐᒪᑦ ᐃᒡᓗᓕᕆᔨᒃᑯᓐᓄᑦ, ᐃᒡᓗᓕᕆᔨᒃᑯᓐᓂᑦ 
ᑲᒪᒋᔭᐅᓕᕐᓗᓂ ᑖᓐᓇ. ᑕᐃᒃᑯᐊ ᐊᑭᑐᒃᑲᓐᓂᕈᑕᐅᔪᒧᑦ bid-ᒍᑕᐅᔪᕕᓃᑦ ᖃᓄᖅᑑᕈᑕᐅᓂᐊᖅᐸᓪᓕ 
ᐃᒡᓗᓕᕆᔨᕐᔪᐊᒃᑯᓐᓄᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓄᑦ ᐱᓕᕆᐊᓕᒃ, ᒥᓂᔅᑕ ᐊᑭᓱᒃ. 

ᐊᖓᔪᖅᑳᖅ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᕈᓐᓃᖅᑐᖅ) ᐄ, ᑖᒃᑯᐊ ᑮᓇᐅᔭᐃᑦ 
ᐋᖅᑭᒃᓯᒪᒐᑦᑎᒍ ᑕᒫᓂ $200 ᒥᓕᐊᓐ 725 ᐃᓪᓗᓂᒃ ᓴᓇᒍᑎᒋᒐᓱᐊᕋᑦᑎᒍ. ᑖᒃᑯᐊ ᑮᓇᐅᔭᐃᑦ ᑕᐃᒃᑯᓄᖓ 
ᓈᒻᒪᓈᖅᓯᒪᑎᓪᓗᒋᑦ 725 ᐃᓪᓗᐃᑦ ᓇᔪᖅᑕᐅᒍᓐᓇᖅᑐᑦ ᓴᓇᒍᒪᓂᐊᕋᑦᑎᒍ, ᑮᓇᐅᔭᓂᒃ ᐃᒪᐃᑦᑐᓂᒃ, 
ᐃᒪᐃᓪᓗᐊᖅᑐᓂᒃ ᐊᑐᕐᓂᐊᖅᑐᒍᑦ ᒪᑯᓄᖓ ᐃᓪᓗᓕᐅᕈᑕᐅᔪᓅᒌᖅᓯᒪᒐᑦᑕ.  
 
ᑖᒃᑯᐊᓗ ᐃᖅᑲᓇᐃᔭᖃᑎᒌᑦᓯᐊᖅᓱᑎᒍᑦ ᓯᓚᑦᑐᓴᕐᕕᒦᓐᖔᖅᓯᒪᔪᐃᑦ ᐃᓕᓐᓂᐊᑎᑦᓯᒍᑕᐅᒐᔭᖅᑐᓂᒃ. ᑕᒪᓐᓇ ᓱᓕ 
ᑐᕌᒐᒌᓐᓇᓂᐊᖅᑕᕗᑦ ᐃᓪᓗᓕᐅᕈᒪᓂᕆᓯᒪᔭᕗᑦ ᓈᓴᐅᑏᑦ ᐋᖅᑭᒃᓯᒪᒌᕋᑦᑎᒍᑦ ᑕᒪᒃᑯᓄᖓ ᓄᓇᓕᓐᓄᑦ 
ᖃᑦᓯᐅᓂᐊᕐᒪᖔᑕ ᐃᓪᓗᓕᐊᕆᒐᔭᖅᑕᕗᑦ. ᑖᓐᓇ ᑕᐃᒪᐃᓕᖓᐃᓐᓇᑎᒐᓱᐊᕐᓂᐊᖅᑕᕗᑦ ᐃᓪᓗᓕᐅᕐᓂᕆᔭᕗᑦ 
ᓱᓕᔪᒥᒃ ᐅᖃᖅᓯᒪᒍᒪᒐᑦᑕ, ᑖᒃᑯᐊ ᑮᓇᐅᔭᐃᑦ ᓈᒻᒪᓈᖅᓯᒪᑏᓐᓇᕋᓱᐊᕐᓗᒋᓗ 
ᐃᓕᓐᓂᐊᖅᑎᑦᓯᒍᑎᒋᕙᓪᓕᐊᒐᓱᐊᖅᑕᑦᑎᓐᓂᑦ ᑕᒪᒃᑯᓂᖓ ᐃᓄᓐᓄᑦ ᐃᖅᑲᓇᐃᔮᖅᑖᕈᓐᓇᕋᔭᖅᑐᓄᑦ, ᐊᒻᒪ 
ᐸᐃᑉᐹᖁᑎᑖᕈᓐᓇᕋᔭᖅᑐᓄᑦ ᐃᓪᓗᓕᐅᕐᓂᖅ ᐱᓕᕆᐊᕆᔭᐅᓗᓂ. ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂ ᐅᐃᒍᒋᐊᕈᑦ, ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓛᒃ, ᐸᕐᓇᑦᑎᐊᖅᓯᒪᖕᒪᑕ ᑖᒃᑯᐊ ᖃᐅᔨᒪᓇᖅᑐᖅ, ᑭᓯᐊᓂ ᐃᒡᓗᐃᑦ ᑖᒃᑯᐊ 
ᑐᓂᔭᐅᓂᐊᕐᓂᕋᖅᑕᐅᓯᒪᔪᑦ ᓄᓇᕘᒥ 200-ᔪᑦ. ᑮᓇᐅᔭᖅ ᑖᓐᓇ ᓈᒻᒪᔾᔮᓐᓂᖏᑉᐸᑦ ᓄᓇᓖᑦ ᓇᑲᑎᕐᕕᐅᓂᐊᖅᐹᑦ 
ᐃᒡᓗᑖᕈᑎᒃᓴᕆᓚᐅᖅᑕᖏᓐᓂᒃ? ᓲᕐᓗ ᐅᕙᖓᓕ ᑭᒡᒐᖅᑐᕐᕕᒋᔮᓐᓂᑦ ᐃᒡᓗᓕᐅᕐᓂᐊᕐᒪᑕ ᐃᒃᐱᐊᕐᔪᖕᒥ 26 
[ᐊᐅᓱᐃᑦᑐᒥᓗ] ᐊᒻᒪᓗ [ᖃᐅᓱᐃᑦᑐᒥ] ᐃᒡᓗᓕᐅᓕᒑᒻᒪᑕ.  
 
ᑕᒪᒃᑯᐊ ᓇᑲᑎᖅᑕᐅᓂᐊᖅᐹᑦ ᐃᒡᓗᐃᑦ ᑕᐃᒃᑯᐊ ᐅᖃᖅᑕᐅᓯᒪᔫᒐᓗᐊᑦ ᑮᓇᐅᔭᖅ ᓈᒻᒪᖕᓂᖏᑉᐸᑦ? ᖁᔭᓐᓇᒦᒃ, 
ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑐ ᐹᓇᐸᔅ. ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓄᑦ ᐱᓕᕆᐊᓕᒃ, ᒥᓂᔅᑐ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐄ, ᑖᒃᑯᐊ ᑕᐃᒪᐃᓕᖓᑎᓪᓗᒋᑦ ᑕᐅᑐᒍᒪᓐᖏᑕᕗᑦ 
ᓇᑲᑎᕆᓂᐅᔪᖅ ᐃᓪᓗᓂᑦ ᓴᓇᒐᔭᖅᑕᑎᓐᓂᑦ ᓄᓇᓕᓐᓂᑦ. ᑕᐅᑐᖔᕋᓱᐊᕈᒪᓂᕐᓴᕆᔭᕗᑦ 
ᐃᓪᓗᓕᐅᒃᑲᓐᓂᕈᓐᓇᖅᑭᑕ ᖃᓄᖅ. ᐃᒻᒪᖃ ᑖᓐᓇ ᑮᓇᐅᔭᖅ ᐊᑐᑦᓯᐊᕆᐊᒃᑲᓂᖅᓯᒪᓗᒍ ᐊᒥᓲᓂᖅᓴᖓᓂᒃ 
ᓴᓇᒋᐊᒃᑲᓐᓂᕈᓐᓇᖅᑭᑖᓯᒪᓂᕐᓴᐅᒍᒥᓇᖅᑐᖅ.  
 
ᑖᒃᑯᐊ ᐃᓪᓗᓕᐅᖅᐸᓪᓕᐊᓂᕆᔭᕗᑦ ᑲᔪᓯᓂᖃᑦᓯᐊᓂᖅᐸᑕ ᑕᒪᓐᓇ ᓇᓗᓇᕈᔪᒃᑐᖅ ᖃᓄᐃᓕᖓᓪᓚᕆᓐᓂᐊᕐᒪᖔᑕ 
ᑖᒃᑯᐊ. ᑭᓯᐊᓂ ᑕᐃᒃᑯᐊ ᑎᑎᕋᖅᓯᒪᔭᕗᑦ ᑲᔪᓯᑎᒐᓱᐊᑦᓯᐊᓂᐊᖅᑕᕗᑦ ᑖᒃᑯᓄᖓ ᓄᓇᓕᓐᓄᑦ ᐃᓪᓗᑖᕋᔭᖅᑐᓄᑦ. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑐ. ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒥᔅᑐ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪᐃᓛᒃ ᐃᓕᓐᓂᐊᖅᑎᑦᑎᕙᓪᓕᐊᓗᑎᒃ ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ 
ᐃᒡᓗᓕᐅᕈᒪᒻᒪᑕ. ᖃᑦᓯᓂᒃ ᐃᒡᓗᓂᑦ ᐃᓕᓐᓂᐊᖅᑎᑦᑎᔾᔪᑎᖃᓐᓂᐊᖅᐸᑦ ᐃᒡᓗᑭᒃᓴᓐᓂᖅᐳᑦ ᑖᓐᓇ ᐱᔾᔪᑎᒋᓪᓗᒍ 
ᐃᒡᓗᓕᐅᓪᓚᕆᒋᐊᖃᕐᒪᑕᐃᓛᒃ ᓄᓇᓕᖕᓂ. ᖃᑦᓯᓂᒃ ᐃᒡᓗᓂᑦ ᐃᓕᓐᓂᐊᖅᑎᑦᑎᔾᔪᑎᖃᕐᓂᐊᖅᐸᑦ ᓄᓇᓕᖕᓂᑦ? 
ᐊᒻᒪ ᑖᒃᑯᐊ ᖃᑦᓯᐅᓂᐊᖅᐸᑦ ᑖᒃᑯᓄᖓ contractors-ᓂᑦ ᐃᒡᓗᓕᐊᕆᔭᐅᓂᐊᖅᑐᑦ 
ᐃᓕᓐᓂᐊᖅᑎᑦᑎᔾᔪᑕᐅᔾᔮᓐᖏᑦᑐᑦ? ᖁᔭᓐᓇᒦᒃ, ᐅᖃᖅᑎᑦᑎᔩ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑐ ᐹᓇᐸᔅ. ᓄᓇᕗᒻᒥ ᐃᓪᓗᓕᕆᔨᕐᔪᐊᑯᓐᓄᑦ ᐱᓕᕆᐊᓕᒃ, ᒥᓂᔅᑐ ᐊᑭᓱᒃ. 

ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐄ, ᑖᒃᑯᐊ ᐃᓪᓗᐃᑦ ᓴᓇᕙᓪᓕᐊᔭᕗᑦ ᐃᑲᕐᕋᖏᑦ 
ᒪᓕᓐᓂᐊᕐᒥᒐᑦᑎᒍ ᑕᐃᒃᑯᐊ ᐃᓕᓐᓂᐊᖅᑐᐃᑦ, ᖃᓄᑎᒋᓗ ᐃᑲᕐᕋᖃᕆᐊᖃᕐᒪᖔᑕ ᑖᒃᑯᐊ 
ᐃᓕᓐᓂᐊᕈᑕᐅᓂᐊᖅᑐᐃᑦ ᐃᓪᓗᐃᑦ ᐃᓘᓇᑎᐅᖁᓇᖅᑐᖅ ᑲᔪᓯᒍᓐᓇᑦᓯᐊᕈᓐᓇᖁᓪᓗᒋᑦ ᑕᐃᒃᑯᐊ ᐃᓕᓐᓂᐊᖅᑐᐃᑦ 
ᐸᐃᑉᐹᖁᑎᒥᓂᓪᓗ ᐱᔪᓐᓇᑦᓯᐊᕈᓐᓇᖁᓪᓗᒋᑦ ᑖᒃᑯᓇᖓᑦ ᐃᓪᓗᓕᐅᕐᓂᑦᑎᓐᓂᑦ 725 units-ᖑᓂᕋᖅᑕᑎᓐᓂᑦ 
ᑕᒪᐅᖓ ᓄᓇᕗᒻᒧᑦ. 
 
ᑖᓐᓇ ᐅᖃᐅᓯᕆᓪᓚᒋᒍᓐᓇᓐᖏᑦᑕᕋ ᖃᑦᓯᐅᓪᓚᕆᓐᓂᐊᕐᒪᖔᑕ ᐃᓪᓗᓕᐅᕈᑏᑦ, ᐃᓛᒃ ᐃᓕᓐᓂᐊᕈᑕᐅᔪᐃᒃ. 
ᑭᓯᐊᓂ ᑖᒃᑯᐊ ᓇᓗᓇᓐᖏᑦᑐᐃᑦ ᐃᓘᓇᑎᒃ ᐃᓕᓐᓂᐊᕈᑕᐅᓯᓐᓈᓂᐊᖅᑐᐃᑦ ᑖᒃᑯᐊ ᐃᑲᕐᕋᖏᑦ 
ᒪᓕᑦᓯᐊᕆᐊᖃᓐᓂᐊᕐᒥᒐᑦᑎᒍ ᐃᓕᓐᓂᐊᑎᑦᓯᒍᑎᑦᑕ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑐ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᑦᑑᑦᑎᐊᒧᑦ ᒪᓕᒐᓕᐅᖅᑎ, ᒥᔅᑐ ᐲᑕᓴᓐ. 
 
ᐊᐱᖅᑯᑦ 195 - 2(4): ᐅᖁᒃᓯᒪᔪᑦ ᐃᓕᓐᓂᐊᕐᕕᓐᓂᑦ ᐅᓗᕆᐊᓇᖅᑐᖅ ᖃᓂᒪᓇᖅᖢᑎᒃ (ᐲᑕᓴᓐ) 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑐᖓᓐᓄᑦ ᐊᐱᕐᓱᕈᒪᔪᖓ. 
 
ᑖᒃᑯᐊ ᐱᔾᔪᑎᐅᔪᑦ ᐃᓕᓐᓂᐊᕐᕕᓐᓂ, ᐱᔾᔪᑎᐅᔪᖅ ᐅᖃᐅᓯᐅᖃᑦᑕᕐᒪᑕ ᐃᓕᓐᓂᐊᕐᕖᑦ ᐃᓚᖏᑦ 
ᐅᖁᒃᓯᐊᖃᑦᑕᓕᕐᓂᕐᒪᑕ, ᐅᖁᖃᓕᖅᑎᓪᓗᒋᑦ ᐃᒡᓗᐃᑦ ᐊᑦᑕᕐᓇᕐᒪᑕ ᑎᒥᑦᑎᓐᓄᑦ ᐊᒻᒪ ᐃᐱᓂᐊᖅᐸᒃᑐᓄᑦ 
ᐃᔾᔭᓐᖑᕙᒃᑐᓄᓪᓗ.  
 
ᒥᓂᔅᑕᒧᑦ ᐊᐱᕐᓱᒋᔭᕋ: ᓇᓗᓇᐃᖅᓯᔪᓐᓇᖅᐹ ᒪᓕᒐᓕᐅᕐᕕᖕᒥ ᖃᓄᐃᑦᑐᓂᒃ ᒐᕙᒪᒃᑯᑦ ᐱᓕᕆᕕᖁᑎᖏᓐᓂᑦ 
ᐃᖅᑲᓇᐃᔭᖃᑎᖃᖃᑦᑕᕐᒪᖔᑕ ᓄᓇᓕᓕᕆᔨᒃᑯᓐᓂᑦ, ᐃᒡᓗᓕᕆᔨᒃᑯᓐᓂᑦ ᖃᐅᔨᓴᕐᓂᐊᕐᒪᑕ ᐅᖁᖃᕐᒪᖔᑕ? 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑐ ᐲᑕᓴᓐ. ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑐ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᐊᕙᑎᓕᕆᔨᒃᑯᑦ, ᐊᕙᑎᒧᑦ ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᐱᓕᕆᐊᖅᑕᖃᖅᑎᓪᓗᒍ ᑕᐃᑰᓇ ᐱᓕᕆᔭᐅᔪᖅ. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑐ. ᓯᕗᓪᓕᖅᐹᒥ ᐅᐃᒍᒋᐊᕈᑦ, ᒥᔅᑐ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪ ᖁᔭᓐᓇᒦᒃ, ᒥᓂᔅᑐ. ᒥᓂᔅᑕᐅᑉ ᓇᓗᓇᐃᖅᓯᕕᒋᔪᓐᓇᖅᐸᖓ 
ᓇᓂ ᖃᐅᔨᓴᐃᓯᒪᖕᒪᖔᑕ ᓇᓂᓗ ᓈᓴᐃᓯᒪᖕᒪᖔᑖ ᐋᓐᓂᐊᖅᑖᕈᑎᐅᖃᑦᑕᖅᑐᓂᒃ ᐃᒡᓗᒥᑦ ᐱᔪᓂᑦ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑐ ᐲᑕᓴᓐ. ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑐ ᐊᒡᓘᒃᑲᖅ. 

ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᖃᐅᔨᒪᓐᖏᑦᑐᖓ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᖃᐅᔨᓴᐃᓐᓂᕐᒪᖔᑕ ᐃᒡᓗᒧᑦ ᐋᓐᓂᐊᖅᑖᕈᑎᐅᖃᑦᑕᖅᑐᓄᑦ. 
ᖃᐅᔨᒪᔪᐃᓐᓇᐅᖅᑰᕋᑦᑕ ᐅᑭᐅᖅᑕᖅᑐᒥ ᐸᖕᒥᐅᖃᑦᑕᕐᓂᖅ ᑕᒪᓐᓇ ᐋᓐᓂᐊᖅᑖᕈᑕᐅᖃᑦᑕᖅᓯᒪᖕᒪᑦ ᐊᑯᓚᐃᑦᑐᒃᑯᑦ. 
 
ᐊᒻᒪᓗᑦᑕᐅᖅ ᒫᓐᓇ ᖃᐅᔨᓴᐃᖃᑦᑕᖅᓯᒪᓪᓗᑕ ᑖᔅᓱᒪᓂ ᓄᓇᕗᒥ ᓯᓚᑖᓂᓗ. ᑕᐃᒃᑯᐊ ᐅᐸᓗᖓᐃᔭᐅᑎᓂᒃ 
ᑕᐃᒃᑯᐊ ᐱᖏᓐᓂᒃ ᐊᔪᕆᐊᓪᓚᒡᓗᑕ ᐊᑐᕈᓐᓇᖅᑐᖅ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂ ᐅᐃᒍᕆᐊᕈᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᒐᕕᑦ. ᐅᖃᖅᑎᑦᑎᔩ, Hᐋᒪᓚᒃᑯᑦ 
ᑲᑎᒪᔨᖏᓐᓃᓚᐅᖅᓯᒪᒐᒪ ᐃᖃᓗᒃᑑᑦᑎᐊᕐᒥ ᐅᖃᐅᓯᖃᖃᑦᑕᓚᐅᖅᓯᒪᒐᑦᑕ ᑕᒪᒃᑯᓂᖓ ᐃᓅᕋᑖᖅᑐᑯᓗᐃᑦ 
ᐃᔾᔭᓐᖑᖃᑦᑕᕐᓂᖏᓐᓂᑦ ᐃᒡᓗᖓ ᑖᓐᓇ ᕿᖓᖃᓐᖏᓐᓂᖓᓄᑦ. ᔮᓐᓄᐊᕆᒥᓗᑭᐊᕐᖏᓐᓇ ᐱᒻᒪᕆᐊᓗᒻᒥᒃ, 
ᐱᕐᔪᐊᕐᒥᒃ ᓴᖅᑭᑦᑐᖃᓚᐅᕐᒪᑦ.  
 
ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑖᓐᓇ ᓴᖅᑭᑕᐅᖃᑦᑕᖅᓯᒪᓕᕐᒪᖔᑦ ᐱᔾᔪᑎᐅᔪᖅ ᐱᓕᕆᕕᔅᓯᓐᓂ ᑖᓐᓇ 
ᐋᖅᑭᒃᑕᐅᒋᐊᕈᓐᓇᕐᓂᐊᕐᒪᑦ? ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐱᔾᔪᑎᑦ ᑖᔅᓱᒧᓐᖓᐅᔪᖅ 
ᐃᔾᔭᓐᖑᖃᑦᑕᖅᑐᓂᑦ ᐃᐱᓂᐊᖃᑦᑕᖅᑐᓂᑦ ᐅᑭᐅᖅᑕᖅᑐᒥ ᑖᒃᑯᐊ ᐃᓕᓐᓂᐊᖅᑎᑦᑎᓇᓱᖃᑦᑕᖅᑐᒍᑦ 
ᓄᓇᓕᖕᓂᕐᒥᐅᓂᑦ ᐊᖓᔪᖅᑳᕆᔭᐅᔪᓂᒡᓗ. 
 
ᐆᑦᑑᑎᒋᓗᒍ ᐃᔾᔭᓐᖑᖃᑦᑕᖅᑐᑦ ᓲᕐᓗ ᓯᒡᒐᓕᐊᖅᑐᖅᑐᖃᖃᑦᑕᖅᐸᑦ ᐊᖏᕐᕋᕆᔭᐅᑉ ᐃᓗᐊᓂ, ᑕᐃᒃᑯᐊ 
ᐃᔾᔭᓐᖑᖃᑦᑕᖅᑐᑦ ᐱᓗᐊᓐᖑᐊᖃᑦᑕᕈᓐᓇᕐᒪᑕ. ᑕᐃᒪᓐᓇᐃᑦᑐᓂᒃ ᐃᓕᓐᓂᐊᖅᑎᑦᑎᓇᓱᖃᑦᑕᖅᑐᒍᑦ ᑕᖅᑲᒃᑯᓂᖓ 
ᐋᓐᓂᐊᖅᑖᖅᑎᑦᑕᐃᓕᒪᖁᓪᓗᒋᑦ ᐊᒻᒪᓗᑦᑕᐅᖅ ᑕᐃᒃᑯᐊ ᐊᑐᓂ ᐋᓐᓂᐊᕖᑦ ᐃᓕᓐᓂᐊᖅᑎᑦᑎᓇᓱᖃᑦᑕᖅᑐᑦ ᐊᒻᒪ 
ᐊᖅᑯᑎᒋᔭᐅᓪᓗᑎᒃ ᐱᓕᕆᕕᒋᔭᕗᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐅᖁᒪᐃᓐᓂᕐᓂᐊᖅᑎᑦᑎᕕᖏᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᑭᐅᒐᕕᑦ. ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ, ᐃᒡᓗᓕᕆᔨᕐᔪᐊᑯᓪᓗ 
ᐊᓯᖏᓪᓗ ᒐᕙᒪᒃᑯᑦ ᐱᓕᕆᕕᖁᑎᒋᔭᖏᑦ ᑕᒪᑐᒥᖓ ᐊᒃᓱᐊᓗᒃ ᐱᕐᔪᐊᖃᖅᖢᑎᒃ ᐱᓕᕆᐊᖃᓕᕐᒪᑕ. 
 
ᐃᓱᒫᓘᑎᖃᕐᒪᑕ, ᑮᓇᐅᔭᓂᒃ ᐊᑐᓐᖏᓗᐊᖅᑰᕋᑦᑕ ᑕᒪᑐᒧᖓ. ᒥᓂᔅᑕᒧᑦ ᐊᐱᕆᔪᒪᔭᕋ: ᐃᖅᑲᓇᐃᔭᖅᑎᖏᑦ 
ᖃᐅᔨᓴᐃᖁᔪᓐᓇᕐᓂᐊᖅᐱᓯᒋᑦ ᐃᒡᓗᑦ ᕿᖓᖃᓐᖏᓐᓂᖓᓄᑦ ᐅᕝᕙᓘᓐᓃᑦ ᐅᖁᖃᕐᓂᖓᓄᑦ 
ᐋᓐᓂᐊᖅᑖᕈᑕᐅᕙᒃᑐᓂᑦ? ᖁᔭᓐᓇᒦᒃ. 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐋᓐᓂᐊᖅᑕᐃᓕᒪᑎᑦᑎᓂᖅ ᐊᒻᒪᓗᑦᑕᐅᖅ 
ᓄᓇᓕᖕᓂ ᐋᓐᓂᐊᖅᑕᐃᓕᒪᑎᑦᑎᓂᖅ ᓯᐊᒻᒪᒃᓯᒪᔪᒻᒪᕆᐊᓗᒻᒥᒃ ᑖᓐᓇ ᑎᓕᔭᐅᓯᒪᔾᔪᑎᖃᕐᒪᑦ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐱᓕᕆᕕᒋᔭᖏᑦ ᓄᓇᓕᖕᓂ ᐃᖅᑲᓇᐃᔭᖃᑎᖃᖃᑦᑕᖅᑐᑦ ᐋᖅᑭᒃᓱᐃᓪᓗᑎᒃ 
ᑕᒪᒃᑯᓂᖓ ᐊᐅᓚᔾᔭᒋᐊᖅᑕᐅᓂᐊᖅᑐᓂᒃ ᐋᓐᓂᐊᖅᑖᖅᑕᐃᓕᒪᑎᓪᓗᒋᑦ ᑕᖅᑲᒃᑯᐊ.  
 
ᐊᒻᒪᓗᑦᑕᐅᖅ ᐃᖅᑲᓇᐃᔭᖅᑎᕗᑦ ᑕᒪᒃᑯᐊ ᐅᐸᓗᖓᐃᔭᐅᑎᓕᐊᕆᔭᕗᑦ ᕿᒥᕐᕈᓇᒃᑲᑦᑎᒍ 
ᐋᓐᓂᐊᖅᑖᖅᑕᐃᓕᒪᔾᔪᑕᐅᖃᑦᑕᖅᑐᓂᒃ ᒫᓐᓇ ᐊᐅᔭᐅᓂᐊᕐᒥᔪᖅ ᐱᓕᕆᐊᖃᕐᓂᐊᕐᒥᔪᒍᑦ ᑖᒃᑯᓂᖓ. 
 
ᐅᖃᖅᑎ: ᐅᔾᔨᕆᓂᐊᖅᐸᓯ ᓯᕿᓐᖑᔭᖓ ᐊᐱᖅᓱᕐᓇᐅᑉ ᓄᖑᓯᒪᓕᕐᒥᒻᒪᑦ. ᑲᑎᒪᔾᔪᑎᔅᓴᑎᓐᓄᑦ 7. ᑎᑎᖅᑲᒃᑯᑦ 
ᐊᐱᖅᑯᑏᑦ. ᑲᑎᒪᔾᔪᑎᔅᓴᕗᑦ 8. ᑭᐅᔾᔪᑏᑦ ᑎᑎᖅᑲᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᔅᓴᕗᑦ 9. (ᑐᓵᔨᑎᒍᑦ) 
ᑭᐅᔾᔪᑏᑦ ᒪᑐᐃᖅᓯᓐᖓᐅᑎᓄᑦ. ᑲᑎᒪᔾᔪᑎᔅᓴᕗᑦ 10. ᐊᑎᓕᐅᖅᓯᒪᔪᑦ.  (ᑐᓵᔨᑎᒎᕈᓐᓃᖅᑐᖅ) ᑲᑎᒪᔾᔪᑎᔅᓴᕗᑦ 
11. ᑐᓴᖅᑎᑦᑎᔾᔪᑎᖏᑦ ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ. ᑲᑎᒪᔾᔪᑎᔅᓴᕗᑦ 12. (ᑐᓵᔨᑎᒍᑦ) ᑲᑎᒪᔨᕋᓛᑦ 
ᕿᒥᕐᕈᓇᓚᐅᖅᑎᓪᓗᒋᑦ ᐅᓂᒃᑳᓕᐊᓂᒃ ᐱᖁᔭᒃᓴᓂᒃ. ᑲᑎᒪᔾᔪᑎᔅᓴᕗᑦ 13. ᑎᑎᖅᑲᑦ ᓴᖅᑭᑕᐅᓂᖏᑦ. 
ᐊᕙᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓇᑦᑎᖅ. 
 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᔪᑦ ᑎᑎᖅᑲᐃᑦ 
 

ᓴᖅᑭᖅᑎᑕᐅᔪᖅ ᑎᑎᖅᑲᒃ 091 - 2(4): ᑎᑎᖅᑲᒃ ᐊᒥᐊᓕᒐᐃᑦ ᐃᖃᓗᓕᕆᔨᒃᑯᖏᑦ 
ᐆᒪᔪᓕᕆᔨᒃᑯᖏᓐᓄᓪᓗ ᐱᔾᔪᑎᖃᖅᑐᖅ: ᐆᒪᔪᐃᑦ ᐱᕈᖅᑐᓪᓗ ᓄᖑᑐᐃᓐᓇᕆᐊᖃᕐᓂᖏᓐᓄᑦ 
ᐊᑦᑕᕐᓇᕆᔭᐅᓕᖅᑐᑦ ᐊᒻᒪ ᐅᓗᕆᐊᓇᖅᑐᒦᓕᖅᑎᑕᐅᔪᑦ; ᑕᖅᑭᓄᑦ 12-ᓄᑦ ᐊᑎᓕᐅᖅᓯᒪᔪᑦ 
ᖃᐅᔨᔾᔪᑏᑦ ᐊᒻᒪᓗ ᑐᒃᓯᕋᕈᑏᑦ ᒪᓕᒐᒃᓴᖏᓐᓄᑦ ᑎᑎᕋᖅᑕᐅᓯᒪᑎᓪᓗᒋᑦ ᓇᓄᐃᑦ 
ᓄᖑᑐᐃᓐᓇᕆᐊᖃᕐᓂᖏᓐᓂᑦ ᐊᕙᑎᓕᒫᕆᔭᖏᓐᓂᑦ (ᓇᑦᑎᖅ) 

 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᓴᖅᑭᑦᑎᔪᒪᔪᖓ ᐅᑯᓂᖓ ᑎᑎᖅᑲᓂᒃ: 
ᓄᓇᕗᑦ ᒐᕙᒪᒃᑯᖏᑦᑕ ᐃᐳᕈ 6-ᒥ ᑐᓂᓚᐅᖅᑕᖓ ᐊᒥᐊᓕᒃᑲᑦ ᐃᒪᕐᒥᐅᑕᓕᕆᔨᒃᑯᖏᓐᓄᑦ ᐃᖃᓗᓕᕆᔨᒃᑯᓐᓄᑦ 
ᓂᕐᔪᓯᕆᔨᒃᑯᖏᓐᓄᑦ; ᑎᑎᕋᖅᑕᐅᓯᒪᓂᖏᑦ ᓇᓄᐃᑦ ᐊᑦᑕᓇᖅᑐᒧᑦ ᑎᑎᕋᖅᑕᐅᒪᕕᖓᓐᓄᑦ ᐊᑭᕋᖅᑐᖅᑕᐅᓪᓗᓂ 
ᐊᒥᐊᓕᑲᒥ ᐳᐃᔨᓕᕆᔨᒃᑯᑦ ᓴᐳᒻᒥᓐᓂᖏᓐᓄᑦ ᐱᖁᔭᕐᔪᐊᖏᓐᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. (ᑐᓵᔨᒃᑯᑦ) ᐊᔾᔨᖓᓂᒃ ᑐᓂᔭᐅᓚᐅᖅᑕ ᑖᒃᑯᐊ ᓴᖅᑭᑦᑕᖏᑕ.  
 
(ᑐᓵᔨᑎᒎᕈᓐᓃᖅᑐᖅ) ᑲᑎᒪᔾᔪᑎᒃᓴᕗᑦ 13. (ᑐᓵᔨᑎᒍᑦ) ᑎᑎᖅᑲᑦ ᓴᖅᑭᑕᐅᓂᖏᑦ. ᓯᕗᓕᖅᑏ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 092 - 2(4): ᑐᓴᕋᓱᐊᕈᑏᑦ ᒐᕙᒪᐃᑦ ᐱᓕᕆᐊᖏᓐᓄᑦ ᑲᓐᖑᓇᖅᑐᓂᒃ 

ᓴᐳᒻᒥᒃᖠᕈᑎ ᒪᓕᒐᕐᔪᐊᖅ - 2006/07 ᓄᓇᕗᑦ ᒐᕙᒪᒃᑯᑦ ᐊᕐᕌᒍᑕᒪᑦ ᐅᓂᒃᑳᖓ ᒪᓕᒐᐅᑉ 
ᐊᐅᓚᑕᐅᓂᖓᑕ ᒥᒃᓵᓄᑦ(ᐅᑲᓕᒃ) 

 
ᓴᖅᑭᖅᑎᑕᐅᔪᖅ ᑎᑎᖅᑲᒃ 093 - 2(4): ᑎᑎᖅᑲᒃ ᓄᓇᕗᒥ ᐃᖅᑲᓇᐃᔭᖅᑎᑦ ᑭᒡᒐᖅᑐᐃᔨᖏᓐᓄᑦ 

ᐊᑭᓕᖅᓱᐃᒍᑎᓯᐅᑎᑦ ᐊᑕᐅᓯᐅᓕᖓᓕᖅᑎᑕᐅᓂᖓᓄᑦ - ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓪᓗ (ᐅᑲᓕᒃ) 

 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᖔᓯᑦ, ᐅᖃᖅᑎᑦᑎᔩ. (ᑐᓵᔨᒃᑯᑦ) ᓴᖅᑭᑦᑎᔪᒪᔪᖓ ᑎᑎᖅᑲᓂᒃ ᑐᓴᒐᒃᓴᓂᒃ 
ᑎᒍᓯᓂᕐᒧᑦ ᓴᐳᒻᒥᑦᑎᓂᕐᒧᓪᓗ ᑲᓐᖑᓇᖅᑐᓂᒃ ᐃᐳᕈ 1, 2006-ᒥᑦ ᑎᑭᓪᓗᒍ ᒫᑦᓯ 31, 2007 ᐊᕐᕌᒍᓕᒫᕐᓯᐅᑦ 
ᐅᓂᒃᑳᖓ.  

ᐊᒻᒪᓗᑦᑕᐅᖅ ᓴᖅᑭᑦᑎᔪᒪᓪᓗᖓ ᑎᑎᖅᑲᓂᒃ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᓐᓄᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᐃᖅᑲᓇᐃᔭᖅᑎᓪᓗ ᓅᑕᐅᓂᖏᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. (ᑐᓵᔨᒃᑯᑦ) ᑖᒃᑯᐊ ᑎᑎᖅᑲᑦ ᐋᑕᐅᓚᐅᕐᓕᑦ ᐅᕙᑦᑎᓐᓄᑦ.  
 
(ᑐᓵᔨᒃᑯᑦ ᓄᖅᑲᖅᑐᖅ) ᖁᔭᓐᓇᒦᒃ. ᑲᑎᒪᔾᔪᑎᔅᓴᕗᑦ 13. ᑎᑎᖅᑲᐃᑦ ᓴᖅᑭᖅᑕᐅᓂᖏᑦ. ᑲᖏᕐᓯᓂᐅᑉ 
ᐅᐊᓐᓇᖓᓄᑦ ᒪᓕᒐᓕᐅᖅᑎ, ᒥᔅᑕ ᑰᓕ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 094 - 2(4): ᑭᕙᓪᓕᕐᒥᑦ ᓇᒻᒥᓂᖁᑎᓕᓐᓄᑦ ᑲᑐᔾᔨᖃᑎᒌᖏᑦ 

ᐊᕐᕌᒍᑕᒫᖅᓯᐅᕐᓂᖓᑕ ᐊᑐᓕᖅᑎᑕᐅᔪᒃᓴᐃᑦ (ᑰᓕ) 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᐅᓇ [ᓴᖅᑭᑎᒍᒪᓪᓗᒍ] ᑖᒃᑯᐊ ᑭᕙᓪᓕᖅ [ᓇᒻᒥᓂᖁᑎᓕᓐᓄᑦ ᑲᑐᔾᔨᖃᑎᒌᖏᑦ] ᑖᓐᓇ 
ᑎᑎᖅᑲᖅ [ᐊᖓᔪᖅᑳᖓᓂᑦ] ᑭᕙᓪᓕᖅ [ᓇᒻᒥᓂᖁᑎᓕᓐᓄᑦ ᑲᑐᔾᔨᖃᑎᒌᖏᑦ], ᐃᐊᓕ ᑳᓐᓯᕕᐅᓪ ᑎᑎᕋᖅᓯᒪᔭᖓ. 
ᑖᒃᑯᐊ ᒫᑦᓯ 28 ᑲᑎᒪᕐᔪᐊᖅᑎᓪᓗᒋᑦ ᑭᕙᓪᓕᖅ [ᓇᒻᒥᓂᖁᑎᓕᓐᓄᑦ ᑲᑐᔾᔨᖃᑎᒌᖏᑦ] resolution-ᖑᔪᑦ 
[ᓴᖅᑮᒍᒪᔭᒃᑲ]. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᑎᑎᖅᑲᖏᑦ ᒪᐅᓐᖓᖅᑕᐅᑲᐃᓐᓇᕐᓂᐊᕐᖓᑕ.  
 
ᑲᑎᒪᔾᔪᑎᔅᓴᕗᑦ 13. ᑎᑎᖅᑲᐃᑦ ᓴᖅᑭᖅᑕᐅᓂᖏᑦ. ᑲᑎᒪᔾᔪᑎᔅᓴᕗᑦ 14. [ᑐᓴᖅᑎᑦᑎᔾᔪᑏᑦ ᐱᒋᐊᖅᑎᑕᒃᓴᓂᑦ.] 
ᑲᑎᒪᔾᔪᑎᔅᓴᕗᑦ 15. [ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ.] 
ᒪᒥᐊᓇᖅ. ᐃᓕᖅᑯᓯᓕᕆᓂᕐᒧᑦ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐱᓕᕆᐊᓕᒃ, ᒥᓂᔅᑕ ᑕᐹᖅᔪᒃ. 
 

ᑲᑎᒪᔾᔪᑎᒃᓴᖅ 15: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᓂᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᒥᒃ 
 
ᒪᓕᒐᒃᓴᖅ 06 - ᓇᓗᓇᐃᒃᑯᑕᓕᒃ ᐅᖃᐅᓯᕐᓄᑦ ᐃᓕᓴᕆᔭᐅᓯᒪᔪᓄᑦ ᒪᓕᒐᖅ - ᖃᐅᔨᒃᑲᐃᒍᑦ 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑐᓴᖅᑎᑦᑎᕙᒌᕈᒪᓪᓗᖓ ᓇᒡᒐᔾᔭᐅᓕᖅᐸᑦ, ᔫᓂ 4, ᑖᓐᓇ 
[ᒪᓕᒐᒃᓴᖅ] 6, ᓇᓗᓇᐃᒃᑯᑕᓕᒃ ᐅᖃᐅᓯᕐᓄᑦ ᐃᓕᓴᕆᔭᐅᓯᒪᔪᓄᑦ ᐱᖁᔭᖅ, ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒍ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᑲᑎᒪᔾᔪᑎᔅᓴᖅ 15. [ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ.] ᒥᓂᔅᑕ ᑕᐹᖅᔪᒃ. 
 
ᒪᓕᒐᒃᓴᖅ 07 - ᐃᓄᐃᑦ ᐅᖃᐅᓯᖏᑕ ᓴᐳᒻᒥᔭᐅᔾᔪᑎᒃᓴᖏᓐᓂᑦ ᒪᓕᒐᖅ - ᖃᐅᔨᒃᑲᐃᒍᑦ 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. [ᒪᓕᒐᒃᓴᖅ] 7, ᑖᓐᓇ ᒪᓕᒐᒃᓴᖅ ᐃᓄᐃᑦ ᐅᖃᐅᓯᖏᑕ 
ᓴᐳᒻᒥᔭᐅᔾᔪᑎᒃᓴᖏᓐᓂᑦ, ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᔨᓪᓗᖓ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᑎᒪᔾᔪᑎᒃᓴᑦ 15. [ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ.] ᓄᓇᓕᖕᓂᑦ ᒐᕙᒪᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐸᕋᐅᓐ. 
 
ᒪᓕᒐᒃᓴᖅ 12 - ᑐᐊᕕᕐᓇᖅᑐᓕᕆᓂᕐᒧᑦ ᒪᓕᒐᖅ - ᖃᐅᔨᒃᑲᐃᒍᑦ 

ᐊᖓᔪᖅᑲᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᕙᖓᑦᑕᐅᖅ, ᐅᖃᖅᑎᑦᓯᔩ, ᓇᓗᓇᐃᔭᕈᒪᕗᖓ 
[ᓇᒡᒐᔾᔭᐅᖑᓕᖅᐸᑦ], ᔫᓂ 4-ᒥ, ᑖᒃᑯᐊ [ᒪᓕᒐᒃᓴᖅ] 12, ᑐᐊᕕᕐᓇᖅᑐᓕᕆᓂᕐᒧᑦ ᒪᓕᒐᐃᑦ, ᓯᕗᓪᓕᖅᐹᒥ 
ᐅᖃᓕᒫᖅᑕᐅᖁᑉᓗᒋᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᑎᒪᔾᔪᑎᔅᓴᕗᑦ 15. [ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ.] ᑲᑎᒪᔾᔪᑎᔅᓴᕗᑦ 16.  
 
ᒫᓐᓇ ᑲᔪᓯᓐᖏᓐᓂᑦᑎᓐᓂᑦ ᓄᖅᑲᖓᑲᐃᓐᓇᕐᓂᐊᖅᑐᒍᑦ ᓂᕆᔭᖅᑐᕐᓗᑕ ᐊᒻᒪᓗ ᑕᕝᕗᖓ ᒪᓕᒐᓕᐅᕐᕕᒻᒧᑦ 
ᐅᑎᕐᓂᐊᕆᕗᒍᑦ 1-ᒨᖅᐸᑦ.   
 
ᐃᖅᓱᒃᑏ. 
 
>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 11:53ᒥ ᐊᒻᒪ ᐱᒋᐊᒃᑲᓐᓂᖅᑐᓂ 13:07ᒥ 
 
ᐅᖃᖅᑎ: ᖁᔭᓐᓇᒦᒃ, ᐅᑎᕈᓐᓇᕐᒥᒐᔅᓯ. ᑕᕝᕙᓂ ᑲᑎᒪᔾᔪᑎᔅᓴᑎᓐᓂ. [ᑲᑎᒪᔾᔪᑎᒃᓴᖅ] 16. ᐱᖁᔨᕗᖔᕈᑏᑦ. 
ᐊᕙᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓇᑦᑎᖅ. 
 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 
 
ᐱᒋᐊᖅᑎᑕᖅ 014 - 2(4): ᓇᓄᐃᑦ ᐊᑦᑕᓇᕐᓂᕋᖅᑕᐅᓂᖏᑦ ᐊᒥᐊᓕᒐᒃᑯᓐᓄᑦ ᐱᔾᔪᑎᒋᓗᒍ (ᓇᑦᑎᖅ) 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖅᖃᑏ.  
 
ᐃᒪᐃᒻᒪᑦ ᑖᒃᑯᐊ ᐊᒥᐊᓕᒐᑦ ᐃᖃᓗᓕᕆᔩᑦ ᐆᒪᔪᓕᕆᔩᓪᓗ ᐃᓱᒪᓕᐅᕐᒪᑕ ᑖᒃᑯᐊ ᓇᓄᐃᑦ 
ᐊᑦᑕᓇᕐᓂᕋᖅᑕᐅᓪᓗᑎᒃ ᐆᒪᔫᓂᖏᓐᓄᑦ ᑕᒪᓐᓇ ᖃᐅᔨᓴᕐᓂᖏᑦ ᐱᔾᔪᑎᒋᓪᓗᒋᑦ, ᐊᒻᒪᓗ 
ᐃᓕᑕᖅᓯᓯᒪᓗᐊᓐᖏᒃᖢᑎᒃ ᑕᒪᓐᓇ ᐃᓕᖓᓂᕆᔭᖓ, ᐊᒻᒪ ᐃᓕᑕᕆᔭᐅᓯᒪᓐᖏᒃᖢᑎᒃ ᖃᓄᖅ 
ᐋᓐᓂᐊᕐᓂᖃᖅᑎᒋᒻᒪᖔᑕ ᓇᓄᐃᑦ; 
 
ᐊᒻᒪᓗ ᐃᒪᐃᒻᒪᑦ ᓄᓇᕗᒥ ᑖᒃᑯᐊ 12 ᐊᒻᒪᓗ 19-ᓂᑦ ᐊᒥᓲᓂᖃᓂᖏᓐᓂᑦ ᓇᓄᐃᑦ ᐊᒻᒪᓗ ᐃᒻᒪᖃ 65-ᐳᓴᓐᑦ 
ᓯᓚᕐᔪᐊᓕᒫᒥᑦ ᓇᓄᐃᑦ ᐊᒻᒪᓗ ᐊᐅᓚᑕᐅᑦᑎᐊᕆᐊᖃᕐᓂᖓᓂ ᑲᔪᓯᑦᑎᐊᕆᐊᖃᖅᑐᖅ; 
 
ᐊᒻᒪᓗ ᐃᒪᐃᒻᒪᑦ ᑖᒃᑯᐊ ᓄᓇᖃᖅᑐᑦ ᑕᒫᓂ ᑕᒫᓃᑦᑐᓂᓛᒃ ᖃᐅᔨᒪᖕᒪᑕ ᓄᓇᕗᒻᒥᐅᑦ ᖃᐅᔨᒪᖕᒪᑕ ᓇᓄᐃᑦ 
ᐊᕙᑎᓕᕆᓂᕐᒧᑦ ᖃᐅᔨᒪᓂᖅᓴᐅᓂᖏᓐᓄᑦ ᖃᓪᓗᓈᑦ ᑎᒥᖁᑎᖏᓐᓂ ᐊᒻᒪᓗ ᑕᒪᒃᑯᓂᖓ ᓯᕐᓈᖅᑎᓂᑦ;  
 
ᐊᒻᒪᓗ ᐃᒪᐃᒻᒪᑦ ᑖᒃᑯᐊ ᐊᖑᓇᓱᒃᑏᑦ ᐃᓐᓇᐃᓪᓗ ᐊᒻᒪᓗ ᖃᐅᔨᒪᔨᐅᔪᑦ ᓇᓗᓇᐃᖅᓯᓯᒪᓪᓚᑦᑖᕐᒪᑕ ᓇᓄᐃᑦ 
ᑖᒃᑯᐊ ᖃᓄᐃᓐᖏᑦᓯᐊᕐᓂᖏᓐᓂᑦ, ᐊᒻᒪᓗ ᐊᒥᓲᓂᖏᑦ ᐅᓄᖅᓯᕙᓪᓕᐊᓪᓗᑎᑦ; 
 
ᐊᒻᒪᓗ ᐃᒪᐃᒻᒪᑦ ᑖᒃᑯᐊ ᓇᓄᕐᓄᑦ ᓇᓗᓇᐃᔭᖅᓯᒪᔪᑦ ᓲᕐᓗ ᐊᑦᑕᓇᕐᓂᖏᓐᓂᑦ ᐋᖅᑭᒋᐊᕆᐊᖃᓐᖏᒻᒪᑕ ᑕᒪᒃᑯᐊ 
ᐊᐅᓚᑕᐅᓂᖏᑦ ᐃᓕᖓᓂᖏᓐᓄᑦ ᒥᐊᓂᕆᔭᐅᓂᖏᓐᓂᒡᓗ ᐊᒻᒪᓗ ᐱᐅᓂᖅᐹᖑᓪᓗᓂ ᓯᓚᕐᔪᐊᒥ; 
 
ᐊᒻᒪᓗ ᐃᒪᐃᒻᒪᑦ ᑖᒃᑯᐊ ᓇᓗᓇᐃᔭᖅᓯᒪᔪᑦ ᓇᓄᕐᓄᑦ ᐱᒻᒪᕆᐅᑎᓪᓗᒋᑦ ᐊᖑᓇᓱᒃᑕᐅᖃᑦᑕᕐᓂᖏᓐᓂᒡᓗ ᑕᒫᓂ, 
ᐊᑕᐅᓯᖅ ᓲᕐᓗ ᐆᒪᔪᖅ ᑖᒃᑯᓇᓐᖓᑦ ᐅᑭᐅᑕᒫᑦ ᐊᕐᕌᒍᑕᒫᑦ ᓇᓄᕐᓄᑦ ᐊᒥᓲᓂᕆᔭᖏᑦ ᐱᑕᖅᑕᐅᖃᑦᑕᖅᑐᑦ; 
 
ᐊᒻᒪᓗ ᐃᒪᐃᒻᒪᑦ ᑖᒃᑯᐊ ᓇᓄᐃᑦ ᓇᓗᓇᐃᔭᖅᑕᐅᓯᒪᓂᖏᑦ ᐊᑦᑕᓇᕐᓂᖏᓐᓂᑦ ᑖᒃᑯᐊ ᐃᒪᐃᓐᖏᑎᓪᓗᒋᑦ ᑖᒃᑯᐊ;  

[ᑕᐃᒪᐃᒻᒪᑦ ᑕᕝᕙ ᐱᒋᐊᖅᑎᑦᓯᕗᖓ ᐊᐃᑉᐱᖅᑕᐅᓗᖓ ᒪᓕᒐᓕᐅᖅᑎ ᑐᓄᓂᕐᒧᑦ, [ᓄᓇᕗᒥ ᒪᓕᒐᓕᐅᕐᕕᒃ 
ᐊᑭᕋᖅᑐᖁᓪᓗᒍ ᐱᒋᐊᖅᑎᑕᐅᓂᖓ ᐊᒥᐊᓕᑲᒥ ᐃᒪᓕᕆᔨᒃᑯᓐᓄᑦ ᐃᖃᓗᓕᕆᔨᒃᑯᓐᓄᓪᓗ ᓇᓄᕐᒥᑦ 
ᐊᑦᑕᓇᖅᑐᒨᖅᑎᑦᓯᒍᒪᓂᖏᓐᓄᑦ ᐊᒥᐊᓕᑲᐅᑉ ᐊᑦᑕᓇᖅᑐᒦᓐᓂᕋᖅᑕᐅᔪᓂᑦ ᐆᒪᔪᕐᓂᑦ ᒪᓕᒐᕐᔪᐊᖓᑦ 1973-ᒥ 
ᒪᓕᓪᓗᒍ. ᖁᔭᓐᓇᒦᒃ, ᐅᖃᖅᑏ.] 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᓇᑦᑎᖅ. [ᐱᖁᔨᕗᖔᕈᑦ ᓈᒻᒪᒻᒪᑦ. ᐱᖁᔨᕗᖔᕈᒻᒧᑦ.] ᐱᒋᐊᓐᖏᑎᓪᓗᑕ 
ᑖᓐᓇ. 
 
ᑭᓇᑐᐃᓐᓇᖅ ᓂᓪᓕᕈᓐᓇᕐᒪᑦ. ᐱᒋᐊᖅᑎᑦᑎᔪᖅ ᑕᐃᓐᓇ ᓯᕗᓪᓕᐅᓗᓂ ᐊᒻᒪ ᑐᒡᓖᔪᖅ ᐅᖃᓪᓚᒋᐊᖃᖅᑐᑦ ᑖᓐᓇ 
ᐱᒋᐊᖅᑎᑦᑎᔪᖅ ᐱᖁᔨᕗᖔᕈᒻᒧᑦ. 
 
ᑖᑦᓱᒧᖓ ᐱᖁᔨᕗᖔᕈᑕᐅᔪᖅ. ᒥᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ ᐊᐃᕙᔾᔪᑕᐅᖕᒪᑦ ᐊᒥᐊᓕᑲᑦ ᓄᓇᖓᓐᓂ 
ᑖᒃᑯᐊ ᓇᓄᐃᑦ ᐃᓕᔭᐅᔭᕆᐊᖃᕐᒪᖔᑕ ᐊᑦᑕᓇᖅᑑᓂᖏᓐᓄᑦ. ᑕᒪᓐᓇ ᑕᖃᓇᖅᑑᓯᒪᒻᒪᕆᒃᑐᖅ ᐊᐃᕙᔾᔪᑕᐅᑎᓪᓗᒍ 
ᐊᕙᑎᓕᕆᔨᓄᑦ ᐊᒻᒪᓗ ᓯᕐᓈᖅᑎᓄᑦ ᐅᖃᐅᓯᖃᖅᑎᓪᓗᒋᑦ ᑖᑦᓱᒥᖓ ᓇᓄᕐᓂᑦ, ᐃᓚᐅᓪᓚᑦᑖᕆᐊᖃᖅᑐᒡᒎᖅ 
ᐊᒥᐊᓕᑲᑦ ᒪᓕᒐᖏᓐᓂᑦ.  
 
ᑕᐃᒪ ᒪᓕᒃᑯᑦᑎᒍᑦ ᑖᒃᑯᐊ ᐱᔾᔪᑎᓪᓚᑦᑖᖏᓐᓂᑦ ᑖᒃᑯᐊ ᐊᑦᑕᓇᖅᑐᒧᑦ ᐃᓕᔭᐅᓯᒪᓂᕆᔭᖏᓐᓂᑦ 
ᐱᔾᔪᑎᖃᓐᖏᒻᒪᑕ ᑖᒃᑯᐊᓗ ᖃᓄᐃᓐᓂᕆᔭᖏᓐᓂᑦ ᐊᒥᓲᓂᖏᓐᓂᒡᓗ ᓇᓄᐃᑦ ᑕᒫᓂ. ᑭᓯᐊᓂ, ᐅᖃᖅᑏ, 
ᐱᔾᔪᑎᖃᕐᒪᑕ ᐃᓱᒪᒋᔭᐅᓯᒪᓂᕆᔭᖏᓐᓄᑦ ᐊᕙᑎᓕᕆᔨᐅᔪᓄᑦ ᐊᒻᒪᓗ ᑎᒥᐅᔪᑦ ᐆᒪᔪᓕᕆᓂᕐᒧᑦ ᐊᑐᕐᒪᑕ ᑖᒃᑯᐊ 
ᓇᓄᐃᑦ ᓲᕐᓗ ᑕᑯᒃᓴᐅᑎᑕᐅᓇᓱᓪᓚᑦᑖᕐᓂᖏᓐᓂᑦ ᐊᒻᒪᓗ ᑖᒃᑯᐊ ᐊᒥᐊᓕᑲᑦ ᒐᕙᒪᒋᔭᖏᑦ ᓴᖅᑭᑎᑦᑎᓯᒪᓪᓗᑎᒡᓗ 
ᓯᓚᒥ ᐆᓇᖅᓯᕙᓪᓕᐊᓂᖅ ᐱᔾᔪᑎᒋᓪᓗᒍ.  
 
ᓲ ᐊᑐᖅᑕᐅᕙ ᓇᓄᖅ ᑖᓐᓇ ᐃᓕᑕᕆᔭᐅᓯᒪᓪᓚᑦᑖᕋᓱᐊᕐᓂᖓᓂᑦ, ᐅᖃᖅᑏ, ᑖᓐᓇ 
ᓴᖅᑯᒥᑎᑕᐅᓇᓱᓪᓚᑦᑖᑐᐃᓐᓇᖅᖢᓂ. ᑕᐃᒪ ᑖᒃᑯᐊ ᐆᒪᔪᐃᑦ ᐊᑦᑕᓇᕐᓂᖅᐹᖑᔪᒥ ᐃᒃᑮᓇᕐᓂᖅᐹᒥ 
ᐊᓐᓇᒃᑐᕈᓐᓇᖅᑐᑦ ᓇᓄᐃᑦ ᑕᒫᓂ ᓲᕐᓗ ᓄᑕᖅᑲᓄᑦ ᓲᕐᓗ ᐱᓐᖑᐊᕆᔭᐅᑐᐃᓐᓇᕐᓂᕐᒧᑦ.  
 
ᑖᒃᑯᐊ ᐃᓕᑕᕆᔭᐅᓇᓱᐊᖃᑦᑕᕐᒥᖕᒪᑕ ᑭᓯᐊᓂ ᓇᓄᐃᑦ ᑖᒃᑯᐊ ᐱᔪᓐᓇᑦᑎᐊᖅᑐᑦ ᐊᕙᑎᒧᓪᓗ ᑐᓐᖓᑦᑎᐊᖅᓱᑎᒃ 
ᓇᒧᓐᖓᐅᔪᓐᓇᕐᒪᖔᑕᓗ ᖃᐅᔨᒪᑦᑎᐊᖅᓱᑎᒍᑦ. ᐊᒻᒪᓗ ᑐᑭᓯᐅᒪᔭᓐᖏᑦᑎᐊᖅᑐᑦ ᓇᒡᓕᒍᓱᒃᑎᑐᐃᓐᓇᐃᑦ ᐆᒪᔪᓂᒃ 
ᑕᒪᒃᑯᐊ ᐅᒃᐱᕈᓱᖕᒪᑕ ᑕᒪᒃᑯᓄᖓ ᐅᖃᐅᓯᐅᔪᓂᒃ. ᑖᓐᓇ ᓴᖅᑭᑎᑕᐅᓯᒪᓪᓚᑦᑖᖅᑐᖅ. ᑕᒪᓐᓇ 
ᓴᖅᑭᑎᑕᐅᓯᒪᓂᕆᔮᓄᑦ ᑕᒪᒃᑯᐊ ᐊᑭᑐᔪᒻᒪᕆᐅᖕᒪᑕ ᐊᒻᒪᓗ ᓲᕐᓗ ᐆᒪᔪᐃᑦ ᐃᒪᓐᓇ 
ᐱᓐᖑᐊᕆᔭᐅᑐᐃᓐᓇᖅᑎᓪᓗᒋᑦ ᐃᓕᑕᕆᔭᐅᓯᒪᑐᐃᓐᓇᖅᑎᓪᓗᒋᑦ ᑖᒃᑯᐊ ᑕᒡᕙ ᐱᔾᔪᑎᒋᓪᓗᒋᑦ ᑕᐃᒫᒃ ᓴᖅᑭᓯᒪᕗᑦ.  
 
ᐅᕙᒍᓪᓕ ᑕᐃᒪ ᒫᓂ ᓄᓇᖃᖅᑐᒍᑦ ᐅᑭᐅᖅᑕᖅᑐᒥ ᐅᑭᐅᓂᒃ ᐊᒥᓱᐊᓗᖕᓂᑦ ᖃᐅᔨᒪᓪᓗᑕᓗ ᓇᓄᖁᑎᕗᑦ ᖃᓄᖅ 
ᐊᕙᑎᒧᑦ ᐊᒃᑐᐊᓂᖃᓲᖑᒻᒪᖔᑕ ᖃᓄᕐᓗ ᐊᓐᓇᒃᑐᕉᓐᓇᕐᒪᖔᑕ. ᑕᒪᓐᓇ ᐊᒃᓱᕈᓐᓇᓪᓚᑦᑖᖅᑐᖅ ᐅᕙᑦᑎᓐᓄᑦ.  

ᑕᐃᒪ ᐃᓄᐃᑦ ᐅᑭᐅᖅᑕᖅᑐᒥ ᓲᕐᓗ ᓱᕈᐃᓇᓱᒃᐸᑕ ᑕᐃᒪ ᓴᖅᑭᑎᑦᑎᔪᓐᓇᖅᑐᒍᑦ ᑕᐃᒪ ᐃᓐᓇᕗᑦ 
ᐊᐅᓚᑦᑎᔨᐅᓪᓚᕆᑦᑎᐊᖅᓯᒪᔪᑦ ᓇᓄᓕᕆᓂᕐᒧᑦ ᖃᐅᔨᒪᓂᖅᓴᐅᓪᓗᑎᒡᓗ ᑕᐃᒃᑯᓇᓐᖓᑦ ᑕᐅᓇᓃᑦᑐᓂᑦ ᐊᒻᒪᓗ 
ᑕᒪᓐᓇ ᐊᕙᑎᕗᑦ ᓄᓇᓗ ᓱᕈᖅᑎᖅᑕᐅᓯᒪᓐᖏᖦᖢᓂ ᐊᓂᕐᓂᐊᓗ ᓱᕈᖅᑕᐅᓯᒪᖏᖢᓂ. ᑕᐃᒪ ᐅᕙᒍᑦ ᐃᓄᐃᑦ 
ᑕᒫᓂ ᓄᓇᖃᖅᓯᒪᒐᑦᑕ ᓇᓄᐃᓪᓗ ᐃᓅᖃᑎᓯᒪᓪᓗᑎᒍᑦ.  
 
ᑕᐃᒪ ᒪᑯᐊ ᒪᖃᐃᑎᕗᑦ ᐃᓐᓇᐃᓪᓗ ᐅᖃᖃᑦᑕᖅᓯᒪᖕᒪᑕ ᓇᓄᕗᒡᒎᖅ ᖃᓄᐃᓐᖏᑦᑎᐊᖓᖅᑐᑦ ᐊᒻᒪᓗ 
ᖃᐅᔨᒪᓪᓗᑕ, ᐅᖃᖅᑏ, ᐊᒥᓲᓂᖏᑦ ᓇᓄᐃᑦ ᐅᓄᖅᓯᕙᓪᓕᐊᔪᑦ 1970s ᐊᑐᖅᑎᓪᓗᒋᑦ. ᑕᒪᒃᑯᐊ ᐆᒪᔪᓕᕆᓂᕐᒧᑦ 
ᐊᐅᓚᑦᑎᔨᐅᔪᑦ ᑕᒪᓐᓇ ᐱᐅᓂᖅᐹᖑᔪᖅ ᓯᓚᕐᔪᐊᒥ ᐃᓕᖓᓂᐅᔪᓂᒃ, ᐃᓄᐃᓪᓗ ᐱᖅᑯᓯᖏᑦᑎᒍᑦ ᐊᑐᖅᖢᑕ 
ᖃᐅᔨᒪᓂᖏᓐᓂᒡᓗ ᐊᒻᒪᓗ ᐅᑉᓗᒥ ᐃᓅᑎᓪᓗᑕ. 
 
ᐅᖃᖅᑏ, ᑕᐃᒪ ᐊᔭᐅᖅᑐᐃᔪᑦ ᑕᒪᒃᑯᓂᖓ ᓇᓄᑦᑎᓐᓂ ᐊᑦᑕᓇᖅᑎᑦᑎᓇᓱᐊᖅᖢᑎᒃ ᑕᐃᒪ ᐅᒃᐱᕈᓱᖕᒪᑕ 
ᐃᓕᓯᔪᒪᑎᓪᓗᒋᑦ, ᑕᒪᒃᑯᐊ ᓇᓄᐃᑦ ᐊᑦᑕᓇᖅᑐᒧᑦ ᐃᓕᔭᐅᖃᑕᐅᓇᓱᐊᖅᑎᓪᓗᒋᑦ ᑐᑭᓯᑎᑦᑎᔪᒪᔪᖓ ᐅᖃᖅᑏ, 
ᑖᒃᑯᐊ ᐊᑦᑕᓇᖅᑑᓃᕋᖅᑕᐅᒃᐸᑕ, ᑕᒪᓐᓇ ᓱᕈᖅᑎᕆᓂᐊᖅᑐᖅ ᒪᖅᑲᐃᔾᔪᑎᒋᖃᑦᑕᖅᑕᑦᑎᓐᓂᑦ ᓇᓄᕐᓄᑦ ᐊᒻᒪᓗ 
ᑕᒪᓐᓇ ᑕᐃᒃᑯᐊ ᑭᓯᐊᓂ ᖁᕕᐊᓇᖅᑐᓄᑦ ᑕᒪᓐᓇ ᐊᑐᖅᑕᐅᖃᑦᑕᕐᒥᑎᓪᓗᒍ. 
 
ᐅᖃᖅᑏ, ᐱᐊᓂᓕᖅᑎᓪᓗᖓ, ᑕᐃᒪ ᐊᒥᐊᓕᑲᑦ ᐃᖃᓗᒃᓯᐅᑎᖏᑦ ᐆᒪᔪᓕᕆᔨᖏᓪᓗ ᑎᒥᖓᑦ ᐃᓕᓯᓇᓱᐊᕐᒪᑕ 
ᑕᒪᓐᓇ ᓇᓄᐃᑦ ᐊᑦᑕᓇᖅᑐᒧᑦ ᐃᓕᔭᐅᖁᔭᐅᓪᓗᑎᒃ. ᑕᒪᓐᓇ ᓇᓚᐅᑦᑕᑐᐃᓐᓇᖅᑐᖅ ᐃᓕᑕᖅᓯᓯᒪᓐᖏᒃᖢᑎᒡᓗ 
ᖃᓄᐃᓐᖏᑦᑎᐊᕐᓂᖏᓐᓂᑦ ᖃᐅᔨᒪᓐᖏᒃᖢᑎᒡᓗ ᓄᓇᐃᑦ ᐊᕙᑎᑦᑎᓐᓂᒡᓗ.  
 
ᐊᒻᒪᓗ ᐅᖃᕈᒪᔪᖓ ᑐᑭᓯᖁᔨᓪᓗᖓ ᓄᓇᕗᑦ 12-ᖑᔪᑦ ᑕᐃᒃᑯᐊ 19-ᓂᑦ ᓇᓄᐃᑦ 55-ᐳᓴᓐᑦ ᓯᓚᖅᔪᐊᒥ 
ᒐᕙᒪᒃᑯᑦ ᑐᓂᔭᐅᔪᓐᓇᓪᓚᑦᑖᕐᒪᑕ ᐊᐅᓚᑦᑎᓂᕐᒧᑦ ᑕᒪᒃᑯᐊ 16,000-ᖑᖕᒪᑕ ᓇᓄᐃᑦ. 
 
ᐅᕙᒍᑦ ᑕᒫᓂ ᐅᑭᐅᖅᑕᖅᑐᒦᑦᑐᑑᓐᖏᓐᓇᑦᑕ ᐊᒻᒪᓗ ᐊᒥᐊᓕᑲᐃᑦ ᐃᓕᓯᑎᓪᓗᒋᑦ ᑖᓐᓇ ᐊᑦᑕᓇᖅᑑᓂᖓᓄᑦ 
ᓇᓄᖅ ᑕᐃᒫᒃ ᐊᓛᔅᑲᒥᐅᑕᐃᑦ ᐱᖁᔨᕗᖔᕈᑎᒧᑦ ᖄᖏᖅᑎᑦᑎᓚᐅᕐᒥᔪᑦ ᑕᒪᓐᓇ ᐱᓪᓗᒍ,  ᐃᓚᐅᖁᔭᐅᓪᓗᑎᒃ 
ᐊᒥᐊᓕᑲᑦ ᒐᕙᒪᒃᑯᖏᓐᓄᑦ.  
 
ᑭᓯᐊᓂ ᑲᑐᔾᔨᖃᑎᒋᓂᐊᕈᑦᑎᒍᑦ ᑕᒪᒃᑯᐊ ᑕᑉᐹᓂ ᐃᓅᖃᑎᒋᔭᕗᑦ ᓯᓚᕐᔪᐊᑉ ᑲᔾᔨᐊᓂ ᑕᒪᓐᓇ ᐱᔾᔪᑎᒋᓪᓗᒍ. 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᓇᑦᑎᖅ. ᑖᒃᓱᒧᖓ ᐱᖁᔨᕗᖔᕈᒻᒧᑦ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ. ᖁᕕᐊᓱᒃᑐᖓ ᐊᐃᑉᐲᒐᒪ ᑖᒃᓱᒥᖓ ᐱᖁᔨᕗᖔᕈᑎᒥᒃ ᐊᒻᒪᓗ ᓇᐃᑦᑐᖓᔮᒥᒡᓗ 
ᐅᖃᕐᓂᐊᖅᑐᖓ. ᐅᓇ ᐊᒥᐊᓕᑲᓂᑦ ᐊᐃᕙᔾᔪᑕᐅᔪᖅ ᓇᓄᐃᑦ ᑖᒃᑯᐊ ᐊᒥᐊᓕᑲᑦ 
ᓄᓇᖏᓐᓅᖃᑦᑕᕆᐊᖃᕈᓐᓃᕋᔭᕐᒪᖔᑕ ᐊᐃᕙᔾᔪᑕᐅᔪᖅ. 
 
ᐊᔾᔨᑦᑎᐊᕆᖕᒪᒍ ᑕᐃᒃᓱᒪᓂ ᑕᕆᐅᑉ ᐊᑭᐊᓂ ᓂᐅᕕᖃᑦᑕᕈᒪᔪᓐᓃᓚᐅᖅᓯᒪᒻᒪᑕ ᕿᓯᕐᓂᒃ, ᓇᑦᑏᑦ ᕿᓯᖏᓐᓂᒃ. 
ᑖᓐᓇ ᐊᔾᔨᑦᑎᐊᕆᖕᒪᒍ. ᖃᐅᔨᓴᖅᓯᒪᓐᖏᑦᑎᐊᖅᖢᑎᒃ ᑕᐃᒪᐃᓕᐅᕋᓱᐊᕐᒪᑕ. ᑕᐃᒃᑯᐊᑦᑕᐅᖅ 
ᖃᐅᔨᓴᖅᓯᒪᓐᖏᖦᖢᑎᒃ ᑕᐃᒪᐃᓕᐅᕋᓱᐊᕐᓚᐅᕐᒥᒻᒪᑕ, ᓲᕐᓗ ᐱᔾᔪᑎᖃᓚᐅᖅᑐᑦ ᖃᐃᕈᓕᖕᓂᒃ. ᖃᐃᕈᓖᑦ  

ᖃᐅᔨᒪᔪᒍᔪᑦ ᐅᖃᐅᓯᕆᔭᐅᖃᑦᑕᓚᐅᕐᒪᑕ ᑕᒫᓂᖃᐃ 2 ᒥᓕᐊᓐ ᖃᓂᒋᔮᓃᓐᓇᓱᒋᔭᐅᓪᓗᑎᒃ. 
ᖃᓄᐃᒻᒪᓕᒃᑭᐊᖅᑕᐃᒪ ᑕᐃᒪᐃᓕᐅᖅᖤᓕᕋᓗᐊᕐᓂᖅᐸᑦ. ᑖᓐᓇ ᓇᓄᐃᑦᑕᐅᖅ ᑕᐃᒪᐃᓕᖓᒻᒥᖕᒪᑕ.  
 
ᐊᒻᒪ ᖃᐅᔨᒪᒻᒥᔪᒍᑦ ᑖᒃᓱᒪ [ᐱᖁᔨᕗᖔᕈᑎᓕᐅᖅᑑᑉ] ᐅᖃᐅᓯᕆᐱᓪᓚᕋᑖᖅᑕᖓᓂᒃ ᖃᐅᔨᓴᖅᑕᐅᓯᒪᑦᑎᐊᕐᒪᑕ 
ᓇᓄᐃᑦ, ᐊᓪᓛᑦ ᐃᓄᐃᑦ, ᐃᓐᓇᐃᑦ ᐃᓚᐅᖃᑕᐅᓪᓗᑎᒃ ᖃᐅᔨᓴᖅᑕᐅᓯᒪᓐᓂᕐᒪᑕ ᐊᕐᕌᓂ. ᑕᐃᒪ 
ᖃᐅᔨᓴᖅᑕᐅᓯᒪᑎᓪᓗᒋᑦ ᐃᒪᓐᓇ ᓇᓐᓄᒍᓐᓇᖅᐳᓰᖅᓯᒪᔪᖃᒻᒪᑦ ᓄᓇᕗᒻᒥᐅᓂᒃ ᐊᒻᒪᓗ 
ᑲᒪᒋᔭᐅᔭᕆᐊᖃᕐᓂᖏᓐᓂᒃ ᓇᓃᑦᑐᓂᒃ ᓄᓇᓂ ᑕᐃᒪᓐᓇ ᖃᐅᔨᓴᖅᑕᐅᓯᒪᖕᒪᑕ.  
 
ᐊᒻᒪᓗ ᑖᓐᓇ ᓄᖅᑲᖅᑎᑦᑎᒐᓗᐊᖅᐸᑕ ᑎᑭᑎᖃᑦᑕᖁᔨᔪᓐᓃᕐᓗᑎᒃ ᐊᒥᐊᓕᑲᑦ ᓄᓇᖓᓐᓄᑦ, ᐊᖑᓇᓱᒃᑏᑦ 
ᓇᓐᓄᒍᓐᓇᖅᑕᖏ ᓱᖁᓯᔾᔮᖏᒻᒪᑕ. ᑕᕝᕘᓇ ᐊᑲᐅᓚᐅᕋᓗᐊᕐᒪᑦ ᑮᓇᐅᔭᖅᑖᕈᑕᐅᕚᓪᓕᖅᑐᓂᒡᓗ 
ᐃᖅᑲᓇᐃᔭᓐᖏᑦᑐᓄᑦ, ᕿᒻᒥᖃᖅᑐᓄᑦ ᐊᒻᒪᓗ ᒪᒃᑯᒃᑐᓂᑦ ᐃᑲᔪᖃᑦᑕᖅᑐᓄᑦ. ᑖᓐᓇ ᓲᖃᐃᒻᒪ ᓂᕿᖓ 
ᓄᓇᓕᓐᓄᑦ ᑕᕝᕗᖓ ᓯᐊᒻᒪᒃᑎᖅᑕᐅᖃᑦᑕᕐᒪᑦ ᓄᓇᓖᑦ ᓂᕿᒃᓴᖁᑎᒋᓂᐊᕐᓗᓂᔾᔪᒃ.  
 
ᐅᖃᖅᑏ, ᐃᑲᔪᖅᑐᓂᐊᖅᑐᖓ ᑖᒃᓱᒥᖓ [ᐱᖁᔨᕗᖔᕈᑎᓕᐅᖅᑐᒥᒃ] ᑖᒃᑯᐊ ᐊᑐᖅᑕᐅᑐᐃᓐᓇᕐᓂᐊᕐᒥᒻᒪᑕ. ᒪᑯᐊ 
ᑲᒪᒋᖄᕆᐊᖃᑦᑐᐃᑦ ᑕᐃᒃᑯᐊ [ᐊᖓᔪᖅᑳᑉ] ᐱᓇᓱᓚᐅᖅᑕᖓᑦᑕ ᐃᓚᖓᑦ ᐋᓪ ᒍᐊ ᐅᖃᐅᓯᕆᖃᑦᑕᖅᑕᖏᑦ 
ᐊᒥᐊᓕᑲᓂᒎᖅ ᓱᕈᖅᓴᐃᔪᒻᒪᕆᐊᓘᒻᒪᑕ ᓄᓇᕐᔪᐊᕐᒥᒃ ᑖᒃᑯᓄᖓ ᓴᓇᕝᕕᐊᓗᖏᓐᓄᑦ ᐳᔫᖅᑐᓄᑦ. ᑖᓐᓇ 
ᑲᒪᒋᔭᐅᖅᑳᓚᐅᖅᑎᓪᓗᒍ ᐃᓱᒪᒃᓴᖅᓯᐅᓛᖅᐳᒍᑦ ᖃᓄᐃᖃᑎᒋᔪᒪᒻᒪᖔᑕ.  
 
ᐅᓇ ᑕᐅᑐᒃᑲᒃᑯ ᑕᕝᕚᓯᑦ ᑖᒃᑯᐊ ᐊᒥᐊᓕᑲᑦ ᓄᓇᖅᑲᑎᒋᓐᖏᑕᒥᓂᒃ, ᓄᓇᖁᑎᒋᓐᖏᑕᒥᓂᒃ 
ᐊᐅᓚᑦᑎᓇᓱᐊᖅᐸᒃᑲᒥᒃ ᓇᒥᑐᐃᓐᓇᓕᒫᑦᑎᐊᖅ ᓄᓇᕐᔪᐊᕐᒥ ᑕᐃᒪᐃᓕᐅᑐᐃᓐᓇᖅᑐᑦ ᑕᒪᐅᖓ ᑲᓇᑕᒧᑦ, 
ᐅᕙᑦᑎᓐᓄᑦ. ᐊᐅᓚᑦᑎᓇᓱᐊᖏᓐᓇᐅᔭᖅᑐᑦ ᓄᓇᖁᑎᒋᓐᖏᑎᐊᖅᑕᒥᓐᓂᒃ, ᐃᓛᑯᑦ ᒐᕙᒪᖃᖅᑐᓂᒃ. ᑖᓐᓇ 
ᐱᔾᔪᑎᒋᓪᓗᒍ ᐃᑲᔪᖅᑐᓂᐊᖅᑕᕋ ᑖᓐᓇ [ᐱᖁᔨᕗᖔᕈᑎ]. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᐱᖁᔨᕗᖔᕈᒻᒧᑦ. ᑕᓯᐅᔭᕐᔪᐊᒧᑦ ᒪᓕᒐᓕᐅᖅᑎ, ᒥᔅᑕ ᑲᑦᑐᒃ. 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᑦᓯᔩ. ᑖᓐᓇ ᐱᖁᔨᕗᖔᕈᑦ ᐃᑲᔪᖅᑐᓂᐊᕐᒥᒐᒃᑯᑦᑕᐅᖅ. ᑕᕝᕙᓂ ᒪᓕᒐᓕᐅᕐᕕᒻᒥ 
ᐅᖃᐅᓯᕆᕙᑦᑕᒃᑲ ᐱᔾᔪᑎᒋᒐᒃᑭᑦ ᐊᒻᒪ ᖃᐅᔨᒪᓂᒃᑲ ᐱᔾᔪᑎᒋᒐᒃᑭᑦ ᑖᑦᓱᒧᖓ. ᑖᓐᓇ ᐱᖁᔨᕗᖔᕈᑎ 
ᐃᑲᔪᖅᑐᓂᐊᖅᑕᕋ. ᖃᐅᔨᒪᕗᒍᑦ ᐃᓄᑦᑎᒍᑦ ᐃᓛ ᑕᒫᓂ ᓄᓇᑦᑎᓐᓂ, ᓄᓇᓕᓕᒫᓂᖃᐃ ᑮᓇᐅᔭᓕᐅᕈᑎ 
ᐊᔪᕐᓇᒪᑦ, ᑮᓇᐅᔭᓕᐅᕋᓱᐊᕐᓂᖅ ᐊᔪᕐᓇᒪᑦ.  
 
ᐊᔪᖅᓴᓇᒻᒪᑦ ᑕᒪᓐᓇ ᑭᓯᐊᓂ ᑖᓐᓇ ᐱᖁᔨᕗᖔᕈᑦ ᑕᐃᒃᑯᐊ ᐊᒥᐊᓕᑲᒥᐅᑦ ᐱᐅᓯᕆᔪᒪᔭᖓᑦ ᐅᕙᑦᑎᓐᓄᑦ 
ᐃᓄᓐᓄᑦ ᓈᒻᒪᓚᖓᓐᖏᒻᒪᑦ. ᐆᑦᑑᑎᖃᕈᓐᓇᑐᖓ ᑕᒪᒃᑯᓂᖓ ᐆᒪᔪᕐᓂᑦ ᐊᑐᑦᓯᐊᐸᑦᑐᒍᑦ ᓂᕆᕙᑦᑕᕗᑦ ᐊᒻᒪ 
ᐃᓅᖃᑎᑦᑎᓐᓄᑦ ᐃᓚᑦᑎᓐᓄᑦ ᓂᕆᑎᑦᓯᕙᑦᑐᒍ. 
 
ᐆᑦᑑᑎᖃᕐᓂᐊᑐᖓ ᐅᑭᐅᖅ ᑲᑎᒪᓚᖓᓕᖅᓱᑕ ᓇᓐᓄᓚᐅᕐᒥᒐᒪ, ᑕᐃᒃᑯᐊ ᒪᓕᒐᓕᐅᖅᑎᐅᖃᑎᒪ ᐃᓚᖏᑦ ᑕᒫᓂ 
ᐃᖃᓗᓐᓂ ᓂᕆᖃᑎᒋᓚᐅᖅᑕᑲ. ᐊᒻᒪ ᖃᐅᔨᒪᔪᖓ ᑕᐃᓐᓇ ᓴᓂᑭᓗᐊᕐᒥ ᓇᓐᓄᓚᐅᖅᑕᕋ ᑕᐅᕗᖔᓗᒃ 
ᖁᕐᓗᖅᑐᒨᓚᐅᕐᒥᔪᖅ ᑖᓐᓇ ᒪᓕᒐᓕᐅᖅᑎᐅᖃᑎᒐ ᖁᕐᓗᖅᑐᒧᑦ ᑖᑦᓱᒥᖓ ᓂᕿᒥᒃ ᐊᐃᑦᑐᓚᐅᕋᒃᑯ ᑕᐅᕙᓂ 
ᓂᕆᔭᐅᓚᐅᖅᑐᖅ ᑕᑲᓇᓐᖓᑦ ᓴᓂᑭᓗᐊᕐᒥ ᓇᓐᓄᑕᕕᓂᕋ. ᑕᐃᒪᐃᒻᒪᑦ ᑕᒪᒃᑯᓂᖓ ᐆᒪᔪᕐᓂᑦ ᑲᒪᑦᓯᐊᐳᒍᑦ ᐊᒻᒪ 
ᖃᐅᔨᒪᕗᒍᑦ ᑕᒪᒃᑯᐊ ᐆᒪᔪᐃᑦ ᓄᖑᑉᐸᓪᓕᐊᑐᐃᓐᓇᓐᖏᑦᑐᑦ. 
 
ᐊᒻᒪ ᐅᖃᐅᓯᖃᓚᐅᕆᕗᖓ ᑕᒪᒃᑯᐊ ᐆᒪᔪᐃᑦ ᐃᓚᓐᖓᐸᑐᐊᕈᑦᑎᒋᑦ ᐊᒥᓲᓕᕙᓪᓕᐊᓚᖓᔪᑦ ᑕᐃᒪᐃᑦᑐᒥᑦ 
ᖃᐅᔨᒪᑎᑕᐅᔪᖓ ᐊᖏᓪᓕᕙᓪᓕᐊᔪᓂᒃ ᐆᒪᔪᐃᑦ ᓄᖑᕆᐊᖃᓐᖏᓐᓂᓕᒫᖏᓐᓂᑦ ᓄᖑᖅᑳᓐᖏᑐᑦ.  
ᐊᒻᒪ ᑖᒃᑯᐊ ᓇᓄᐃᑦ ᖃᐅᔨᒪᔭᒃᑲ ᓄᓇᒃᑯᑦ, ᐃᒪᒃᑯᑦ ᐆᒪᒍᓐᓇᑐᑦ, ᐃᓛᒃ ᖃᐅᔨᒪᕗᒍᑦ ᑖᒃᑯᐊ ᓇᐅᒃᑯᑐᐃᓐᓇᖅ 
ᐃᖏᕐᕋᒍᓐᓇᕐᒪᑕ ᓇᓄᐃᑦ. ᑕᑲᓇᓂ ᐃᒪᖅᕕᒥᐅᑕᐅᒐᒪ ᐊᕐᕌᒍᓕᒫᒥ ᐅᑭᐅᓕᒫᒥ ᓇᓄᖃᓲᖑᓐᖏᓚᒍᑦ. ᑕᐃᒃᑯᐊ 
ᓇᓄᐃᑦ ᐊᒻᒪ ᐅᑭᐅᓕᒫᖅ ᐃᓚᖓᒍᑦ ᓯᑯᓯᒪᓚᐅᖅᓯᒪᓐᖏᑦᑐᒍᑦ ᑖᒃᑯᐊ ᕿᑭᖅᑕᐃᑦ ᐊᕙᑎᖏᑦ ᓯᑯᕙᓐᖏᑐᑦ 
ᑕᐅᓄᖓ ᑦᓲᑦᓯᐊᓪ ᐅᕝᕙᓘᓐᓃᑦ ᐋᓐᑎᐅᕆᐆ, ᒫᓂᑑᐸ ᑕᐅᕙᓂ ᓯᑯᕕᐅᓚᐅᖅᓯᒪᓐᖏᑐᑦ. ᐊᒻᒪ ᖃᐅᔨᒪᔭᒃᑲ 
ᑕᐃᒃᑯᐊ ᓇᓄᐃᑦ ᑕᐅᕗᖓ ᑭᓯᐊᓂ, ᐊᒻᒪ ᑕᐅᓄᖓ ᔭᐃᒻᔅ ᐸᐃ ᑲᖏᖅᓱᐊᓗᖓᓄᑦ ᑕᐅᓄᓐᖓᓲᑦ. 

ᓇᓄᐃᑦ ᐃᒪᒃᑯᓗ, ᓯᑯᒃᑯᓗ, ᓄᓇᒃᑯᓗ ᓇᐅᒃᑯᑐᐃᓐᓇᖅ ᐃᖏᕐᕋᒍᓐᓇᒪᑕ ᐃᓱᒫᓘᒋᔭᑦᓴᐅᓐᖏᑦᑐᑦ. ᐊᒻᒪ 
ᐅᖃᖅᑲᐅᒻᒪᑦ ᑖᓐᓇ ᓅᑦᓯᒋᐊᖅᑲᐅᔪᖅ ᒪᑯᐊ ᐃᓐᓇᐃᑦ ᐊᖑᓇᓱᑦᑏᑦ ᖃᐅᔨᒪᑦᓯᐊᑐᑦ ᐊᒻᒪ ᖃᐅᔨᓴᖅᑏᑦ 
ᖃᐅᔨᒪᑦᓯᐊᑐᑦ ᑖᒃᑯᐊ ᓇᓄᐃᑦ ᐃᓱᒫᓗᓇᖅᑐᒦᓐᖏᒻᒪᑕ.  
 
ᑕᐃᒪᐃᒻᒪᑦ ᐃᓚᖓᑎᒍᑦ ᐃᓱᒫᓗᓇᖅᑐᓂᑦᑕᐅᖅ ᑕᑯᕙᑦᑐᒍᑦ ᑭᓯᐊᓂ ᑲᒪᒋᓗᐊᓐᖏᑕᕗᑦ ᑕᐃᒃᑯᐊ ᓇᓄᐃᑦ ᒫᓂ 
ᓄᓇᕗᒻᒥᐅᑦ ᓇᓄᖏᑦ ᑕᐃᒃᑯᓄᖓ ᑎᒍᐊᕐᕕᐊᓗᐃᑦ ᐅᕝᕙᓘᓐᓃᑦ ᑕᑯᔭᒐᖃᕐᕖᑦ ᒪᑯᓂᖓ ᐆᒪᔪᓂᑦ zoo-
ᖑᓂᕋᖅᑕᐅᔪᐃᑦ ᑕᒪᒃᑯᐊ ᑕᐃᑲᓂ ᐃᓂᖃᖅᑐᑦᓴᔭᐅᓐᖏᑦᑐᑦ ᓇᓄᐃᑦ ᐊᒻᒪ ᑕᑯᕙᒃᑭᕗᒍᑦ ᐃᖃᓗᓐᓂᒃ ᑕᐃᒃᑯᓄᖓ 
ᐃᒪᐃᓕᐅᕈᑎᓂᒃ ᐱᔭᐅᒐᒥᒃ ᑕᒫᓂ ᑕᐃᒪᐃᓕᐅᖅᑳᖃᑕᐃᑦ ᐃᒪᕐᒧᑦ ᐅᑎᖅᑎᐸᐃᑦ, ᑕᒪᓐᓇ ᒪᖃᐃᓐᓂᐅᓐᖏᑦᑐᖅ. 
ᑕᒪᓐᓇ ᑐᑭᖃᓐᖏᑦᑐᖅ ᓲᕐᓗ. ᑕᐃᒪᐃᒻᒪᑦ ᐅᕙᖓ ᐸᕝᕕᓴᖅᑕᐅᒍᒪᓐᖏᓚᖓ ᒪᑯᓂᖓ ᖃᐅᔨᒪᔭᕐᓂᑦ ᐅᕙᖓ ᐊᒻᒪ 
ᐊᑐᖅᐸᑕᕐᓂᑦ ᐅᕙᖓ ᐆᒪᔪᕐᓂᑦ. ᓇᑯᕐᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
  
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑲᑦᑐᒃ. ᒪᓕᒐᓕᐅᖅᑎ ᖁᑦᑎᑦᑐᒧᑦ, ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᖅᐸᕋᓗ ᑕᐃᓐᓇ ᐊᕙᑎᓕᕆᔨᒃᑯᑦ ᒥᓂᔅᑕᖓ ᑕᔅᓱᒧᖓ 
ᐱᖁᔨᕗᖔᕐᒧᑦ. ᐊᒻᒪ ᐃᑲᔪᖅᑐᕐᓂᐊᕐᒥᒐᒃᑯ, ᐅᖃᖅᑎᑦᑎᔩ, ᑖᓐᓇ ᐱᖁᔨᕗᖔᕈᑕᐅᔪᖅ.  
 
ᑭᒡᒐᖅᑐᕋᒪ ᑕᑉᐸᒃᓱᒥᖓ ᖁᑦᑎᒃᑐᒥᑦ ᓇᓄᓕᓪᓚᕆᐊᓗᖕᒥᒃ, ᑖᒃᑯᐊᓗ ᓇᓐᓄᒐᓱᒃᑎᓪᓚᕆᐅᓪᓗᑎᒃ ᑭᒡᒐᖅᑐᖅᑕᒃᑲ 
ᐃᓚᖏᑦ ᖃᐅᔨᒪᔭᒃᑲ. ᐅᖃᖃᑦᑕᕐᒪᑕ ᓇᓄᐃᒡᒎᖅ ᑕᑯᔭᐅᖃᑦᑕᖅᑐᑦ ᐃᓛᓐᓂᑦ ᐃᒪᐃᓐᓇᓪᓚᑦᑖᑦᑎᐊᒻᒪᕆᖕᒥᑦ 
ᐃᒪᓐᓇ ᓄᓇᒧᑦ ᖃᓂᓐᖏᑦᑐᒻᒪᕆᐊᓗᖕᒥᑦ ᐅᒥᐊᖅᑐᖅᓯᒪᔪᓂᑦ. ᑕᐃᒪᓐᓇᐃᓐᓂᖓᓄᑦ ᐊᖑᓇᓱᖕᒪᑕ 
ᓇᓂᑐᐃᓐᓇᑦᑎᐊᖅ ᓯᑯᐃᕈᑎᒐᓗᐊᖅᐸᑦ ᐊᖑᓇᓱᒍᓐᓃᔾᔮᓐᖏᒻᒪᑕ.  
 
ᐊᒻᒪᓗ ᐅᕙᒍᑦ ᐱᓐᖑᐊᖃᓐᖏᓇᑦᑕ ᓇᓄᕐᓂᑦ ᐃᓄᒃᑎᒍᑦ, ᐊᖑᓇᓱᒃᑏᑦ ᐱᓐᖑᐊᖃᓐᖏᒻᒪᑕ. ᑕᓚᕖᓴᒃᑯᑦ 
ᑕᐅᑐᓚᐅᕐᒥᔪᒍᑦ, ᑖᓐᓇ ᓂᓐᖓᒍᑎᒋᒻᒪᕆᓚᐅᖅᑕᕋ ᑕᐃᒃᑯᐊ America’s Funniest Video-ᖑᓂᕋᖅᑕᐅᔪᖅ 
ᓇᓄᓐᖑᐊᖅ zoo-ᒦᑦᑐᖅ ᐅᖃᐅᓯᕆᖅᑲᐅᔭᖓᑕ ᑲᑎᒪᔨᐅᖃᑎᒋᔭᒻᒪ ᒧᒥᓐᖑᐊᖅᑐᓕᐊᕆᔭᐅᓪᓗᓂ ᖃᕋᓴᐅᔭᒃᑯᑦ 
ᐃᓪᓚᐅᑕᐅᔪᖅ. 
 
ᑖᓐᓇ ᑐᑭᖃᔮᓐᖏᑦᑐᖅ ᐃᓄᐃᑦ ᐃᓕᖅᑯᓯᐊᒍᑦ, ᓲᕐᓗ ᐊᓄᓪᓚᒃᓴᐃᓐᓇᖅᑐᑎᑐᑦ ᑕᕝᕙᓂᒃᑕᐃᓐᓈᖅᑐᑎᑐᑦ 
ᐃᓱᒪᐃᕈᑎᔪᖅ ᑕᐃᓐᓇ ᓇᓄᖅ ᐃᓕᖅᑯᓯᖃᖅᑐᖅ ᖃᐅᔨᒪᓪᓗᑎᒍᑦ. ᖃᐅᔨᒪᑦᑎᐊᖅᑕᕗᑦ ᐃᓄᒃᑎᒍᑦ 
ᑕᕝᕙᓂᑦᑕᐃᓐᓈᕋᒥ ᐊᕗᓐᖓᑲᑕᓐᖏᓐᓇᒥ ᓲᕐᓗ ᐊᓄᓪᓚᒃᓯᖅᑐᑎᑐᑦ ᐃᓱᒪᐃᕈᑎᓯᒪᔪᑎᑐᑦ ᑕᐃᓐᓇ 
ᐃᓕᖅᑯᓯᖃᓕᓚᐅᖅᑐᖅ ᓇᓄᖅ. ᐃᓪᓚᐅᑕᐅᓚᐅᖅᑐᖅ ᖃᐅᔨᒪᓐᖏᓐᓇᒥᒃ ᓲᖃᐃᒻᒪ ᑕᐃᒃᑯᐊ ᐊᒥᐊᓕᑲᒥᐅᑦ 
ᐃᓪᓚᐅᑎᒋᓚᐅᖅᑕᖓᑦ.  
 
ᑕᐃᒪᓐᓇᐃᑦᑐᓂᒃ ᑕᑯᖃᑦᑕᖅᑎᓪᓗᑕ ᐅᕙᒍᑦ ᓂᕐᔪᑏᑦ ᐃᓅᔾᔪᑎᒋᓪᓗᑎᒍᓗ, ᑕᒫᓃᖃᑎᒋᓪᓗᑎᒍᓗ, 
ᖃᐅᔨᒪᓂᖅᓴᐅᓪᓚᕆᑦᑖᓗᒃᑎᓐᓂᑦ ᑕᐃᒪᓐᓇ ᐊᐅᓚᑕᐅᓇᓱᖕᓂᐊᕈᑦᑕ ᑲᓇᑕᒥᐅᑕᐅᓐᖏᑦᑐᓂᑦ ᐱᓗᐊᓐᖑᐊᖅᑐᒥᒃ 
ᐊᐃᑉᐲᔪᖅ ᐅᖃᐅᓯᕆᖅᑲᐅᔭᖓᑐᑦᑕᐅᖅ ᑕᐃᒪᓐᓇ ᐊᐅᓚᑕᐅᔪᒪᓐᖏᒻᒥᔪᖓᑦᑕᐅᖅ ᐊᒥᐊᓕᑲᒥᐅᓄᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. (ᑐᓵᔨᒃᑯᑦ) ᐱᖁᔨᕗᖔᕈᒻᒧᑦ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᑖᓐᓇᑦᑕᐅᖅ ᐃᑲᔪᖅᑐᑦᑎᐊᖅᑕᕋ ᖁᔭᓐᓇᒦᖅᖢᒍᓗ ᒥᓂᔅᑕ ᐊᒻᒪ ᑖᒃᑯᐊ ᐃᓄᐃᑦ 
ᐃᑉᐱᒋᓂᖏᑦ ᑕᒡᕗᖓ ᐃᓕᔭᐅᓯᒪᓕᖅᖢᑎᒃ ᑐᑭᓯᓇᖅᐹᓕᑦᑎᐊᕐᒪᕆᒃᖢᓂ.  
 
ᐅᓇ ᓂᑉᓕᕈᑎᒋᔪᒪᒐᒃᑯ ᑲᓇᑕᒥ ᐊᖏᖃᑎᒌᑦᑐᐃᓐᓈᓘᓐᖏᒻᒥᒐᑦᑕ ᓇᓄᐃᑦ ᒥᒃᓵᓄᑦ, 
ᐊᒥᐊᓕᑲᑐᐃᓐᓇᐅᖏᑦᑎᐊᖅᑐᑦ. ᓇᓄᐃᑦ ᓈᓴᖅᑕᐅᖃᑦᑕᕐᒪᑕ [ᒐᕙᒪᑐᖃᒃᑯᓐᓄᑦ], [ᑲᓇᑕᒥ ᐆᒪᔪᓕᕆᓂᕐᒧᑦ 
ᐱᔨᑦᑎᕋᖅᑏᑦ] ᐊᒻᒪᓗ ᐃᓛᓐᓂᒃ ᑕᐃᒃᑯᐊ [ᑲᓇᑕᒥ ᐆᒪᔪᓕᕆᓂᕐᒧᑦ ᐱᔨᑦᑎᕋᖅᑏᒃᑯᑦ] ᐅᖃᖃᑦᑕᖅᑐᑦ ᓇᓄᐃᒡᒎᖅ 
ᓄᖑᓕᖅᑐᑦ two years ago ᐃᒪᓐᓇᐃᓚᐅᕋᓗᐊᕐᒪᑕᓕ ᒫᓐᓇ ᐱᑕᖃᕈᓐᓃᕐᒥᔪᑦ.  

ᐊᕐᕌᒍᑕᒫᑦ ᑖᒃᑯᐊ [ᕿᑭᖅᑖᓘᑉ ᐃᑭᖓᓂ] ᐊᒥᓱᓐᖑᐊᓪᓚᒃᐸᒃᖢᑎᒃ ᐊᕐᕌᒍᒃᑳᖓᑦ ᑕᐃᒪᓐᓇᐃᒍᓐᓃᕐᒥᔪᒡᒎᖅ. 
ᑕᐃᒃᑯᐊ ᑕᐃᒪᐃᓕᐅᑐᐃᓐᓇᑦᓯᐊᖅᑐᑦ. ᐊᒻᒪ ᐅᖃᕈᓐᓇᖅᑐᖓ, ᐅᖃᖅᑏ, ᐃᒪᓐᓇᐃ, ᓇᓄᐃᒡᒎᖅ [ᑕᓯᐅᔭᕐᔪᐊᒥ] 
ᐃᓄᐃᓴᒃᓯᕚᓪᓕᖅᓯᒪᓕᕐᒥᔪᑦ few years ago 1,200-ᖑᓚᐅᖅᓯᒪᒐᓗᐊᕐᒪᑕᒎᖅ ᒫᓐᓇ ᑕᐃᒪᐃᒍᓐᓃᕐᒥᔪᑦ 500 
ᐊᑖᓃᖅᑰᓕᕐᒥᔪᒡᒎᖅ.  
 
ᐊᒻᒪ ᑲᖏᕐᖠᓂᖅ ᑕᐃᓐᓇ ᕿᑎᐊᓃᒐᓚᖕᒪᑦ ᓇᓐᓄᖃᑦᑕᕋᑦᑕᓕᒎᖅ [ᓯᑯᓯᓛᕐᒥᐅᑦ ᑕᕆᐅᖓᓂᕐᒥᐅᖏᓐᓇᕐᓂᒃ] 
ᐱᖁᔭᐅᒐᑦᑕ. ᑕᐃᒃᑯᐊ ᑭᓯᐊᓂ ᓇᓐᓄᒃᑐᖃᕌᖓᑦ ᑖᒃᑯᐊ passport-ᖏᑦ ᑕᑯᔭᐅᒋᐊᕌᖓᑕ ᓇᓄᐃᑦ 
ᓄᓇᕗᑦᒥᐅᑕᐅᓂᕋᑐᐃᓐᓇᖃᑦᑕᖅᑐᑦ, [ᓯᑯᓯᓛᕐᒥᐅᑦ ᑕᕆᐅᖓᓂᕐᒥᐅᑕᐅᓐᖏᑦᑐᖅ], [ᑕᓯᐅᔭᕐᔪᐊᒥ] 
ᓇᓄᐊᖑᓐᖏᑦᑐᖅ, ᓄᓇᕗᒡᒎᖅ ᓇᓄᖏᑦ.  
 
ᑕᐃᒪ, ᐅᖃᖅᑏ, ᐋᖅᑭᒋᐊᕐᓂᐊᕈᑦᑎᒍ ᐋᖅᑭᒋᐊᕈᒪᒍᑦᑎᒍ ᓯᓚᕐᔪᐊᕐᒥ ᐅᓗᕆᐊᓇᖅᑐᒦᓕᖅᑎᑕᐅᖁᓗᒋᑦ ᓇᓄᐃᑦ 
[ᐊᑦᑕᓇᖅᑐᒦᓐᓂᕋᖅᑕᐅᔪᓂᑦ ᐆᒪᔪᕐᓂᑦ ᒪᓕᒐᕐᒧᑦ] ᐃᓕᔭᐅᑎᓐᓂᐊᕈᑦᑎᒍ ᑲᓇᑕᒥ ᐋᖅᑭᒋᐊᕆᖅᑳᕆᐊᖃᖅᑰᕐᒥᔪᒍᑦ.  
 
ᑕᐃᒃᑯᐊ ᐆᒪᔪᓕᕆᔨᒃᑯᑦ [ᖃᐅᔨᓴᖅᑎᖏᓪᓗ] ᐅᖃᐅᑎᔪᒪᔭᒃᑲ ᐆᒥᖓ ᓇᓄᐃᑦ, ᐃᓐᓇᐃᑦ ᐅᖃᖃᑦᑕᖅᑐᑦ 
ᐊᒥᓱᓐᖑᐸᓪᓕᐊᔪᑦ ᑕᐅᕙᓐᖓᑦ 100 years ago ᐊᐅᓚᔨᔭᖏᑦ ᐊᑖᑕᑦᓯᐊᒃᑯᖏᓐᓂᑦ ᐱᒋᐊᖅᖢᒋᑦ.  
 
ᐱᐊᒃᓴᐅᑎᖃᓐᓂᕐᓘᓐᓃᒡᒎᖅ ᐊᔪᖅᐸᓚᐅᖅᑐᑦ ᑭᕙᓪᓕᕐᒥᐅᑦ ᐃᓚᖏᑦ ᒫᓂ Mainland-ᒥᐅᑦ. ᐃᒻᒪᖃ 
ᑐᑭᖃᑦᑑᔮᓐᖏᑦᑐᖅ, ᖃᓄᖅ ᑖᓐᓇ ᑐᑭᖃᕐᒪᖔᑦ ᐱᐊᒃᓴᐅᑦ. ᐱᐊᒃᓴᐅᑎᖃᕐᓂᖅ ᐊᔪᖃᑦᑕᓚᐅᕐᒪᑕ ᖃᒧᑎᓄᑦ 
ᑐᒃᑐᖏᑦ, ᓂᐱᑲᐅᑎᒋᓚᖓᔪᐊᓘᖕᒪᑦ. ᓇᓄᖅ ᑭᓯᐊᓂ ᐱᐅᓛᖑᖃᑦᑕᓚᐅᖅᑐᖅ ᖃᒧᑏᓐᓄᑦ ᓱᕈᔾᔮᒐᓂ. 
ᑕᐃᒪᓐᓇᐃᑦᑐᒥᒃ ᐊᒃᓱᐊᓗᒃ ᐱᔪᒪᖃᑦᑕᓚᐅᖅᑐᑦ 100 years ago ᓇᓄᖃᓚᐅᓐᖏᒻᒪᑦ ᐃᓚᖓ, 
ᑰᔾᔪᐊᕌᓗᒡᓘᓐᓃᑦ. ᑕᐃᒪ ᒫᓐᓇᓕ ᐊᒥᒐᕈᓐᓃᖅᑐᑦ ᓇᓄᐃᑦ.  
 
ᐆᒥᖓ ᓂᑉᓕᕈᒪᓪᓗᖓ, ᓇᓄᐃᑦ ᓈᓴᖅᑕᐅᑐᐃᓐᓇᖃᑦᑕᕐᒪᑕ [ᑲᓇᑕᒥ ᐆᒪᔪᓕᕆᓂᕐᒧᑦ ᐱᔨᑦᑎᕋᖅᑏᒃᑯᓐᓄᑦ]. 
ᑕᒃᑰᖓᐃ, ᓇᓄᕐᓂᒃ ᓈᓴᐃᖃᑦᑕᖅᑐᐃᑦ ᐃᓱᒪᓐᖏᑦᑎᐊᖅᖢᑎᒃ ᐅᐱᓐᖔᒃᑯᑦ ᓇᓄᐃᑦ ᑕᐃᒪ ᐊᖑᑏᑦ ᑕᐃᒃᑯᐊ 
ᐊᓈᓇᖃᖅᑐᓪᓗ ᐊᑎᖅᑕᓖᑦ ᐊᕐᕌᓂᑕᕐᒥᒃ ᐊᐅᓚᓂᕐᒦᒍᒪᔪᓐᓃᖃᑦᑕᖅᑐᑦ ᐊᔪᓐᖏᒃᑳᖓᒥᒃ. 
ᓇᑦᑎᐊᕕᓂᖅᓯᐅᕈᒪᓕᖃᑦᑕᕐᒪᑕ. ᓇᑦᑎᐊᑯᓗᐃ ᓴᖅᑭᒃᑳᖓᑕ ᒪᐃᒥ ᐃᑉᔪᔪᒦᒍᒪᓕᖃᑦᑕᖅᑐᑦ ᓇᓄᐃᑦ. ᑕᐃᒪ 
ᑕᐅᓇᓂ ᐊᐅᓚᓂᕐᒥ ᕿᓂᕋᓗᐊᕋᒥᒎᖅ ᑕᐃᒃᑯᐊ ᓇᓄᐃᑦ ᓄᖑᑦᑐᒡᒎᖅ ᑕᐃᒃᑯᐊ ᐱᑕᖃᕈᓐᓃᕐᒥᔪᑦ. ᐃᓄᐃᑦ 
ᖃᐅᔨᒪᔭᑐᖃᖓ ᒪᓕᒃᖢᒍ ᐃᑉᔪᔪᒨᖃᑦᑕᖅᑐᑦ ᐊᐅᓚᓂᕐᒦᒍᒪᒍᓐᓃᖃᑦᑕᖅᑐᑦ.  
 
ᑕᐃᒪ ᑕᒪᒃᑯᐊ, ᐅᖃᖅᑏ, ᐅᖃᐅᓯᕆᔾᔪᑎᒋᓗᐊᖅᑕᒃᑲ ᑐᓴᖅᑲᐅᒐᒪ ᐃᑉᐸᒃᓵᓂ ᐆᒪᔪᓕᕆᔨᕐᔪᐊᑦ ᑲᑎᒪᔨᑎᓪᓗᒋᑦ 
ᑲᖏᕐᖠᓂᕐᒥ ᓇᓄᐃᑦ ᒥᒃᓵᓄᑦ. [ᑲᓇᑕᒥ ᐆᒪᔪᓕᕆᓂᕐᒧᑦ ᐱᔨᑦᑎᕋᖅᑏᒃᑯᒡᒎᖅ] 50-ᓂᑦ ᓇᓄᕐᓂᒃ 
[ᓂᕕᖓᑖᖅᓯᒍᒪᔪᑦ] ᐊᐅᓚᓂᕐᒦᑦᑐᓂᒃ [ᑕᓯᐅᔭᕐᔪᐊᒥ] ᐊᒻᒪ [ᕿᑭᖅᑖᓘᑉ ᐃᑭᖓᓂ] ᐱᖁᔭᐅᓐᖏᑦᑐᑦ. ᐊᐅᓚᓂᕐᒥ 
[ᓯᓂᓕᖅᑎᖃᑦᑕᕈᓐᓃᓚᐅᕐᓚᕗᑦ] ᓇᓄᐃᑦ ᐃᓚᖏᑦ [ᑐᖁᖃᑦᑕᕐᒪᑕ]. ᓯᓂᒃᑎᑕᐅᔪᑦ ᐊᐅᓚᓂᕐᒥ, 
[ᐅᓗᕆᐊᓇᖅᑑᑎᓪᓗᒍ ᓯᑯᖓ]. 
 
ᑕᐃᒃᑯᐊ ᑕᐃᒪᓐᓇᐃᑎᓪᓗᒋᑦ [ᑲᓇᑕᒥ ᐆᒪᔪᓕᕆᓂᕐᒧᑦ ᐱᔨᑦᑎᕋᖅᑏᒃᑯᑦ] ᐅᖃᓚᐅᖅᑐᒡᒎᖅ, ᑕᐃᒪᓐᓇᒎᖅ 
ᐊᖏᖅᑕᐃᖏᒃᑯᑎᒃ ᐃᓄᐃᒡᒎᖅ ᖃᐅᔨᒪᓂᑐᖃᖓ ᒥᒃᓯᖓ ᓴᖅᑭᔾᔮᓐᖏᑦᑐᖅ, ᑕᐃᒪ ᒫᓐᓇ [ᐱᔪᓐᓇᐅᑎᒥᒃ] 
ᑐᓂᔭᐅᔪᒃᓴᐅᕗᑦ.  
 
ᐅᖃᖅᑏ, ᐆᒥᖓ ᐅᖃᑐᐃᓐᓇᕈᒪᓕᖅᑐᖓ ᑖᒃᑯᐊ ᐊᒻᒪ World Wildlife Fund, ᐃᑲᔪᕋᓱᒋᖃᑦᑕᕐᑕᕗᑦ ᐃᒻᒪᖃ 
ᓚᐃᓴᓐᑖᖅᑎᑕᐅᖃᑦᑕᖅᑐᖅ [ᐱᔪᓐᓇᖅᑎᑕᐅᔾᔪᑎᒥᒃ] ᖃᐅᔨᓴᖁᔭᐅᓪᓗᑎᒃ. ᑕᐃᒃᑯᐊ ᑕᐃᒪ ᑕᐃᒃᑯᓂᖓ 
ᐃᑲᔪᖅᑐᐃᒻᒥᔪᑦ ᑎᕖᒃᑯᑦ ᑕᐅᑐᓚᐅᕐᒥᔪᖓ [ᑮᓇᐅᔭᓂᑦ ᓄᐊᑦᓯᔪᑦ] ᓇᓄᕐᓗ ᑖᓐᓇ ᐊᐅᓚᓂᕐᒦᓐᖑᐊᖅᑐᑯᓗᒃ 
ᐱᐅᔪᒻᒪᕆᐊᓗᒃ. ᑖᓐᓇ ᐱᔾᔪᑎᒋᓪᓗᒍ ᑕᐃᒃᑯᐊ ᓄᖅᑲᖅᑎᔾᔫᒥᒋᐊᖃᕐᒥᔭᕗᑦ ᑕᒪᒃᑯᐊ ᐃᑲᔪᖅᑐᕐᓂᐊᕈᑦᑎᒍ 
ᐃᓄᖁᑎᒋᔭᕗᑦ. ᖁᔭᓐᓇᒦᒃ ᑖᓐᓇ [ᐱᖁᔨᕗᖔᕈᑎ] ᓴᖅᑭᖅᑲᐅᒻᒪᑦ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑐ ᑰᓕ. (ᑐᓵᔨᒃᑯᑦ) ᐱᖁᔨᕗᖔᕈᒻᒧᑦ. (ᑐᓵᔨᒃᑰᕈᓐᓂᖅᑐᖅ) ᐃᖃᓗᐃᑦ ᕿᑎᐊᓄᑦ 
ᒪᓕᒐᓕᐅᖅᑎ, ᒥᔅᑐ ᑐᑐ. 
 



ᐅᓪᓗᑐᐃᓐᓇᖅ, ᔫᓂ 1, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᓂᓪᓕᖃᑕᐅᔪᒪᖕᒥᔪᖓ ᑖᑦᓱᒧᖓ ᐃᑲᔪᕐᓱᕐᓂᓐᓂᒃ. ᖃᓄᐃᓕᐅᕋᓱᖕᓂᖏᑦ 
ᑖᒃᑯᐊ ᒥᐊᓕᒐᐃᑦ ᓄᓇᖓᓐᓂ ᐆᒪᔪᓕᕆᔨᖏᑦ ᐊᒻᒪᓗ ᑕᐃᒃᑯᐊ ᓇᓄᐃᒡᒎᖅ ᐅᓄᕈᓐᓃᖅᐸᓪᓕᐊᓕᕐᒪᑕ 
ᑕᐃᒪᐃᓕᖃᑦᑕᖅᑎᓪᓗᒋᑦ ᐅᓗᕆᐊᓇᖅᑐᒨᖅᑕᐅᓚᐅᕐᓕᓂᒃᑯᐊ. 
 
ᑕᐃᒃᑯᐊ ᑕᑯᓚᕗᑦ ᑭᖑᒧᖔᖅ ᑕᑯᓐᓇᕈᑦᑕ ᐃᓛᒃ ᐅᖓᓯᓗᐊᓐᖏᑦᑐᒨᑦ ᑕᑯᓐᓇᕈᑦᑕ, ᑕᐃᒃᑯᐊ ᐊᕐᕙᓐᓂᐊᖅᑏᑦ 
ᒪᓃᑦᑐᐊᓘᖃᑦᑕᓚᐅᕐᓯᒪᒻᒪᑕ ᑭᒃᑯᑦ ᓄᖒᑦᑎᓚᐅᕐᓯᒪᕙᑦ? ᒥᐊᓕᒐᐃᓂᒃᑯᐊ ᒪᐅᓐᖓᓚᐅᕐᓯᒪᔪᑦ ᓄᖑᓐᓇᒥᔾᔪᒃ 
ᐊᐅᓪᓚᖅᖢᑎᒃ. ᓴᐅᓂᑐᐊᖏᑦ ᑖᒃᑯᐊ ᕿᒪᒃᖢᓂᔾᔪᒃ ᒪᑯᐊᓗ ᐊᑐᓐᖏᑕᖏᑦ ᓂᕿᖏᑦ ᒪᒃᑕᖏᑦ ᑕᒪᒃᑯᐊ 
ᕿᒪᒃᖢᓂᔾᔪᒃ ᐊᐅᓪᓚᖅᐸᓚᐅᕐᓯᒪᒻᒪᑕ. 
 
ᑕᐃᒃᑯᐊᓕ ᕿᒻᒪᑯᖏᑦ ᐊᑐᖃᑦᑕᓚᐅᕐᓯᒪᔭᕗᑦ ᒪᑯᐊ ᓴᐅᓂᖏᑦ ᑕᐃᒃᑯᐊᓗ ᐳᐃᔩᑦ ᓴᐳᒻᒥᐅᓯᕐᑕᐅᓯᒪᖕᒥᒻᒪᑕ 
ᐱᖁᔭᕐᔪᐊᖅᑎᒍᑦ, ᐃᓛᒃ ᐱᖁᔭᕐᔪᐊᖃᕋᓗᐊᖅᖢᑎᒃ ᕿᒻᒪᑯᖃᖃᑦᑕᕐᓯᒪᔪᑦ ᐱᔪᒪᔭᑐᐊᒥᓂᒃ ᓇᒃᓴᕐᖢᑎᒃ. ᑕᐃᒪ 
ᐃᒻᒥᓂᒃ ᐃᑲᔪᕐᖤᕋᒥᒃ ᐊᓯᖓ ᑕᐃᒪᐃᓕᕐᒪᑦ ᐊᑭᕋᖅᑐᖅᑕᐅᒃᖤᓕᖅᐳᖅ.  
 
ᐊᒻᒪᓗ ᑕᐃᒪᓐᓇ ᐱᔾᔪᑎᒃᓴᖃᑦᑎᐊᖅᑐᒃᓴᐅᒐᓗᐊᖅᖢᑎᒃ ᐅᓗᕆᐊᓇᖅᑐᒨᖅᑎᑦᑎᔪᒪᔪᑦ ᓴᐳᒻᒥᐅᓯᕐᓯᒪᓇᓱᒃᖢᑎᒃ 
ᓇᓄᕐᓂᒃ. ᑭᓯᐊᓂ ᐃᓱᒪᒃᓴᖅᓯᐅᖅᑎᐊᕐᓯᒪᓐᖏᑦᑐᕐᔪᐊᒻᒪᕆᐊᓗᓪᓗᑎᒃ ᑕᐃᒪᓐᓇ ᐋᖅᑭᓯᓇᓱᒃᑐᑦ. ᓲᖕᒪᓂᒃᑯᐊ 
ᑐᖁᕋᓕᖅᐸᑦ? ᓯᑯᐃᓕᕐᒪᖅᑲᐃ? ᐃᓅᕕᒋᖃᑦᑕᖅᑕᖓᖃᐃ ᓄᖑᓕᕐᒪᑦ? ᑭᓇᑕᐃᒪ ᐸᓯᔭᒃᓴᐅᕙ?  
 
ᐊᒻᒪᓗ ᑕᐃᒪᓐᓇ ᐃᓱᒫᓘᑎᖃᖅᑐᐅᓘᒍᑎᒃ ᓇᓄᐃᑦ ᒥᒃᓵᓄᑦ ᓴᐳᒻᒥᐅᓯᕐᓯᓯᒍᒪᒍᑎᒡᓗ ᓇᓄᕐᓂᒃ ᓱᖕᒪᓕᑭᐊᖏᒃᑯᐊ 
Kyoto ᐊᖏᕈᑎᒧᑦ ᐊᖏᖃᑕᐅᔪᒪᓐᖏᓚᑦ? ᓄᖒᑦᑎᕙᓪᓕᐊᔾᔪᑎᒋᔭᐅᖕᒪᑦ ᒪᑯᐊ ᐃᓯᐊᕿᔪᐊᓗᐃᑦ 
ᐆᖅᑰᓯᕙᓪᓕᐊᔾᔪᑕᐅᖕᒪᑕ ᓄᓇᕐᔪᐊᑎᓐᓄᑦ. 
 
ᐊᒻᒪᓗ ᑭᖑᒧᖔᖅ ᑕᑯᒋᐊᒃᑲᓐᓂᕐᒥᒍᑦᑕ ᑕᐃᒃᑯᐊ ᓯᕐᓈᖅᑏᑦ ᑕᖅᑳᓃᒃᑐᑦ ᖃᓄᐃᓕᓚᐅᕐᓯᒪᖕᒪᑕᑭᐊᕐᖏᒃᑯᐊ 
ᓇᑦᑎᕈᓐᓇᐃᓪᓕᑎᑦᑎᓪᓗᑎᒃ. ᐃᓛᒃ ᕿᓯᖕᓂᒃ ᐱᔪᒪᔪᓐᓃᖅᑎᑦᑎᓚᐅᕐᓯᒪᖕᒪᑕ ᓄᓇᕐᔪᐊᕐᒥ. ᑕᒪᔾᔭ 
ᐃᓅᑦᑎᐊᖅᑐᐊᓗᐃᑦ ᒪᑭᒪᑦᑎᐊᖅᑐᑦ ᐊᖑᓇᓱᒃᐸᒃᑐᑦ ᓇᖕᒥᓂᖅ ᐃᓅᓇᓱᒃᑐᑦ ᑲᑕᒃᑎᑕᐅᓚᐅᓯᒪᖕᒪᑕ ᓇᑦᑏᑦ 
ᕿᓯᖏᑦ ᐱᔭᐅᔪᒪᔪᓐᓃᖅᑎᑕᐅᓚᐅᖅᑎᓪᓗᒋᑦ ᑕᐃᒃᑯᓄᖓ ᓯᕐᓈᖅᑎᓄᑦ. 
 
ᐱᔾᔪᑎᒃᓴᖃᑦᑎᐊᓚᐅᕋᓗᐊᖅᖢᑎᒃ ᑕᐃᒪᐃᓕᑎᑦᑎᖃᑦᑕᕐᒪᑕ ᑲᑕᑦᑎᑎᑦᑎᓪᓗᑎᓪᓗ ᓄᓇᓕᑦᑎᓐᓂᒃ. ᓲᕐᓗ 
ᐊᕐᓵᖅᓯᔪᑦ ᓇᖕᒥᓂᖅ ᒪᑭᒪᐅᑎᒃᓴᖏᓐᓂᒃ. ᑕᐃᒪᓐᓇ ᓂᓐᖓᕐᓇᕆᖃᑦᑕᖅᑕᕋ ᑕᐃᒪᐃᑦᑐᓂᒃ ᑐᓴᕌᖓᒪ ᑕᐃᒃᑯᐊ 
ᐃᑲᔪᖅᑎᐅᓂᕋᖅᐸᒃᑐᑦ ᓄᓇᕐᔪᐊᕐᒥ ᓯᕗᒃᑲᖅᑕᖅᑎᐅᓇᓱᒃᐸᒃᑐᑦ ᑕᐃᒪᐃᓕᐅᖅᑎᑦᑎᖃᑦᑕᕐᒪᑕ ᐅᕙᑦᑎᓐᓂᒃ. 
ᐆᒃᑑᑎᒋᔭᐅᔪᒥᓇᕐᓗᑎᒃ ᐊᔾᔪᒥᓇᕐᓗᑎᖏᒃᑯᐊ ᐃᓅᓇᓱᓚᐅᕐᓕᑦ ᑭᓱᒥᒃ ᐱᓕᕆᓗᑎᒃ ᒪᓕᒍᒥᓇᑦᑎᐊᖅᑐᒥᒃ 
ᓴᖅᑭᒃᑐᖃᕐᓂᐊᕐᒪᑦ.  
 
ᑕᐃᒃᑯᐊ ᐃᑦᑐᖏᑦ ᒥᐊᓕᒐᐅᑉ ᐃᑦᑐᖏᑦ ᐊᖏᖅᓯᓚᐅᕐᓯᒪᓐᖏᑦᑐᑦ ᑕᐃᒃᑯᓂᖓ ᐅᓂᒃᑳᓂᒃ. ᐋᒡᒐ, ᑕᐃᒪᐃᑦᑐᓂᑦ 
ᐊᑎᓕᐅᕆᔾᔮᓐᖏᑦᑐᒎᓚᓚᐅᕋᓗᐊᖅᑎᓪᓗᒋᑦ ᐃᒻᒪᖃ ᐸᓯᔭᒃᓴᓐᖑᑐᐃᓐᓇᕆᐊᖃᕐᓂᕐᒥᓂᒃ ᐃᓱᒪᓕᕋᒥᒃ 
ᑕᐃᒪᐃᓕᖓᓕᕋᑦᑕ. ᐄ, ᐅᑯᐊ ᓴᐳᒻᒥᓂᐊᓕᖅᑕᕗᑦ  ᐅᓗᕆᐊᓇᖅᑐᓄᓪᓗ ᑎᑎᕋᖅᑕᐅᖃᓯᐅᔾᔭᐅᑎᓪᓗᒋᑦ 
ᓴᐃᒻᒪᖅᔫᒥᓂᐊᕋᒥᒃ. ᑕᐃᒪᐃᓕᐅᕆᐊᖃᖃᑦᑕᓐᖏᑦᑐᓂᒃᑯᐊ ᐃᒪᓐᓇ ᐅᖃᓚᐅᖅᖢᑎᒃ ᐃᒡᓗᖔᖓᓄᑦ 
ᐱᓕᕆᓕᕐᓗᑎᒃ. 
 
ᑕᕝᕙᓕ ᑐᓴᒐᒃᓴᕋ ᑕᐃᒃᑯᓄᖓ ᒥᐊᓕᒐᐃᓂᒃᑯᐊ ᐊᔾᔨᒌᒃᑐᐃᓐᓇᐅᓐᖏᒻᒪᑕ ᐃᓐᓇᓕ ᐊᓛᔅᑲᒥᑦᑕᐅᖅ ᑕᐃᒪ 
ᐃᓄᖃᕐᒥᖕᒪᑕ ᑕᐃᒫᑦᑕᐅᖅ  

ᒥᐊᓕᒐᐅᖕᒪᑕ ᒥᐊᓕᒐᖅᑎᑐᑐᐃᓐᓇᖅ ᐃᓱᒪᒋᔭᐅᔪᒃᓴᐅᖃᓯᐅᔾᔭᐅᓕᕐᒥᔪᑦ ᐃᓄᖏᑦ. ᒥᐊᓕᒐᐃᓂᒃᑯᐊ 
ᐊᖏᓂᖅᐹᖑᔪᒃᓴᐅᒐᒥᒃ ᑕᐃᒪᓐᓇ ᐊᓯᒥᖕᓂᑦ ᑎᓕᓯᔪᓐᓇᕋᓱᒋᔪᑦ ᓯᕗᒃᑲᖅᑕᖅᑐᖅᔪᐊᒻᒪᕆᐊᓘᓇᓱᒋᔪᒃᓴᐅᓪᓗᑎᒡᓗ.  
 
ᐃᓛᒃ ᑕᐃᒪᐃᑦᑑᔭᕆᐊᖃᓐᖏᒃᑲᓗᐊᖅᖢᑎᒃ ᑕᐃᒪᐃᑦᑕᕆᐊᖃᓐᖏᑦᑎᐊᖅᑐᑦ ᐊᒻᒪᓗ ᑐᑭᓯᑎᑕᐅᔭᕆᐊᓖᑦ 
ᑐᓴᖅᑎᑕᐅᔭᕆᐊᓖᑦ ᑲᓐᖑᓱᒋᐊᖃᓕᖅᑐᑎᒃ ᐃᒪᐃᓕᐅᕐᓗᒋᑦ. ᐊᖏᖅᓯᒪᑦᑎᐊᕐᓗᑎᒃ ᑲᒪᒋᔭᖃᖃᑦᑕᕆᐊᓖᑦ. 
ᐃᒪᐃᓕᐅᖅᑐᒎᓚᒍᑎᒃᓴᑐᐃᓐᓇᑯᓘᓐᖏᑦᑐᓂᒃ. ᑕᐃᒪᐃᓕᐅᖅᑐᐊᓘᒐᓗᐊᖅᖢᑎᒃ ᑕᐃᓐᓇ Kyoto-ᒥ 
ᐊᖏᕈᑕᐅᓚᐅᖅᑐᖅ ᐊᑎᓕᐅᖅᑕᐅᔪᒪᓐᖏᑦᑐᖅ ᒥᐊᓕᒐᑦ ᒐᕙᒪᖏᓐᓄᑦ.  
 
ᐃᒻᒪᖃ ᒪᓕᒐᓕᐅᖅᑎᐅᖃᑎᒐ ᐅᖃᓚᐅᕐᒪᑦ ᐃᑉᐸᒃᓴᖅ ᑕᐃᒪ ᑖᒃᑯᐊ ᓇᓄᐃᑦ ᑕᐃᒪᓐᓇ ᐊᑎᓕᐅᖅᑕᐅᒍᑕᐅᑉᐸᑕ, 
ᐃᒃᑯᐊᓕ ᖁᑭᐅᑎᖃᖅᑐᐊᓘᖕᒪᑕ ᖁᑭᐅᑎᖃᕆᐊᖃᓐᖏᑎᓕᓚᐅᕐᓚᕗᑦ. ᑕᐃᒪᓐᓇᕈᓗᑐᐃᓐᓇᖅ ᑕᑯᓐᓇᕐᓗᓂ 
ᐊᒃᑐᖅᑕᐅᓂᐊᕐᓗᓂ ᐊᑲᐅᓐᖏᑦᑑᒻᒪᑦ ᑕᐃᒪᓐᓇ ᐃᓱᒪᖃᑦᑕᕐᒪᑕ ᐃᓱᒪᖅᓱᕐᖢᑎᒃ.  
 
ᐅᓄᖅᑐᑦ ᐃᓄᐃᑦ ᓇᖏᖅᓯᔭᕆᐊᖃᓕᖅᑐᑦ ᑕᐃᒪᓐᓇᓗ ᐅᖃᐅᑎᓗᓂᔾᔪᒃ ᑕᐃᒃᑯᐊ ᒥᐊᓕᒐᕐᒥᐅᑕᐃᑦ ᒥᐊᓕᒐᐃᑦ 
ᑕᐃᒪᓐᓇ ᐃᓱᒪᖅᓱᐊᓗᒡᓗᑎᒃ ᐊᓯᒥᓂᒃ ᓵᓚᒃᓴᕆᐊᖃᓐᖏᒻᒪᑕ. ᑕᐃᒪᓐᓇ ᑐᓴᖅᑎᑦᑕᕆᐊᖃᖅᑕᕗᑦ ᒥᐊᓕᒐᐃᑦ.  
 
ᒥᓂᔅᑕᓗ ᖁᔭᓐᓇᒦᖅᖢᒍ ᑕᐃᒪᐃᑦᑐᒥᒃ ᐱᖁᔨᕗᖔᕐᒥᒃ ᓴᖅᑭᑦᑎᖅᑲᐅᖕᒪᑦ. ᒪᓕᒐᓕᐅᖅᑎᓕᒫᑦ ᑕᕝᕙᓃᑦᑐᑦ 
ᐃᑲᔪᖅᓱᖅᑐᒃᓴᐅᕗᑦ. ᐊᒻᒪᓗ ᓂᓪᓕᐅᑎᒋᔭᕗᑦ ᐱᔾᔪᑎᒋᓪᓗᒋᑦ ᑐᓴᖅᑐᒃᓴᐅᕗᑦ ᒥᐊᓕᒐᕐᒥᐅᑦ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᓇᓗᓇᐃᖅᓯᔪᒪᓪᓗᖓ ᐊᑎᖁᑎᖃᕈᓐᓃᕋᒪ. ᑖᓐᓇ ᓅᑦᑎᒋᐊᖅᑲᐅᔪᖅ 
ᑭᖑᓪᓕᖅᐹᒥ ᒪᑐᓯᔾᔪᓯᖃᕈᒪᖕᒪᖔᑦ. ᒥᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᕈᒪᓪᓗᒋᓪᓗ ᑖᒃᑯᐊ ᓂᓪᓕᖅᑲᐅᔪᑦ ᑕᒪᔅᓱᒧᖓ 
ᓴᖅᑭᑕᕋᓂᑦ. ᐊᒻᒪᓗ ᐅᖃᖅᑏ, ᐅᖃᕈᒪᓪᓗᖓ ᐊᐱᕆᔪᒪᓪᓗᖓ [ᓂᕈᐊᖅᑐᑦ ᐊᑎᖏᑦ ᑎᑎᕋᖅᑕᐅᖁᔨᔪᒪᓪᓗᖓ. 
ᖁᔭᓐᓇᒦᒃ, ᐅᖃᖅᑏ.] 
 
ᐅᖃᖅᑎ: ᖁᔭᓐᓇᒦᒃ. ᑖᒃᑯᐊ ᓂᕈᐊᕈᑎᓯ ᓇᓗᓇᐃᖅᑎᓯᒪᓗᒋᑦ ᑐᒃᓯᕌᖑᒻᒪᑕ. ᑕᐃᒃᑯᐊ ᐃᑲᔪᖅᑐᐃᓂᐊᖅᑐᑦ 
ᓇᖏᖅᓯᖃᑦᑕᕐᓂᐊᖅᑯᓯ ᐊᒻᒪᓗ ᐃᖏᓕᑕᐃᓐᓇᕐᓗᓯ ᐊᑎᖅᓯ ᑕᐃᔭᕇᕈᒃᑭᑦ. ᐊᒻᒪᓗ ᓅᑦᑎᒋᐊᖅᑲᐅᔪᒥᑦ  
ᐱᒋᐊᖅᐸᓪᓕᐊᓂᐊᕐᒥᔪᒍᑦ.  
 
ᑖᔅᓱᑐᒥᖓ ᓈᒻᒪᓴᖅᑐᑦ ᓇᖏᖅᓯᓕᑦ. (ᑐᓵᔨᑎᒍᑦ) ᒥᔅᑕ ᓇᑦᑎᖅ. ᒥᔅᑕ ᒪᑉᓴᓚᒃ. ᒥᔅᑕ ᐊᓚᕋᓚᒃ. ᒥᔅᑕ ᐲᑕᓴᓐ. ᒥᔅᑕ 
ᑲᑦᑐᒃ. ᒥᔅᑕ ᑐᑐ. ᒥᔅᑕ ᐃᕝᔭᕈᑕᐃᓚᒃ. ᒥᔅᑕ ᐹᓇᐸᔅ. ᒥᔅᑕ ᑰᓕ. ᒥᔅᑕ ᐊᕐᕚᕐᓗᒃ. ᒥᔅᑕ ᐊᑭᓱᒃ. ᒥᔅ ᐊᓘᒃᑲᖅ. ᒥᔅᑕ 
ᓯᒪᐃᓚᒃ. ᒥᔅ ᐸᕋᐅᓐ. ᒥᔅᑕ ᑕᐹᖅᔪᒃ. 
 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. ᑖᒃᑯᐊ ᓇᓗᓇᐃᖅᓯᕕᒋᔪᒪᓪᓗᓯ ᑲᑎᒪᔩᑦ ᑕᒪᕐᒥᑦᑎᐊᖅ ᑖᔅᓱᒥᖓ ᐃᑲᔪᖅᓱᐃᒻᒪᑕ 
ᐱᖁᔨᕗᖔᕈᑦ ᑲᔪᓯᔪᖅ ᐊᒻᒪᓗ 15-ᓄᑦ ᐃᑲᔪᖅᓱᖅᑕᖅ. ᖁᔭᓐᓇᒦᒃ. 

ᑲᑎᒪᔾᔪᑎᔅᓴᑎᓐᓄᑦ 16. ᐱᖁᔨᕗᖔᕈᑏᑦ. ᑲᑎᒪᔾᔪᑎᔅᓴᕗᑦ 17. ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. 
ᑲᑎᒪᔾᔪᑎᔅᓴᕗᑦ 18. ᐊᐃᑉᐹᓂ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. ᑲᑎᒪᔾᔪᑎᔅᓴᕗᑦ 19. ᐃᓱᒪᒋᔭᐅᓂᖏᑦ 
ᑲᑎᒪᑐᐃᓐᓇᖅᑎᓪᓗᒋᑦ ᐱᖁᔭᔅᓴᐃᑦ ᐊᒻᒪ ᐊᓯᖏᑦ. ᐱᖁᔭᔅᓴᖅ 10 ᐊᒻᒪ 11, ᐊᒻᒪᑦᑕᐅᖅ ᓴᖅᑭᖅᑕᐅᓯᒪᔪᖅ 
ᑎᑎᖅᑲᖅ 49 - 2(4), ᒥᔅᑕ ᐹᓇᐸᔅ ᐃᒃᓯᕙᐅᑕᐅᓂᐊᖅᑐᖅ.  
 
ᒫᓐᓇ ᐊᐱᕆᔪᒪᓪᓗᓯ ᑕᕝᕙᓂ ᐃᔅᓯᕙᐅᑕᖅᓯᓐᓃᖏᓐᓇᕐᓗᓯ ᑲᔪᓯᒋᐊᑐᐃᓐᓇᕐᓂᐊᕋᔅᓯ ᑲᑎᒪᑐᐃᓐᓇᕐᓂᕐᒧᑦ ᒥᔅᑕ 
ᐹᓇᐸᔅ ᐃᒃᓯᕙᐅᑕᐅᑎᓪᓗᒍ. 
 
ᐃᖅᓱᒃᑎ. 
 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ 
 
ᐃᒃᓯᕙᐅᑕᖅ (ᐹᓇᐸᔅ): ᒫᓐᓇ ᑲᑎᒪᔨᕋᓛᖑᓂᕐᒧᑦ ᑲᑎᒪᓂᖅᐳᑦ ᐱᒋᐊᖅᑎᓐᓂᐊᓕᕐᒥᒐᒃᑯ. ᑕᕝᕙᓂ ᑲᑎᒪᔨᕋᓛᑦ 
ᑲᑎᒪᕝᕕᖓᓂ ᑲᑎᒪᓂᖃᓚᐅᕋᑦᑕ ᑖᒃᑯᐊ ᐱᓕᕆᐊᕆᓚᐅᖅᑕᕗᑦ ᐱᖁᔭᒃᓴᖅ 10, ᐱᖁᔭᒃᓴᖅ 11, ᐊᒻᒪ 
ᓴᖅᑭᑕᐅᓯᒪᔪᑦ ᑎᑎᖅᑲᐃᑦ 49 - 2(4). ᑲᑎᒪᔨᕋᓛᑦ ᖃᓄᖅ ᐅᓪᓗᒥ ᐱᓕᕆᐊᕆᔪᒪᔭᒥᓐᓂᒃ ᐃᓱᒪᖃᓕᖅᐸᑦ? ᒥᔅᑕ 
ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᑎᒍᑦ): ᐅᓐᓄᓴᒃᑯᑦ ᐃᒃᓯᕙᐅᑖᖅ. ᑲᔪᓯᔪᒪᔪᒍᑦ ᕿᒥᕐᕈᓇᕐᓗᑎᒍᑦ ᐱᖁᔭᒃᓴᖅ 10 ᐊᒻᒪ 
ᑕᐃᒃᑯᐊ ᐃᑲᔪᖅᑐᐃᔾᔪᑎᐅᔪᑦ ᓇᓗᓇᐃᖅᓯᒪᔪᑦ, ᑭᖑᓪᓕᐅᓂᐊᕐᓗᓂ ᐱᖁᔭᒃᓴᖅ 11. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᐅᓐᓄᓴᒃᑯᑦ. ᑲᑎᒪᔨᕋᓛᑦ ᐊᖏᖅᐹᑦ ᑖᒃᑯᓂᖓ ᑲᔪᓯᔪᒪᓪᓗᑎᒃ 
ᑖᓐᓇ ᐱᖁᔭᒃᓴᖅ 10, ᐱᖁᑎᕐᔪᐊᓄᑦ ᐃᓚᒋᐊᕈᑕᐅᔪᑦ ᑮᓇᐅᔭᐃᑦ ᒥᒃᓵᓄᑦ?  
 
ᐃᓚᖏᑦ ᒪᓕᒐᓕᐅᖅᑎᑦ: ᐊᖏᖅᑐᒍᑦ. 
 
ᒪᓕᒐᒃᓴᖅ 10 - ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᓕᒃ 1, 2007-2008 - ᑲᑎᒪᔨᕋᓛᓂᑦ 

ᐃᓱᒪᖅᓴᖅᓯᐅᖅᑕᐅᓂᖓ 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒫᓐᓇ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓐᓄᑦ ᑖᔅᓱᒥᖓ ᐊᐱᖅᓱᓚᐅᕋᑦᑕ ᒫᓐᓇ ᐊᐱᕆᔪᒪᔭᕋ 
ᑖᓐᓇ ᒥᓂᔅᑕ ᓯᒪᐃᓚᒃ, ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ, ᐊᐱᖅᓱᖅᑕᐅᕕᒻᒨᖃᑎᖃᕈᒪᒻᒪᖔᖅ ᐃᖅᑲᓇᐃᔭᖅᑎᒥᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ: ᐄ. ᒪ’ᓇ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓯᒪᐃᓚᒃ. ᐃᖅᓱᒃᑏ, ᑖᒃᑯᐊ ᐊᐱᖅᓱᖅᑕᐅᕕᒻᒧᑦ ᒥᓂᔅᑕ ᓯᒪᐃᓚᒃ ᐊᒻᒪ 
ᐃᖅᑲᓇᐃᔭᖅᑎᖏᑦ ᐃᓯᖅᑎᓚᐅᒃᑭᑦ.  
 
ᖁᔭᓐᓇᒦᒃ, ᐃᖅᓱᒃᑏ, ᐃᓯᖅᑎᖅᑲᐅᒐᕕᒋᑦ. ᑎᑎᕋᖅᓯᒪᓂᐊᕐᒪᑕ ᑖᒃᑯᐊ ᑲᑎᒪᔾᔪᑎᒃᑯᑦ ᒥᓂᔅᑕ ᓯᒪᐃᓚᒃ, ᑖᒃᑯᐊ 
ᐃᖅᑲᓇᐃᔭᖅᑎᕕᑦ ᐊᑎᖏᑦ ᐅᖃᐅᓯᕆᔪᓐᓇᕈᕕᒋᑦ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ: ᒪ’ᓇ, ᐃᒃᓯᕙᐅᑖᖅ. ᓴᐅᒥᓐᓃᑦᑐᖅ ᐲᑕ ᒫ, ᑕᓕᖅᐱᓐᓂᑦ ᒥᔅᑕ ᕈᐃ ᒍᕇ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓯᒪᐃᓚᒃ. (ᑐᓵᔨᒃᑯᑦ) ᑲᔪᓯᓚᐅᖏᓐᓂᑦᑎᓐᓂ, (ᑐᓵᔨᑎᒎᕈᓐᓃᖅᑐᖅ) ᒪᑉᐱᒐᖅ 9-
ᒦᓚᐅᖅᑐᒍᑦ ᐊᒻᒪ 10. (ᑐᓵᔨᑎᒍᑦ) [ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᓕᒃ 1, 2007-2008.] 
ᓄᓇᓕᖕᓂᑦ ᒐᕙᒪᓕᕆᔨᓄᓪᓗ ᐱᔨᑦᑎᕋᖅᑏᑦ ᐊᑭᑐᔫᑏᑦ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᒥᓂᔅᑕᐅᔪᖅ ᓇᓗᓇᐃᖅᓯᔪᓐᓇᖅᑐᒃᓴᐅᔫᒐᓗᐊᖅ ᑐᓴᕈᒪᔪᖓᐃᓛᒃ 
ᑖᔅᓱᒧᖓ ᓇᓗᓇᐃᖅᓯᒪᔪᑦ ᓇᓗᓇᐃᖅᓯᓯᒪᓚᐅᕐᖓᑕ ᑖᒃᑯᐊ ᑮᓇᐅᔭᑎᒍᑦ ᑲᒪᒋᔭᐅᓂᖏᓐᓄᑦ ᑲᔪᓯᑎᑕᐅᓂᖏᑦ 
ᐊᕐᕌᓂᓂᑦ ᒪᓕᓚᐅᓐᖏᒻᒪᑕ. 
 
ᑭᓯᐊᓂ ᑕᕝᕙᓂ ᐱᖁᔭᒃᓴᒥ, ᑖᒃᑯᐊ ᐊᕐᕌᓂᓂᑦ ᑲᔪᓯᑎᑕᐅᓂᕋᖅᑕᐅᒻᒪᑕ. ᑕᐃᒪᓕ ᓇᓗᓇᐃᖅᓯᕕᐅᒃᑲᓐᓂᕈᒪᔪᖓ 
ᑖᔅᓱᒧᖓ ᒥᓂᔅᑕᐅᔪᒧᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᐄ, ᐅᖃᐅᓯᔅᓴᖃᖅᑐᖓ ᐊᔾᔨᖏᓐᓂᒃᓗ ᐱᑕᖃᖅᑐᖓ 
ᒪᓕᒐᓕᐅᖅᑎᐅᔪᓄᑦ ᑐᓂᐅᖅᑲᖅᑕᐅᓂᐊᖅᑐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᒪᐃᓚᒃ. ᑖᒃᑯᐊ ᑕᕐᕋᖏᓐᓂᑦ ᑐᓂᔭᐅᓚᐅᖅᑎᓪᓗᑕ ᑐᓂᔭᐅᕌᓪᓚᒃᑕᐃᑦ, 
ᐅᑕᖅᑭᑲᐃᓐᓇᓕᖅᑕ.  
 
ᖁᔭᓐᓇᒦᒃ. ᐱᔪᐃᓐᓇᐅᖅᑰᕐᒪᑕ ᑲᑎᒪᔨᕋᓛᑦ. ᒥᓂᔅᑕ ᓯᒪᐃᓚᒃ ᐅᓂᒃᑳᕆᐊᕈᓐᓇᖅᓯᕗᑎ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓇᐃᖅᓯᒋᐊᒃᑲᓐᓂᕈᒪᔪᖓ ᑕᐃᒃᑯᓄᖓ 
ᐊᑭᑐᔪᑎᓄᑦ ᒪᓕᓐᖏᓐᓂᕋᓚᐅᖅᑐᓂᑦ. ᑖᒃᑯᐊ ᑮᓇᐅᔭᓕᕆᔨᒃᑯᑦ ᐱᐅᓯᕚᓪᓕᖅᑎᑦᑎᒋᐊᖃᕐᖓᑕ ᓴᖅᑭᑕᒥᓂᒃ 
ᒪᓕᒐᓕᐅᕐᕕᒻᒥ ᐱᔪᓐᓇᕐᓂᖏᓐᓂᑦ ᕿᒥᕐᕈᓂᖏᓐᓄᑦ ᐃᓱᒪᒋᔭᐅᓂᖏᓐᓄᑦ ᒐᕙᒪᒃᑯᓐᓂᑦ ᐃᓚᒋᐊᕈᑎᐅᓂᐊᖅᑐᓂᒃ 
ᐱᖁᔭᒃᓴᓄᑦ.  
 
ᑕᐃᒫᓪᓕ ᑖᓐᓇ ᐱᓪᓗᒍ, ᑖᒃᑯᐊ ᐊᖏᖅᓯᒪᓂᕆᔭᕗᑦ ᒪᓕᒋᐊᓚᐅᖅᐸᕗᑦ ᑐᓂᓯᓪᓗᒋᓪᓗ ᒪᓕᒐᓕᐅᖅᑎᐅᔪᑦ 
ᑕᐃᒃᑯᓂᓐᖓ ᐊᕐᕌᓂᓂᑦ ᑲᔪᓯᑎᑕᐅᔪᓂᒃ ᑕᕝᕙᓂ ᑲᑎᒪᑎᓪᓗᓯ. ᓯᕗᓪᓕᖅᐸᑦᑎᐊᒥ ᕿᒥᕐᕈᔪᓐᓇᖅᓯᒐᔅᓯ 
ᐊᑭᑐᔫᑎᓄᑦ ᓇᓗᓇᐃᖅᓯᒪᔾᔪᑎᐅᔪᓂᑦ ᐱᓯᒪᓪᓗᓯ ᐊᕐᕌᓂᓴᕐᓂᒃ. 
 
ᑕᒪᒃᑯᐊ ᒪᑐᐃᖓᑦᑎᐊᕈᓐᓇᖁᓪᓗᑕ ᑮᓇᐅᔭᓕᕆᔨᒃᑯᑦ ᑐᓂᓯᓯᒪᒍᓐᓇᓚᐅᕋᓗᐊᕐᖓᑕ ᒪᓕᓐᓂᓐᖏᑦᑐᓂᒃ ᑖᒃᑯᐊᓗ 
ᒐᕙᒪᒃᑯᓐᓄᑦ ᑲᔪᓯᖁᔭᐅᔪᓂᑦ 2007-08ᒥ ᐊᕐᕌᒍᒥ. 
 
ᑖᒃᑯᓂᖓ ᑐᓂᓯᓯᒪᔪᒍᑦ ᐅᓪᓗᒥ ᑖᒃᑯᐊ ᒪᓕᓐᖏᓐᓂᕋᖅᑕᐅᔪᑦ $4,380,000-ᖑᒻᒪᑕ 13-ᖑᓗᑎᒃ ᐱᓕᕆᐊᖑᔪᑦ 
ᐊᑭᖃᖅᑐᑎᒃ 56,000-ᓂᒃ 1,500,000-ᒧᑦ. ᑕᐃᒪᓗ ᖃᐅᔨᒪᒋᐊᖃᖅᐳᖅ ᑖᒃᑯᐊ ᒪᓕᓐᖏᓐᓂᕋᐃᔪᑦ ᑖᒃᑯᐊ 
ᐊᑭᑐᔪᑦ ᐱᓕᕆᐊᖑᔪᑦ ᐱᒋᐊᖅᑕᐅᓚᐅᖅᑐᑦ ᐅᕝᕙᓘᓐᓃᑦ ᑳᓐᑐᕌᖃᓚᐅᓐᖏᑉᐸᑕ ᐊᖏᕈᑕᐅᓯᒪᓚᐅᓐᖏᑉᐸᑕᓗ 
ᑕᐃᒪᓕ ᑕᐃᒃᑯᐊ ᐅᑎᖅᑎᑦᑕᐅᔭᕆᐊᖃᖅᐳᑦ ᑮᓇᐅᔭᓕᕆᔨᒃᑯᑦ ᑲᑎᒪᔨᖏᓐᓄᑦ ᐊᖏᖅᑕᐅᔪᔅᓴᐅᓪᓗᑎᒃ.  

ᑖᒃᑯᐊ ᐊᖏᖅᐸᑕ ᑕᐃᒪᐃᑦᑐᒥᒃ, ᑕᐃᒃᑯᐊ ᑮᓇᐅᔭᑦ ᑕᕝᕙᓐᖓᑦ [ᓄᑖᒧᑦ ᐊᕐᕌᒍᒧᑦ ᐃᓕᓯᒪᒋᐊᖃᕐᓂᐊᖅᑐᑦ.  
 
ᒪᓕᒃᓗᒋᑦ ᐊᑐᐊᒐᖓᑦ 302-5, ᑖᒃᑯᐊ 13 ᐱᓕᕆᐊᑦ ᑐᓂᔭᐅᓚᐅᖅᐳᑦ ᐊᖏᖅᑕᐅᓇᓱᒋᐊᖅᑕᐅᒃᑲᓐᓂᖅᑕᐅᓪᓗᑎᒃ 
ᑮᓇᐅᔭᓂᑦ ᐊᐅᓚᑦᑎᔩᑦ ᑲᑎᒪᔨᖏᓐᓄᑦ ᐊᑭᑐᔫᑎᖅᔪᐊᓄᑦ ᐅᐃᒍᒋᐊᖃᖅᓯᒪᔪᓂᑦ ᓄᑖᒧᑦ ᐊᕐᕌᒍᒧᑦ ᐱᔾᔪᑕᐅᓪᓗᓂ.  
 
ᑖᒃᑯᐊ ᑕᒪᕐᒥ ᐱᓕᕆᐊᑦ ᐃᓚᒋᐊᖅᑕᐅᔪᓐᓇᖅᑐᐃᓐᓇᐅᔪᓐᓇᖅᐳᑦ ᓄᑖᒥᒃ ᐱᓕᕆᐊᖑᓂᖏᑦ ᐱᔾᔪᑎᒋᓪᓗᒋᑦ 
2007-08 ᐊᕐᕌᒍᖓᓄᑦ.] (ᑐᓵᔨᒃᑯᑦ) ᑕᐃᒪᓕ ᒫᓐᓇᐅᔪᖅ ᐱᑕᖃᓐᖏᓚᖅ ᓄᑖᖑᔪᓂᒃ ᑮᓇᐅᔭᖅᑕᖃᓐᖏᑦᑐᖅ 
ᐊᑭᑐᔫᑎᓄᑦ ᑖᒃᑯᓄᖓᓕ ᐊᑭᑐᔫᔪᑦ ᐅᖃᐅᑕᐅᓯᒪᔪᑦ ᓄᑖᖑᓂᕋᖅᑕᐅᓪᓗᑎᓪᓕ ᑮᓇᐅᔭᖃᖅᑎᑕᐅᓂᐊᖅᑲᑕ 
2007-08.  
 
ᑖᒃᑯᐊᓕ ᓄᖑᓯᒪᔪᑦ ᑕᕝᕗᖓ ᑲᔪᓯᑎᑕᐅᓚᐅᕐᖓᑕ 2006-07. ᐅᑉᐱᕈᓱᒃᑲᑦᑕ ᒐᕙᒪᒃᑯᑦ ᑖᒃᑯᐊ ᐱᓕᕆᐊᖑᔪᑦ 
ᓄᓇᕗᒻᒥᐅᓄᑦ ᐊᑲᐅᓯᕚᓪᓕᕈᑕᐅᓂᐊᕐᖓᑕ ᐊᒻᒪᓗ ᑲᔪᓯᓗᑎᒃ ᐊᒻᒪᓗ ᑖᒃᑯᐊ ᓴᖅᑭᓯᒪᓪᓗᑎ ᒥᑭᓂᖅᓴᐅᔪᓂᑦ 
ᓄᓇᓕᓐᓂᑦ.  
 
ᖁᔭᓐᓇᒦᕈᒪᔭᒃᑲ ᒪᓕᒐᓕᐅᖅᑎᐅᔪᑦ ᑕᕝᕗᖓ ᓇᓗᓇᐃᖅᓯᑎᑕᐅᒍᓐᓇᕋᒪ ᐊᒻᒪᓗ ᑖᒃᑯᐊ ᑎᑎᕋᖅᓯᒪᔪᑦ 
ᑲᔪᓯᑎᑕᐅᓂᐊᖅᑐᑦ ᐱᓕᕆᐊᖑᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓯᒪᐃᓚᒃ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᕈᒪᔭᕋ ᒥᓂᔅᑕᐅᔪᖅ ᑭᐅᒻᒪᑦ ᑖᒃᓱᒧᖓ. ᓱᓕ ᑐᑭᓯᓐᖏᓐᓇᒪ, 
ᑐᑭᓯᔭᐃᓐᓇᕆᓐᖏᓐᓇᒃᑯᐃᓛᒃ, ᐊᐱᕆᔪᒪᔪᖓ ᒪᓕᒐᑎᒍᓪᓘᓐᓃᑦ ᖃᓄᖅ ᑐᑭᖃᕈᓐᓇᕐᒪᖔᖅ.  
 
ᐄ, ᐅᖃᓐᖏᑦᑐᖓ ᓄᑖᒥᒃ ᑮᓇᐅᔭᖅᑕᖃᕐᓂᐊᕋᓂ ᑖᒃᑯᐊᓗ ᐊᑭᕋᖅᑐᓐᖏᑕᒃᑲ ᐱᓕᕆᐊᖑᔪᑦ ᑭᓯᐊᓂᓕ 
ᐃᓱᒫᓗᒍᑎᒋᑐᐃᓐᓇᖅᑕᕋ ᓄᑖᖑᔪᑦ ᐊᖏᕈᑕᐅᓯᒪᔪᑦ ᑮᓇᐅᔭᓕᕆᔨᒃᑯᑦ ᑲᑎᒪᔨᖏᓐᓂᒃ ᐅᕙᓃᓚᐅᖅᓯᒪᓐᖏᑦᑐᑦ 
ᒪᓕᒐᓕᐅᕐᕕᒻᒥ, ᐊᖏᖅᑕᐅᓚᐅᖅᓯᒪᓐᖏᑦᑐᑦ ᐃᓚᒋᐊᕈᑎᑎᒍᑦ.  
 
ᖃᓄᐊᓗᓪᓕ ᑕᐃᒪ, ᐃᓛᒃ ᑐᑭᓯᒍᓐᓇᓐᖏᓐᓇᒪ ᖃᓄᖅ ᑎᑎᕋᖅᓯᒪᑦᑕᕐᒪᖔᑕ ᑲᔪᓯᑎᑕᒥᓂᐅᓪᓗᑎᒃ ᐊᕐᕌᓂᓂᑦ. 
ᓴᖅᑭᔮᓚᐅᖅᓯᒪᓐᖏᑦᑐᑦ ᐅᕙᓂ ᖃᓄᐃᒻᒪᑦ ᑲᔪᓯᓂᕋᖅᑕᐅᔪᓐᓇᖅᑲᑦ ᐅᕙᓃᓚᐅᖅᓯᒪᒐᑎᒃ, 
ᓴᖅᑭᑕᐅᓚᐅᖅᓯᒪᑎᓐᓇᒋᑦ? 
 
ᐃᓛᒃᑰᖓᒐᔭᓐᖑᐊᖅᑑᑎᒋᒐᓗᐊᕋᒃᑯᓕ ᑕᕝᕙᓂ ᐱᖁᔭᒃᓴᒥ ᓄᑖᖑᒻᒪᑦ ᐊᓯᖏᓐᓂᓗ ᐱᓕᕆᐊᖑᖃᑦᑕᖅᓯᒪᔪᓂᑦ 
ᑲᔪᓯᑎᑕᐅᓪᓗᑎᒃ ᐊᑭᑐᔫᑎᓄᑦ ᐱᓕᕆᐊᖑᔪᑦ ᒪᓕᒐᑦ ᑕᐃᒃᑯᐊ ᐊᖏᖅᑕᐅᓯᒪᔪᒥᓂᐅᓪᓗᑎᒃ ᑕᑯᔭᒃᓴᑐᐃᓐᓇᕆᓗᒍ 
ᑐᓂᔭᐅᔮᑐᐃᓐᓇᕐᖓᑦ.  
 
ᒪᓕᓪᓚᕆᑦᑑᑎᒋᓐᖏᓐᓇᒃᑯ ᑕᕝᕙᓃᑦᑐᓂᒃ ᑕᐃᒪᓐᓇ ᐋᖅᑭᒃᓯᒪᔪᓂᑦ. ᐄ, ᐅᑉᐱᕈᓱᓕᑦᑕᐅᑎᒋᔾᔮᓐᖏᓐᓇᒪᐃᓛᒃ 
ᑭᓱᐊᓂ ᖃᐅᔨᒪᑦᑎᐊᕈᒪᒐᒪ  

ᑕᒻᒪᕐᓂᓐᖏᒃᑲᓗᐊᕐᒪᖔᖅ ᒪᓕᒋᐊᖃᖅᑐᓂᒃ ᒪᓕᒃᑲᓗᐊᕐᒪᖔᑕ. ᐃᒫᒃ ᐊᖏᕈᒪᓐᖏᒻᒥᒐᒪ ᑕᒻᒪᖅᑐᒧᑦ ᑕᕝᕙ 
ᑕᐃᒪᐃᓕᖓᔪᖓ. 
 
ᑖᓐᓇᖃᐃ ᒪᓕᒐᓕᕆᔨᒋᔭᕗᑦ ᑐᑭᓯᒋᐊᖅᑎᑦᑎᒃᑲᓐᓂᕈᓐᓇᖅᑐᑦ ᐅᕙᑦᑎᓐᓂᒃ ᑐᓯᔭᒥᒍᑦ ᑐᓴᖅᑎᑦᑎᒋᐊᕈᓐᓇᖅᑐᖅ 
ᐅᖃᐅᔾᔨᒋᐊᕐᓗᓂᓘᓐᓃᑦ. ᐃᑲᔪᖅᑕᐅᒍᒪᔪᖓ ᑖᔅᓱᒧᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᑖᓐᓇ ᑐᓐᖓᓱᒃᑎᓚᐅᕐᓂᐊᕋᒃᑯ ᐱᖁᔭᓄᑦ ᑎᑎᕋᖅᑎᒋᔭᕗᑦ, ᐅᓂᒃᑳᓂᐊᕐᒪᑦ 
ᑖᒃᓱᒪ ᑐᒃᓯᕋᐅᑎᒋᕋᑖᖅᑕᖓᓄᑦ ᒥᔅᑕ ᑐᑑᑉ. [ᒪᓕᒐᕐᓄᑦ ᑎᑎᕋᖅᑏ,] ᐅᓂᒃᑳᕈᓐᓇᕈᕕᑦ. 
 
ᑰᐸ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓚᖏᑦ ᑕᒪᒃᑯᐊ ᒪᓕᒐᓕᐅᖅᑎᐅᑉ ᐃᓱᒫᓘᑎᒋᔭᖏᑦ ᑖᒃᑯᐊ 
ᑮᓇᐅᔭᓕᕆᓂᕐᒧᑦ ᓲᕐᓗ ᑮᓇᐅᔭᖅᑐᕈᑎᕕᓂᕐᓄᑦ ᑕᒻᒪᖅᓯᒪᔪᖅᓯᐅᖅᑎᒃᑯᑦ, ᑕᐃᒃᑯᐊ ᑕᒪᒃᑯᓂᖓ 
ᐃᖅᑯᓕᐅᑎᖃᕈᓐᓇᕐᓂᖅᓴᐅᖅᑰᖅᑐᑦ ᐱᔾᔪᑎᒋᓪᓗᒍ ᒥᒃᓴᐅᓴᒃᑕᐅᓯᒪᔪᑦ ᑖᒃᑯᐊ ᓴᖅᑭᑕᐅᔪᑦ ᐱᓪᓗᒋᑦ 
ᐅᓄᕐᓂᕆᔭᖏᑦ.  
 
ᐅᖃᐅᔾᔨᔪᓐᓇᖅᑐᖓ 34-ᒧᑦ ᑮᓇᐅᔭᓕᕆᔨᒃᑯᑦ, ᑮᓇᐅᔭᐃᑦ ᐊᐅᓚᓂᖏᓐᓄᑦ ᐱᖁᔭᕐᔪᐊᖏᑦ, ᑮᓇᐅᔭᐃᑦ  
ᑐᓂᐅᖅᑲᖅᑕᐅᔪᑦ ᑕᐃᒃᑯᐊ ᐊᑭᓕᐅᑕᐅᓐᓂᓐᖏᑉᐸᑕ ᑮᓇᐅᔭᓕᕆᓐᓂᐅᑉ ᐊᕐᕌᒎᐊᓂ 
ᐊᖏᖅᑕᐅᓚᐅᕋᓗᐊᖅᑎᓪᓗᒋᑦ, ᐱᔪᓐᓇᕐᓂᕆᔭᖏᑦ ᑕᐃᒃᑯᐊ ᐊᑭᓖᑎᑦᑎᓂᖅ ᑕᐃᓐᓇ ᐱᔪᓐᓇᕐᓂᖓ 
ᐃᓱᓕᖃᑦᑕᕐᒪᑦ ᑮᓇᐅᔭᓕᕆᓂᖅ ᐃᓱᓕᑦᑕᕋᐃᒻᒪᑦ. ᑭᓯᐊᓂᓕ ᑭᑭᑕᐅᔪᓐᓇᖅᑐᑦ ᑕᐃᒪᐃᖏᓐᓇᖅᑐᓐᓇᖅᑐᑦ 
ᒪᓕᒐᖅᑎᒍᑦ, ᒪᓕᒐᐃᑦ ᐊᑭᓕᕆᐊᖃᖅᑐᓂᓛᒃ ᐊᑭᓕᖅᑕᐅᒋᐊᖃᖅᑐᕕᓂᐅᑎᓪᓗᒋᑦ ᑮᓇᐅᔭᓕᕆᓂᐅᑉ ᐊᕐᕌᒍᐊᑕ 
ᐃᓗᐊᒍᑦ, ᑕᐃᒪᓐᓇ ᒪᓕᒐᖅᑎᒍᑦ ᐊᑭᓖᔭᕆᐊᖃᕐᓂᖅ ᑲᔪᓯᒐᔭᖅᑐᖅ.  
 
ᑖᒃᑯᐊ ᒪᓕᒐᓕᐅᕐᕕᒻᒥ ᑕᐃᒪᓐᓇ ᑮᓇᐅᔭᐃᑦ ᐊᐅᓚᑕᐅᓂᖏᓐᓄᑦ ᐱᖁᔭᕐᔪᐊᑎᒍᑦ ᑕᐃᒪᓐᓇ ᐋᖅᑭᒃᓯᒪᒻᒪᑦ. 
ᐊᕐᕌᓂᕐᓂᓴᐃᑦ ᐊᑐᖅᑕᐅᓐᖏᓐᓂᑯᐃᑦ ᑕᒪᒃᑯᐊ ᓄᑖᒧᑦ ᐊᕐᕌᒍᒧᑦ ᓄᒃᑎᖅᑕᐅᓂᕆᔭᖏᑦ ᑮᓇᐅᔭᓕᕆᓂᕐᒧᑦ ᑖᓐᓇ 
ᐱᔾᔪᑎᐅᕙᓪᓚᐃᔪᖅ. ᑭᓯᐊᓂ ᑮᓇᐅᔭᐃᑦ ᑖᒃᑯᐊ ᑮᓇᐅᔭᓕᕆᓂᐅᑉ ᐊᕐᕌᒍᐊᓂ ᐊᑐᖅᑕᐅᓂᐊᖅᐸᑕ 
ᐊᖏᖅᑕᐅᒋᐊᓖᑦ ᒪᓕᒐᓕᐅᕐᕕᒻᒥ ᐊᒻᒪ ᑐᓂᓯᐅᖅᑲᖅᑕᐅᓗᑎᒃ ᑖᒃᑯᐊ ᑮᓇᐅᔭᐃᑦ, ᑐᓂᐅᖅᑲᖅᑕᐅᓗᑎᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑖᓐᓇ ᒪᓕᒐᕐᓄᑦ ᑎᑎᕋᖅᑎᒋᔭᕗᑦ ᐅᓂᒃᑳᓵᕐᒪᑦ. ᓱᓕ ᑖᓐᓇ ᒥᔅᑕ ᑐᑐ ᓇᑎᖅ ᓱᓕ 
ᐱᓯᒪᒐᕕᐅᑉ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᓗ ᒪᓕᒐᕐᓂᐊᖅᑎᕗᑦ. ᖃᐅᔨᒪᑦᑎᐊᓐᖏᑦᑐᖓᐅᒐᓗᐊᖅ 
ᑖᒃᓱᒪ ᐅᖃᖅᑕᖓᓂᒃ. 
 
ᑐᓂᐅᖅᑲᖅᑕᐅᔭᕆᐊᖃᕐᒪᑕ ᑖᒃᑯᐊ ᓄᑖᓄᑦ ᐱᓕᕆᐊᖃᕐᓂᐊᖅᑎᓪᓗᒋᑦ ᑐᓂᔭᐅᔭᕆᐊᖃᕐᒪᑕ, ᒪᓕᒐᖅᑎᒍᑦ 
ᑕᐃᒪᓐᓇᐃᑦᑕᕆᐊᖃᕋᓗᐊᖅᑎᓪᓗᒍ ᑕᐃᒪᐃᓕᓚᐅᓐᖏᒻᒪᑦ. ᑕᕝᕙ ᑕᕝᕘᓇ ᐃᑉᐱᒍᓲᑎᒋᕙᕋ 
ᐊᖏᖅᑕᐅᓚᐅᖅᓯᒪᓐᖏᒻᒪᑕ ᐱᓕᕆᐊᒃᓴᐃᑦ ᒪᓕᒐᓕᐅᕐᕕᒻᒥ. 
 
ᐊᐃᕙᓐᖏᒃᑲᓗᐊᖅᑐᖓ ᑮᓇᐅᔭᓕᕆᔨᒃᑯᑦ ᒐᕙᒪᒃᑯᓪᓗ ᐱᓕᕆᔪᓐᓇᕐᓂᕆᔭᖓᓐᓂᑦ, ᐊᖏᖅᓯᔪᓐᓇᕐᓂᕆᔭᖓᓐᓂᑦ 
ᓄᑖᓂᒃ ᐱᓕᕆᐊᒃᓴᓂᒃ ᑮᓇᐅᔭᖅᑐᕈᑎᒃᓴᐅᓂᐊᖅᑐᓂᒃ. ᑕᑎᒋᑦᑎᐊᕋᔅᓯ ᑕᐃᒪᓐᓇᐃᓕᐅᖅᑎᓪᓗᓯ. 
 
ᐃᓱᒫᓘᑎᒐᓕ ᐅᕙᓂ, ᖃᓄᖅ ᑕᐅᑦᑐᖃᕐᒪᖔᖅ ᑕᕝᕙᓂ, ᑕᐅᑦᑎᐊ ᐃᓱᒫᓘᑎᒋᒐᒃᑯ. ᑖᒃᑯᐊ ᐱᓕᕆᐊᒃᓴᐃᑦ ᓲᕐᓗ 
ᒪᓕᒐᓕᐅᕐᕕᐅᑉ ᐃᓗᐊᓄᑦ ᓵᖓᓄᐊᖅᑕᐅᓚᐅᖅᓯᒪᓐᖏᒻᒪᑕ ᑐᓂᐅᖅᑲᖅᑕᐅᓗᑎᒃ. ᐃᓕᖃᓯᐅᔾᔭᐅᑎᓪᓗᒋᑦ 
ᐊᕐᕌᓂᓴᐃᑦ ᐊᑐᖅᑕᐅᓐᖏᓐᓂᑯᐃᑦ ᓄᑖᒧᑦ ᐊᕐᕌᒍᒧᑦ ᐊᑐᕈᒫᖅᑕᖏᑦ ᓄᑦᑎᖅᑕᐅᑎᓪᓗᒋᑦ ᒪᓕᒐᓕᐅᕐᕕᐅᑉ 
ᐃᓗᐊᓄᑦ ᓵᖓᓃᑎᑕᐅᓕᖅᖢᑎᒃ. ᐃᒻᒪᖃ, ᐋᑦᓲᓕ  

ᑐᑭᓯᑦᑎᐊᕈᓐᓇᕐᓂᖅᓴᐅᕙᓪᓚᐃᔪᒍᑦ ᑕᒻᒪᖅᓯᒪᔪᖅᓯᐅᖅᑎᐅᑉ ᐊᒡᓚᕝᕕᖓᓂ ᑮᓇᐅᔭᓕᕆᓂᕐᒧᑦ.  
 
ᐃᓱᒫᓘᑎᒋᒐᒃᑯ ᐅᓇ, ᐅᖃᕈᒪᓐᖏᓐᓇᒪ ᓈᒻᒪᒃᑐᕈᓈᓚᓚᐅᕐᓗᖓ, ᓈᒻᒪᓐᖏᑳᓪᓚᓕᕐᓂᕐᓗᓂ ᑭᖑᕐᖓᒍᑦ. 
ᓈᒻᒪᒋᓗᒍ ᒥᔅ ᕗᕋᐃᓱ ᓇᓗᓇᐃᓛᕐᒪᒍ ᐅᓂᒃᑳᓕᐊᖓᓂᑦ ᐱᑦᑎᐊᓐᖏᓪᓗᑕ ᐱᓕᕆᔪᕕᓂᐅᑲᓪᓚᒃᖤᕐᓂᐊᕋᑦᑕ. 
ᑕᐃᒪᐃᓕᐅᕈᒪᓐᖏᓐᓇᒪ ᐅᕙᓐᓄᑦ ᑕᒻᒪᖅᑎᑦᑐᒪᓐᖏᓐᓇᒪ. 
 
ᑕᐃᒪᓐᓇ ᐃᒃᐱᒍᓱᑦᑐᖓ ᖃᓄᑭᐊᕐᓕ ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲ ᐃᒃᐱᒍᓱᑉᐸᑦ. ᐃᒻᒪᖃ 
ᓇᓗᓇᐃᖅᑎᑕᐅᑦᑎᐊᒃᑲᓐᓂᖅᐸᑦ ᑕᒪᓐᓇ ᖃᓄᓪᓚᕆᒃ ᐱᓯᒪᖕᒪᖔᑦ ᐃᑯᕐᕆᓕᓚᐅᓐᖏᓐᓂᓐᓂ, 
ᐊᖏᓚᐅᓐᖏᓐᓂᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᒫ ᑭᐅᓚᐅᕐᓕᐅᒃ ᑖᓐᓇ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᒪᐃᓚᒃ. ᒥᔅᑕ ᒫ. 
 
ᒫ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓇᐃᖅᓯᓇᓱᖕᓂᐊᖅᑐᖓ ᑭᒡᒍᓯᕆᓪᓗᒍ ᒪᓕᒐᓕᐅᖅᑎᒧᑦ. 
ᑕᐃᒃᑯᓂᖓ ᒪᓕᒐᓕᐅᕐᓂᐊᖅᑎᓯ ᐅᖃᕋᑖᖅᑐᖅ, ᐄ, ᐊᓯᖏᑦ ᒪᓕᒐᐃᑦ ᐱᖃᓯᐅᔾᔨᖕᒪᑕ.  
 
ᓇᓗᓇᐃᕋᓱᓪᓗᒍ ᐃᒪᓐᓇᐃᓕᒻᒪᑦ ᑕᐃᒃᑯᐊ ᓄᑖᖑᓂᕋᖅᑕᐅᔪᑦ ᐱᓕᕆᐊᑦ ᐅᓪᓛᖅ ᐃᓕᔅᓯᓐᓄᑦ ᑐᓂᔭᐅᖅᑲᐅᔪᑦ 
ᑕᐃᒃᑯᐊ ᐊᑭᑐᔪᖅᑐᕈᑎᒃᓴᐃᑦ ᐊᖏᖅᑕᐅᓚᐅᖅᓯᒪᔪᑦ ᒪᓕᒐᓕᐅᕐᕕᐅᑉ ᐃᓗᐊᓂ 2006-07 ᐊᕐᕌᒍᐊᓂ 
ᐊᑐᕈᒫᖅᑐᓂᒃ. 
 
ᐃᒪᓐᓇᐃᓕᓚᐅᕐᒪᑦ, ᑮᓇᐅᔭᐃᑦ ᐊᐅᓚᑕᐅᓂᖏᓐᓄᑦ ᐱᖁᔭᕐᔪᐊᖏᓐᓄᑦ ᑖᒃᑯᐊ ᑮᓇᐅᔭᐃᑦ 
ᐊᖏᖅᑕᐅᓚᐅᖅᑎᓪᓗᒋᑦ ᐊᑐᖅᑕᐅᓂᐊᖅᑎᓪᓗᒋᑦ ᐊᑭᑐᔪᓄᑦ, ᑕᐃᒃᑯᐊ ᑮᓇᐅᔭᐃᑦ ᐃᓱᓕᒃᑲᔭᕐᒪᑕ 
ᐊᑐᐃᓐᓇᐅᔪᓐᓃᕐᓗᑎᒡᓗ. 
 
ᑭᓯᐊᓂᓕ FAM 302-5 ᒪᓕᒐᖅ ᐅᖃᖅᓯᒪᒻᒪᑦ ᐱᔪᓐᓇᖅᑎᑦᑎᓪᓗᓂ ᑕᐃᒪᓐᓇᐃᑦᑐᑦ ᐱᓕᕆᐊᒃᓴᐃᑦ 
ᓴᖅᑭᑕᐅᒃᑲᓐᓂᕐᓗᑎᒃ. ᑮᓇᐅᔭᓕᕆᔨᒃᑯᑦ ᑲᑎᒪᔨᒃᑯᖏᑦ ᐊᖅᑯᓵᖅᑕᐅᓗᑎᒃ ᑲᑎᒪᔩᑦ ᐃᓱᒪᖅᓱᖅᑐᑦ, 
ᐃᓱᒪᖅᓱᑦᑐᒡᒎᖅ ᐊᖏᕐᓗᒍ, ᐋᒡᒑᕐᓗᒍᓘᓐᓃᑦ ᑕᐃᓐᓇ ᐱᓕᕆᐊᒃᓴᖅ ᓴᖅᑭᑕᐅᒃᑲᓐᓂᖅᑐᖅ. ᑲᑎᒪᔨᓄᑦ 
ᐊᖏᖅᑕᐅᑉᐸᑦ ᑖᓐᓇ ᓴᖅᑭᑕᐅᒃᑲᓐᓂᖅᑐᖅ ᓄᑖᖑᓂᕋᖅᑕᐅᓕᕐᓗᓂ, ᑭᓯᐊᓂ ᑮᓇᐅᔭᑦ ᐊᑐᕈᒫᕐᓂᐊᓚᐅᖅᑕᖏᑦ 
ᐊᖏᖅᑕᐅᓚᐅᖅᓯᒪᔪᑦ ᑭᖑᓂᖅ ᐊᕐᕌᓂ ᐊᑐᓕᕐᒥᓗᒋᑦ. 
 
ᑕᐃᒪᓕ ᒐᕙᒪᒃᑯᑦ ᑮᓇᐅᔭᓂᒃ ᐊᑐᕈᓐᓇᕐᓗᒋᑦ ᐅᑎᖅᑎᑦᑕᕆᐊᖃᕋᑦᑎᒍ ᒪᓕᒐᓕᐅᕐᕕᖕᒧᑦ ᑲᑎᔾᔪᐊᖅᑎᓪᓗᒋᑦ 
ᐅᑎᖅᑎᑕᐅᓗᑎᒃ ᐊᖏᖅᑕᐅᓇᓱᓕᖅᖢᑎᒃ ᒪᓕᒐᓕᐅᕐᕕᖕᒥ ᐃᓚᒋᐊᕈᑎᑎᒎᖔᓕᖅᖢᓂ. 
 
ᑕᕝᕙ ᑕᐃᒪᓐᓇ ᑮᓇᐅᔭᓕᕆᓂᕐᒧᑦ ᓇᐃᓴᐅᑏᑦ ᐅᖃᐅᓯᖅᑕᖏᓐᓂᒃ ᑕᐃᓯᓐᖏᓪᓗᖓ ᖃᐅᔨᒪᓂᔅᓯᓐᓂᑦ 
ᐱᓕᕆᕕᐅᔪᖅ ᓴᓐᖏᓕᖅᑎᑦᑎᐹᓪᓕᓐᓇᓱᒃᑎᓪᓗᒋᑦ ᑮᓇᐅᔭᓕᕆᔾᔪᑎᒥᓐᓂᒃ ᑕᒪᒃᑯᓄᖓ ᐅᖃᐅᓯᖃᕐᓂᖅ 
ᑎᑎᕋᕐᓂᐊᕐᒥᔪᒍᑦ ᓇᓗᓇᐃᑦᑎᐊᕐᓯᒪᓂᕐᓴᐅᓗᑎᒃ ᒪᓕᒐᖏᓐᓂᑦ. 

ᐅᐃᒪᓇᖅᑐᕈᓘᒐᓗᐊᑦ ᐱᓕᕆᕕᑦᑎᓄᑦᑕᐅᖅ ᐅᐃᒪᓇᕐᒥᒻᒪᑦ. ᐄ, ᓇᓗᓇᓐᖏᑦᑐᖅ ᑖᓐᓇ 
ᐋᖅᑭᓱᖅᑎᑦᑎᐊᒃᑲᓐᓂᕆᐊᖃᕐᓂᐊᖅᑐᖅ ᓇᓗᓇᐃᑦᑎᐊᒃᑲᕐᓂᕐᓗᒋᑦ. ᑭᐅᒐᓗᐊᖅᐸᕋᖃᐃ ᒪᓕᒐᓕᐅᖅᑎᐅᑉ 
ᐊᐱᖅᑯᑎᒋᖃᐅᔭᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑐ ᒫ. ᒥᔅᑐ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖ. ᐅᐃᒻᒪᓕᕋᒪᓕ ᐅᕘᓇ ᒥᔅᑐ ᒫ ᐅᖃᕋᑖᕐᒪᑦ ᓄᑖᖑᓂᕋᖅᑕᐅᓪᓗᑎᒃ 
ᐱᓕᕆᐊᑦ, ᐅᖃᐅᓯᒃᑕᖓ ᓄᑖᖑᓐᖏᒃᖢᓂ ᐱᓕᕆᐊᖅ. ᑕᐃᒪᓐᓇ ᑕᕝᕙ ᐃᓗᐊᓐᖏᔾᔪᑎᖃᖅᐳᖓ 
ᑐᑭᓯᔪᓐᓇᐃᓪᓕᐅᖅᑲᕗᖓ.  
 
ᐃᒻᒪᖃ ᐱᖃᓯᐅᔾᔭᐅᓯᒪᔭᕆᐊᖃᓐᖏᑦᑑᒐᓗᐊᖃᐃ ᐊᕐᕌᓂᓴᐃᑦ ᑮᓇᐅᔭᑦ ᐊᑐᖅᑕᐅᓐᖏᓐᓂᑯᐃᑦ ᓄᑦᑎᖅᑕᐅᔪᑦ 
ᑖᒃᑯᐊ ᐃᓛᒃᑰᖓᔭᕆᐊᖃᖅᑑᒐᓗᐊᑦ. ᐱᓗᐊᖅᑐᒥ ᑕᕝᕙᓂ ᒪᒃᐱᒐᕐᒥ ᑕᐃᒃᑯᐊ ᒪᕐᕉᒃ ᐱᓕᕆᐊᒃᓵᒃ 
ᑮᓇᐅᔭᓕᕆᔨᒃᑯᑦ ᑲᑎᒪᔨᖏᓐᓄᑦ ᐊᖏᖅᑕᐅᓪᓗᑎᒃ ᑮᓇᐅᔭᖅᑐᕈᑎᒃᓴᕕᓂᑐᖃᖏᑦ ᐊᑐᖅᑕᐅᓗᑎᒃ, ᑕᐃᒪᓐᓇ 
ᓴᖅᑭᔮᑦᑎᐊᕐᓂᕐᓴᐅᓗᓂᐅᒐᓗᐊᖅ. 
 
ᑕᐃᒪᓐᓇᐃᑦᑕᕆᐊᖃᕐᒪᖔᑦ ᖃᐅᔨᒪᓐᖏᑦᑐᖓᐅᒐᓗᐊᖅ. ᑕᒻᒪᖏᑦᑐᕐᖑᓈ, ᑕᒻᒪᖅᐸᓘᓐᓃᑦ? ᐊᖏᕈᒪᓐᖏᓐᓇᒪ 
ᑕᒻᒪᕐᓯᒪᔪᒥᒃ. ᓱᓕ ᐅᒃᐱᕈᓱᓕᓐᖏᓐᓇᒪ ᑕᐃᒪᓐᓇ ᐱᔭᕆᐊᖃᕐᒪᖔᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑐ ᑐᑐ. ᒥᓂᔅᑐ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ):  ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᒃᑰᕈᓐᓃᖅᑐᖅ) ᒥᔅᑐ ᒫ 
ᑭᐅᒋᐊᒃᑲᓐᓂᓚᐅᕐᓚᐃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑐ ᓯᒪᐃᓚᒃ. ᒥᔅᑐ ᒫ. 
 
ᒫ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑎᐊᖅᐸᒃᑲ ᒪᓕᒐᓕᐅᖅᑎ ᐃᓱᒫᓘᑎᖃᕐᒪᑕ. 
 
ᓄᑖᓚᔭᐅᔪᖅ ᑕᐃᑲᓂ ᒪᓕᒐᖏᓐᓂ ᑮᓇᐅᔭᓕᕆᓂᕐᒧᑦ ᐅᖃᖅᓯᒪᖕᒪᑦ ᑕᐃᒪᓐᓇ. ᑲᑎᒪᕐᔪᐊᕇᖅᐸᑕ 
ᕿᒥᕐᕈᓇᕐᓂᐊᖅᑕᕗᑦ ᖃᓄᖅ ᑕᒪᒃᑯᐊ ᐱᓕᕆᐊᒃᓴᐃᑦ ᓴᖅᑭᑕᐅᒃᑲᓐᓂᕈᓐᓇᒪᖔᑖ.  
 
ᒥᓂᔅᑕᒧᓪᓗ ᐊᑐᓕᖁᔭᓕᐅᕐᓗᑕ ᐱᓚᐅᓐᖏᓐᓇᑦᑕ, ᐃᓱᒪᒃᓴᖅᓯᐅᕈᑎᒋᖅᑲᐅᔭᕗᑦ ᖃᓄᖅ 
ᓴᖅᑭᔮᑦᑎᐊᑲᓐᓂᕈᓐᓇᕐᒪᖔᑦ, ᑖᒃᑯᐊ ᑕᕝᕙ ᑐᕌᒐᒃᓴᕆᒻᒪᒍᑦ ᐱᓕᕆᕕᑦᑕ, ᑕᒪᒃᑯᐊ ᓴᖅᑭᔮᑦᑎᐊᕐᓂᕐᓴᐅᓗᑎᒃ 
ᑮᓇᐅᔭᓕᕆᔾᔪᑎᐅᔪᑦ ᒪᓕᒐᓕᐅᕐᕕᖕᒧᑦ, ᑕᐃᒪᓐᓇ ᐋᖅᑭᒃᓱᐃᖃᑦᑕᕐᓂᐊᓐᖏᓐᓇᑦᑕ ᓇᓗᓇᐃᕐᓯᔅᓲᔭᕆᐊᖃᖅᑐᒃᑯᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑐ ᒫ. (ᑐᓵᔨᑎᒍᑦ) ᒥᔅᑐ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᓪᓗᒥ 2-ᒥ ᓄᖅᑲᕆᐊᖃᖅᑲᐅᒐᑦᑕ ᓯᖁᓐᖓᔭᖅ ᐅᔾᔨᕆᔪᒪᓕᖅᑕᕋ 
ᓄᖅᑲᖅᐸᓪᓕᐊᔪᒪᓕᖅᖢᖓ, ᑖᓐᓇ  

ᐱᓇᓱᐊᕈᓯᐅᑉ ᓄᓐᖑᐊᓂ ᐃᓕᓐᓂᐊᕌᓪᓚᓚᐅᕐᓗᒍ ᓇᒡᒐᔾᔭᐅᒥ ᐃᓗᕐᕆᓂᕐᓴᐅᓂᐊᕋᒪ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑐ ᑐᑐ. ᐱᖁᔨᕗᖔᖅᐲᑦ, ᐊᐱᕆᕙᒋᑦ.  
 
ᑐᑐ (ᑐᓵᔨᑎᒍᑦ): ᐄ, ᐱᖁᔨᕗᖔᖅᑐᖓ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᒪᐃᓚᒃ. ᐱᖁᔨᕘᖔᖃᓕᖅᑐᖅ ᓇᑎᕐᒥ. ᑖᓐᓇ ᐊᐃᕙᔾᔪᑎᒋᔪᓐᓇᖏᓐᓇᒃᓯᐅᒃ. 
ᑖᒃᓱᒧᖓ ᐱᖁᔨᕗᖔᕐᒧᑦ ᓈᖕᒪᓴᖅᑐᑦ. ᓈᖕᒪᒃᓴᓐᖏᑦᑐᑦ. ᐱᖁᔨᕘᖔᖅ ᑲᔪᓯᔪᖅ. ᒫᓐᓇ ᓇᖏᕐᓯᓂᐊᓕᖅᐳᖓ 
ᑖᓐᓇ ᐅᖃᐅᓯᕆᓂᐊᕋᒃᑯ.  
 
ᖁᔭᓐᓇᒦᖅᐸᒋᑦ, ᒥᔅᑐ ᒥᓂᔅᑐ ᐊᒻᒪ ᐃᖅᑲᓇᐃᔭᖅᑎᑎ. ᐃᖅᓱᒃᑏ, ᑖᒃᑯᐊ ᐊᐱᕐᓱᖅᑕᐅᒪᓂᑦ ᐊᓂᑎᑦᑐᓐᓇᖅᓯᔭᑎᑦ.  
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑏᑦ. ᑲᑎᒪᔾᔪᑎᔅᓴᕗᑦ 20. ᑐᓴᖅᑎᑦᑎᔾᔪᑏᑦ ᑲᑎᒪᑐᐃᓐᓇᖅᑎᓪᓗᒋᑦ. ᖁᑦᑎᑦᑐᒧᑦ 
ᒪᓕᒐᓕᐅᖅᑎ, ᒥᔅᑕ ᐹᓇᐸᔅ. 
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᒋᑦ ᐅᓂᒃᑳᖓᑦ 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑲᑎᒪᔨᕋᓛᑎᑦ ᑖᒃᑯᐊ ᐃᓱᒪᒃᓴᖅᓯᐅᕈᑎᖃᕋᑖᕐᒪᑕ ᐱᖁᔭᒃᓴᖅ 10-
ᒥ ᐊᒻᒪ ᐅᓂᒃᑳᕈᒪᔪᑦ ᓄᖅᑲᖅᐸᓪᓕᐊᔪᒪᓕᕐᓂᕐᒥᓂᒃ, ᐊᒻᒪ ᐱᖁᔨᕗᖔᕈᒪᓪᓗᖓ, ᐅᖃᖅᑏ, ᑲᑎᒪᑐᐃᓐᓇᕐᓂᖅ 
ᐊᖏᕈᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᐱᖁᔨᕗᖔᕈᑎᖓ ᓈᒻᒪᒻᒪᑦ, ᐊᐃᑉᐲᔪᖃᕐᒪᖔᑦ. ᖁᔭᓐᓇᒦᒃ, ᒥᓂᔅᑕ ᑕᐹᖅᔪᒃ. 
ᒥᓂᔅᑕ ᑕᐹᖅᔪᒃ ᐊᐃᑉᐲᔪᖅ. ᓈᒻᒪᓴᖅᑐᑦ. ᓈᒻᒪᓴᓐᖏᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ.  
 
ᑲᑎᒪᔾᔪᑎᒃᓴᕗᑦ 21. ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. ᑲᑎᒪᔾᔪᑎᔅᓴᕗᑦ 22. ᑲᑎᒪᔾᔪᑎᔅᓴᐃᑦ. 
[ᑎᑎᕋᖅᑎ.] 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑯᐊᒃ)(ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᖅᑲᐃᑎᑦᑎᔪᖓ ᑲᑎᒪᔨᓕᕆᔩᑦ ᑲᑎᒪᓂᐊᕐᒪᑕ 2:30-ᒥ 
ᐅᓐᓄᓴ ᑐᒃᑐ ᑲᑎᒪᕕᐊᓂ, ᐊᒻᒪ ᐃᖅᑲᐃᑎᑦᑎᕗᖓ ᓇᒡᒐᔾᔭᐅᒥ, ᔫᓐ 4-ᒥ, ᑲᑎᒪᔩᕋᓛᑦ ᐱᖁᔭᕐᔪᐊᓕᕆᔩᑦ 
ᐃᒡᓗᓕᕆᓂᕐᒧᓪᓗ ᑲᑎᒪᓂᐊᕐᒪᑕ 9-ᒧᐊᖅᐸᑦ, ᓇᓄᖅ ᑲᑎᒪᕕᐊᓂ.  
 
ᔫᓐ 4-ᒥ ᑲᑎᒪᔾᔪᑎᒃᓴᐃᑦ: 
 

1. ᑐᒃᓯᐊᕐᓂᖅ 

2. ᒥᓂᔅᑕᐃᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

• ᒪᓕᒐᒃᓴᖅ 6 

• ᒪᓕᒐᒃᓴᖅ 7 

• ᒪᓕᒐᒃᓴᖅ 12 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

• ᒪᓕᒐᒃᓴᖅ 13 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 10 

• ᒪᓕᒐᒃᓴᖅ 11 

• ᓴᖅᑭᖅᑎᑕᐅᔪᖅ ᑎᑎᖅᑲᒃ 49 - 2(4) 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 
 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, [ᑎᑎᕋᖅᑎ.] ᑲᑎᒪᓂᖅᐳᑦ ᓄᖅᑲᖓᑲᐃᓐᓇᕐᓂᐊᕐᓕᕐᒥᔪᖅ ᓇᒡᒐᔾᔭᐅᕈᕋᓱᓐᓂᖓᓂ, ᔫᓐ 4, 
ᐱᒋᐊᓛᕆᓪᓗᑕ 1:30-ᐸᑦ.  
 
ᐃᖅᓱᒃᑎ. 
 
>>ᑲᑎᒪᓂᖅ ᓄᖅᑲᖅᑐᖅ 14:07ᒥ 



 

 

 


